
Mateyo

Mateyo 1

(Luka 3:23-38)

1Akku Yesu Kiristo ngerrti Davide tatuge ciko alaan wa een zara Davide ki
ngerrti Aburahami, een necu lelet ci tatug cinneng.

2Een Aburahami beeti Isako, okko Isako een beeti Yakobo, okko Yakobo een
beeti Juda ki gotonoggi ciginnek

3Een dooli cik Juda ciko, Perez ki Zerah ki eetinneng ci azi zar ne, Tamar. Een
Perizzites beeti Hezron, een Hezroni beeti Ram,

“okko Rami een beeti Amminadab, okko Amminadabi een beeti Nahshon, okko
Nahshoni arrita Salmon,

50kko Salmoni een beeti Boaz, wa een yaatinne zara ne, Rahab. Een Boazi beeti
Obed, wa een yaatinne zara ne, Ruz, okko Obedi een beeti Jesse.

60kko Jesse een beeti alaan ci azi zara ne Davide. Okko Davide een beeti
Solomoni wa bali een yaatinne ngaa ci Uriya.

’Een Solomoni beeti Rohobom, okko Rohobomi een beeti Abijah, een Abijah
beeti Acca,

8een Acca beeti Jehoshaphat, een Jehoshaphati beeti Jehoram, okko Jehorami
een beeti Uzziah,

%een Uzziah beeti Jotham, een Jothami beeti Ahaz, okko Ahazi een beeti
Hezekiah,

10grrita Hezekiah Manasseh, okko Manassehi arrita Amon,
arrita Amoni Josiah,

Hokko Josiah arrita Jeconiah ki gotonoggi erkite bali ovvoye ol nogo looce ci
Israilo rok looc ci Babiloni ke.

12Baling avvuto nege looce ci een Babilon:
itirra Jeconiah Shealtiel, okko Shealtieli arrita Zerubbabel.

130kko Zerubbabeli een beeti Abiud, okko Abiudi een beeti Eliakim, okko
Eliakimi een beeti Azor.

14“Een Azori beeti Zadok, okko Zadoki een beeti Akim, okko Akimi een beeti
Eliud,

15Een Eliudi beeti Eleazar, een Eleazari beeti Matthan, okko Matthani een beeti
Yakobo,

16een Yakobo beeti Yosevo, okko Yosevo een mac ci Mariya wa okko arrita Yesu,
wa ovvo ol akannek zar cik een Kiristo.

17lyoko zin eeggin tatugeta neko dook, omoto ki wec. Akane ngati Aburahami
kikiyak Davide. Ovvo bodok tatugeta cik akane ngati Davide, eeggin omoto ki
wec akannai ngati Davide kikiyak ol balik ovvoye ol Babiloniya ke. Eeggin bali
tatugeta neke bodok omoto ki wec, akane ngin bali ovvoye nege ol Babiloniya
kikiya Kiristo Kkitirrai.
Tiranet ci Yesu
(Luka 2:1-7)

18Een necu gool ci kar Yesu Kiristo Kitirrai. Owo baliye yaatinne eeti ci azi zara
ne, Yosevo ci bali orong kar kitik Mariya ladun. Baling ngen Yosevo kavvuto ki
Mariya ngatode, agga da Mariya ele cinne ming anyakce Vongize ci
Alile Tamutaddeno.

19Een Yosevo eet ci abunna oroot, irong oowik buuwec cinne ngoot kaggac ol
dook. Icin niko izong, orong kar kutungek Mariya looc lomuk.

20lmma zin baling ngen enne inon zoz necu niko, ikiyak nonno anjilo ci Manyi
onozowe, annek nonno ne, “Yosevo ngerrti Davide, een dolec ci atin anyak
Mariya ko, dolec ci arike Vongizi ci Alile, ma ongoole zoz imma, bit tik nonno
labak.

21Imma atin vurrta, ming itiryai, akattek dolec zar cik azi ne Yesu, eci okko atin
enne eela ol ciginnek munyene.”

22Imma zin goole necu niko, akat zoz ci Manyi ko moolet goole bali aduwane
arittowa cik zoz ci Tamutaddeno ke,

23“0Okko atin dolec ci ngaaye ngen kataguzzo ki eet imma ko, anyak atin dolec ci
maci, akanonik atin ol zara cik een Immanuwel” azi keng cinne ne, “Aave
Tamutadden ngati een agita.”

24Baling okko Yosevo ingazi unyahe, utugu kaal balik uduwak nonno anjilo ci
Manyi ke, idima zin enne Mariya itik kize ngaa cinne,

25Ma zin nginatu niko, ir6ng Yosevo ngen okko kar katanguzzo buk zee Kitirrai
dolec. Avvu Mariya izong, kutuyai kar Yosevo kakatek zar cik een Yesu.

Mateyo 2

Erennok cik avvu jeena

1Baling arritai Yesu orge ci een zara Betelem looce ci Judeya ke, iitene bali Alaan
Herod aggam ol ke. Imma zin iitene neci, anyak da baliye erennok cik avvu eci
jeeni, avvunak Jerusalem,

Zkar kijjinnet ol azi ne, “Aave dolec wa bali arritai kar kize atin alaan ci Yaudo
ko nga? Kicinnta munyunyoc cinne eci jeeno, kavvunna Kkar Kivita
kidingdinganta nonno.”

3Baling okko Alaani Herodi aziye, iréng zin enne Ki ol cik Jerusalemo atalne.

4Utu Herodi alaat cik olli wawaco ki demezzok wak lotinnok wak Musesi ko
dook kar Kkijjin nogo, annek ne, aave Kiristo wa okko atin arritai ko nga?

>0boddek nege nonno, annek ne: “Arritaij atin orge ci een Betelem, Judeya, goole
bali eherik aritoiti ke,

6“Niga ol cik Betelemo, cik aavtiyyu looce ci Judeya, izetu niga ol cik riilik
orgene ci alaat cik Judeya, iyowa atin alaani ngatinnong, ci okko atin een
tuwayoit ci ol cigannik Israila.”

’/Imma zin nginatu niko, utu Herodi erennok neke genyiza, kar Kkijjin iiten ci
acine nege munyunyoc ko, orong enne kar kagga nginti arritane Yesu.

8Itton zin iye Herodi erennok neke koot Betelema, kar kizek ne, “Oot icinnet
dolec jurrum. Ming umuddau nonno, ivita uduktang, kar kuk anna buk
kidingdingan nonno.”

9Baling ovvo nege aziye zoz ci alaano niko, oota, majje munyunyoc bali acinnek
nege jeen orge cinneng ke, avvu oowe cinneng zee kar kuk kibil nginati arritane
dolec ci een Yesu ko otone ci nyigjo.

10Baling ovvo nege acin munyunyoc ming abile oowe cinneng niko, ataltto
oroot.

HJttozzo ceez ci arritane ol Yesu ko, icinnet abarik dolec ki yaatinne Mariya,
akattek nege uzungtti looc kar kidingdinganit nonno. Idimtta muci ciggek
aanycik nonno. Adima nege dhahab ki maal ci ongooli laala ki lotagong kize
muci ci anyike nege nonno.

2Imma vurrta, uduwak Tamutadden nogo onozowe annek ne, ma ngen
ovvoyyu rok alaan ci een Herod. Idimtta zoz necu aartik iin, imirtte oot looce
cinneng goole immane.

Aniye ol Yesu ovvoye looce ci een Masir

13Baling ovvo erennowa amire, maije anjilo ci Manyi iyelek Yosevo onozowe ele
annek ne, “Tinga jeena, iyik niye dolec necu ki yaatinne bite looce ci Masiro! Bit
avvu nginati zee, kuduwai kizei ne, mire eci alaani ci een Herod, orong dolec
necu kar kuruk kadak.”

4Imma bali baalin neci, itinga Yosevo uwe dolec ki yaatinne rok looc ci Masiro.

goole bali aduwa aritoiti ke, azi ne, “Kawu atin anna ngeranni Masire.”

16Baling okko Herodi agga ulutet erennowa neke nonno niko, omoze, izek aciir
ne, uruwet dooli cik macik aavtte Betelema ko dook ki cik aavtte ojonun anyak
erkinya ram ki dooli cikidik veelek.

17Maije zoz bali uduwa Tamutadden utuge ci aritoit ci zoz cinne een Jeremiah
ke akat moolet, azi ne,

18“Kazii muluk ci uluwanu orge ci een Ramah,

alu ol uluwa ci appwe oroot,

alu Racheli dooli ciginnek adai, kutubur rok ol wak aggam nonno azzit uluwana
buk, eci adaito dooli ciginnek veelek.”

Obodda Yosevo ki Mariya Masire
19Ma bali vurrta, ngati adahe Herodi, iyelek anjilo ci Manyi Yosevo ele baling
ngen Yosevo ngen aave Masire ke.

20Annek anjilo nonno ne, “Tinga jeena, bite Mariya ki dolec looce ci een Israil
eci ol balik orong kuruwet nonno ke, adaito.”
211tinga Yosevo ki Mariya ootte dolec looce ci een Israil.

22Baling okko enne aziye azi ne, ize dolec ci een Archelaus ci Herodi alaan ci
Judeya, otongoole iréng ngen okko nginati. Imma bali onozowe uduwak
Tamutadden nonno annek ne, bit zin looce ci Galili.

2300t zin nege avvuto orge ci een Nazeret. Ize ne, ize zoz bali uduwa
Tamutadden ke, dede, ki baling aduwa aritoiti azi ne, “Akanonik atin dolec zara
cik azi ne, Nazarene.”

Mateyo 3

Linglingon ci Joni wa aggamek ol batitimo
(Marko 1:1-8; Luka 3:1-18; Jon 1:19-28)

IMa bali inyawe neke, uwahek Joni Batitimo ol zoz ci Tamutaddeno balale ci
gidangi, Judeyakte ke,

2annek ol ne, “Uturtta munyen ciggok eci baalinet ci tamu-kengo ize ojon.”
3Een zoz ci Joni ci bali uduwa aritoiti ci een Isaya, azi ne, “Egereny mului ci eeto

balale ci gidangi, azi ne, “Idimantek Manyi gool, idimantek nonno gool ci abile
top.,"

4Aim bali Joni ceremwa cik adimanai immane cik naganagawak. Alucek bodok
arut nyakadingo ci adimanai rucenta, adak enne giroc ki lete.

5Avvu ol cik meelek Jerusalema ki looce ci Judeya dook ki ol dook looce ci
aburuk moro ci Jordani, ovvo nege acin Jon.

6Baling uturtta nege munyen ciggek, kar enne kaggamek nogo batitimo moro ci
Jordani.

’lvittak ol cik een Varacis ki Saddocis cik meelek nonno kar kaggamtozik
batitimo nogo buk. Abarik zin Joni annek nogo ne, “Niga cik ogonnu ki uwanya
ko! Nya ci aanyung utuhuyek Tamutadden boici kar iviret lokiko cinne ko?

8Utuguz kaal cik abunna kar ol kaggayyung elemttau niga Tamutadden dede
zinzettinne ciggok.

Ma annekku zinzetti ne, ‘Kanyaka beetinnang Aburaham.” Kaduwakkung
adimanek woye Tamutadden Aburaham dooli biyene ciko.

10Ereye melei egeroi jurrum kar ketengedak keen cik ir6ng abbirna oyau cik
abunna, kar kujuktozik gwoo.

11“Kaggamekkung anna iget batitimo maame kar kize gool ci urtannu niga dook
munyen cuggok. Maije vurrte cinanni akku atin eeti ci ommogja annit oroot,
irong woye anna keeni ducait cinne ci kuuli kodong caava ciginnek. Okko atin
enne aggamek ol batitimo Vongize ci Alile ki gwoo.
120gon enne ki eeti ci anyak uduc ci aanye labi kar kidima lotulany kutuz
gwooye ci irong adite, kar kidima labi cik caalek kudutek deher.”
Batitimo ci Yesu

(Marko 1:9-11; Luka 3:21-22)
13Akku Yesu looce ci Galili, akkunnak moro ci Jordani kar Joni kaggamek nonno
batitimo.
14Baling okko Joni acin nonno, utubur iréng ngen orong kar kaggamek nonno
batitimo, azi ne, “Korongi anna abunna ming aggameka inna annit batitimo,
abarik inna akkunnaka annita?”
15Annek Yesu nonno ne, “Ma aburi, abunna kogon naga gii necu kar kutuguwe
bunnati ci Tamutaddeno olle dook.” Elema zin Joni zoz neci.

16AggameKk zin Joni Yesu batitimo, baling okko Yesu iyowa maame, oowe tamu-
kengi, icin zin Yesu Vongiz ci Tamutaddeno akkunnak looc kiwagon lube kitak
nonno iba.

17lyowa zin mului ci akku tamu-kenga, ize ne, “Een necu Ngeranni, Kirezi nonno
oroot; katalne anna zoze cinne.”

Mateyo 4

Timaninet ci atimane loryenti Yesu
(Marko 1:12-13; Luka 4:1-13)

1Kar zin Vongizi kuwe Yesu balale ci gidangi kar loryenti kitiman nonno.

2Baling iyaye Yesu wazinnok moten wec ki baalinnok moten wec, adak zin da
nonno magiz.

3lkiyak zin loryenti nonno izek ne, “Ming eeni inna Ngerrti Tamutaddeno, tuhu
biyen neko kizeto dainet.”

“*Obodek zin Yesu nonno, “Eherye Buwe ci Tamutaddeno azi ne, ‘Iréng eeti ci
diiri abak dainte do, abarik abak zoze wa uduwa Tamutadden.””

SUwe loryenti Yesu Jerusalema kar kuk kaanyik kavvu taddena Ceeze wa
Tamutaddeno.

6Kar kizek ne, “Ming eeni inna dede Ngerrti Tamutaddeno jukak ele cunne looc.
Eci eherye buwe ci Tamutaddeno: “Ilotik atin Tamutadden anjilonya waginnek
zoz cunne odongeki atin nege innet tadden azzine ciggek, kar atin inna ir6ng
ovocek zoo cigunnek be.”

’Abarizek Yesu nonno bodok azi “Bui ci Tamutaddeno ne, ‘Ma atimani Manyi
Tamutadden cunne.”

8Uwe loryenti bodok Yesu biye ci uuni kaal kar kiyelek baalinet ci lootu dook.
9Annek loryenti Yesu ne, “Ming akateya uzungtti looc ngati adingdinganan,

100bodike Yesu nonno, “Nyehe ngatinanni, Sitan, eherye buwe ci Tamutaddeno
azi ne, ‘Dingdingan Manyi Tamutadden kar linglingozik nonno do.”

HImma nginatu utungek loryenti nonno looc kar anjilonya cik Tamutaddeno
kivita keeltta nonno.

Akate Yesu linglingon cinne orge ci een Galili
(Marko 1:14-15; Luka 4:14-15)

12Baling okko Yesu aziye azi ne, “Aggame Joni arozik lagam,” imire uk Galiliya.

13Utungek orog ci een Nazeret looc, uk abak orge ci een zara Kapernaum, orog
ci ojongzo ki nyatapar ci een Galili nginti ojongzo ki looccok cik Zebulun ki
Naphtali.

140gon enne niko ko, kar zoz bali uduwa aritoiti ci een Isaya kakat moolet, azi
ne,

15[zikto, looc ci Zebulun Ki looc ci Naphtali, wa aave goole ci nyataparo wa aave
jeene ci Jordani! Ziyo, looc ci Galili, looc ci abahe ol wak iréng een Yaud.

16]cinnet ol wak abak muhura, vooriten ci appwe, maije ol wak abak riritone ci
daizo, iyowak atin nogo vooriten.”

7Imma inyawe neke akate Yesu demzinet azi ne, “Uturtta munyen, eci ize ojon
baalinet ci tamu-kengo.”

Atahala Yesu nuyak waginnek een ootti
(Marko 1:16-20; Luka 5:1-11)

18Baling owo Yesu nyatapare ci een Galili, icin logoz cik een rama Simone wa
een Peturu ki gotoni ci een Andereya ming aggam ulug liila.

19Annek Yesu nogo ne, “Ivita unuyang kar kedemezung ggaminet ol.”

20Imma Simone ki Andereya iziyyet zoz cinne kar zin kunuwet nonno.

21Baling ngen Yesu owo liile ci een Galili, icin bodok logoz cik een rama Jemis ki
Jon dooli wak Zebedee, ming erekrean baru wak aggame ulug ibowa ki
beetinneng. Annek Yesu nogo ne, “Ivita unuyang,”

22Utungtek beetinneng ki ibo looc kar zin kunuwet nonno.

Angaru Yesu ol cik omori
(Luka 6:17-19)
23Aluc Yesu looc ci Galili dook, edemez ol Ceeze wa Lawinto, uwahek ol kaviyak
cik abunna baalinte ci Tamutaddeno, kar bodok kangaru ol wak omori.

24Imma nginatu, uzuca zoz ci angaruwe Yesu ol ko, looc ci ol wak iré6ng een
Yaud, Syria, anyakttak zin ol nonno ol wak anyak morizzok cik aavtte do do.
Anyak ol cik omori morizzok cik auce oroot, maijje uggak anyak kuulo cik
loryentak, omori uggak lohunuhunu, anyak ugge buk cik nganynganyik zoona,
anyahak ol dook Yesu, kar enne kangaru nogo.

25Avvu ol cik meelek Galiliya ki cik avvu orogjowe cik een Dikapolis, orong
Yesu. Avvu ol uggak bodok Jerusalema ki looce ci Judeya ki cik avvu moro ci
Jordani, annu nege Yesu kizeto nuyak ciginnek.

Mateyo 5

Mayuwenet ci Tamutaddeno tamu-kenga
(Luka 6:20-23)

2akate zin enne demzinet ci azi ne,
3“Umuyuk Tamutadden ol wak amati vongiza, eci baalinet ci tamu-kengo okko

een cinneng.

“Umuyuk Tamutadden ol wak aavtte uluwana, okko atin Tamutadden atiriz
nogo katalto.

>Umuyuk Tamutadden ol wak iréng odong eletti ciggek, ovvo atin nege aragiz
looc.

Umuyuk Tamutadden ol wak ajjin zinzetti ciggek zoz ci Tamutaddeno ki
bunnat cinne, aruba atin zinzetti ciggek gii ci orong nege.

’Umuyuk Tamutadden ol wak abunna, acin atin nege bunnat ci Tamutaddeno.
8Umuyuk Tamutadden ol wak caalek zinzetti, acin atin nege Tamutadden.
Umuyuk Tamutadden ol wak aganiz ol, ovvo atin nege eeggin dooli cik
Tamutaddeno.

10Umuyuk Tamutadden ol wak agid ol zoze ci bunnat cinne, een baalinet ci
tamu-kengo ko cinneng.

11“Umuyung zin Tamutadden igeta ol wak odomnyung ol, agiddung ol kar
ogonekkung kaal cik loryentak zoze cinanni.

12Ataltto, eci atin Tamutadden amuccung iget tamu-kenga, ogon ki bali ming
agid ol arittok balik avvu oowe cunnong ke.

Demzinet ci obod ki mile ki tukulec
(Marko 9:50; Luka 14:34-35)
13“0gonnu niga ki mile ci looty, maije ming amaktali mile, ir6ng ngen emede.
Kogon bodok woye kize mile ku, kar kemed? Iréng bodok ngen abunna giiye
emani, agano ming ajukonik tu kar kimice ol.

14“Ogonnu niga ki urez ci lootu. Eci orogi ci eenyce ziira taddena iréng alugnye.
15[rong woye ol adima urez kar kubunget uduca. Abarik aronik nginti een itele

kar kataran ol ceeza dook.

160gon zin baizi ci ol cik diirik ki urez ci ataran ceez, aanycik zin urezwa ciggok
katalanyit kataranit ol, kar nege kicinnet bunnat cunnong, kar zin nege kinnatit
Beetinnong wa aave tamu-kenga.

Lotinnok wak Musesi
17“Ma inonnu annu ne, kakkuni anna kar kikiya kamadan lotinnok cik Musesi

icima zoz ci arittok wak zoz ci Tamutaddeno; irong anna kakkuni kar kikiya
kegerzan nogo, abarik kokko kadimani nogo kaale cik obod ki annita.

18Kaduwakkung zoz wa een dede okko atin tamu-kengi ki looc azze. Kuduwa
anna irong atin gii imma azze lotinnowe neko. Abarik akati atin lotinnowa wak
eherye Buwe ci Tamutaddeno ko moolet.

19“Ming utuburtu gii imma code lotinnowe nek riilik ko, kar abarik edemezit ol
kaal ugge cik gerzek, ovvo atin eegginnu vurrti baalinte ci tamu-kengo.

20Kaduwakkung zin zoz wa een dede, abunna zin niga ming ogonnu kaal cik
abunna ommogit ol cik een Varacis ki demezzok wak lotinnou, kar atin niga
ittoz baalinet ci tamu-kengo.

Munyenet eet ci diiri

21“Iziktu niga lotinnok balik reentik aduwak Musesi ciko jiji, annek ne, ‘Ma
amunyi eet ci diiri, imma eeti ci aruk eet, ettedonik nonno lokiko.’

22 Abarik kuduwaung zin anna kannekkung ne, ming aburnek eeti imma gooni
nong, ettedik atin Tamutadden nonno lokiko. Ming odom eeti imma gooni azi
ne, ‘Azzeni zinin,’ ovvoyi atin ol lokika. Ming annek eeti imma gooni ne,
‘Giitareng,” okko atin enne ajukonik nginti gwoo wa apadpadi udut.

23“lyoko zin ming okko inna anyike muci itele ci Tamutaddeno imma ngatu
anyahonu ki goonu imma nongitton,

24Dima muci necu, tungek itele wa gon arike ol muci ko, oot aganto imma goonu
arrak kar boda anyik Tamutadden muci.

25“Ming orong eeti ci anyahonu nongitton okkoyyi lokika, arik looc kar deccak
z0z neci ming ngen kuwuyi lokika. Ming irong arike looc, okko okkoyyi lokika
kar kujukei lagam.

26Kaduwakkung zoz wa een dede, ir6ng inna oogjai, aave lagama zee, ming
uruwu inna orobiya kar oogjai.”
Rucenet

2’Emena Yesu zoza dee kar kize ne, “Iziktu niga tilowinet wa azi ne, ‘Ma
orootonu ki ngaai cik ollu.’

28Kannekkung ne, ming acin eeti ngaa eberene cik oronge ele cinne, utugu eeti
neci munyen.

29Ming aanyi ebereci ci azzo ko munyen, agano abarik ming otokcak eberec
code tu, gerza ming ajukonik ele dook gwoo ci alanyit udut.

30Kar bodok ming amaraki azziti ci azzo munyen, agano abarik ming ettedak tu,
gerza abarik ming ajukonik ele dook gwoo wa alanyit udut.”

Oginet ci ngaawo ki mac
(Mateyo 19:9; Marko 10:11-12; Luka 16:18)

31“0zoz Yesu zoz ci keer ci Yaudo lotinnowe cik Musesi azi ne, Imma eeti ci oog
ngaa cinne, anyik keteherak waraga ci ooginto.’

32Abarik zin kannekkung ne, ming oog eeti ngaa gaganiko, aanyik enne ngaa
kize aliyait, ma oogi ngaa, oog zin ngaa zoze ci aliyakzetinu do niko, eci anyike

enne ele cinne ol. Ming atik eeti imma ngaa ci ogon niko, orooto enne buk ki
ngaa neci, abac enne buk.

Zoz ci uduwa Tamutadden
33“Iziktu niga zoz ci uduwak Manyi jijitiggac baliye lotinnowe cik Musesi, azi ne,

‘Ma ittoni zar cik Manyi volonga, abarik itton zare cik Manyi zoze ci een dede
okko inna azunne.’

34Abarik zin kaduwakkung kannekkung ne, ma ittoni zare cik tamu-kengo eci
een nginti abale Tamutadden kaal dook;

35icima looc, een looci nginti aavtte zoona cik Tamutaddeno, icima Jerusalem,
een necu orog ci aave alaani wa addikire een Tamutadden.

36Ming 0zozi, ma ittonik oo cunne, eci iréng inna woye uhu imacoc code oowe
cunne Kize voora icima olla.
37Ming elema inna zoz neci, lema, ming aburi, tuburo, ming anyak zoz imma ci
ommog necu, akku loryenta.

Caac
(Luka 6:29-30)

38“Iziktu niga zoz ci bali eher Musesi, azi ne, ‘Ming akat eeti gooni eberec, akane
ebereci cinne buk, okko nyigitat ki nyigitat.’

39Abarik zin kaduwakkung, ma alami eet ci gerze. Ming apani eeti mucec code,
anyik kapan oton code ke buk.

40Ming ajjinni eeti ruum ci taddenu, abarik anyik ki ci lootu buk.

41Ming adangeki eeti imma abunna ming inyamani nonno doyoit, abarik
nyaman nonno Mailnya cik eeggin rama.

42Ming ajjinni eeti gii ci orong enne, anyik. Ming ajjinni eeti imma gii imma kize
ngabolo, anyik.

Irez moddo
(Luka 6:27-28,32-36)

43“Iziktu niga zoz ci ozoz ol azi ne, ‘Irez eet ci locariyo kar amartoi moddo
cuggok.’

44Abarik zin kannekkung ne: Irezzit modden cuggok, alayek ol wak agiddung
Tamutadden,

45kar izet dooli cik Beetinnong wa aave tamu-kenga. Anyike enne ii kiyowa kar
kataran ol wak abunna ki ol wak iréng atuwe, kar bodok anyike tamu ol wak
ogon kaal cik abunna ki cik ogon kaal cik gerzek.

#6Ming irezzu niga ol wak irezzung iget do, amuccung woye atin Tamutadden
zoze necu? Amudannu atin niga nya ci abunna? Iréng ol wak gerzek aggama ol
mucuru ko irez gonoggi do niko?

47Ming izayu niga gonoggu do niko, nya ci abunna oroot zoze necu? Iréng zoz ci
gon ogon ol wak iréng atu Tamutadden necu?

48Abarik zin abunna ming abakku baiz ci abunna ki Tamutadden cinnong wa
een Beetinnong wa aave tamu-kenga ko.

Mateyo 6
Umuc eet ci amati

“Zuute, ma ogoni kaal cik abunna Kkicinnet ebere dook. Ming ogonnu niga
kicinnet ebere dook, irong atin ngen amudannu bunnat ci Beetinnong wa aave
tamu-kenga.

2“Ming amuci inna eet ci amati, ma ogonnu ki ol wak een nyamuttok ogon
kiwagon ol wak aruk talaben Ceezinne wak Lawinto ko, ki bodok goolowe
abunna ongoole ol nogo. Kaduwakkung zoz ci een dede, amuda atin nege
rezinet ci olly, iréng atin nege ngen amuda muci ci Tamutaddeno.

3Abarik ming anyike eet ci amati gii imma, ma anyike eet imma kagga,

“abunna zin gii ci anyike inna eet ci amati ko goole ci irong ol aggawe ming
amuci inna eet ci amati. Agga Baatunne zoz ci ogoni inna lomuk ko, okko atin
enne amuyukin.
Lawinet
(Luka 11:2-4)

5“Ming alayu niga Tamutadden, ma ogonnu kiwagon ol wak aruk talaben, eci
nege atali lawinet ci alawe Tamutadden ngati abilne Ceezinne wak Lawinto kar
bodok goolowe, kar ol kicinnet nogo. Kaduwakkung zoz wa een dede, irez woye
ol nogo loota ngatu, maije tamu-kenga, irong zin atin nege amuda bunnat ci
Tamutaddeno.

6Abarik ming ala inna Tamutadden, bit ceeza caato, unyuga tatug, kar laa
Baatunne lomuk ngati iréng ol acinnin. Agga Tamutadden gii ci abunna ogoni
inna lomuk, amuci atin enne inneta.

7“Ming ala inna Tamutadden, ma ogoni kiwagon ol wak iréng agga
Tamutadden, anguk zoz uumuc, azi ne aziye atidic Tamutadden nogo ming
anguk nege zoz niko ko.

8Ma ogonnu ki nege, eci Beetinnong wa aave tamu-kenga agga kaal cik
orongnyu niga dook ming ngen niga akatte lawinet nonno.

9“Gool zin ci kar niga alaye Tamutadden icu: “Beetinnang wa aave tamu-kenga,
anyik zar cigunnek Kkililec,

10Anyik alaanzet cunne kikiyak looc, kar ol kilinglingte zoz cunne loocowe dook
ki iyoko tamu-kenga ko.

Hlnyet dainet cik kadaka wazin necu.

12Laleit bacinowe ki iyoko ming kalalneka naga ol ugge ko.

13Ma anyike ol kitimanteta, abarik eelawet loryenta.’

14Ming alalnekku niga ol cik ogonekkung gii ci gerze, okko atin Baatunne wa
aave tamu-kenga alalnekkung iget buk bacinowe.
15Ming irdng niga alalnekku gonoggu giiye ci gerze ogonekkung nege, iréng atin
Tamutadden buk alalnekkung iget bacinowe cuggok.

lyawinet
16“Ming iyayinnu niga, ma ogonnu ki ol wak aruk talaben eci iyeline nege
ngumti ciggek ming iyaye. Kaduwakkung zoz wa een dede, umudda nege kaal
cik orong nege loota ngatu dook, irong een tamu-kenga.
17Abarik ming iyaye inna, diman ele cunne kizizi, uvud ele maala jurrum, kar
tunya ngum maame,
18kar abunna iréng ol agga ming iyaye inna. Abarik Tamutadden acin gii ci
ogone lomuk, amucci atin enne inneta.

Itokzet ci aave tamu-kenga
(Luka 12:33-34)

19“Ma adazekku eletti kaal loota ngatu, eci itokzet ci lootu ngatu ovvo adak
todowa ki zizac, ovvo bodok ogoryaha ogorozi.

20Abarik adazzek itokzet cunnong tamu-keng ngati iréng ngazengaze ki zizac
egerzan, ngati bodok irong woye ogoryaha amuda gool ci ogorzine.
2IImma ngati aave itokzet cunne, aave zinin cunne buk nginati.

Urez
(Luka 11:34-36)
22“Een ebereci urez ci eliyo. Ming abunna ebere cigunnek acine dook, okko atin
ele cunne dook anyak tukulec.

23Abarik ming irdng ebereci cunne abunna, aave ele cunne dook muhura. Ming
aave ele cunne muhura, een ucca muhureteni neci ki nya!

Orobjya
(Luka 16:13)

24“Iréng zin eeti code alinglingek ol rama lak code. Ogon ki iyoko, icima abure
code kar kirez code. Arike woye enne code zinin, kar kebezbezan code. Irong
woye niga alinglingnyu kaal rama, Tamutadden ki zoz ci orobiyau.
Ma anyike zinin Kibil jeena
(Luka 12:22-31)

25“Iyoko zin kaduwakkung, ma ongoolinnu zoz ci obod ki ruget cunnong, icima
inonnu nya ci adakku icima ci auddu; icima zoz ci eletti cuggok, aimnyu atin
nya. Ma dim rugeti irong riil kommog dainet, okko ele riil kommog ruumani?

26]cinnet iballi cik akul ko, irdng nege eeviye icima etteda labi icima arik kaal
deherwa, abarik ngen Baba wa aave tamu-kenga adaiz nogo dee niko. Irong
niga ol cik diirik riile kommogit iballi?

2’Ngene ngatinnong ci otornik iiten code baiz cinne loota ngatu ming aave zinin
cinne jeena ko?

28“Inya ming abile zinzetti cuggok jeena zoze ci ruumaninu ko? Icinnet arte cik
zarak ngati alinane, ir6ng nege alingling icima alulek eletti ruumani.

29]a zin kuduwaung, iréng alaani Solomoni aime kizizi alaanzete cinne dook ki
iyoko.

30Ming een gool ci aimze Tamutadden arte cik zarak, wak alize wazin cu kar
loza kujuktozik gwoo, iréng woye aimizzung igeta? Eeh ol wak anyakku
tuwenet cidici ko.

31“Ma zin anyikku zinzetti kibilet jeena, annu ne ‘Kadak atidic naga nya?’ Icima
‘Kaud atidic naga nya?’ Icima ‘Kaimnya atin naga nya?’

32Eci ol wak irong agga Tamutadden avir vurrte ci kaal neko, imma Baatunne
wa aave tamu-kenga agga kaal cik orongnyu niga dook.

33Abarik zin orongtta arrak oowa baalinet ci Tamutaddeno ki bunnat cinne, kar
bodok atin Tamutadden kaanyung kaal nek orongnyu niga ke dook.

34lyoko zin, ma anyikku zinzetti Kibilet zoze ci lozetinu, okko atin zoz ci lozetinu
edeca ele manyi. Anyak iiteni dook kaal ciggek.

Mateyo 7

Ma apahek ol lokiko
(Luka 6:37-42)

1“Ma apahek ol bacinnok okko atin apahoniki baci inneta buk.

20gon zin niko buk, goole ci apahek inna ol baci ko, okko atin Tamutadden
apaheki innet buk baci cunne niko. Okko atin enne ogoniki innet buk kaal balik
ogonik inna ol ke.

3“Nya inna ming acinni artenit cidicilim eberece ci gononu ko, imma ngatu
ibbezi keet ci addikire eberece cunne?

“*Annek woye inna goonu ne, ‘Ja kidima artenit cidicilim eberece cunne,” imma
ngatu anyai inna keet ci addikire eberece cunne?

SEeni inna eet ci aruwa talaben, aara arrak keet ci addikire eberece cunne, kar
zin cinno jurrum kar aara artenit cidicilim eberece ci gononu ko.

6“Ma adima kaal cik alile kar jukek urzi; ma ajukek kaal cik riilik kodurukwa,
ovvo atin nege orocik looc egerzan zone. Kar atin nege vurrta kerecin.
Jino, rongo, toktowan tatug
(Luka 11:9-13)
7“Ijjinnet Tamutadden, aanyung atin gii ci orongnyu niga. Orongtta ngati
Tamutaddeno kaal cik orongnyu, ovvo atin niga amudannu gii ci orongnyu.
Otoktowanit tatug ci Tamutaddeno, owikung atin enne igeta.

8Maije eeti ci ajjin Tamutadden giiye ci orong enne, aanyik atin Tamutadden
nonno; ma eeti ci orongnye giiye ci orongi, anyike atin Tamutadden nonno
kumuda; ma eeti ci otoktowan tatug, oowik atin Tamutadden nonno tatug.
9“Ngene ngatinnong ci ogon zoz necu, ming ajjin dolec cinne umune, okko woye
enne abarik anyike nonno bee?

10Icima ming ajjin dolec cinne ulugit, okko woye enne anyike nonno uwat?

1IMing woye eegginnu ol cik gerzek nunun, aggayyu niga amuccu dooli cuggok
kaale cik abunna. Amuccung woye Beetinnong wa aave tamu-kenga ko ku ming
ajjinnu nonno!

Tilowinet ci riili
12“Imma kaale dook, utuguzzek ol kaal cik abunna orongnyu niga kutuguzeung
nege igeta. Een neko zozzok cik aruma lotinnok cik Musesi dook ki zoz ci
arittou.

Aran ci luduci ki ci walwali
(Luka 13:24)

13“[ttoz goole ci anyak aran ci luduci. Imma arani ci walwali ko, okkoyet goole
ci libento, itozzo ol cik meelek aran necu.

14Maije gool ci een lorit anyak aran ci luduci ko een gool ci okkoyet baize ci
abunna, iizo ol cikidik do niko.

Keet ki oyau ciginnek
(Luka 6:43-45)

15“Igenyit zoze ci arittok wak een volongnyok. Avvunakkung nege gunune ogon
ki iyoko azza ko, imma zinzetti ogon ki iyoko udumana ko.

16]yezanu niga nogo kaale cik ogon nege. Irdng gon ol ebera immi icima ilongo
keete ci anyak biila.

170gon buk niko, abbirna keet ci abunna oyau cik abunna, maije keet ci gerze
abbirna oyau cik gerzek.

18[réng keet ci abunna abbirna oyau cik gerzek, iréng woye bodok keet ci gerze
abbirna oyau cik abunna.

Imma zin keena wak iréng abbirna oyau cik abunna, ettedak ol tu kar
kokolttek gwoo.

20lyoko zin, iyezanu atin niga arittok cik volongak kaale cik ogon nege.

Uzutte
(Luka 13:26-27)

21“Iréng ol dook wak anneka ne, ‘Manyi, Manyi,’ iizo atin baalinet ci tamu-
kengo, abarik iizo atin ol wak azunne tilowinet ci Baba wa aave tamu-kenga.

22Anyak ol cik meelek atin anneka iitene ci lokiko ko ne, ‘Manyi, Manyi baliye
naga kuwaheka ol kaviyak zare cigunnek, ma zin goole neci kottoktta kuulo cik
loryentak ngati ol cik meelek, kar bodok kutuguzza kaal cik meelek avula.’

23Kovocak atin anna nogo zoz, ‘Iréng anna kaggayyung. Oot reena ngatinanni
niga ol wak gon ogonnu munyen ko.’

Tehenyiak cik egenyi ki cik tarbalik
(Luka 6:47-49)

24“lyoko zin, ming aziye eeti imma zoz cinanni ko, kar kilinglinge, ogon enne ki
eeti ci egenyi eenycek ceez nginti odong ele.

25Ming okko tamu atile, kiriyyet morena, okko ngooti ci appwe akku, iréng zin
ceez cinne ayuwe eci lolanya ciginnek adawonik nginti odong ele.

26Maije eeti ci aziye zoz cinanni ko, kar iréng alinglinge goole ci koronge anna,
ogon enne Ki eeti ci tarbali eenycek ceez nginti een azac.

2’Ming okko tamu atile, ariyak tawani ceez kar bodok kikiya ngooti ci appwe,
alibe zin ceez neci kuyuwe ruk.”
28Baling okko Yesu edeca zozzok neko dook, amaliltte ol ootti demzinte cinne.

29 Amaliltte ol ootti eci Yesu edemez nogo alaanzete cinne, irébng ogon ki
demezzowa wak lotinnok wak Musesi ko.

Mateyo 8
Angaru Yesu eet ci adak dhovo

(Marko 1:40-45; Luka 5:12-16)

1Baling ulucai Yesu ziira, unuwet zin koole ci appwe nonno.

2Imma ngati dicilim niko, ikiyak nonno eeti ci adak dhovo akattek zin uzungtti
looc ngati Yesu, kar kize ne, “Manyi, ming orongi ngaruwan, angaruya woye
labak kubunna.”

3Atadek zin Yesu eet neci azzit, kar kize ne, “Korongi anna kar abunna ming
kangaruyin.” Angaru zin enne eet neci kubunna eeti necu kizzi dhovo dakdak.

4“Uduwak zin Yesu nonno, annek ne, “Ma okko aduwak eet imma. Abarik bit
yelek ele eet ci wawaco Ceeze wa Tamutaddeno, kar anyik muci cunne ki bali
ming aduwa tilowinet wa Musesi ke, kar ol kicinnet kaggac zoz cunne.”
Tuwenet ci ddikiryoit wa aciiru
(Luka 7:1-10; Jon 4:43-54)
>Baling okko Yesu orge ci een Kapernaum Ke, ikiyak nonno ddikiryoiti ci
aciiru, annek ne, eelawan.

6Kar kizek Yesu ne, “Manyi, kanyai ducait cinanni ezecane loota, iréng ngen
owo, apirna oroot.”

’Annek Yesu nonno ne, “Abunna ngen atidic kokko kangaru nonno.”

8Abarik ddikiryoiti ci aciiru ko obodek nonno, annek ne, “Manyi, iréng agano
kar inna ijja rok ceez cinanni. Abarik itton utug cunne, duwa zoz, kar ducaiti
cinanni kubunna.

9Kanyai anna aciir cik addikire ngatinanni, anyak bodok aciir cik kaddikirne
anna nogo. Ming kannek code ne, ‘Bito,” okko enne dede. Kannek bodok code
ne, ‘Ijja,’ akku zin. Kannei ducait cinanni ‘“Tugu gii cu,’ ogon enne dede.”

10Baling izik Yesu zoz neci niko, ukulek jeen kar kizek koole cik annu nonno ko
ne, “Kaduwakkung zoz ci een dede, ngen kumuda eet imma ci anyak tuwenet ci
okkomi looce ci Israilo Ki eeti cu.

11Kannekkung ne, avvu atin ol cik meelek otone ci jeeni ki nyigja, ovvo atin nege
adak kwoor ozol ki ciko Aburaham ki Isako ki Yakobo baalinte ci tamu-kengo.
I2Imma ol wak ovvo atin aavtte baalinte ci tamu-kengo ko, otowonik reenun
ngati muhuri. Alu atin nege nyigite cik lootu.”

13Kar Yesu kizek ddikiryoit ne, “Bit ceeza, ogone atin zoz necu ki ming elemi
inna ko.” Angaruwe zin ducaiti cinne ii neci ele.

Angaru Yesu ol cik meelek
(Marko 1:29-34; Luka 4:38-41)

14Baling okko Yesu ceeze ci Peturu, uk umuda inyik ci Peturu ngaaye omori,
abure ele, oong loota.

15Atadek Yesu ngaa necu azzit, izzi aburezi wanai niko. Itinga ngaa necu jeena
uk ere nonno.

16Baling ize yomon, anyakttak ol Yesu ol cik meelek anyak kuulo cik loryentak
elettine, kar enne kangaru nogo dook kubunnta.

17Akat zoz bali uduwa Tamutadden ke moolet, ki bali ming uduwa aritoiti wa
een Isaya ke, azi ne, “Angaru enne morizzok ciggac kar naga kubunnta.”

Gool ci kanuwe Yesu
(Luka 9:57-62)

18Baling icin Yesu koole ci appwe ming aburuk nonno, uduwak zin enne nogo
anyik kettedit nyatapar ci addikire koot titime ci golla ke.

19Tkiyak zin demezoiti wa lotinnok wak Musesi, kar Kize ne, “Demezoit, kanuyi
zee rok nginti okkoye inna.”

200bodek zin Yesu nonno, annek ne, “Anyak ireerwana looknya cik aavtte, ovvo
iballi anyak ceezi cik aavtte buk. Maije Ngerrti Eeto akku tamu-kenga, irong
anyak nginti aave enne loota ngatu.”

21Annek bodok nuyaiti imma nonno ne, “Manyi, inya arrak kuk kada baatanni
ci ize daizoit.”

22Uduwak zin Yesu nonno annek ne, “Ijja nuwan, anyik ol wak adaito kadac
gonoggi cik adaito.”

Ibiliz Yesu ngoot
(Marko 4:35-41; Luka 8:22-25)

23Baling itto Yesu ibo kar zin nuyaha waginnek kunuwet nonno.

24]kiya zin ngooti ci appwe kotomo ibo, keelozik tawani ibo. Maije Yesu adunge.
2500t zin nuyaha itingkac nonno, annek ne, “Manyi, eelaweta adudutet atidic
maama iyoko niko!”

260bodek zin Yesu nogo: “Niga ol cik anyakku tuwenet cidici ko, ongoolinnu
niga nya?” Itinga zin enne jeena kar kegerenyek ngoot ki maam cik apalpalane
ko. Ibil zin ngooti neci kize nyatapari dook lai.

27 Amaliltte ol neke dook ootti, kar Kijjinto, anno ne, “Eet ci ogon ku necu?
Ongoole kaala nonno rok ngoot buk!”

Angaru Yesu ol rama wak anyak kuulo
(Marko 5:1-20; Luka 8:26-39)

28Baling arawa Yesu titim ci golla looce ci een Gadarenes, ivittak zin nonno ol
cik een rama anyak kuulo cik loryentak avvu ilomete. Eeggin nege ol cik mootik,
irong eeti imma etted gool neci.

29Ataman niko, egerenycek nege dook Yesu, “Orongi inna nya ngatinnang,
Ngerrti Tamutaddeno? Akkunni inna okko agiddet ming ngen iiteni cinnang
kikiya?”

30Anyak da baataknya cik meelek giir ege ojonun ki nogo.

31Mlalttek zin kuulo cik loryentak ko Yesu, annek ne, “Ming otowikket tu,
towikket kittoza baataknya.”

32Annek Yesu nogo ne, “Oto!” Iyokta zin nege reenun kar koot Kittozzo
baataknya. Iviret zin baataknya neko dook oot ziila kar kitazak nyatapar,
utuddudde kar kadaito veelek.

33Imma ol balik uuwa baataknya ke ivireta, oot ikebit zoz necu orogjowe, ki zoz
ci ol balik een ram anyak kuulo cik loryentak ke.

34]tingazzo ol dook orgato ovvo acin Yesu. Baling icinnet nege nonno, ilalttek
zin nonno abunna ming ungnek orog cinneng looc.

Mateyo 9

Angaru Yesu eet ci nganynganyik zoona

(Marko 2:1-12; Luka 5:17-26)
10ttod Yesu ibo etted liil ibowa uk orge cinneng.
2Anyakttak ol nonno ol cik nganynganyik zoona oogin kwaane. Baling icin Yesu
tuwenet cinneng, izek enne eet neci ngooli ko ne, “Goona, ma ongoole gii imma,
aartai innet munyena cigunnek.”
3Anno demezzowa wak lotinnok wak Musesi ko ne, “Awul eeti cu zoz ci
Tamutaddeno!”
*Maije Yesu agga kaal cik anyak nege zinzettinne kar kize ne, “Inya ming inonnu
niga kaal cik gerzek zinzettinne cuggok ko?
5Zoz jang ci obokce kar kudukta, ‘Aartai innet munyena cigunnek,” icima kazi
ne, ‘Tinga jeena kar to’?
6Abunna abarik ming aggayyu anyak Ngerrti Eeto doiz ci okkomi loota ngatu ci
alalneke enne ol munyen.” Imma zin zoze neci, annek zin Yesu eet ci
nganynganyi zoona ko ne, “Tinga jeena, lut kween cunne bit ceeza.”
’Itinga eeti necu jeena uk zin ceeza.

8Baling icinnet koole zoz necu, ukultek jeen, kar zin kinnatit Tamutadden eci
anyike Tamutadden ol komiz.

Atahala Yesu Mateyo
(Marko 2:13-17; Luka 5:27-32)

9Bali ngati owoye Yesu goola, icin eet wa een zara Mateyo, aggama gon orobiya
wak een mucuru olle, kar kizek nonno ne, “Nuwa annita” Itinga Mateyo jeena
kar kunu nonno.

mucuru olle Ki ol cik munyenu kar kivita kadakto ki nonno ki nuyak waginnek.

H1Baling icinnet olli Varacisi zoz necu, ijjinnet zin nuyak cik Yesu, annek ne,
“Inya ming adakce demezoiti cinnong ki ol wak aluta mucuru olle ki ol wak
munyenu buk ko?”

12Baling izik Yesu nogo ngati ozoze, kar kizek nogo ne, “Amire ki eet ci abunna
ele ci orong ngari, eet ci omori ci orong ngari.

13Abarik oto kar aggac ungec ci zoz neci jurrum: ‘Korongi anna deten, irdng een
wawac.” [rong anna kakkuni kar kikiyak ol cik abunna, abarik kakkunak ol wak
munyenu.”
Zoz ci obod ki magiz
(Marko 2:18-22; Luka 5:33-39)

14Ma bali ii imma ivittak Yesu nuyaha cik Joni kar Kkijjinnet nonno, “Nya gon
naga ki olli Varacis ming kiyaina iréng kadak dainet, maije nuyaha cigunnek
adakce ko?”

150bodek zin Yesu nogo, “Irong gon gonoggi eet ci aruce jor ko ovvo magizet
ming aave enne to ki nogo. Abarik zin atin anyak iiten ci atin ovvo ol ovvoye eet
ci een rucait ko, kar zin gonoggja kiyayo ci iréng adak ahat.

16“lloi eet imma ci adima ruum ci een jor kar kuubek ruum ci unuwa. Imma
ming utuguzzu niko, okko nginti erece ko ngapala oroot.

7Iréng ol ongotan merte ci een jor Ki ijjo ci anyak merte ci een tiilok. Ming
ongotanit, alibe ijjo ci unuk ko, addutai atin merte looc veelek. Abarik zin ol
adima merte ci een jor ko addutek ijjo ci een jor, kar kaala neko kubunnta.”

Buuwec ci adaha ki ngaa ci omori
(Marko 5:21-43; Luka 8:40-56)

18Baling ngen Yesu o0zoz niko, ikiya zin ddikiryoiti ci Ceez wa Lawinto, kar zin
kakatek nonno uzungtinne, kar kize ne, “Adak buweenyanni iyoko niko. Ijja
tadek nonno azzit kar atin enne kurug.”

19Ttinga zin Yesu jeena uk ki nonno kar nuyaha ciginnek korkorrit buk ki nonno.

20Imma nginatu ikiyak ngaa ci omori moriz ci acide biye erkinya omoto ki ram,
ikiyak nonno ojonun kar kuum ruum ci Yesu eci boico.

21Annek zinin ne, “Ming kuuma ruum ci Yesu kokko atidic kabunna.”

22Utuhuwe Yesu kar Kkicin ngaa necu kar kizek ne, “Ma ongoole, angaruwi
tuwenet cunne.” Imma nginati angaruwe ngaa necu kubunna.

23Baling okko Yesu iizo ceez ci ddikiryokto, kar kicin ol cik ebene tetelinyai ki
ol cik alu kiwagon ming anyak nege uluwa ladun ko.
24Kar enne Kkize ne, “Itingaz inyekte ngatu, adunge dolec necu, ngen kadak.”
Abarik ol neke atararte Yesu zoze necu.
25Baling iyokta ol neke dook reenun, uk Yesu caato ngati adakne dolec ke,
odong dolec azzit, itinga dolec uruga.
26Uzucca kaviyaha neko looccok dook.

Angaru Yesu ol rama cik rubenik
2’Imma baling owo Yesu goola, unuwet zin ol cik een rama rubenik nonno,
awalwal jeena, “Ngerrti Davide, eelawet agita!”

28Baling okko Yesu iizo ceez, itozzo ol nek rubenik ko buk ceez neci. ljjin zin
Yesu ol neke, annek ne, “Elemnyyu niga dede kangaru woye anna eet kubunna?”
Azi nege dook ne, “liny, Manyi.”

29Uum zin Yesu nogo ebere kar kizek ne, “Giiye ci anyakku niga tuwenet,
ogononikung zin zoz necu igeta”;

30kar zin ebere ciggek Kkicinte niko. Itilo zin Yesu nogo oroot, “Ma aduwakku eet
imma bunnat ci amudannu niga ngatinanni ko udut.”

31Abarik ir6ng nege ngen azunne zoz wanai aduwake Yesu nogo ke, oot ikebtek
ol zoz neci loocowe dook.

Angaru Yesu eet ci irbng 0zozi
32Baling ovvo ciko Yesu ki nuyak ciginnek goola, anyakttak zin ol Yesu eet ci
iréng ozozi, anyak kuulo cik loryentak eliya.

33Baling okko Yesu ottok kuulo cik loryentak eliya ci eet neci, 0zoz zin eeti bali
adite iina ke. Amaliltte ol dook ootti, kar kizeto ne, “Illoi bali gii imma ci ogon ki
necu ci kicinnta looce ci Israilo.”

34Imma olli Varacisi izeto ne, “Ottok Yesu kuulo cik loryentak katkatone ci alaan
ci kuulou.”

Idice ol cik alinglingi
35Aluc Yesu orogjok dook, edemez ol Ceezinne wak Lawinto, uwahek ol kaviyak

cik abunna obod ki baalinet ci Tamutaddeno, kar bodok kangaru ol wak omori
morizowe cik aavtte do do.

36Baling okko enne acin koole ci appwe, uuc nonno zinin, eci nege amaliltte
ootti kar bodok Kipirta, utuguzzo ki azza wak irong anyak tuwayoit.

37Uduwak zin Yesu nuyak waginnek zoz ci azi ne, “Meele labina, orong kettedai,
ogon ki ol cik orong kiziyet zoz cinanni, maije ngatu, idice zin ol wak etted labi.

38Alac Manyi wa een Manyi kaal dook, abunna ming anyaha ol cik meelek
kettedit labi.”

Mateyo 10

Itton Yesu nuyak omoto ki rama
(Marko 3:13-19; Luka 6:12-16)
1Uluta Yesu nuyak waginnek een omoto ki rama kar kaanyik doiz ci otowe nege

kuulo cik loryentak kar bodok kangaruwet ol cik anyak morizzok cik aavtte do
do dook.

2Eeggin ciko zar cik toniak wak Yesu een omoto ki rama: Simone wa een zara
Peturu ki gotoni ci een Andereya kar bodok Jemis ki Jon wak eeggin dooli cik
Zebedee,

3ki Vilip, ki Bartolomeyo, ki Tomas, ki Mateyo wa aluta mucuru olle, ki Jemis
ngerrti Alipeyo ki Taudesio,

#ki Simone wa amarine gaala wak Romi ki bodok Judas Iskariyot wa bali adawa
Yesu ko. Eeggin neko toniak cik Yesu.
llot Yesu toniak waginnek een omoto ki ram
(Marko 6:7-13; Luka 9:1-6)
SItton Yesu toniak waginnek een omoto ki rama ngati ilote arrak annek ne,
“Avvut reena olle cik irong eeggin Yaud. Ma ojongozu orogjok cik olli
Samariyo buk.

60ot olle cik een Israil do eci nege utuguzzo ki azza cik azze ir6ng anyak
tuwayoit.

’Ma ngati ovvoyyu, uwaktek ol zoz ci Tamutaddeno, izektek ne, ‘Ize ojon
baalinet ci tamu-kengo.’

8Angaruwet ol cik omori, uruguzet daizzok, angaruwet bodok ol cik adak
dhovo, aarta ol kuulo cik loryentak buk. Ma aggamannu ol orobiya ming atirizu
nogo, eci bali Tamutadden ming eelanung ke irong adima orobiya ugge
ngatinnong.

9Ming ovvoyyu orogjowe, ma anyakku Ki orobiya buk;

10ma anyakku ki lodet icima ruumani, icima caava rok Kiri buk. Abarik zin ol
wak uwahekku niga zoz ci Tamutaddeno ceezinne ciggek ko, cik atin aanyung
dainet.

11“Ming izzoyu orog imma, icinnet eet ci abunna orge neci kar avvut ceeze cinne
nginti ingannu.

12Ming izzoyu ceez, izzac ol cik ceezu, anycik mayuwenet ci Tamutaddeno
kavvu ceeze neci.

13Ming abunna manyi ceez neci ngati aanyung avvut labak, utungtek
mayuwenet ceez neci; ming iréng manyi ceez aggamnyung goole ci abunna, ma
amayukku ceez neci, abarik anycik mayuwenet ci Tamutadden kobodaung.

14Ming iréng eeti imma aggamnyung goole ci abunna, icima iréng aziye zoz
cunnong, utungtek orog neci looc, itivilta tuduwac ci orog neci zoone cuggok
ngati aburnnu nong.

15Kaduwakkung zoz ci een dede, obokce atin abarik ngati orogjok cik een
Sodom ki Gomorrah iitene ci okko Tamutadden ettede lokiko cinne, gerza atin
ngati orog neci oroot.
Uzutte nongitton
(Marko 13:9-13; Luka 21:12-17)

16“Kittonnung anna iget kiwagon azza cik ajalik ol zari orgene ci udumannu.
Abunna ming egenyyu kiwagon uwat, abunna bodok ming eegginnu gunune
kiwagon lubenya.

17]genyit zin olle wak ovvoyyung atin lokika kar kecebtung lagama kar
kibiccung Ceezinne wak Lawinto alutene nege.

18Qvvo atin nege agiddung ovvoyyung alaate ki ol wak iréng een Yaud zoze
cinanni, kar uduktak nogo zoz ci tuwenet cunnong.

19Abarik ming arikkung eeti imma lagam, ma ongoolinnu gii imma, icima
anyakku inoni zoze ci ovvo atin aduwannu. Imma iitene neci, anyonikkung zoz
ci ovvo atin niga aduwannu.

20Iréng zin atin een iget cik ozozu. Ozoz atin Vongizi wa Beetinnong ci okko atin
aduwakkung zoz ci atin ovvo aduwannu.

21“Ovvo atin ol ogon kaal ciko: Adawa atin eeti gotoni, okko beeti doleco adawa
dolec cinne; ovvo dooli abure tilowinet ci beetinneng ki eetinneng, kar kuruwet
nogo kadaito.

22 Amarinnung atin ol veelek zoze cinanni. Imma eeti ci anime niko, amuda atin
tirizenet ci Tamutaddeno ci okko udut.

23Ming agiddung ol orge emani, uluget oot orge emani. Kaduwakkung zoz ci een
dede, iréong atin azucannu orogjok cik Israilo veelek ming ngen Ngerrti Eeto
kobodak looc.

24“Ir6ng nuyaiti ommog demezoit cinne oroot. Iréng bodok duccaha ommog
ddikiryoit cinneng.

250vvo zin atin demezyaha icima nuyaha wak edemez ol ko ogon ki demezoiti.
Ovvo bodok duccaha ogon ki ddikiryoiti. Ming annek ol manyi ceez ne
Beelzebub, annek woye olli ceez cinne dook ne?

Otongooltte Tamutadden do niko
(Luka 12:2-7)

26“Ma ongoolinnu eet imma. Illoi gii imma ci alugnye ci iréng atin iyelai, icima
adaye ci iréng atin amudai.

27Maije kaala wak kaduwakkung anna muhura, uduktak ol ngati voori. Imma
zoz ci komomoti iziyyet iina cuggok jurrum, uduktak ol dook muluwe ci oroi.

28Ma ongoolinnu ol wak aruk ele ci eet ci diiri, irong nege aruk vongiz ci eet ci
diiri. Abarik otongooltte Tamutadden wa uule kar kuruk ele ki vongiz ci eet ci
diiri gwooye ci apadpadi udut.

29Uuta ol iballi cikidik rama giricoca. Abarik Beetinnong agga ming iinak woye
code looc.

30Itigil Tamutadden ima cik ootti cuggok dook.

31lyoko zin, ma ongoolinnu, eegginnu niga ol cik riilik ommogju niga iballi
cikidik meelek ko.”

Uwaktek ol zoz ci Kiristo
(Luka 12:8,9)

32“Ming uduwa eeti azi ne keeni enne eet cinanni, kaduwak atin anna Baba
tamu-kenga buk zoz ci azi ne een eeti necu cinanni.

33Abarik ming aburna eeti orgene ci ollu, kokko atin anna kaburi nonno buk
ngume ci Baba tamu-kenga.

Irbng Tamutadden anyaha gano abarik anyaha illa
(Luka 12:51-53; 14:26-27)

34“Ma inonnu annu ne kakkuni anna ko kanyahak gano looc. Ir6ong anna
kanyaha gano, abarik kanyaha illa.

35Kakkuni anna kar kikiya kanyik, “kamaroi eeti baatinne, bodok kanyike dolec
ci ngaaye kamaroi yaatinne, kar bodok alawani kamaroi inyig ci ngaaye.

36Eeggin atin moddena cik eetak ol cik ceez cinne ele.’

37“Ming irez eeti imma baatinne icima yaatinne oroot kommoga annita, iréng
enne agano kize nuyait cinanni; kar bodok ming irez eeti ngerinne icima
buweenyinne oroot kommoga annita, irdng enne agano kize nuyait cinanni;

38ming iréong eeti odong keet ci een talakec cinne kar kunuwan, iréng enne
agano Kkize nuyait cinanni.

39Ming orong eeti kuzute ruget cinne do kizzi Tamutadden to, ir6ng enne
azunne dede, ming okoloz baiz zoze cinanni, amuda atin.
Gii ci aanyung Tamutadden
(Marko 9:41)
40“Abarik ming awekung eeti imma dainet, aweka annit buk. Ma eeti ci ivatana
annita, ivata enne eet ci bali ittonana annit ke buk.

41Ma eeti ci ivata aritoit ci zoz ci Tamutaddeno eci enne een aritoit, amuda atin
enne gii ci anyike Tamutadden aritoit, ma eeti ci ivata eet ci abunna eci eeti neci
abunna, amuda atin enne gii ci anyike Tamutadden eet neci.

42Ma eeti ci anyike maam cik alali kidik nuyait cinanni code wa anyak zinin ci

alali ko, eci enne een nuyait cinanni, kaduwakkung zoz ci een dede, amuc atin
Tamutadden nonno buk.”

Mateyo 11
Yesu ki Jon Batitimo
(Luka 7:18-35)

1Baling edeca Yesu zoz cinne ngati uwahek nuyak ciginnek omoto ki rama, uk
zin nginati rok orogjok cik aavtte looce ci Galili, kar kakate demzinet ki uwai
zoz ci Tamutaddeno.

2Baling izik Joni lagama zoz ci ogon Kiristo, ittonak zin enne nuyak ciginnek
Yesu,

3kar kijjinnet nonno, “Eeni dim inna eet bali kereya kar kittonait Tamutadden
kikiya ko, icima kereya eet imma do?”

“*Obodek zin Yesu nogo, “Imirrte, oot uduktak Jon kaal cik izziktu ki bodok kaal
cik icinntu niga eberene.

SIcinte ol wak rubenik, otozo ol wak ngoolik, ubunntta ol wak anyak dhovo,
izikto ol wak adite iina, itingazzo ol wak adaito daiza, kar zin kuwaktozik
kaviyaha cik abunna Tamutaddeno ol wak amati.

6Umuyuk Tamutadden eet ci iréng odoi zinin aziye zoz cinanni.”

’Baling ovvo nuyaha cik Joni amire, akate zin Yesu ozozek koole zoz ci obod ki
Jon, Azi ne: “Ovvoyyu da niga balala ovvo acinnu nya? Ovvo da niga acinnu eet
ci amuje kiwagon yaya ci omone ngooti?

8Ming iréng een niko, ovvoyyu da ovvo acinnu nya? Ovvo acinnu eet ci aburuc
ruumani cik azize? Iréng ol wak aim ruumani cik azize abak zara, abak nege
ceezinne cik ol wak een alaat.

90vvoyyu da baliye niga ovvo acinnu nya? Aritoit ci zoz ci Tamutaddeno? liny,
ovvo acinnu nonno dede, kaduwakkung icinntu zin niga abarik eet ci ommog
aritoit.

100zoz Tamutadden zoz cinne Warage ci Tamutaddeno azi ne: “Kittonni atin
anna tonait cinanni kikiya oowe cunne, nonno ci okko atin adiman gool oowe
cunne.’

HKaduwakkung zoz ci een dede, okko olle nek balik arrita ngaai ko veelek, illoi
eet ci ommog Jon wa aggamek ol batitimo; abarik eeti ci een vurrut baalinte ci
tamu-kengo ikiya ommog nonno.

I2Imma iinyawe balik ngen Jon Batitimo aruge ke rok iyoko, okko baalinet ci
tamu-kengo oowa nongittone, ovvo ol cik joorettu orong ovvoye ibatine.
13Maije arittowa dook ki lotinnok wak Musesi 0zoz baliye zozzok neke zee
kikiya Joni.

14Ming orongnyu elemtta zoz cinne, een Joni Elija wa een aritoit, uduyai zoz
cinne okko atin akku.

15Imma eeti ci anyak iin, anyik nonno kiziyo jurrum.

16“Katubuzi woye anna buul cu ki nya? Ogon nege ki dooli wak aavtte cuwa awu
ol ugge:

17“Kutubuwekung naga iget teteli, irdng niga arugumnyu, kebenakung long ci
uluwanu iréng niga buk aluyyu.’

18Eci Jon Batitimo irong baliye adak dainet cik adak ol ko, icima aud merte, kar
ol kizeto ne, ‘Anyak enne kuulo cik loryentak.’

19Imma anna Ngerrti Eeto, kadakce, kaude ki ol dook, kar ol kizeto ne, ‘Een eeti
cu elemnyoit kar bodok kize bbakcoit, een gonen ki ol wak aluta mucuru ki olli
munyenu.” Agga ol genyiz dede goole ci ogone enne kaal.”
Olle cik orogjok wak irong ungnek bacinnok
(Luka 10:13-15)

20lmma orogjowe balik owoye Yesu ogone kaal cik avula ke, abure ol cik
orogjok neke irong ungnek bacinnok ciggek looc. Omoze zin Yesu ngatinneng
kar kize ne:

21“0lle cuggok olli Yaudo orge ci een Korazin ki Betsaida. Ming ogone kaala
balik avula orge cunnong ke kize orog ci Tyre ki Sidon wak iréng een Yaud,

utungtek weda nege bacinnok looc kar kitimet aburkece, kiyelta ming atu nege
Tamutadden.

22Abarik zin kannekkung ne, obokce atin lokike ci Tyre ki Sidon lokiko ci olli
Korazin ki Betsaida ming uturoi looci.

23Imma niga ol cik orog ci een Kapernaum, odongnyung atin Tamutadden
okkoyyung tamu-kenga? Illoi, inakku atin niga nginti gwoo ci apadpadi udut.
Ming utuguzze kaala nek avula ngatinnong ko ol wak orog ci een Sodom, ngen
weda orogi neci abile rok iyoko.

24Abarik zin kannekkung ne, maya atin ming okko Tamutadden etted lokiko ci
olli Sodomi ming uk uturoi looci.”

Ivittang kar iyebezit
(Luka 10:21-22)

Z5Imma iitene neci, ize Yesu ne, “Baba yei, Manyi tamu-keng ki looc, kinnatin,
eci inna irong iyelek kaviyak cigunnek ol wak egenyi ki ol wak agga teherinet,
iyelek abarik ol wak een ngantulo kiwagon dooli kidik.

26Dede, Baba, gii ci aanyi innet talninet ko necu.

27" Aanya Baba komiz kaale dook. Illoi rok eet code ci aggayan, Baba do ci aggaya
annita, kar bodok illoi rok eet code ci agga Baatanni, annit Ngerinne ki ol wak
katahala anna ko cik kaggayya Baba.

28“lvittang annita niga ol wak abile zinzetti jeena ki ol wak apirna zoz ci appwe,
kaanyung atin iyebezit.

29 Aggamtta demzinet cinanni jurrum, kar edemezta zoz ngatinanni. Keeni anna
eet ci alali zinin, amudannu atin yubzenet zinzettinne cuggok.

30Eci pirnanet cinanni obokce ovvo nongittona cigannik ovolvoli.”

Mateyo 12

Adango olli Varacisi ki Yesu litene wa Yubzento

(Marko 2:23-28; Luka 6:1-5)

10wo da Yesu ki nuyak litene wa Yubzento manatoto, adak da nuyak ciginnek
magiz, udulta zin labi ugge, kar zin kurumet.

2Baling icinnet olli Varacisi zoz necu, izektek nonno ne, “Cinno, ogon nuyaha
cigunnek kaal cik akaka litene wa Yubzento.”

30bodek zin Yesu nogo, annek ne, “Ngen niga ikebit gii ci ogon Davide ki
gonoggi baling adak nogo magiz Warage ci Tamutaddeno ke?

“Itto enne Ceez wa Tamutaddeno kar kadak dainet cik alile, iréng een cik ollu
dook, een cik ol wak wawaco do.

>Ngen niga ikebit lotinnowe balik eher Musesi ke, azi ne ol wak wawaco do cik
alingling Ceeze wa Tamutaddeno litene wa Yubzento? Iréng eeti imma azi ne
abaci nege.

6Kannekkung ne eet code ci addikire ommog Ceez wa Tamutaddeno, aave enne
ngatu.

’Ming aggac ungetti cik zozzok ciko, azi ne, ‘Korongi anna deten, ir6ng een
wawac.” [Irong woye niga ettedekku lokiko ol wak irong anyak munyen.

8Eci Ngerrti Eeto ci een Manyi liten wa Yubzento.”
Eet ci anyak azzit ci ngooli
(Marko 3:1-6; Luka 6:6-11)
Imma baling utungek Yesu ngineci looc, kar zin enne kuk kitto Ceez wa
Lawinto.

10Maije da nginati anyak eet ci ngooli azziti ci azzo. Orong olli Varacisi gool ci
kar kecebte Yesu, ijjinnet zin nege nonno, “Iréng akaka ming angaru inna eet
[itene wa Yubzento?”

H]zek zin nogo ne, “Ming anyak eeti azzet ci iinak look litene wa Yubzento,
irong woye enne odongak bbuur?

12Nya ci riili oroot, eet ci diiri yo azzet da? Abunna zin ming kogon kaal cik
abunna litene wa Yubzento.”

13Uduwak zin Yesu eet ci ngooli azziti ko ne, “Zolan da azzit cunne kavvu top.”
Ozolan zin eeti neci azzit kavvu top, kar zin kubunna ki azziti code ci abunna ko
niko.

1400t zin olli Varacisi reena, orongit gool ci adawe nege Yesu kar kuruwet
kadak.

Atahala Tamutadden ducait

15Baling okko Yesu agga zoz ci orong ol kar kuruwet nonno ko, utungek zin
enne ngin neci looc. Unuwet zin ol cik meelek omori nonno, kar enne kangaru
nogo morizowe.

16]lotek Yesu ol zoz ci azi ne, “Ma aduwakku ol, ming keeni anna ngene.”

170gon enne niko ko, kar zoz necu kakat moolet zoze bali uduwa aritoiti ci een
[saya:

18“Icu ducait cinanni wa bali katahala anna ke, wa ode tok kirezi anna, katalne
zoze cinne, karike atin anna Vongiz cinanni nonno, kar atin enne keela ol
loocowe dook kurubta lokiko ci een dede.

9Iréng atin enne adang ol icima awalwali; iréng atin eeti imma aziye muluk
cinne goolowe.

20Eela atin enne ol wak ogon ki yaya cik umurgulte, iréng atin enne egerzan eet
ci utugu ki gwaa ci okko adite, abarik eela atin ol kar kutuguwe zoz ci een dede.
210vvo atin ol loocowe dook arike zar ciginnek zinzetti ciggek.”

Yesu ki ddikiryoit ci een Beelzebub
(Marko 3:20-30; Luka 11:14-23; 12:10)
22Imma iiten imma anyakttak ol Yesu eet ci anyak kuulo cik loryentak kar
bodok kize ruben, adite iina, angaru zin Yesu nonno, kar enne kicine bak ozozi.

23Ukultek zin ol dook jeen, kar kizeto ne, “Een necu dede Ngerrti Davide?”

24Maije baling ovvo olli Varacisi aziye zoz necu, izeto ne, “Ottok eeti necu kuulo
katkatone ci Beelzebub alaan ci kuulou.”

25Agga Yesu kaal cik inon nege ko veelek, kar zin kize ne, “Ming oorto ol cik
alaan code, alibe alaanzet cinneng, kar zin bodok ceez ci engerone ol, irong ceez
neci angida.

26Ming ottok Sitani Sitan, engero baizi cinne. Abile woye alaanzet cinne ku?

27lyoko zin, ming Kottoi anna kuulo cik loryentak katkatonte ci Beelzebub,
ottok zin ol cuggok kuulo ku? Iyoko zin nogo cik atin ettedekkung zoz.

28lmma, ming Kkottoi anna kuulo cik loryentak Vongize ci Tamutaddeno,
ikiyaung zin baalinet ci Tamutaddeno igeta.

29“lizo woye eeti ceez ci eet ci anyak doiz kar kogoroz kaal ciginnek ku? Eceb
woye enne eet neci izong, kar zin kogoroz kaal cik eet neci.

30“Maije ming iréng eeti arume ki annita, een enne moddenit cinanni. Ming
irong eeti alingling ki annita, azan abarik ol cik kalinglingnya buk ko koot reena
ngatinanni.

31Kaduwakkung zin, alalnek atin Tamutadden ol wak ogonik kaal cik gerzek ol
icima Tamutadden, maije ol wak ogon munyen zare cik Vongiz ci Alile, ir6ng
atin Tamutadden alalnek nogo.

32Ming ozoz eeti imma gerzet zare cik Ngerrti Eeto, alalnek atin Tamutadden
nonno, maije eeti ci 0zoz gerzet zare cik Vongiz ci Alile, irdng atin Tamutadden
alalnek nonno, buule cu icima buule ci akku ke.”

Keet ki oyau ciginnek
(Luka 6:43-45)

33Uduwa bodok Yesu tubzenet ci azi ne, “Irong keet ci abunna abbirna oyau cik
gerzek. Iréng zin bodok keet ci gerze abbirna oyau cik een dainet, agga ol keet
ci emede oyau ciginnek.

34Niga ol cik ogonnu ki jooro cik uwanyau ko, aduwannu woye niga olli
munyenu zoz ci abunna? Aduwa utugi zoz ci akku zinina.

35Aduwa eeti ci abunna zoz ci abunna anyak enne zinine ci voori, imma eeti ci
gerze, aduwa zoz ci gerze anyak zinine ci amuwe.

36Kaduwakkung, okko atin Tamutadden ettedik ol dook lokiko iitene emani
zoze ci uduwa eeti gerzet ngati irong aggawe.

37Eci zoze cunne okko Tamutadden agga ming ilemi inna, kar bodok zoze cunne
okko enne ettedeki zoz ci gerze.”
Atubuz Yesu ele cinne ki Jonah
(Marko 8:11-12; Luka 11:29-32)
38Imma ol uggak cik Varacisi ki demezzok wak lotinnok wak Musesi ke, annek
Yesu ne, “Demezoit, korongnya kicinnta ming ogoni inna kaal cik avula.”

390bodek zin Yesu nogo, annek ne, “Ajjin ol wak munyenu ming kogonni anna
kaal cik avula! Illoi atin gii imma ci kiyeleke nogo kize gii ci ogon aritoiti ci een
Jonah do niko.

40 Aave bali Jonah kenge ci ulugto wazinnok iiyo ki baalinnok iiyo. Ogon zin atin
Ngerrti Eeto buk niko, aave atin loota ecito wazinnok iiyo ki baalinnok iiyo.

41Ma zin atin iitene ci okko Tamutadden ettedik ol lokiko ke, ovvo zin atin ol cik
een Nineveh abile lokika ki buul necu, eci ol wak Nineveh utungtek bacinnok
looc zoze bali uwahek Jonah nogo ke. Een zin bali Jonah eet ci riili, aave zin eeti
ci riili oroot kommog Jonah ngatu.

420kko atin alaani ci ngaaye ci akku looce ci een Seba otone ci idoliya Israilo,
ovvo atin abillu buk kar kettedeung lokiko, eci enne een ngaa ci akku ngati reeni
kar kikiya kizik genyiz ci Solomoni, aave zin eeti ci ommog nonno to genyiza
ngatu.

Bodanet ci kuulo cik loryentak
(Luka 11:24-26)

43“Imma gon ming iyowa kuuloci ngati eeto, avir okko balala, orong nginti aave
labak, iréng amuda.
44Azi ne, ‘Kamire kokko atidic ngati eet wanai kakkune ke.” Baling okko amire,

45Imma zin ming uk imire, anyaha ki kuulo gonoggi cik een turgerem cik gerzek
ommog nonno kar kanyahak eet bali ninne ke, kar zin kittozo nege dook eet kar

kabaito ngatode. Imma eeti neci odoyai zin abarik oroot, kaal cik atin ogone
ngati ol cik munyenu buule cu ko neko.”

Gotonoggi Yesu ki yaatinne
(Marko 3:31-35; Luka 8:19-21)

46Baling ngen Yesu ozozek koole ci appwe ke, ibilet ciko yaatinne ki gotonoggi
reena, orong kozozek nonno.

47 Annek eeti imma nonno ne, “Aavtte ciko yaatunne ki gotonoggu reena, orong
Kicintin.”

480bodek zin Yesu nonno, annek ne, “Ngene ci een yaatanni, ciko ngene cik
eeggin gotonogga?”

49Kar enne kuuv nuyak ciginnek kar kize ne, “Een ciko yaatanni ki gotonogga
dook.

50Ming ogon eeti imma linglingon ci Baba wa aave tamu-kenga ko, een enne
gotona ki ngoona ki yaatanni.”

Mateyo 13

Yabzinet ci eet ci arir mana
(Marko 4:1-9; Luka 8:4-8)

Imma bali iiten neci ele, iyowa Yesu ceeza kar kuk kavvu nyatapara titima.

2]zeto koole nek alutai ko meele giir kuburuwet nonno, itinga enne jeena kar
kuk kitto ibo kar kavvu iba, imma ol dook abile nyatapar tititima.

3Uduwak zin nogo kaal cik meelek goole ci yabzinto azi ne, “Uk eeti imma
manatoto, okko arir inyomo mane cinne.

*Ma baling azzac enne inyomo, iinak inyomona uggak gool, ivita iballi ebertta
neke.

>linak uggak nginti een biyen, ci irong anyak todowa cik meelek, ataman niko
itiliza, marrit ngin neci iréng anyak todowac ci appwe.

°Imma baling okko iyowa koor ci abure, utuz mana neci kodok eci irong nege
anyak egero cik iizo looc jurrum.

gool ci alinane jurrum.

8linak inyomona uggak nginti abunna todowaci kar zin Kibbireto jurrum,
otorye inyomona neke kizeto meele kommog balik arire ke.

9Ming anyak eeti imma iin, anyik nonno kizio.”

Nya Yesu ming 0zoz yabzinta ko?
(Marko 4:10-12; Luka 8:9-10)

10]vittak zin nuyaha nonno Kkar Kijjinnet, “Nya inna ming ozozik ol zoz cunne
yabzinta ko?”

110bodek zin Yesu nogo, “Anyoziung iget genyizi ci alugnye baalinte ci tamu-
kengo, irong anyonik nogo.

12Imma zin ming anyak eeti imma kaal anyonik atin cik meelek. Ming iréng eeti
anyak gii imma, abarik nek anyak enne ke aggamnyai atin ngatinne.

13Gool zin ci kozozike anna nogo yabzinta ko necu: “Ming acin nege nunun,
irong acine dede; ming aziye nege nunun, irong aziye icima agga gii imma.

14Akat zin zoz bali uduwa aritoiti wa een Isaya ko moolet zoze cinneng:
“Aziknnu atin niga zoz ci aduyai, abarik iréng iizo ootti ciggok; acinnu atin niga
gii ci ogone, iréng acinnu bak aggayyu keng ci zoz neci dede.

15Eci adaito zinzetti ciggek; iréng iina ciggek ngen azikne, kar zin kunyuget
ebere ciggek. Ming acine nege eberene ciggek, azikne iine ciggek, kar kivita
annita, kangaru woye anna nogo.’
16Amuyukkung zin Tamutadden ebere cuggok eci nege acine, umuyuk bodok
iin cuggok eci nege azikne.
17Kaduwakkung zoz ci een dede, anyak arittok ki ol cik abunna meelek giir
orong nege kicinnet kaal cik icinntu niga utuguzze ko, ir6ng zin nege acinni,
orong nege Kiziyet zoz ci aziknnu niga ko, irdng zin nege aziye.

Aduwa Yesu keng ci yabzinto

(Marko 4:13-20; Luka 8:11-15)

18“ziyyet zin ungetti cik yabzinto:
190gon inyomona wak iinak gool ko ki ol wak iziyyet zoz ci kaviyak cik baalinet
ci Tamutaddeno, kar ngatu irong agga. Akku loryenti kar kikiya kaama kaviyak
neke zinzettinne ciggek.
20lmma inyomona nek iinak nginti een biyen ko, ogon ki ol wak aziye kaviyak
cik abunna talninta kar kelemtta ataman.
21Ir6ng zin egero ciggek iizo looc oroot, iréong bodok abak uumuc. Ming ize
gerza baizi icima amuda nongitton kaviyahe neke, irong anime, ungnek zin
kaviyak neke looc.
22Imma inyomona cik iinak biila ko, ogon Ki ol cik aziye kaviyak cik abunna. Kar
zinzetti ciggek kibilet jeena kaale cik orong nege baiza, acin itokzet ci lootu, kar
kutungttek kaviyak neke looc.
23Maije inyomona nek iinak nginti abunna ko, ogon ki ol wak aziye zoz ci
Tamutaddeno, agga kaviyak jurrum. Ogon nege ki labina cik abbire oroot.”

Ngarido ci labi cik alina ki duwani

240ob bodok Yesu yabzinet imma ci azi ne, “Ogon baalinet ci tamu-kengo ki eeti
ci azacek inyomo mana.

25Abarik baling ngen ol dook adunge, ikiya moddenti kar kirirek mana neci
lobali cik een duwani kar kuk.

26Baling ovvo labina abbire, okko ducaiti ci manu amuda abarik ingazi labina ki
lobali ngatode.

27“lvita duccaha kar kijjinnet manyi mana, annek ne, ‘Ddikiryoit, irébng da inna
azacei inyomo cik abunna mana. Avvu zin lobali nga?’

)«

28“0Obodek zin enne, ‘Moddenit iyoko ci ogon kaal neko.” “Kar duccaha zin
kijjinnet nonno, ‘lyoko inna orongnyet agita koot kuduceya lobali neke tu?’

29“0Obodek bodok enne, annek ne, ‘Illoi, eci ming ovvo niga aducanu lobali, ovvo
woye aducanu Ki labi buk tu.

30Anyik labi kitilizza ki lobali ngatode zee nginti kovvo kettedane. Imma iitene
neci kaduwak atin anna ol wak ettedde zoz cu: Arrak etteda lobali kar ecebit
bungbungei kar kutuzze; kar ulutta labi anyakttak deher.”

Zoz ci iyabzonik keet ci een bolbolenit

(Marko 4:30-32; Luka 13:18-21)

310obek zin bodok Yesu nogo yabzinet imma, “Ogon baalinet ci tamu-kengo ki
eeti ci azacek inyemenit cidici oroot mana cinne.
32Ming idica buracoc neci nunun, alize Kize bolbolenit ci addikire, kar zin iballi
keteehenycek ceezi ciggek.”
3300bek zin bodok Yesu nogo yabzinet imma ci azi ne, “Ogon baalinet ci tamu-
kengo ki ngaa ci adima lata orocanek ki nyigit cik meertak. Maije vurrta aabub
kize appwa, kumukcar dook, kibbit kuk tuwa.”

Zoz ci edemeze Yesu ol yabzinta
(Marko 4:33-34)

340obek zin Yesu koole ci appwe ko zozzok neko goole ci 0zoz enne yabzinta,
ozozek enne nogo yabzinta do niko.

35AKkat zin zoz bali uduwa Tamutadden moolet goole bali aduwa aritoiti, azi ne,
“Kozozi atin anna kaviyak cigannik yabzinta, kar kuduwak ol kaal cik alungnye
ngati bali idimanoi looci.”

Ooba Yesu yabzinet cik labi wak een lobali

36Utungek zin Yesu koole looc kar kuk caato. Ivittak zin nuyaha ciginnek nonno
kar kizeto ne, “Duwakket da ungec ci yabzinet ci zoz ci obod ki lobali cik alina
manatoto ko.”

370bodek zin Yesu nogo, annek ne, “Een eeti ci azacek inyomo cik abunna mana
ko Ngerrti Eeto.

380kko mana een looc ci kaavtte ko, ovvo inyomona cik abunna ko, eeggin dooli
cik baalinet ci tamu-kengo. Ovvo lobali eeggin dooli cik loryentak.

390kko moddenti ci arir lobali ko een loryenit. Okko tedinet labi een iiten ci
okko Tamutadden etted lokiko cilootu, imma ol wak etted labi ko een anjilonya
cik Tamutaddeno.

40“Alutai zin atin lobali kar kutuze gwooye ci apadpadi. Zoz zin atin ci okko
ogone iitene ci atin okko aturneke looci.

#10kko atin Ngerrti Eeto itton anjilonya waginnek tamu-kenga, ovvo atin aluta
ol baalinte cinne wak ogon kaal wak gerzek munyenu dook.

42Kar atin nege kujuktek nogo gwoo ci apadpadi udut, nginti aluwe nege oroot
kar kuruwet nyigit.

43Maije zin ol wak ogon kaal wak abunna, ataltali eletti kiwagon koor baalinte
ci Beetinneng. Ming anyak eeti iin, anyik kiziyo jurrum.

Yabzinet ci itoit ci alugnye
44“Ogon baalinet ci tamu-kengo Ki eeti ci een itoit adawek kaal ciginnek mana.

Ming okko eeti ci diiri amuda, aluguny enne buk, kar enne talninte ci okko utene
kaal cik anyak enne dook, kar kutuwai mana neci.

45“0Ogon bodok baalinet ci tamu-kengo ki eeti wa orong kutuwa teltelen cik
voorik ataltali akati ol ebere adak orobiya cik meelek oroot.

46Ming umuda enne teltelenit code ci abunna, okko utene kaal cik anyak enne
ko dook, kar kutuwa gii neci akati ol ebere ke.
Yabzinet ci gool ci kaggame ulug

47“0gon baalinet ci tamu-kengo Ki eeti ci avicek imutuk liil kar kaggam ulug cik
meelek.

48Ming okko imutui abbize, kar kutugurtak nyatapar titim kar katahalta ulug
wak abunna, kar kujuktek wak gerzek looc.

490gon zin atin zoz necu niko, ming uturei looci. Avvu atin anjilonya cik
Tamutaddeno kar kivita katahalit ol cik gerzek olle cik abunna.

>0Kar ol cik gerzek anyak munyen kujuktozik gwoo ci apadpadi udut, kar nege
kutuluzzo kiriyet nyigit.”

Itoit ci een jor ki ci unuwa
>1[jjin zin Yesu nuyak ciginnek, “Aggayyu niga zozzok neko dook?” Edecit
nuyaha azi ne, “liny, kaggayya naga.”

>2Kar zin Kizek nogo ne, “Imma zin demezoiti wa lotinnou wa edemeze zoze ci
baalinet ci tamu-kengo ko, ogon ki eeti ci een manyi ceez. Anyaha kaal cik een
jor ki wak unuweto dehera reenun.”

(Marko 6:1-6; Luka 4:16-30)

Aritoit ci irong ol ongoole

>3Baling okko edeca Yesu yabzinet neke dook, itinga utungek ngin neci looc.

>40kko orge cinne Nazereta, orge bali akane enne linglingon, edemez ol Ceeze
wa Lawinto kamaliltte nogo ootti. Kar zin nege kijjinto, “Amuda eeti cu genyiz
nga ki doiz ci ogone kaal cik avula ko?

>5Irong woye necu een ngerrti eet wagon anyak arizet ci odode lecerit ko? Iréng
yaatinne een Mariya, irong gotonoggja een ciko, Jemis, Yosevo, Simone ki Juda?

6Irong ngonoggja abak ki agit ngatu? Amuda zin eeti cu kaal nek ogon enne ko
dook nga?”

57Iréng zin ol atalne giiye ci ogon enne. Abarik zin Yesu annek nogo ne, “Iréng
ol wak orog wainne ki boor waginnek irdng irez aritoit.”

>8rong zin Yesu ngen ogon kaal ugge cik avula eci ol neke irong elemi nonno.

Mateyo 14

Uruk Herodi Jon Batitimo kadak
(Marko 6:14-29; Luka 9:7-9)

1Baling izik alaani Herodi kaal cik ogon Yesu dook,

%izek zin enne ddikiryyok ciginnek ne, “Een eeti neci Jon Batitimo; itinga enne
daiza! Zoz zin ci ogone enne kaal cik avula ko.”

3Imma zin baliye alaani Herodi, eceb Jon kar kokolek lagam, eci enne ovocek
nonno zoz ci okkoye enne Herodias, ngaa ci gotononi wa een zara Vilip.

“Annek da Joni Herod ne, “Gerza zoz necu, akaka ming abakku ki ngaa necu.”

SUtuburek Herodi Jon Batitimo nong, orong kuruk nonno, abarik otongoole ol,
eci ol agga Jon ming een aritoit ci zoz ci Tamutaddeno.

®Maije baling adait ol kwoor ci iiten bali arritane ol Herod, urugum zin
buweenyi ngaa ci een Herodias, atal zin bali Herodi oroot rugumente neci.

’Izek zin alaani Herodi dolec ne kittonik ele cinne, “Duwa gii ci orong kaanyin.”
8]zoc zin yaatinne kar buweenyinne Kize ne, “Inya oo ci Jon Batitimo uduce cu.”

9Adak zin alaani ele, eci enne uduwa zoz neci ngati aavtte erennowa to. Kar zin

enne kutu eet ci ebek nonno abunna ming anyahak dolec gii ci orong zinin cinne
ke.

10Uk zin aciirenti lagama uk etteda oo ci Joni dede.

HKar zin kanyaha oo neci uduca, ikiya aanyik dolec. Uk zin dolec aanyik
yaatinne.

12]vita zin nuyaha cik Joni, ootte ele ci Joni oot adac. Kar koot kuduktak Yesu
Z0Z necu.

Adaiz Yesu ol ibbonget tur (5,000)
(Marko 6:30-44; Luka 9:10-17; Jon 6:1-14)

13Baling izik Yesu daiz ci Joni, uk zin enne etted nyatapar kar kuk ngati iréng ol
acine nonno. Iziyyet zin ol ming oto enne, kar zin ol kunuwet nonno zoone
orogjowe.

14Baling okko Yesu iyowa iba kar Kicin koole, atamatek zin enne ol neke kar
kangaru nogo morizowe.

15Baling ize yomon, ivittak zin nuyaha omoto ki rama Yesu, kar kizeto ne, “Azan
kollen neko, anyik nogo koot orogjowe abunna ming ovvo atala dainet ciggek.
Illoi gii imma ci kadak naga balala ngatu.”

16Qbodek zin Yesu nogo, “Ma anyikku ol neko koot ngamani. Anycik nogo dainet
ugge kadait.”

170boddek zin nuyaha nonno, “Kanyaka umunet tur ki ulug rama niko.”
18yduwak zin Yesu nogo, “Anyaktang dainet neko rok ngintu.”

19Kar enne kuduwak ol kavvuto loota artene. Idima enne umunet tur ki ulug
ram, kar zin kicin tamu-keng, kar zin kala Tamutadden abunna ming amuyuk
dainet neko. Ubunyan zin umunet neko ki ulug kizeto idice. Engerek nuyak, kar
nuyaha kengertek kollen dook.

20Adakto zin ol dook elezzo ki dainet, abarik kacin inyigtai dainet, kar nuyaha
kulutek dhongkwet omoto ki ram.

21Eeggin ol wak adakce ke ibbonget tur buk (5,000) ci iréng kagil rok ngaai ki
dooli buk.

Owo Yesu maame taddena
(Marko 6:45-52; Jon 6:15-21)

22Ataman niko aanyik Yesu nuyak waginnek koot ibowa oowe cinne titime ci
golla, imma ngatu aanyik enne koole kazante.

23Ma baling itton enne nogo koot, uk enne biya taddena kar zin kuk Kkala
Tamutadden. Baling ize yomon, avvu enne nginati do.

24Baling avvu ibo maame orgena, otomowe zin ngooti ibo eci enne iime ngoot.

25Baling ize ojon ngerretini ngati orong aala looci, iyowak zin Yesu nuyak ngati
owoye enne maame taddena.

26Baling edenyca nuyaha Yesu abarik ming owo maame taddena, otongooltte
zin looc kar Kkizeto ne, “Een iyoko necu miningit.” Kar zin kutuluzzo.

27Maije ataman niko, 0zozik Yesu nogo izek ne, “Anycik zinzetti kokkomit, annit
Yesu icu, ma ongoolinnu looc gaganiko.”

28Abarizek Peturu nonno, annek ne, “Manyi, ming een inneta dede, duwaka
koto anna buk maame taddena.”

29 Annek Yesu nonno ne, “Ijja.” Itinga Peturu ibowa oto maame taddena uk ngati
Yesu.

30Abarik baling icin Peturu ngoot, otongoole zin kar kitto maam idic idic, utulu
zin egereny, “Manyi eelawan!”

31Maije ataman niko, itton Yesu azzit kar kaggam nonno. Kar kizek ne, “Inna ci
anyai tuwenet cidici ko, atikonu ki zinin nya?”

32Baling ovvo Peturu ki Yesu ottod ibo, ibil zin ngooti.

33Kar zin ol balik ibowa kidingdinganit nonno, azi ne, “Eeni inna dede Ngerrti
Tamutaddeno.”

Angaru Yesu ol wak omori Gennesareta
(Marko 6:53-56)

34Etteddit zin Yesu ki nuyak ciginnek nyatapar ivittak orog ci een zara
Gennesaret.

35Baling iyezta olli orgu Yesu, ittonit zin zoz kuk orogjowe veelek. Anyakttak
zin ol nonno ol cik omori kikiya kangaru.

36[lalek nege Yesu kar ol cik omori kuumet ruum cinne, imma ol balik uumet
nonno ubunntta, izzec morizowa dakdak.

Mateyo 15

Demzinet ci obod ki keer ci Varacisi
(Marko 7:1-13)

1Avvu ol cik een Varacis uggak ki demezzok wak lotinnou Jerusalema, avvu
ovvo acub Yesu zoze ci keer cinneng, annek ne,

2“Inya ming iréng nuyaha cigunnek ongoole keer ci ol wak addikire? Ir6ng nege
uuny azzin arrak ming ngen kadakto ko?”

30bodek zin Yesu nogo, azi ne, “Inya niga ming iréng ongoolinnu tilowinet ci
Tamutaddeno abarik azunnu keer cunnong ko?

#Ki iyoko, azi Tamutadden ne, ‘Tongoolle baatunne ki yaatunne,” kar ‘ming
anyak eet imma ci 0zoz gerzet ngati baatinne icima yaatinne, anyik ol kuruwet
nonno kadak.’

>Abarik niga annu ne ming annek eeti baatinne icima yaatinne, ‘Ming nunun
kanyai muci ci weete kaanyung, kanyia anna Tamutadden.’

6Edemezu niga eet neci gerza ming ongoole baatinne ngati iréng anyike muci.
Ibbezzu niga tilowinet wa Tamutaddeno eci azunnu keer cunnong.

’Niga ol wak arukku talaben ko! Ilem aritoiti ci zoz ci Tamutaddeno wa een zara
[saya baling uduwa zoz cunnong ke:

8“Ireza ol neke annit utugettine do, maije zinzettinne ciggek aavtte reena
ngatinanni.

9Iréng nege alaya annit dede; Een demzinet cinneng, tilowinet ci akku ngati ol
cik diirik.””

Nya dede ci ongoronyan ol
(Marko 7:14-23)

10Utu zin Yesu koole, kar kizek nogo ne, “Iziyyet zoz ci kozozi anna ko kar aggac
jurrum.

Hréng dainet cik adak eeti ko, cik aanyik eet kize gerza icima kize ngoronya,
abarik zoz ci iyowa utuge ci eeto ko ci anyike eet kize gerza icima Kkize
ngoronya ngume ci Tamutaddeno.”

12]vittak zin nuyaha Yesu kar kijjinto, “Agga ming odomu inna olli Varacisi zoze
ci uduwa inna ko?”

130bodek zin enne nogo, “Okko atin Baba wa aave tamu-kenga ko, aduca egeroi
keen wak iriret ol uggak.

14Utungtek nogo looc; ogon nege ki ol cik rubenik kar kutuguret gonoggi cik
rubenik buk, iinak atin nege dook lowulang.”

15[jjin zin Peturu Yesu, “Duwakket da ungec ci yabzinet necu.”
16[jjin zin bodok Yesu nogo, “Iréng niga aggayyu zoz ci kozozi anna rok iyoko?
7Iréng niga acinnu gii ci iizo utug okko kenga, kar bodok kiyowa eliya?

18lmma kaala cik iyowa utuga ko, avvu zinina, kaal cik aanyik eet kize gerza
icima ngoronya.

19Eci inoni ci gerze akku zinina, ki iyoko, munyenet eet ci diiri, orooto eeti ki
ngaai cik ollu, ki aliyakzet, ogor, volong, ki zoz ci ozoze zar cik eetak volonga.

20Eeggin neko kaal cik egerzan icima ongoronyan eeti ci diiri. Imma dainet dhat
runyak iréng egerzan icima ongoronyan eet ci diiri.”

Tuwenet ci anyak ngaa ci irobng een Yaud
(Marko 7:24-30)
21Utungek zin Yesu orog ci een Galili looc kar zin kuk orogjowe cik een Tyre ki
Sidon.

22]kiyak zin ngaa ci irong een Yaud ko Yesu, een enne olli Kanaani, abak enne
orge neci, egereny zin jeena, “Manyi, Ngerrti Davide, eelawan! Apirna
buweenyanni, anyak kuulo cik loryentak.”

23Iréng zin Yesu ngen apuk utug. Ivita zin nuyaha ciginnek kar kilaltek nonno,
“Ottok ngaa necu kuk reena, eci enne awalwaleketa.”

24]ze zin Yesu ne, “Ittonana Tamutadden abunna keela ol cik Israilo wak ogon
ki azza wak izzec.”
25[kiya zin ngaa neci akatek Yesu uzungtinne, kar Kize ne, “Manyi, eelawan.”

260bodek zin enne nonno, “Iréng abunna ming kadima dhat ci doolinnu kar
kanycik urzi.”

270bodek zin ngaa neci Yesu, “Dede Manyi, abarik gon urzi adak dainet wak
iinak looc ngati adaine macigja burato.”

28Abarizek zin Yesu nonno, “Ngaa cu, anyai inna tuwenet ci appwe. Kelema zin
anna zoz cunne.” Kar zin buweenyinne kubunna ii neci ele niko.

Angaru Yesu ol cik omori
29Imire Yesu uk nyatapare ci een Galili, kar zin kuk kottod ziir kavvu loota.

30]vittak zin koole ci appwe nonno, anyahak nonno ol cik ngoolik ki cik rubenik
ki cik nganynganyik zoona, ki ol cik adite iina, kar zin kabaktek looc ngati aave
Yesu. Angaru zin Yesu nogo dook.

31Ukultek ol jeen baling iziyyet ol balik adite iina ke ming ozozi, ubunntta ol
wak nganynganyik zoona, otozo ol balik ngooltik, icinte ol balik rubenik. Kar
zin kinnatit Tamutadden wa ala olli Israilo.
Adaiz Yesu ol cik een ibbonget wec (4,000)
(Marko 8:1-10)

32Utu zin Yesu nuyak ciginnek kar kizek nogo ne, “Kirezi anna ol ciko, kaavtte
ngatu ki nogo iinya iiyo, illoi rok dainet cik kadak ngatu. Irong anna korongi
kitton nogo magizet, icima okko magiz odowa nogo goola.”

330boddek zin nuyaha nonno, “Karuba atidic naga dainet cik adak ol cik meelek
ko nga zare cu?”

34Jjjinno zin Yesu, “Anyakku niga umunet izong?”
Oboddek zin nege, “Kanyakka umunet turgerem ki ulug ugge cikidik.”
35Uduwak zin Yesu koole kavvuto loota.

36]dima zin enne umunet turgerem Ki ulugit, baling aanyik enne Tamutadden
zany, udul umunet neke ki ulugit kizeto idice, kar kaanyik nuyak, engerttek zin
nege ol dook.

37Adakto ol neke katanyarit. Imma bali vurrta, ulutta nuyaha dhongkwet
turgerem dainet wak anyigzai.

38Eeggin ol balik adaiz Yesu nogo ke ibbonget wec (4,000), ci ir6ng kagil ngaai
ki dooli.

39Baling itton Yesu koole koot ceezinne, ottod ibo kar ketted nyatapar kuk looce
ci een zara Magadan.

Mateyo 16
Orong kicinnet alaata kaal cik avula
(Marko 8:11-13; Luka 12:54-56)

lAnyak iiten imma ci avvunak ol cik een Varacis ki Saddocis orongit kitimanit
Yesu, zoze ci azi ne yelekket gii ci avula tamu-kenga.

20bodek zin Yesu nogo, “Aggayyu zoz ci azi ne, ‘Ming marik diiz tamu-kenga,
annu ne, abunna looci loza,
3imma ming marik diiz ngerret, een looci idoye wazin dook.’” Aganiku niga

cinenet kaal cik aavtte tamu-kenga, ir6ng zin niga ikebju kaal cik avula odohize
ngati acinnu.

4Orong buul ci gerze munyenu ko Kicinnet kaal cik avula, illoi atin gii imma ci
avula ci kiyelekung, acin atin nege abicec ci Jonah do.” Kar zin enne kutungek
nogo looc uk ngamani.
Irong nuyaha agga keng ci zozo
(Marko 8:14-21)

5Baling etteddit nuyaha nyatapar kar koot titime ci golla ke, irehttek zin nogo
dainet ciggek.

6Kar zin Yesu kizek nogo ne, “Uzutte eletti, zoze ci kidikidir ci adakku dainet cik
anyak nyigit cik meertak olli Varacis ki Saddocis.”

’0zozit zin nege do arrak, kar kizeto ne, “Ozoz Yesu ki iyoko eci ir6ng naga
kanyaha ki dainet.”

8Agga Yesu inoni cinneng kar kizek nogo ne, “Niga ol cik anyakku tuwenet cidici
ko, nya ming o0zozu do zoz ci irong anyakku ahat ko?

9Ngen dim aggac niko? Iréng niga aadannu ol balik een ibbonget tur (5,000)
kadaizi anna umunete balik een tur ke, eeggin dhongkwetta cik anyigzai izong?

10Ir6ng niga aadannu ol balik een ibbonget wec (4,000) kadaizi anna umunete
cik een turgerem, kar kinyigtai dainet dhongkwet izong?

H]réong niga buk aggayyu irong kozozi zoz ci obod ki kidikidir ci ahatu? Iyoko
zin kaduwa bodok zoz cu, uzutte kidirkidir ci anyak nyigit cik meertak
Varacisi ki Saddocis.”

I2Imma bali vurrta, aggac zin nege irong Yesu Kiristo 0zoz zoz ci nyigit cik
meertak, abarik 0zoz enne demzinet ci gerze olli Varacis ki Saddocis.

Uduwa Peturu zoz ci Yesu
(Marko 8:27-30; Luka 9:18-21)
13Baling ivittak Yesu ki nuyak orog ci een Kesarea, Vilipia, ijjin zin enne toniak
ciginnek, azi ne, “Inon ol azi ne, een Ngerrti Eeto ngene?”

14Qboddek zin nege nonno, annek ne, “Azi uggak ne, eeni inna Jon Batitimo,
ovvo uggak azi ne eeni inna Elija; kar uggak kizeto ne eeni inna Jeremiah icima
aritoit imma wa bali reeni ke.”

15Kar zin Yesu Kijjin nogo, annek ne, “Inonnu niga annu ne keeni anna ngene?”
16Qbodek zin Simone Peturu, “Eeni inna Kiristo Ngerrti Tamutadden wa aruge.”
170bodek zin Yesu, annek ne, “Amuyui Tamutadden inneta Simone ngerrti
Jonah, eci irdng een eet ci diiri ci aduwaki zoz neci, Baba tamu-kenga ci iyelei
innet zoz necu dook.

18lyoko zin, kakaneki zar cik een Peturu, azi keng ci zar neko ne, bee, ogonni
inna ki bee, eenyce atin kelecia cinanni zoze cunne, iréng zin atin komizi ci
daizo uule kar kegerzan.

19Kaanyi atin jooro cik oowe inna baalinet ci tamu-kengo; ming ecebju niga zoz
loota ngatu, ecebje tamu-kenga buk, ming oogju niga zoz loota ngatu, oogje
tamu-kenga buk.”
20Tlotek zin enne nuyak zoz ci azi ne, ma aduwakku eet imma ming keeni anna
Kiristo.
Ozoz Yesu piryanzet ki daiz cinne
(Marko 8:31-9:1; Luka 9:22-27)

2llmma iitene neci, akate Yesu uduwak nuyak ciginnek kokko enne ladun
Jerusalema. Kar kuk Kkipira azzine cik loddikire cik Yaudo ki alaat cik olli

wawaco Ceeze wa Tamutaddeno, ki demezzok wak lotinnok wak Musesi, aruwe
atin enne kar kitinga daiza iinyawe cik een iiyo.

22Maije Peturu utugur Yesu abanyca kar zin kovocak nonno zoz, “Iréng een niko
Manyi, iréng atin zoz necu akkunakin.”

23Egelem Yesu, Peturu kar kize ne, “Avvu reena ngatinanni, Sitan! Eeni inna eet
ci acazan zoza; irong inna anyai zoz ci Tamutaddeno zinina, abarik anyai inna
Zoz ci eet ci diiri.”

24lizek zin Yesu nuyak ne, “Ming orong eeti Kize toniat cinanni, anyik kutungek

kaal cik lootu irez enne ko, dook, kar zin kodong talakec cinne piryanzeto kar
zin kunuwan.

25Ming orong eeti kuzute baiz cinne, okoloz atin. Abarik ming okoloz eeti baiz
cinne zoze cinanni, amuda atin baiz wa een dede.

26Abunna nii ming amuda eeti kaal cik lootu dook, imma ngatu utunga baiz
cinne? Nya woye ci ataline eeti kar kuruba baiz?
27Eci okko Ngerrti Eeto akku dingdingonte ci Baatinne orkora ki anjilonya
ciginnek, okko amuc ol dook kaale cik utugu eeti.

28Kaduwakkung zoz ci een dede, anyak ol ugge cik kabile buk ngatu ki igeta,
iréng atin nege adai ming ngen Kkicinnet Ngerrti Eeto ming akku alaanzete
cinne.”

Mateyo 17
Utuhu Yesu ele cinne
(Marko 9:2-13; Luka 9:28-36)
Imma baling edecca nege iinya torkonom, uwe zin Yesu ki nonno Peturu, Jemis
ki Jon gotoni Jemisi rok bee taddena, kar kavvuto nege do.
2Utuhuwe zin ngum cinne ngati acine nege dook. Atalany ngum cinne kiwagon
koor, izeto ruumani ciginnek voore ne per kiwagon borowoci ci abadi.

3Ataman niko, iyelttai Musesi ki Elija kar kozozit ki Yesu.

“lizek zin Peturu Yesu ne, “Manyi, abunna ming kaavtte ngatu. Ming orongi
inna, kadiman atidic titet ngatu, kadimani atin anna titet iiyo, code cunne, code
ci Musesi, kar bodok code ci Eljja.”

SImma baling ngen enne 0zozi, ikiyak zin nogo diiz ci voori, kar zin mului kize
diiza ne, “Een necu Ngeranni wa kirezi; katalne anna oroot ngatinne. Iziyyet zoz
cinne.”

%Baling iziyyet nuyaha zoz ci akku diiza ko, otongooltte zin nege oroot Kkar zin
kulullet ootti.

’Ikiya zin Yesu kar kozozek nogo. Ize ne, “Itingta jeena, ma ngen ongoolinnu.”
8Baling ovvo nege acine, icinnet abarik ize Yesu do ci aave ki nogo.

9Ma baling ovvo aluccai biya, itilo zin Yesu nogo, annek ne, “Ma aduwakku eet
imma zoz necu ming ngen Ngerrti Eeto kitinga daiza.”

10[jjinnet zin nuyaha nonno, “Nya zin ming azi demezzowa wak lotinnok wak
Musesi ko ne akku atin ladun aritoiti ci een Elija arrak oowa ming ngen Kiristo
kikiya?”

110bodek zin Yesu nogo, annek ne, “Een dede, uwantai atin enne oowa kar
abunna ming okko Elija adiman kaal dook jurrum.

12Abarik kaduwakkung, ikiya bali Elijja, ir6ng zin ol baliye agga nonno, ogonik
nonno kaal cik orong nege. Okko atin Ngerrti Eeto apirna niko buk azzine
ciggek.”
13Kar zin nuyaha kaggac ming ozoz Yesu zoz ci obod ki Jon Batitimo.

Angaru Yesu dolec ci anyak kuulo

(Marko 9:14-29; Luka 9:37-43a)

14Baling ivittak nege ol, ikiyak zin eeti imma Yesu kar kakatek uzungtinne. Ize
ne,

15“Manyi, eela ngeranni, eci enne ippira morize ci een lohunuhunu oroot.
Ajukek gon morizi necu nonno gwoo icima moro buk.

16Kanyahak baliye anna nonno nuyak cigunnek, iréng nege uule kar
kangaruwet nonno.”

170bodek zin Yesu nogo, annek ne, “Niga ol cik aditennung iina ko, iréong
anyakku tuwenet! Kabak atin anna ki iget rok atinga kar zin elemtta zoz ci
Tamutaddeno? Anyaktang dolec ngatu.”

18[tizik zin Yesu kuuloc ci loryento, kar kiyowa ngati doleco, kar zin enne
kubunna ii neci ele niko.

lvittak zin nuyaha Yesu lomuk kar Kijjinto, “Nya ming ir6ng naga kottoka
kuuloc ko?”

20.21yduwak zin Yesu nogo, “Iréong niga anyakku tuwenet ci eleno,
kaduwakkung zin ming woye anyakku tuwenet cidicilim ki laziyenti, annek
woye inna bee cu ne, ‘Tinga ngatu, bit ngati,’ Ingazi dede. Illoi gii imma ci
ommogjung.”

Aduwa Yesu bodok zoz ci daiz cinne
(Marko 9:30-32; Luka 9:43b-45)

22Imma iiten imma baling oboddak nege looc ci Galilj, iizek zin Yesu nuyak
ciginnek ne, “Ovvo atin ol adawa Ngerrti Eeto kar kaggamtek ol ugge.

23Aruk atin ol nonno kadak, imma iinyawe cik een iiyo ingazi atin enne daiza.”
Kar zin nuyaha komozte.

Aruk Yesu orobiya Ceeze wa Tamutaddeno
24Baling arayya nuyaha Kapernauma, ikiyak eeti wa aluta ol orobiya cik Ceez
wa Tamutaddeno ko Peturu, kar zin Kijjin nonno, annek ne, “Aruk gon
demezoiti cinnong orobiya Ceeze wa Tamutaddeno?”
250bodek zin Peturu nonno, azi ne, “liny, aruk gon enne.” Baling ikiyak Peturu
ceez, 0zoz zin arrak Yesu oowa. Azi ne, “Inoni nya Simone zoze necu? Aluta
alaata cik lootu mucuru ciggek nga, aluta doolinne ciggek icima ngati ol ugge?”
260bodek zin Peturu Yesu, “Aggama nege orobiya ngati ol ugge.” I1zek zin Yesu
nonno ne, “Abunna zin, ir6ng ol aggama orobiya ngati ol cik ceez cinne!
27Abarik, iréng zin naga korongnya kodomta nogo, luce zin inna bit nyatapara
kar jukek agolo maam. Ming aggamu ulugit, oo utug ci ulugit neci aggami inna
oowa ko, aruba atidic inna orobiyac wa addikire een ziit. Dima orobiyac kar zin
ruwek Ceez wa Tamutaddeno mucuru cigannik ki cigunnek.”

Mateyo 18

Addikire ngene baalinte ci tamu-kengo?
(Marko 9:33-37; Luka 9:46-48)

1lvittak zin nuyaha Yesu iiten imma kar zin kijjinnet nonno, kizeto ne, “Ngene
ci ommog ol dook baalinte ci tamu-kengo?”

2Utu zin Yesu dolec cidici kar zin kaanyik kibil orgene cinneng.

3Kar Kkize ne, “Kaduwakkung zoz ci een dede, abunna ming ungneku munyen

cuggok looc, kar utuguz ki iyoko dooli cikidik ko, iréng atin izzoyu baalinet ci
tamu-kengo.

4Ming iréng eeti odong ele ki iyoko dolec icu ko, nonno ci ommog ol dook
baalinte ci tamu-kengo.
SMing ivata eeti imma dolec cidici ki iyoko icu ko, ivatana enne annita buk.

Ma acazu dooli cigannik

(Marko 9:42-48; Luka 17:1-2)
6“Abarik ming aanyik eeti imma dolec cidici elemanna annit ko kutugu munyen,
agano ming kecebek eet neci rabaz iinya kar kujuktek nyatapar ci addikire
orgen.”

’Kar zin Yesu bodok kize ne, “Olle cik looc cu eci anyike ol kabaccit. Aave baci
to, olle zin cik eet wa anyaha baci.

8Ming aanyi azziti icima zoc cunne baci, ettedak tu. Abunna ming aave baiza
ngati eeni ngool, gerza ming aave baiza ngati anyahe azzin ki zoo dook ming
atube kar bit gwooye ci irong adite udut.

9Kar bodok ming aanyi ebereci cunne baci, arrak tu. Abarik abunna ming iizo
tamu-keng eberece code, gerza ming iizo gwoo eberene dook.
Ngarido ci azzet ci azze
(Luka 15:3-7)
10.11“Ma zin ibbezzu dolec code tok doolinne neko. Kaduwakkung eci anjilonya
ciggek acin ngum ci Baatanni odohize wa aave tamu-kenga.

12“Inonnu niga nya zoze cu? Ming anyak eeti imma azza obon code (100), kar
code kizzi, irdbng woye enne ungnek moten torkoc ki torkoc bee kar kuk korong
code ci azze ko?

13Ming okko enne aruba, kaduwakkung zoz ci een dede, okko enne atalne oroot
zoze ci azzet code ko, kommog nek meelek irong azze ko.

140gon zin bodok niko ngatinna, iréng Baatunne tamu-kenga orong dolec code
tok kizzi doolinne cik cikidik ko.”
Diman gotonet ci abaci zoz
(Luka 17:3)
15“Ming abac gotoneti, imma munyenu ngatunne, bit ngatinne lomuk kar zin
duwak baci neci. Ming elema gotoneti neci kar bodok kize ne, lalean, avvut zin
ki nonno labak.

16Maije ming iréng enne atin elemi zoz cunne, ming anyak eet ci 0zoz azi ne
utugu eeti imma gerzet, orong ming anyak bbacak rama icima iiyo cik icinnet
baci neci.

17Kaduwakkung zin zoz cu: Ming abure eeti neci iréng aziye zoz cinneng, bite
zin zoz neci kelecia; kar ming abure zoz ci olli kelecio, dotek nonno looc, ma
ngen edeconik nonno, cin nonno kiwagon eeti ci irong agga Tamutaddeno icima
ki eeti ci aggama ol mucuru.

18“Kaduwakkung anna iget zoz ci een dede, ming ecebju zoz loota ngatu, eceb
Tamutadden buk tamu-kenga, kar bodok ming oogju zoz loota ngatu, oog
Tamutadden buk tamu-kenga.

19“Kaduwakkung bodok zoz cu dee, ming elemtta ol cik een rama zoze emani
loota ngatu kaale cik ajjinnu, ogon atin Baba buk tamu-kenga.

20Eci ming alute ol cik een rama icima iiyo zoze ci zar cigannik, kaave anna
orgene cinneng.”

Tubzenet ci eet ci irong alalek gooni
211kiyak zin Peturu Yesu kar Kijjin, “Manyi, iyoko ming Utuguweya gotoneti gii
ci een munyen gerze, kalalek nonno lak izong? Lak turgerem?”

220bodek zin Yesu nonno, “Iréng een lak turgerem, abarik een lak moten
turgerem lak turgerem.

23“Eci zoz neci utugu niko, katubek baalinet ci tamu-kengo ki alaan ci orong
kikeb kaal balik ovvoye duccaha ciginnek ngatinne ke.

24Baling orong enne Kkitigil kaal ciginnek ducahe neke, anyaktta zin ol eet code
ci een ngabolenit cinne okkoye baliye enne lodo ibbonget omoto (10,000) cik
een dhahab.

25[réng zin enne ngen uule kar kuruk ngabolo, ize zin alaani ne, utuyyek nonno,
ki ngaa cinne ki dooli ki kaal cik anyak enne dook tu, abunna ming aruwe enne
orobiya neke ngabolo cinanni.

26“Ulule zin ducaiti, akat uzungtinne ngati alaano kar zin kilalek nonno, kize ne,
‘Alaan bai, anyik zinin cunne kalal. Karui atin ngabolet neko dook.’

27Atamatek zin enne nonno, kar zin enne kalalek nonno kar kaanyik kuk ci
iréng atin ngen aruk ngabolo neci.

28“Imma baling utungek ducaiti necu alaan looc, uk zin enne rok eet ci een

enne elem ci eet neci kar kize ne, ‘Rug orobiya cigannik iyoko niko.’

29“Akatek zin eeti neci ngatinne uzungtinne kar kilalek nonno arrak doyoit,
annek ne, ‘Anyik zinin cunne kavvu loota, karui atin anna orobiya cigunnek.’
30“Maije, manyi orobiya abure. Abarik, orong orobiya ciginnek kurukte iyoko
niko. Okolek zin eet neci lagam kecebe, kar atin koogjai ming uruk orobiya neke.

31Baling icinnet duccaha uggak zoz neci, utuburet nege nong oroot. Oot zin
uduktak alaan zoz neci veelek.

32“Utu zin alaani ducait bali een ngabolenit cinne ke, kar kizek ne, ‘Eeni inna
ducait ci gerze! Kutungei anna innet ngabolo bali okkoye inna ke, eci inna
ilaleka oroot.

33Iréng woye inna anyai bunnat kar tungek goonu ci een ducait ki inna ko
ngabolo, ki bali ming kalalneki anna innet ko nya?’

34Kar zin alaani kaanyik nonno ol wak eceb ol lagama, kibice jurrum nginti
aruwe enne ngabolo cinne.

35“Gool zin ci atin ogonekkung atin Baba wa aave tamu-kenga ko necu, ming
iréng niga alalnekku goonu zinine cunne.”

Mateyo 19

Zoz ci ooge eeti ngaa
(Marko 10:1-12)
1Baling edeca Yesu kebinet yabzinet wa alalneke eeti gooni ko, utungek zin looc
ci Galili looc, kar kuk otone ci looc ci een Judeya, kar zin kuk rok titime ci golla,
otone ci jeeni ke, more ci een Jordan.

2Unuwet koole cik meelek nonno kar zin enne kangaru ol nek anyak morizzok
ke kubunnta.

3lvita zin ol uggak cik een Varacis orongit kivita kucubtta zoz ngati Yesu, jinenet
ci azi ne, “Ma dim abunna ming oog eeti ngaa cinne zoze ci aave to?”

*Obodek zin Yesu, “Ngen dim da ikebit Waraga ci Tamutaddeno? Arrak oowa
‘eenyca Tamutadden nogo kizeto eet ci maci ki ci ngaaye.’

5Kar Kkize ne, ‘Eci zoze necu, ungnek atin eeti ci maci baatinne ki yaatinne looc
kar koot kurumet baiz ki ngaa cinne, kar ol nek een rama ko kizeto ele code.’

°Irong nege ngen eeggin ol rama, avvuto nege kodoye, ma anyike eet imma
kenger nogo, eci Tamutadden urum nogo.”

’ljjinnet zin ol wak Varacisi ko nonno, “Nya zin ming azi Musesi ne, anyik eet
keteherek ngaa cinne waraga ci ooginto kar zin koog?”

80bodek zin Yesu nogo, “Elemi Musesi zoz ci eher ol waraga ci ooge eeti ngaa
cinne, eci zinzetti cuggok okkomi kak. Maije ngatu, irong zoz necu baliye ogon
niko arrak oowa.

9Kaduwakkung zin zoz cu: Ming oog eeti ngaa cinne kar kitik ngaa imma, ogon
ki eeti ci orooto ki ngaa ci eeto. Oog woye eeti ngaa cinne ming orooto ki eet
imma.”

10]zektek zin nuyaha cik Yesu nonno ne, “Ming een zoz ci ngaa ki mac ki iyoko,
abunna ming iréng eeti aruce!”

110bodek zin Yesu nogo, azi ne, “Iréong ol dook elemi zoz ci iréng nege arucene,

elemi ol wak aganik avvuzet do ci irdng aruce.

12Een neko zozzok cik irong ol uggak arucene, ovvo ol uggak egerzan ol ugge
kar iréng ariti, ovvo uggak abure rucenet zoze ci baalinet ci tamu-kengo. Ming
orong eeti baiz ci aave eeti ollin ko, anyik kelema.”

Amuyuk Yesu dooli
(Marko 10:13-16; Luka 18:15-17)

13Anyakttak ol uggak Yesu dooli abunna okko enne amuyuk nogo kar bodok
kalawek nogo Tamutadden. Maije nuyaha acazit ol balik anyaha dooli ke.

14]ze zin Yesu ne, “Aanycik dooli neko kivitan. Ma alamnyu nogo! Eci baalinet ci
tamu-kengo een cinneng.”

15Baling atadek Yesu nogo azzin alawek Tamutadden, kar zin enne kuk.

Eet ci een botoroc
(Marko 10:17-31; Luka 18:18-30)
16[kiyak eeti imma Yesu kar Kijjin zoz ci azi ne, “Demezoit wa abunna, kutugu
nya ci abunna kar kuruba baiz ci aave udut?”

170bodek zin Yesu nonno, “Nya ming ajjinna gii ci abunna ko? Anyak eet Code
tok ci abunna. Ming orong inna ruba baiz, tongoolle lotinnok.”

18]jjin zin eeti neci Yesu, “Tilowinet, jang?” Kar zin Yesu kobodek nonno, “Ma
amunyi eet ci diiri, ma orootonu ki ngaai cik ollu, ma ogorze, ma aduwa zoz
ngati ovolonge eet imma,

19tongoolle baatunne ki yaatunne, irez eet ci locariyo ki iyoko ming irezi inna
ele cunne ko.”

200bodek zin eeti neci Yesu, “Kazunne anna tilowinet neko dook. Nya bodok ci
ngen azze to?”

21Abariz zin Yesu, “Ming orongi inna ize eet ci iréng anyai munyen, bit tuwoyi
ijjo cigunnek dook, kar anyik orgbiya ol cik amati, kar zin kaala cigunnek
kadazze tamu-kenga. Kar ijja zin nuwan.”

22Baling izik logut neci zoz ci aduwa Yesu ko, etteda zinin, kar odotek zin enne
Yesu looc, eci enne anyak kaal cik meelek, een enne botoroc oroot.

23Kar zin Yesu kizek nuyak ciginnek ne, “Kaduwakkung zin zoz ci een dede,
okkomi kak ngati eet ci een botoroc ngati izowe baalinet ci tamu-kengo.

24Kaduwakkung dee, abarik obokce ngati naganagawo ngati izowe orotenit wa
een volongnyoit ko, okkomi zin ngati eet ci een botoroc kar kitto baalinet ci
Tamutaddeno tamu-kenga.”

25Baling iziyyet nuyaha zoz neci, ukultek jeen oroot, kar Kizeto ne, “Ngene zin
atin ci aruba tirizenet?”

26Egelem zin Yesu nogo kar kize ne, “Ming een inoninte ci eet ci diiri okkomi
kaala neko kak, maije ngati Tamutaddeno illoi gii imma ci ommog nonno.”

270bodek Peturu nonno, “Kutungteya naga kaal dook looc, kar abunna ming
kanuyi inneta. Kamudanna zin atin naga nya?”

280bodek zin Yesu nogo, “Kaduwakkung zoz ci een dede, ming kuwa anna
Ngerrti Eeto kavvu lecere cinanni baalinte ci Tamutaddeno dingdingonta, ovvo
niga ol balik eegginnu toniak wagannik ko buk kaavtte ki annit lecerete cik een
omoto ki rama, ettedekku atin lokiko booryyok wak Israilo eeggin omoto ki
rama ko.

2%Imma eeti ci ungnek ceezi icima gotonoggi icima ngonoggi icima baatinne
icima yaatinne icima dooli icima kaal ciginnek zoze cinanni, amuda atin obon
code (100) kaale nek ungnek enne looc ke, kar atin karagiz baiz wa aave udut.

30Maije ol wak meelek eeggin ootti iyoko ko, ovvo atin nege eeggin vurrti, imma
ol wak meelek eeggin vurrti ko, ovvo atin nege eeggin ootti.”

Mateyo 20
Tubzenet ci ol wak alingling manato

1Aduwak Yesu nuyak ciginnek annek ne, “Ogon baalinet ci tamu-kengo ki eeti
ci een manyi mana, okko orong ol cik alingling mane cinne.

2Elema zin enne kuruk orobiyac code ci een ziit ci okko enne alinglinge tub iiten
code, kar zin kaanyik nogo koot manato linglingon.

3“Imma baling okko ii een torkoc ngerret, uk reena kar Kicin ol ugge cik abile
ollin illoi linglingon.

#Kar zin enne kozozek nogo, annek ne, ‘Oot niga buk linglingon mane cinanni,
karuwekkung atin orobiya cik mayek.’

50ot zin nege. “UKk zin bodok enne dee ngamani baling iginge ii ize iiyo ci
yomono, utugu zin enne zoz neci dee, anyik ol ugge linglingon kar enne
kurumek ki gonoggi kilinglinget mane cinne.

®Imma baling okko ii een tur yomona, uk zin enne bodok uruba ol cik abile
gaganiko. Jjjin zin enne nogo, ‘Nya ming abillu ngatu ko, irdng ogonnu gii
imma?’

)«

7“Oboddek zin nege nonno, ‘Eci ngen eeti imma kaanyyet linglingon.” “lizek zin

enne nogo ne, ‘Iyoko zin, oot niga buk linglingon mane cinanni.’

8“Imma baling ize yomon, uduwak manyi mana eet wa een ddikiryoit ebek ol
wak alingling mane neci ko, ne, “Tu ol wak linglingontak ko dook kar ruwek
nogo orobiya ciggek, kate ngati ol balik iizo linglingon vurrta ke.’

9“lvita ol balik iizo linglingon yomona ngati izewe ii tur ke, uruwek zin enne
nogo orobiyac code ci een ziit kize ci iiten code.

10Baling ovvo ol wak olowak linglingon ke ovvo engera orobiyac code ci een
ziit, inonit izeto ne, ‘Kaggamnya atidic orobiya cik meelek.” Abarik uruktozik
nogo buk, orobiya cik een ki cik gonoggi balik avvu vurrta ke.

11Baling engertta nege orobiya ciggek, utuburet zin nong ngati manyi mana.

12Kar kizeto ne, ‘Alingling ol balik avvu vurrta Ko ii code tok, kar zin inna anyik
nogo orobiya cik atubo ki agita ol balik kalinglingnya oroot wazin dook koore
ci abure ko.’

13“Kar zin manyi mana kobodek eet code, annek ne, ‘Goona, ngen anna kacac
eet imma! Ngen wanai inna lema linglingon ci alinglinge tub orobiyac code ci
een ziit?

l4]yoko zin, idimtta orobiya ciko kar oto. Korongi anna kuruwet ol dook orobiya
kutubto ki ol wak avvu vurrta ke ki ciggok.

15[rong woye anna kengeri orobiya cigannik anna manyi goole ci koronge anna?
Eci anna kiirke, anyai zin inna meder ngatinanni.’

16“Kar zin ol cik avvu vurrta kizeto atin ootti, kar ol balik avvu oowa ko kizeto
vurrti.”
Aduwak Yesu bodok nuyak daiz cinne
(Marko 10:32-34; Luka 18:31-34)
17Baling okko Yesu Jerusalema, uwe zin nuyak waginnek een omoto ki rama ko
abanyca, kar kuduwak nogo zoz cu,

18“Kovvo naga rok Jerusalem, anyak atin ol cik ovvo adawa Ngerrti Eeto,
ovolongek alaat cik olli wawaco Ceeze wa Tamutaddeno ki demezzok wak
lotinnok wak Musesi. Ovvo atin nege ettedeka annit Ngerrti Eeto daiz.

19Kar zin nege kaggamteya annit ol wak iréng een Yaud, kar atin nege
komomoztan, bak aruka kar zin kotodoyya keet ci een talakec. Imma iinyawe
cik een iiyo kingazi atin anna daiza dee!”

Edemez Yesu ol gool ci baizo
(Marko 10:35-45)

20Tkiya zin ngaa ci Zebedee wa een eeti Jemisi ki Jon, anyaha ki dooli waginnek
een rama ko buk rok Yesu. Kar zin ngaa neci kakatek uzungtinne ngati Yesu,
orong abunna enne ming ogonik nonno gii ci orong enne.

21Jjjin zin enne ngaa neci, “Orongi inna nya?”

Obodek zin ngaa neci nonno, “Anyik dooli cigannik een rama ko kavvuto ki
innet ngatode. Anyik code kavvu angeta okko code aave azza, ming ize atin inna
alaan ci looc cu.”

22Uduwak zin Yesu nogo, “Iréng niga aggayyu zoz ci ajjinnu ko. Auddu woye
atin dede niga piryanzet ci kokko atin anna karuba ko?” Abarizet zin nege, azi
ne, “liny, kanimnya!”

23Uduwak zin Yesu nogo, “Inimet dede ki iyoko anna ming kanimi ko. Maije zoz
ci okko eeti imma ngatinnong aave angeta icima azza, irbng een annit ci
kaduwa. Baba ci adiman zoz necu dook.”

24Baling ovvo nuyaha cik een omoto ko aziye zoz wa ajjinne Jemisi ki Jon, Yesu,
utuburtek zin nege nong gotonen cik een rama ko oroot.

25Utu zin Yesu nogo dook ngatode kar Kizek ne, “Aggayyu alaat cik ol wak iréng
een Yaud ming orong kanyait komiz ci abale nege ol wak alingling ki nogo, ogon
ol wak alingling ki nogo buk niko.

26Irong een niko ngatinnong, abarik, ming orong eeti kize alaan ci addikire
orgene cunnong, anyik nonno kize ducait cunnong,
27kar bodok ming orong eeti kize 0o, anyik nonno Kize ducait ci ollu.
28Imma Ngerrti Eeto irong akku kivita ol kilinglingtek nonno, abarik, akku
kikiya kilinglingek ol, kar kaanyik baiz cinne kize wawac ci ol cik meelek.”

Angaru Yesu ol cik rubenik rama

(Marko 10:46-52; Luka 18:35-43)

29Baling utungtek Yesu ki nuyak waginnek orog ci een zara Jeriko looc, unuwet
zin ol cik meelek nogo vurrta.

30Aavtte da ol uggak cik rubenik rama goola abanyca. Baling iziyyet nege azi ne,
akku Yesu goole neci, egerenyit zin, “Manyi, Ngerrti Davide, eelaweta.”

31Itivanit zin koole nogo annek ne ijaktte, abarik egerenyit zin oroot, “Manyi,
Ngerrti Davide, tirizetta!”

32]bil zin Yesu kar zin kijjino, “Orongnyu dim kutuguweung anna iget nya?”

”n
!

33]zeto zin bodok nege ne, “Manyi, korongnya Kicintewa

34Atamatek zin Yesu nogo, kar zin kuum ebere ciggek. Icinte zin nege ataman
niko, kar zin kunuwet nonno.

Mateyo 21

lizo Yesu Jerusalem
k

(Marko 111-11; Luka 19:28-38; Jon 12:12-19)

1Baling ovvo ciko Yesu ki nuyak waginnek ojongoz Jerusalem, ivittak zin orog
ci een zara Bethphage, Biye ci Ingirou, itton zin Yesu nuyak rama koot oowa.

2Annek nogo ne, “Oot orge ci aave oowe cunnong, amudannu atin zigir ci Ecebje
nginati, ki moolet cinne aavtte abanyca ecebje keeta vurrta. Oogtta zin kar
anyaktang annita.

3Ming ajjinnung eeti imma, udukttak izet ne orong Manyi nogo, kar abunna
okko enne ittona nogo.”

“Ogone kaala neko kar zoz bali aduwa aritoiti ke kakat moolet:

>“Duwak ol cik Zioni, “Icinnet, akkunakkung alaani cunnong igeta, Een enne eet
ci irong odong ele, ottod enne zigir owoye, owo moolte ci zigiro.”

600t zin nuyaha neke kar kutuguzzo kaal balik uduwak Yesu nogo ke.

’Anyaktta zin nege zigir ki moolet, Aartik zin ruumani ciggek boic ci zigiro. Kar
zin Yesu kottod kavvu boice ci zigiro.

8ldimtta zin koole ci appwe etevetek ruumani ciggek gool oowe ci Yesu, ovvo
uggak etteda varany kar ketevetek gool.

9Egerenyit zin koole ci appwe ovvo oowa ko ki cik annu gonoggi, azi ne,
“Kinnatit Ngerrti Davide!” “Umuyuk Tamutadden eet ci akku zare cik Manyi!”
“Kinnatit Tamutadden wa aave tamu-kenga.”

10Baling itto Yesu Jerusalem, ukultek ol dook jeen, kar zin kijjinto, “Ngene gon
necu?”

110boddek zin koole gonoggi, annek ne, “Een necu Yesu, aritoit wa akku orge ci
een Nazeret, Galiliya.”
Ottok Yesu ol wak utene kaal Ceeze wa Tamutaddeno
(Marko 11:15-19; Luka 19:45-48; Jon 2:13-22)
12]tto Yesu reenun ci Ceez wa Tamutaddeno Kkar zin kottok ol dook wak ataline
ki wak utene kaal nginati. Iyotek zin looc lebelet wak gon agilene nege orobiya
ki lecerwa wak gon utene ol iballi wak ogon ki loberuknya ko.

13Annek zin Yesu nogo ne, “Eherye Warage ci Tamutaddeno azi ne, ‘Awu atin ol
Ceez cinanni kize Ceez wa Lawinto,” abarik niga anyikku kize ‘nyaperit ci
alungnyene ogoryaha.”

I4]vittak zin ol cik rubenik ki cik ngooltik Yesu, kar zin enne Yesu kangaru nogo
Ceeze wa Tamutaddeno ecito.

15Baling icinnet alaata cik olli wawaco Ceeze wa Tamutaddeno ki demezzok
wak lotinnou kaal cik avula ogon Yesu ko, kar bodok kiziyet dooli cikidik ming
egereny reene ci Ceez wa Tamutaddeno, azi ne, “Kinnatit Ngerrti Davide.”
Utuburet zin nege nong.

16[jjinnet zin nege nonno, “Aziyi inna zoz ci aduwa dooli neko ko?”

Obodek zin Yesu nogo, “liny, ngen niga iiten imma ikebit Zoz ci Tamutaddeno?
Inneta, Tamutadden edemezi dooli cikidik abunna ming inati inneta.”

o«

17Kar zin Yesu kutungek nogo looc kar kimire kuk rok orog ci Bethany, kar
katangu nginati kaal.
Otor Yesu keet ci een munec
(Marko 11:12-14,20-24)
18Imma bali ngerret ingani, baling okko Yesu amire rok Jerusalem, adak da
nonno magiz.

19Baling icin enne keet ci een munec aave gool abanyca, uk zin enne orong kar
kicin ming anyak muneci neci oyau ugge cik abbire, abarik amuda een varany
do. Kar zin enne kizek keet neci ne, “Ma ngen okoli bodok oyau ugge dee!”
Ataman niko odok keet neci kak.

20Baling icinnet nuyaha zoz ci otore Yesu keet ci een munec ko, ukultek jeen,
kar kizeto ne, “Odoi keet ci een munec ko ataman niko ku?”

210bodek zin Yesu nogo, “Kaduwakkung zoz ci een dede, ming anyakku niga
tuwenet kar ir6ng zinzetti engerye lak rama, ogonnu woye niga kaal cik meelek
ki iyoko anna ko, ki bodok ugge cik meelek. Annekku woye niga bee cu ne, ‘Dong
ele cunne, bit jukek nyatapar ci addikire,” ogone atin ki ming aduwannu niga ko.

22Ming elemnyyu niga, aanyung atin Tamutadden kaal cik ajjinanu niga
lawinta.”
ljjinnet ol alaanzet ci Yesu
(Marko 11:27-33; Luka 20:1-8)

23]tto Yesu reenun ci Ceez wa Tamutaddeno kar zin kakate demzinet, ivittak zin
nonno alaata cik olli wawaco Ceeze wa Tamutaddeno ki ddikiryyok wak Yaudo.
Kar zin Kkijjinnet nonno, “Ogoni inna kaal neko alaanzete ci ngene? Ngene ci
aanyi innet komiz necu?”

240bodek zin Yesu nogo, “Kajjinnung atin jinenet code. Ming abarizang zoze
necu, kaduwakkung atidic alaanzet ci kogonne anna kaal neko ko.

25AKkku batitimo wa aggamek Joni ol ko nga? Akku tamu-kenga yo, icima anyaha
eeti ci diiri?” Ozozzit zin ol neke elettine ciggek do. Anno ne, “Ming kizetta naga
ne, ‘Akku batitimo ci Joni tamu-kenga,” ajjinnet atidic enne azi ne, ‘Nya ming
irong niga elemnyyu zoz cinne ko?’

26 Abarik ming Kizetta ne, ‘Akku zoz neci ngati eet ci diiri,” kongoole naga ol, eci
nege dook inon ming een Joni aritoit ci zoz ci Tamutaddeno.”

27Kar zin vurrta nege kabariztek Yesu, “Irong naga kaggayya.” Kar zin enne
kizek nogo ne, “Ir6ng zin anna buk atidic kaduwakkung alaanzet ci ngene ci
kogonne anna kaal neko ko.”

Tubzenet ci logoz cik een rama

28Uduwak zin Yesu nogo tubzenet ci azi ne, “Inonnu niga nya zoze ci kokko anna
kozozi ko? Anyak eeti imma dooli rama kar kuduwak ngerinne wa addikire zoz
ci azi ne, ‘Ngeranni, bit linglingon manato wazin necu.’

29“0Obodek zin ngerinne nonno azi ne, ‘Iréng anna kokko,” imma bali vurrta inon
niko kar zin kuk manato.

30“Iizek zin beeti doleco dolec code ke ne, ‘Bit zin inna manato,” Obodek enne
baatinne, ‘Kokko atidic,” maije ngatu iréng ngen okko.”

31Jjjin Yesu nogo, azi ne, “Iyoko zin, dolec jang ci ogon zoz ci aduwa baatinne?”

Oboddek zin nege, “Dolec wa oowu.” Oobek zin Yesu nogo ungec ci zozo: Azi ne,
“Kaduwakkung zoz ci een dede, iizo atin ol wak aggama ol mucuru orogjowe ki
aliyak, baalinet ci Tamutaddeno oowe cunnong.

32Eci Joni akkunakkung iget abunna iyelekkung gool ci abunna, iréng zin niga
elemnyyu zoz cinne, majje ol wak aggama ol mucuru ki aliyak, atu nege zoz
cinne. Imma baling icinntu niga nunun ol neke ming elemtta zoz ci Joni, irong
niga ungneku munyen looc kar utuwet zoz cinne.”
Tubzenet ci ol wak alingling manato
(Marko 12:1-12; Luka 20:9-19)

33Uduwak zin bodok Yesu nogo tubzenet ci azi ne, “Iyoko ijaktte da, iziyyet
tubzenet cu, arirek da eeti imma mana cinne keen cik een vino, idimanek luwat
kuluc, kar kidiman nginti ogone ol merte kar bodok keteny ceez ci anyak lebele
ci ebehe ol ngin neci kar zin kutungek ol ugge kar kuluk kuk orge emani.

34Baling ize tedinet mana neci, ittona zin enne duccak waginnek abunna ovvo
ettedak nonno ciginnek.

35“Abarik zin ol nek ebek mana ke aggamit duccak neke kar zin kuruwet code,
kar kuruwet code kadak, kar kovoccit code biyene.

36Kar zin manyi mana kitton bodok duccak ciginnek ugge abunna ovvo aducak
nonno oyau cik keet neci manatoto, maije ol nek ebekce ke utuguzzo zoz bali
ogonike nege duccak balik oottinu ke.

37Imma bali vurrta, itton manyi mana ngerinne, inon azi ne, ‘Ongoole atin ol
neke ngeranni.’

38“Imma baling ovvo ol nek ebek mana ko acin ngerrti manyi mana ming akku,
0zozzit zin nege do, izeto ne, ‘Ikiya zin eeti ci okko aragiz looc. Kuruwet nonno
kadak kar zin karagizet mana cinne.’

39Aggamit zin nege nonno kar kujuktek mana abanyca kar zin kuruwet nonno
kadak.

40“Ming okko manyi mana akku, inonnu niga okko atin enne ogonek ol wak
alingling mane cinne ko nya?”

41“Oboddek zin nege nonno, ‘Akku ucca manyi mana kar kuruk ol cik gerzek ko
kadaito, kar zin kaanyik mana cinne ol cik abunna kilinglinget kar gon kengerit
ki nonno oyau cik abbirna mane neci.”

#2]jjin zin Yesu nogo, “Ngen niga ikebit zoz necu Warage ci Tamutaddeno? Azi
ne, “Okko bee bali abure ol wak eenyce ko ize bee ci abilne ceez kommog
veelek.

Utugu Manyi zoz necu,

azize oroot ming kacin naga eberene.’

43“Kaduwakkung anna, aggama atin Tamutadden baalinet cinne ngatinnong,
kar zin kanyik ol wak atin alingling zoz ci abunna oroot.

44Ming iinak eeti bee neci, adule atin enne, maije eeti ci iinak bee nonno adule
atin.”

45Baling iziyyet alaata cik olli wawaco Ceeze wa Tamutaddeno Ki ol wak een
Varacis tubzenet cik Yesu ko dook, aggac niko aaruk Yesu nogo.

460rongit zin nege kecebbit Yesu, maije nege ongoole kar kecebbit nonno, eci
Zuwe agga een enne aritoit dede.

Mateyo 22

Tubzenet ci kwoor ci rucento
(Luka 14:15-24)

10zozik zin bodok Yesu ol tubzenet ci edemeze enne nogo, ize ne,

2“Ogon baalinet ci tamu-kengo ki alaani ci adiman dainet ci adak ol eezene ci
ngerinne.

3[tton alaani duccak ciginnek abunna ovvo awa ol balik uduwak enne nogo ke,
ubunntta dainet. Utuburet zin ol neke, ir6ng ngen avvu.

#“Itton zin bodok alaani duccak ugge dee kar kizek ne, ‘Uduktak ol balik kawa
anna ke, kidimana anna dainet: Kotodonga anna tomonya cik adiye. Ubunntta
kaala dook. Ivittak dainet cik rucentak.’

>“Imma ol balik uduwak enne kar kivitak dainet ceeza ko iréong edeconik zoz
neci, abarik ovvo linglingon cinneng, okko neci manato, okko code cuwa okko
ataline kaal ciginnek.

6Aggamit zin ol neke uggak duccak kar kodomit nogo bak aruk kadaito.

’Utubur alaani nong oroot. Itton zin enne aciir ciginnek kar kuruwet ol wak
aruk duccak waginnek ko, kar bodok kutuzet orog neci.

8“lzek zin alaani duccak ciginnek ne, ‘Ubunntta dainet cik ogone ol eezen ko,
irong zin ol balik kawa anna ke agano ming avvu rucenet cu.

°lyoko, oot goolowe, anyaktta ol cik arubakku niga ngin neci kivita kadait
dainet ciko.’

1000t zin duccaha goolowe kar kanyakta ol dook ceez ecito, cik gerzek icima cik
abunna, kibbitet zin erennowa ceez neci.

1“Imma baling okko alaani akku abunna okko acin erennok, icin zin enne eet
code ci ir6ng aim ruumani cik rucentak.

12[jjin zin alaani nonno, ‘Goona, iizo inna ngintu ku ming iréng aimi ruumani cik
rucentak ko?” Adal zin nonno zoz, irong ngen abarizek alaan.

13“Iizek zin alaani duccak ciginnek ne, ‘Aggamit eet necu ecebit zoo ki azzin kar
zin ujukttek reenun, nginti muhuri ke, nginti okko enne aluwe nyigite cik lootu.’
14“Eci utuye ol cik meelek, abarik zin ahalai ol cikidik.”

Aruwek ol mucuru alaan ci addikire Romi
(Marko 12:13-17; Luka 20:20-26)

15Ulutte zin ol cik een Varacis ko kar kinonit gool ci ovvo nege atin aggam Yesu
zoze ci aduwa enne utuge cinne.

16[ttonttak zin nege Yesu nuyak ciggek Ki olli alaan Herodi. [jjinnet zin nonno,
“Demezoit, kaggayya eeni inna eet ci abunna, edemezi inna ol zoz ci
Tamutaddeno goole wa een dede, eci irong inna edeconik zoz ci ollu.

17lyoko duwakketa, inoni inna nya zoze cu? Abunna karuweka mucuru alaan ci
addikire Romi yo icima da gerza?”

18Maije Yesu agga zoz ci gerze anyak nege zinzettinne. Ize zin ne, “Niga ol wak
arukku talaben, nya ming orongnyu annit kuyuwe ko?

19Yeleka orobiyac ci aruwe ol mucuru.” Anyakttak zin nonno orobiyac code ci
een ziit,

20kar zin enne Kkijjin nogo, “Ririton ci ngene icu? Zar cik ngene ci eherye to ko?”

210boddek zin nege Yesu, “Ririton ci alaan ci addikire Romi ki zar ciginnek.”
lizek zin enne nogo ne, “Abunna oroot, aanycik alaan ci addikire Romi kaal
ciginnek. Imma kaala cik Tamutaddeno, aanycik Tamutadden.”

22Baling iziyyet nege zoz ci aduwa Yesu ko, ukultek jeen, kar zin kutungttek
nonno looc, oot reena.

Rucenet ming ovvo ol ingazi daiza

(Marko 12:18-27; Luka 20:27-40)

23Jitene neci ele ivittak ol cik een Saddocis wak azi ne, iréng ol ingazi daiza ko
ijjinnet Yesuy,

24“Demezoit, aduwakket Musesi zoz ci azi ne, ming adai eeti ngen ngaa cinne
kitira dooli, anyik gotoni kurumte ki ngaa neci kar kitira dooli cik ovvo eeggin
cik gotoni bali adak ke.

25Anyak baliye logoz turgerem cik een gotonen. Uruco logut wa een abu kar
kadak ming ngen Kkitira dooli ugge, kar zin gotoniya code kurumte ki ngaa neci
boye ke.

26 Adak bodok gotoniya neci ming ngen Kitira dooli ugge, kar ngaa necu kurumte
ki gotoni mac imma bodok, zee bak arumze ki gotonoggi mac cinne dook
turgerem.

27Imma bali vurrta adak ngaa neci buk.

28lyoko zin, duwakketa, een atin ngaa neci ngaa ci ngene ming ovvo ol ingazi
daiza? Eci enne abaito ki nogo dook ngati eegginne turgerem.”

290bodek zin Yesu nogo, “Abaccu niga oroot eci iréng niga aggayyu Waraga ci
Tamutaddeno, icima komiz cinne.

30Ming ovvo ol ingazi daiza, ir6ng atin ol aruce icima atiye bodok. Ogon atin ol
ki anjilonya cik Tamutaddeno tamu-kenga.

31Maije iyoko zoz ci ingane ol daiza ko, ngen da niga ikebit zoz ci aduwakkung
Tamutadden, azi ne,

32‘/Keeni anna Tamutadden ci Aburahami, Tamutadden ci Isako ki Tamutadden
ci Yakobo'? Irong enne een Tamutadden ci ol wak adaito, een enne ci ol wak
aruge.”

33Baling iziyyet koole zoz necu, ukultek zin demzinet ci Yesu.

Tilowinet wa riili ommog veelek
(Marko 12:28-34; Luka 10:25-28)

34Imma baling aggac Varacis ommog Yesu ol cik een Saddocis zoza, inonijt zin
nege jinenet ci ovvo nege ajjinne Yesu.

35[jjin zin eeti code ngatinneng ci een aritoit ci zoz wa lotinnok wak Musesi,
annek ne:

36“Demezoit, tilowinet jang ci riili ommog veelek lotinnowe balik eher Musesi
ke?”

370Obodek zin Yesu nonno, “Irez Manyi Tamutadden zinine cunne ki vongize
cunne ki bodok komize cunne dook.’

38Een necu tilowinet ci een oo ommog veelek.

39Imma tilowinet ci een rama riili bodok ko, azi ne, ‘Irez eet ci locariyo ki iyoko
ming irezi inna ele cunne ko.’

40Annu lotinnowa cik Musesi dook Ki arittok wak zoz ci Tamutaddeno lotinnok
cik een rama ko.”

ljjin Yesu ol cik een Varacis zoz ci Kjristo
(Marko 12:35-37; Luka 20:41-44)

41Baling ulutte ol cik een Varacis, ijjin zin Yesu nogo,

42“Inonnu niga nya zoze ci Kiristo? Een enne ngerrti ngene?” Izettek zin nonno
ne, “Een Kiristo Ngerrti Davide!”

430bodek zin Yesu nogo, “Nya zin baliye Davide 0zoz komize ci Vongiz ci Alile
awu nonno azi ne, ‘Manyi’? Eci azi Davide ne,

44“Annek Manyi Manyi cinanni ne: “Avvu atte cinanni azzo ngati adingdingani
ol, zee kutugu anna moddo wagunnek, kavvuto zoone cigunnek.”

45Ming awu Davide nonno, ‘Manyi,” okko woye enne bodok een ngerinne ku?”

46]1loi zin eet imma ci abarizek nonno, kar bali vurrta, iréng eeti imma ngen
ajjin nonno jinenet neci dee.

Mateyo 23

llot Yesu ol kar kuzutte zoz
(Marko 12:38-40; Luka 11:37-52; 20:45-47)

1Annek Yesu koole ki nuyak waginnek ne,
2“Avvute demezzowa wak lotinnou Ki olli Varacis lecere ci Musesi.

3Abunna ming ongoolinnu nogo kar utuguz kaal cik aduwa nege. Abarik ma zin
ogonnu kaal cik ogon nege ko, eci nege iréng ogon gii ci edemez nege.

*Aanyik gon nege linglingon ci appwe ol, iréng zin nege eela ol linglingone neci.

>“Imma kaala nek ogon nege ko, ogone abunna ming acin ol. Aburccek gon nege
ruumani cik uunttik lawinto, ecebek eletti kaal cikidik ogon ki amile eheronik
zozowa cik Tamutaddeno, kar ol Kicinnet;

6atali nege kavvuto olle oowa lecerete cik ommog cik ollu ngati adahe ol kwoor,
kar bodok Ceezinne wak Lawinto.

’Atali nege ming irez ol nogo ngati izzawe nogo cuwa, atali bodok ming awu ol
nogo azi ne, ‘Demezoit.’

8“Abarik ma anyikku eet imma kutuwung kize ne, ‘Demezoit’ eci niga anyakku
Manyi code tok, eegginnu niga dook gotonet ki ngonogget.

9Ma awuyyu eet imma loota ngatu kize ‘baba,” eci anyakku Beetinnong code ci
aave tamu-kenga.

10Ma anyikku eet imma kutuwung loota ngatu Kizeung ne, ‘demezoit’ eci
anyakku Demezoit code tok neko, ci een Kiristo.

HImma eeti ci addikire ngatinnong dook, anyik kize ducait ci ollu.

12Ming odong eeti ele cinne, obodane atin Tamutadden nonno, kar ming
obodane eeti ele, odong atin Tamutadden nonno.

13.14“0lle ciggok ol wak een demezzok wak lotinnok wak Musesi ki olli Varacis
ko, niga ol cik arukku talaben! Unygtu niga baalinet ci tamu-kengo ngati acine
ol cik diirik. Iréng atin niga buk elettine cuggok izzoyu, icima anyikku ol nek
orong kittozo ko.

15“0lle ciggok demezzok wak lotinnok wak Musesi ko ki olli Varacisi, arukku
talaben olle! Etteddu looc ki nyatapar ci addikire abunna ovvo amudannu eet
code ci elemi zoz cunnong, ming urubtau, abarik anyikku bodok eet neci kunu
gool ci loryento ngati apadpadi gwaa udut.

16“0lle ciggok ol wak ovvoye ol muhura! Annu ne, ‘Ming ittonik eeti imma zare
cik Ceez wa Tamutaddeno, illoi gii imma ci gerze; abarik ming ittonik eeti zare
cik zurtenit ci een dhahab aave Ceeze wa Tamutaddeno ko volonga, aggam atin
Z0Z neci nonno.’

17Eegginnu aliyak kar bodok niga ogonnu ki ol wak rubenjk! Gii jang ci ommog
gooni ko, zurtenit ci een dhahab yo icima Ceez wa Tamutaddeno wa anyike
zurtenit kize gii ci alile?

18Kar bodok niga edemezu ol zoz ci azi ne, ‘Ming ogon eeti imma olom zare cik
itele ci aave Ceeze wa Tamutaddeno, illoi gii imma ci gerze; maije ming ogon
enne olom giiye ci een muci ci aave itela, aggam atin zoz neci nonno.’
19Eegginnu niga rubene! Gii jang ci ommog gooni, muci icima itele wa anyike
muci kize gii ci alile?

20Ming ogonni inna olom itela ojonun, ogonik inna itele olom ki kaal cik aavtte
nginati dook.

21Kar ming ogonni inna olom zare cik Ceez wa Tamutaddeno, ogonnik inna
olom Ceez wa Tamutaddeno, ki Tamutadden wa gon aave nginati.

22Kar ming ogonik inna olom zar cik tamu-kengo, ogonik inna olom
Tamutadden Ki lecere cinne.

23“Olle nonga bai cik demezzok wak lotinnok cik Musesi ki ol cik een Varacis,
niga ol cik arukku talaben! Anyikku niga Ceez wa Tamutaddeno kaale cik eeggin
omoto, aanycik code Tamutadden loloit kaale cikidik eevanu niga manene.
Abarik ibbeztu niga zoz ci riili oroot lotinnou, tirizenet ol dook jurrum, deten ki
bunnat. Abunna ming ogonnu kaal cikidik ko dook, maije ngatu ma ibbezzu kaal
cik riilik oroot.

24Eegginnu ol cik rubenik, kar abalit ol ugge, ogonnu niga ki ol cik aara irongit
dainte kar kukuwet abarik naganaga uturur.

25“0lle ciggok demezzok wak lotinnou Ki olli Varacis, arukku talaben! Uunyyu
uduc eci reenuno, imma ecito abbize kaala cik gerzek, alabanu niga ol kar
ataltto niga do.

26Eegginnu rubene niga Varacis! Utunyyet arrak uduc ecito, kar zin boic bodok
Kizizi niko.

27“Qlle bai ciggok demezzok wak lotinnok ki ol cik een Varacis. Arukku talaben!
Ogonnu niga ki ilometa cik avile kizizec eci reenuno, imma ecito abbize emme
cik ol wak adaito ki kaal cik gerzek ngoronyik ko dook.

28Eegginnu niga ol cik abunnanu eci reenuno ming acinnung ol, maije
zinzettinne ciggok ecito arukku talaben, ogonnu kaal cik gerzek.

29“0lle bai nonga ciggok, demezzok wak lotinnou ki ol wak een Varacis, arukku

talaben! Adimanekku niga ilomet arittok wak zoz ci Tamutaddeno kizizec ki ol
cik abunna.

weda naga kooya biye cik arittok neke ki nege.’

31lyoko zin, aduwannu niga eletti cuggok macigja, eegginnu niga dooli cik ol
balik aruk arittok wak zoz ci Tamutaddeno ke.

33“Niga ol cik eegginnu gerze oroot ko, ogonnu niga kiwagon uwanyal! Ijaru atin
niga dezinet ci okkoyyung gwooye ci apadpadi udut?

34Kittonakkung arittok wak zoz ci Tamutaddeno ki ol wak egenyi ki demezzok.
Arukku atin niga ugge kadaito kar ododek talakec; kar atin bodok uruwet ugge
Ceezinne wak Lawinto, aliyanu nogo orogjowe.

35Imma zin zoze necu, adakkung atin biyeta cik ol wak abunna Tamutaddeno
balik arukku niga ke, akane biyete cik Abeli kuk rok Zakaria ngerrti Barachiah,
bali urukttu niga orgena ngati edevo Ceez wa Tamutaddeno ki itele.
36Kaduwakkung zin zoz ci een dede, iinak atin zoz necu dook buul necu.”

Amanik Yesu ol cik Jerusalemo

(Luka 13:34-35)

37]1al Yesu azi ne, “Olli Jerusalemi, olli Jerusalemi, ol cik uruwet arittok cik zoz
ci Tamutaddeno kar bodok kovoccit duccak biyene! Korongi gon baliye kulut
dooli ciggok ngatode kiwagon tuulici ming aluttek jooro ciginnek taba, abarik
iréng niga elemnyyu.

38lyoko zin, iziyyet, ungnonik atin ceez cunne niko kizzi rok eet ci abahe.

39Eci anna kaduwakkung zoz cu: Iréng atin bodok niga ngen acinnang rok ming
oot niga izetu ne, ‘Umuyuk Tamutadden eet ci akku zare cik Manyi.””

Mateyo 24

Turnenet ci lootu ki libenet ci Ceez wa Tamutaddeno

(Marko 13:1-2; Luka 21:5-6)

1Baling okko Yesu iyowa Ceeze wa Tamutaddeno, iyeltek zin nuyaha ciginnek
nonno ceezi cik meelek aburuk Ceez wa Tamutaddeno.

2Annek zin enne nogo ne, “Acinnu niga ceezi neko dook? Kaduwakkung zin zoz
ci een dede, illoi bee code ci atin ungnonik ngintu, ajukonik atin dook tu!”

Uduwa Yesu nongitton cik ovvo iinak looc
(Marko 13:3-13; Luka 21:7-19)
3Imma bali vurrta, avvu Yesu loota Biye ci Ingirou. Ivittak zin nuyaha ciginnek
nonno do kar Kijjinnet, annek ne, “Akane atin zoz ci 0zozi inna ko atinga? Ming
okko inna obodak looc, nya ci akku oowa kar kiyela turnenet ci lootu?”

4Abariz Yesu: “Icinnet jurrum, ma anyikku eet imma kuluttung.

SEci avvu atin ol cik meelek zare cigannik, azi ne, ‘Keeni anna Kiristo.” Addut
atin nege ol cik meelek.
6Aziknnu atin niga duwa duwa cik oronnou ki oronnok cik aavtte ojonun ki cik

aavtte reena, abarik zin, ma ongoolinnu. Eci kaala avvu arrak atin, maije
turnenet ci lootu okko atin annuwa vurrta.

7Ooro atin ol loocowe, kar bodok alaanzet cu ooro ki alaanzet ci. linak atin looc
magizzowa ki kirkirik orogjok cik aavtte do do.

8Abarik een neko ulla wucezi ci ngen akane arrak oowa kiwagon wucez ci ngaa
ci orong ukcai.

9“Kar zin atin ol kecebtung iget, agiddung kar kuruktung adaito. Amarinnung
atin ol loocowe dook zoze cinanni.

10Imma iitene neci, ovvo atin ol cik meelek abure tuwenet zoz ci Tamutaddeno,
kar atin kadayya gonoggi bak amarno nege elettine.

HAvvu atin arittowa cik meelek volongak, ovvo addut ol cik meelek.

12Eci otorye ol cik gerzek, iréng zin atin ol ngen irez gonoggi.

13Maije eeti ci abile jurrum tuwenta, atiriz atin Tamutadden nonno.

14Kar zin kaviyaha cik abunna obod ki baalinet ci tamu-kengo kuwaktozik
looccok dook, bak aziye ol loocowe, kar zin atin turnenet ci lootu kikiya.”

Gii ci gerze oroot
(Marko 13:14-23; Luka 21:20-24)
15“Ming acinnu kaal balik uduwa aritoiti ci zoz ci Tamutaddeno azi zara
Daniel, azi ne, ‘Acinnu atin Gii ci Gerze abile Ngati Alile Ceeze wa
Tamutaddeno. Ming ikebtu niga ngintu, abunna ming aggayyu ungec cinne
jurrum!

16Kar zin anyik ol nek abak looce ci een Judeya ko kiviret koot biyene.

17Ming aave eeti ceeza ojonun iiten neci, ma anyik kitto loruhun taddena kar
kuk kuluta ijjo ceeza ecito.

18Ming aave eeti manato, ma amironik ruum cunne.

19Gerza atin oroot iitene neci ngati ngaai wak anyak maam kengtinne ki ngaai
wak orokte.

20Alac Tamutadden abunna iréng vira cunne een tagiza, icima litene wa
Yubzento.

21Eci akku atin zin piryanzet ci ommog veelek looc, alibene atin Ceez wa
Tamutaddeno, ngati bali kanante ci lootu rok iyoko, iréng atin piryanzet necu
akku bodok.

22Ming ir6ng Tamutadden etted iinya neke kizeto idice, irong woye da eeti
imma aruge looce cu. Abarik okko atin Tamutadden auturan iinya neke zoze ci
ol balik atahala enne ke.

23Ming aduwaki eeti imma azi ne, ‘Cinno, Kiristo icu,” icima ‘nonno ici, Ma
edeconik elemi zoz neci.

24Eci avvu atin ol cik volongak azi ne keegginna Kiristo, ovvo uggak azi ne
keegginna arittok cik zoz ci Tamutaddeno, ovvo atin ogon kaal cik avula abunna
alut ol cik atahala Tamutadden, iréng zin uuta ootti cik ol neke.

25]zikto jurrum, kuduwaung anna ming ngen zoz neci kikiya.

26“Ming aduwakkung eeti imma zoz cu: ‘Ikiya Kiristo baaza,” icima ‘nonno icu,
aave ceeze emani,” ma elemnannu ovvoyyu nginati!

27Eci ming okko borowoci alanyit tamu-kenga dook, akkunnak zin atin Ngerrti
Eeto looc buk niko ki lanyci ci borowoco.

28Ming ovvo uduvanna alute ngamani, anyak kaal cik adaito.”

Ming okko Ngerrti Eeto iyelai

(Marko 13:24-27; Luka 21:25-28)

«we

29“Bodok ataman niko vurrte ci iinya nek piryenzeta ke,
gidang, kar bodok nyelowi buk iréng alanyiti;

Ukce atin ii kize

iinak atin munyunya looc, kar kaala cik eel tamu-kenga omoti veelek.’

30“Kar zin vurrta, iyelai zin gool ci akkunne Ngerrti Eeto tamu-kenga, kar atin
ol cik lootu dook kutuluzzo. Kar atin kicinnet Ngerrti Eeto akku diiza tamu-
kenga komiza ki dingdingonte ci addikire.

31Kar zin atin enne Kkittonna anjilonya ciginnek kar nege tamu-kenga

kutubuwet tuuret, kar kulutet ol balik atahala Tamutadden loocowe dook ki
tamu-kenga ke.”

Demzinet ci keet wa een munec
(Marko 13:28-31; Luka 21:29-33)

32“Aggac zoz necu keete ci een munec ko. Ming ovvo niga acinnu gon itiliza
vurrena izeto varany, aggayyu niga niko ize lomot ojon.
33Ming icinntu kaal cik ozozi anna ko iyelttai, aggac niko ize ojon oroot iiteni ci
kar kikiyai Ngerrti Eeto.
34Kaduwakkung zoz ci een dede, iréng atin buul icu adai ming ngen Kkicinnet
kaal neke dook ming ogone.
35Adittai atin tamu-kengi ki looc, imma zoz cinanni abak atin udut.”

Irbng eeti imma agga iiten ki ii

(Marko 13:32-37; Luka 17:26-30,34-36)
36“Tlloi eet code ci agga iiten icima ii ci ovvo kaala neke ogonine, iréng anjilonya
tamu-kenga agga buk icima Ngerinne buk. Abarik Baatinna wa aave tamu-
kenga do ci agga.
37Ming okko Ngerrti Eeto obodak looc, ogon atin ki iiteni bali atiye tawani ol
erkite bali ngen aritoiti ci zoz ci Tamutaddeno een zara Nowa ke aruge.
38Imma iinyawe neke baling ngen tawani kikiya, adak ol kwoornya ki ruwenet
rucenet rok iiten bali okko Nowa iizo ibo cinne ke.
391rong ol baliye agga gii ci atin akku, bak akku tawani kikiya kitik nogo dook.
Ogon atin zin bodok niko ming okko Ngerrti Eeto akkunnak looc.
40Eevye atin ol cik een rama mane code, engeryai code, imma code ungnonik
looc.
41Erekce atin ngaai cik een rama rabaza, engeryai atin code, imma code
ungnonik looc.

42“lyoko zin, icinnet jurrum, eci irébng niga aggayyu iiten ci atin akkunne
Manyitinong.

43Aggac zoz cu jurrum: ming agga manyi ceez ii ci akkunne ogoryaiti, ereye
woye enne jurrum abunna ogoryaiti irong adul ceez cinne.

44Ereyyo zin bodok niga jurrum iinya dook, eci Ngerrti Eeto akku atin iitene ci
iréng niga aggayyu.”

Zoz ci atubek Yesu ducait ci abunna
(Luka 12:35-48)

45“Ngene ci een ducait ci abunna elemi ngati alinglinge zoz odohize kar bodok
kegeny, kar manyi ceez kanyik nonno kaggam kaal cik ceezu kar bodok kadaiz
ol ceeza?

46Ming okko manyi ceez oboda amuda ducait neci utugu kaal cik abunna, kar
atin enne kamayuk nonno.

47Kaduwakkung zoz ci een dede, anyike atin manyi ceez ducait neci kaggam
kaal ciginnek dook.

48Maije ming ogon ducaiti neci kaal cik gerzek kar bodok kinon kize ne, ‘Aave
atin manyi ceez reena uumuc,’

4%kar gon enne kimice duccak gonoggi, adak kaal cik eet neci bak ibbakce Ki ol
cik een bbakcok.

500kko zin atin manyi ceez oboda lomuk iiten ci iréng ducaiti cinne agga.

51AKku atin manyi ceez neci, okko aruk ducait neci oroot kar kotowek duccak
wak aruk talaben, nginti aluwe atin nege nyigite cik lootu.”

Mateyo 25
Zoz ci atubek Yesu ki dooli omoto

lIze zin bodok Yesu ne, “Katubzeke woye baalinet ci tamu-kengo ki dooli cik
ngaayek een omoto ngen kataguzzo ki eet imma ko, balik adima lombonya kar
koot kurumttek rucait gool.

2Imma zin doolinne neke, tarbale cik een tur, ovvo cik een tur egenyi.
30vvoye dooli cik een tur tarbalik ko lombonya ciggek ollin illoi maal.
“Maije dooli cik egenyi een tur ko ovvoye maal jirkinyai ki lombonya.

5Baling iréng rucaiti ngen akku ataman, avvuto zin nege dook loota aggamtta
unyaha kar kataguzzo.

Zoz ci Tamutaddeno Tennette “

Wicliffe

© 2019 Wycliffe Bible Translators, Inc.

65



6“Imma baalin kenga, 0zoz mului ci azi ne, ‘Icu rucait ngatu, ivita urumttek
nonno gool!’

7“Itingazzo zin dooli wak ere rucait ko dook kar zin katalanyccek lombonya
ciggek.

8Annek zin dooli wak tarbalik gonoggi ne, ‘Eelawet maale ciggok eci lombonya
ciggak oot iditte.’

9“Oboddek zin gonogga nogo, annek ne, ‘Iréong naga kanyaka maal ci eleno ki
agit veelek. Abarik oot ngati ol wak gon utene maal kar ataltta maal nginati.’

10“Imma baling ovvo nege uuta maal dukana, ikiya zin rucaiti. Oot zin dooli
balik ereye nginati ke ittozzo ki nonno ceez ci aruwe ol eezen. Kar zin tatug
kunyuge.
H“Imma vurrta, ivita zin dooli wak tarbalik ko. Kar kizettek rucait ne, ‘Nger,
owet tatug!’
12“Imma enne abariz zin, ‘Kaduwakkung zoz ci een dede, ir6ng anna
kaggayyung!’
13“Iyoko zin, ereyyo jurrum, eci niga irong aggayyu iiten icima ii ci okko Ngerrti
Eeto obodak looc.”

Zoz ci atubuzek Yesu duccak cik een iiyo

(Luka 19:11-27)

14Azi bodok Yesu ne, “Katubek baalinet ci tamu-kengo ki eet ci eroni. Utu zin
enne duccak ciginnek dook, kar kaanyik nogo orobiya abunna ming utene nege
kaal cik ataline ming ngen enne eroni.

15Aanyik ducait code lodet tur cik dhahabo, okko bodok code anyike lodet rama
cik dhahabo, kar bodok ci vurrto kanyik lodo code ci dhahabo. Anyik enne eet
goole ci uule eeti. Kar zin enne kuk eroni cinne.

kilingling bak otorye kize lodet tur.

17Uwe bodok ducaiti wa anyak lodet rama cik een dhahab ko lodet neke uk
ilinglinge, bak otorye lodetta cik een dhahab ko kizeto lodet wec.

18Maije ducaiti bali anyak lodo code ci een dhahab ke, ada look kar kuluguny
lodo ci ddikiryoit cinne ko.

19“Imma bali erkitowe ugge oboda ddikiryoiti cinneng kar kikiya kedeca ki
nogo zoz ci lodet balik dhahabo anyak nege ke.

20]ze zin ducaiti bali aanyik enne lodet cik eeggin dhahab tur ke ne ‘Ddikiryoit,
aanya baliye inna annit lodet tur, iyoko zin izeto lodetta dook omoto.’

21“Obodek zin ddikiryoiti annek ne, ‘Abunna oroot, eeni inna ducait ci abunna,
kar bodok nyak zinin ci alali. Aggamu inna lodet cik kidik ko zinine ci alali, iyoko
zin kaanyi atin ggam kaal cigannik meelek. [jja ozolit talninet ki ddikiryoit
cunne.

22“Tkiya bodok ducaiti bali anyak lodet cik eeggin rama een dhahab ko, annek
ne, ‘Ddikiryoit, aanya inna annit baliye lodet rama, izeto zin lodetta wec.’

23“Ize zin ddikiryoiti ne, ‘Abunna oroot, ducait cinanni abunna kar kalal zinin.
Alali innet zinin ngati aggame lodet cikidik, iyoko zin kaanyi ize ddikiryoit ci
abali kaal cik meelek. [jja zin kozolit talninet ki ddikiryoit cunne ngatode!
24“Tkiya zin bodok ducaiti bali anyak lodo code ci een dhahab ke. Kar kize ne,
‘Ddikiryoit, kaggayi ming eeni inna guluzoit, orongi inna dak kaal cik alinglinga
ol kar luta labi cik eeva ol uggak ci ngen inna uumek azzit.

25Kongoole baliye anna kar zin kadawek lodo cunne een dhahab ko looc. Cinno,
icu lodo cunne.’

26“Obodek zin ddikiryoiti cinne, annek ne, ‘Eeni inna ducait ci vangvangi, kar
ize guur. Inoni inna keeni anna guluzoit, kaluta gon anna kaal cik ngen anna
kilinglinga?

27Abunna, alinglinge weda inna lodet cigannik ko ataline kaal kar Kitirret, ming
kokko anna kakkuni karuba weda itirreta.

28“Idimtta lodo ngatinne kar aanycik ducait ci anyak lodet omoto ko.

29Eci eeti ci anyak gii imma, anyonik atin nonno cik meelek, kar atin enne
kanyak cik meelek. Imma eeti ci irong anyak gii imma, aggamnyai atin ci anyak
enne cidici ko buk.
300ttoit ducait ci gerze ko kuk reena, ngati muhuri, nginti aluwe ol nyigite cik
lootu.’

li ci okko Tamutadden edeze ol wak abure nonno
31“Ming okko Ngerrti Eeto akku dingdingonte cinne ki anjilonya cik
Tamutaddeno dook, okko atin enne aave lecere wa alaanzetinu, dingdingonte
ci akku tamu-kenga.

32Alutai atin ol cik lootu dook kivitak nonno, kar enne kenger nogo kiwagon
ming enger eeti azza eezai.
33Arike atin enne azza kavvuto atte ci azzo, kar eezena kavvuto atte ci angeto.

34“Kar zin alaani atin kizek ol wak aavtte atte ci azzo ko ne, ‘Ivita, niga ol balik
umuyung Baba ke, ootte kaal cik aragizu niga baalinte ci tamu-kengo bali
adimanekkung enne baling ngen eenyce enne looc ke.

35Eci baliye adaka magiz, kar zin niga aanycang dainet. Aruka baliye koor, kar
zin niga aanycang maam. Keeni baliye erennoit orge cunnong kar zin niga
aanycang nginti kabaheke onyit looc.

36[lloi annit baliye ruumani, aanycang zin niga annit ruumani. Komori baliye,
itirizang zin niga annita. Kaave baliye lagama, kar zin niga avvunnu ovvo
ivonnang.’

37“0Obodek zin atin ol wak abunna ko nonno, annek ne, ‘Manyi, kacinni da innet
vonga ming adaki magiz kar zin kanyci dainet? Icima aruki koor kar zin kanyci
maam cik udentak?

38Kacinni vonga ming eeni erennoit kar zin kanyci nginti ungnyahu? Icima aave
ngadhirir kar zin kanyci ruumani?

39Kacinni da vonga ming omori inna, icima aave lagama kar zin kivonti inneta?’
40“Kar zin alaani kabarizek nogo, azi ne, ‘Kaduwakkung zoz ci een dede, ming

utuguweu inna kaal neko gotonogga icima ngonogga cik irong ol edeconik ko,
Utuguweya inna annita!’

41“Kar zin atin alaani ukce Kicin ol wak aavtte atte ci angeto kar kize ne, ‘Ma
avvunakkang annita, niga ol balik otorteu ke, oot udut gwooye bali idimane kar
kize ci loryenit ki anjilonya ciginnek!

42Eci adaka baliye magiz, ir6ng niga aanyang dainet. Aruka baliye koor, iréng
niga aanyang maam cik kaudi.

43Keeni baliye erennoit, iréng niga atirizang ceezinne ciggok. Kaave baliye
ngadhirir, irdng niga aanyang ruumani. Komori anna baliye kecebje lagama,
irong niga ovvo ivonnang.’

44“Ovvo atin bodok nege abarizek nonno, ‘Manyi kicinti innet nga ngati adaki
magiz icima ngati aruki koor, icima eeni erennoit orge cinnang icima owo ollin
illoi ruumani, icima omori, icima aave lagama iréng zin naga ngen keelani ko?’

45“Kar atin enne kobodek nogo, azi ne, ‘Kaduwakkung zoz ci een dede, ming
aburnnu niga ir6ng eelannu gotonogga ki ngonogga cik iréng ol edeconik ko,
aburnnu niga iré6ng eelannang annita.’

46“Kar atin ol neko koot piryanzete ci aalna udut, maije ol cik abunna ovvo baize
ci aave udut.”

Mateyo 26

Orong alaata cik Yaudo kuruwet Yesu
(Marko 14:1-2; Luka 22:1-2; Jon 11:45-53)

1Baling edeca Yesu demzinet kaal neke dook, kar zin kizek nuyak ciginnek ne,

2“Eci niga aggayyu akate atin liten wa Vardanginto, ming kedecca naga iinya
rama, kar anna Ngerrti Eeto adawana atin ol annita kar kotodoyang annit keet
wa een talakec.”

3Imma zin iiten neci, ulutte alaata cik olli wawaco ki loddikire cik ollu ceeze ci
alaan ci addikire wawaco ci een zara Kaipas,

“kar zin nege Kkozozit zoz ci adawe Yesu orong kaggamit nonno lomuk kar
kuruwe kadak.

SIzeto ne, “Abarik irong een iiten ci kwooro icima anyike atin zuwe kutuburret
nong kize nyili.”
Avud ngaa imma Yesu orge ci een Bethany maala
(Marko 14:3-9; Jon 12:1-8)
6Baling ngen Yesu aave orge ci een Bethany ceeze ci eet ci een zara Simone wa
bali anyak dhovo ko,

’ikiyak ngaa imma nonno ci anyak gii ci ogon ki deere azize oroot anyak maal
ci ongooli laala atala ol orobiyai cik meelek oroot kar zin kudutek oo ci Yesu
ngati adahe enne dainet cik iyomonak.

8Baling icinnet nuyaha cik Yesu zoz ci ogon ngaa necu niko, utuburet zin nege
nong oroot, kar kizeto ne, “Aminye ngaa necu orobiya niko nya?

9Utene weda enne maal necu orobiyai cik meelek giir kar zin kaanyik orobiya
ol cik amati.”

10Agga Yesu zoz necu kar kizek nogo ne, “Nya ming aminyu ngaa necu ko?
Ogonika enne annita gii ci azize.

1 Abakku atin gon niga ki ol cik amati odohize, maije anna iréng atin karume ki
iget gon ngatu uumuc.

12Imma baling uddutek enne maal ele cinanni ke, een necu gool ci adimane enne
ele cinanni kize ci ovvo ol abungnyan loowa.

13Kaduwakkung zin zoz ci een dede, ming ovvo atin ol uwahek ol kaviyak cik
abunna loocowe dook, imma gii ci utugu enne aduyai atin kize zoz ci aadane ol
nonno.”

Elema Judasi orobiya cik kar kadawai Yesu
(Marko 14:10-11; Luka 22:3-6)

14Uk zin Judas Iskariyot wa een nuyait ci Yesu code nuyahe wak een omoto ki
rama rok alaat cik olli wawaco Ceeze wa Tamutaddeno.

15Kar kijjin nogo, “Aruwekang orobiya izong kar anna kiyeleung gool ci
aggamnyu niga Yesu?” Kar zin nege kanycik nonno orobiya moten iiyo cik een
ziik.

16Akate zin Judasi inyawe neke ele, orong gool ci kar enne kaggamek nogo Yesu.

Adak Yesu ki nuyak dainet cik Vardanginto
(Marko 14:12-21; Luka 22:7-13; Jon 13:21-30)
7Imma jitene wa akane Kwoor wa Umunet wak iréng Amukcari, ivittak zin
nuyaha Yesu kar Kkijjinnet, “Orongnyet kidimanta dainet cik liten wa
Vardanginto nga?”

18Uduwak zin Yesu nogo, azi ne, “Ming ovvo niga ovvoyyu orgato acinnu atidic
eet imma, udukttak nonno izet ne, azi demezoiti ne, ‘Utubte annit gwooya kar
kadakta ki nuyak cigannik dainet cik [iten wa Vardanginto ceeze cunne.”

19Utuguzzo zin nuyaha zoz neci ki bali ming uduwak Yesu nogo ke, kar zin
kidimanit [iten wa Vardanginto.

20Baling ize yomon, avvu zin Yesu loota ki toniak ciginnek omoto ki rama,
iliktek dainet orgen.

21Imma bali dainte, iizek zin Yesu nogo ne, “Kaduwa zoz ci een dede, anyak eet
imma ngatinnong ci okko atin adawanan.”

22Baling iziyyet toniaha zoz ci Yesu niko, omozte oroot, kar zin kijjinnet nonno
ecode, ecode azi ne, “Dede Manyi, irong een annita?”

230bodek zin Yesu nogo, “Anyak eet code ngatinnong ci kadaina ngatode ngatu
ko loza ci atin adawanan.

24Eci Ngerrti Eeto adai atin ki bali ming uduyai zoz cinne Warage ci
Tamutaddeno. Olle bai atin cik eet ci adawa Ngerrti Eeto, agano weda ming
iréng enne arritai!”

Z5Imma zin Judas ci atin okko adawa nonno ko kizek Yesu ne, “Dede, irong een
annita, Demezoit?” Kar zin Yesu kobodek nonno, “liny, inneta ele.”

Dainet cik Manyi vurrto

(Marko 14:22-26; Luka 22:14-23; 1 Korinto 11:23-25)

26Baling ngen nege adakce, idima zin Yesu umune kar zin kijjin Tamutadden
kamuyuk. Kar zin kudul kizeto idice kar kaanyik nuyak, kar kize ne, “Idimtta
adait een necu ele cinanni.”

27Kar zin kidima uduc ci anyak vino kar kaanyik Tamutadden zany. Aanyik zin
nogo kar kize ne, “Uudet niga dook,

28eci eeggin neko biye cigannik olomo ci Tamutaddeno ki ol ciginnek. Avvu
biyeta neko abunna aara ol cik meelek munyen.

29Kaduwakkung zoz ci een dede, irong atin anna kaudi vino ki iget ngatode
uduce necu zee bak kovvo kaude ki iget atin baalinte ci Baba.”

30Baling ebennit nege tegel kar zin koot Biye ci Ingirou.
Uduwa Yesu zoz ci okko atin Peturu etezine nonno
(Marko 14:27-31; Luka 22:31-34; Jon 13:36-38)
31Uduwak zin Yesu toniak ciginnek zoz cu: “Aburnang atija niga dook annit, eci
eherye Warage ci Tamutaddeno azi ne: “Karui atin tuwayoit, kar atin azza
kazante.’

32Maije ming kitinga daiza, kokko atin anna oowe cunnong orge ci een zara
Galili.”

33[tinga Peturu, annek Yesu ne, “Ming utungtei nuyaha innet dook looc, iréng
anna kungneki looc udut.”

340bodek zin Yesu Peturu, “Kaduwaki zoz ci een dede, etezinna atija inna annita
lak iiyo ming ngen tuulici kogok.”

35Abariz Peturu dee, kar kize ne, “Illoi, irong anna kungneki looc udut, ma woye
nunun ming ize daiz, kadai ki innet ngatode.” Kar zin bodok nuyaha dook kizeto
niko buk.

Ala Yesu Tamutadden
(Marko 14:32-42; Luka 22:39-46)

3600t zin Yesu ki nuyak ciginnek rok nginti een Gethsemane, kar enne kizek
nogo ne, “Avvut ngatu, ming ngen anna kokko kala Tamutadden.”

37Uwe zin enne Peturu ki doolik eet ci een Zebedee rama, Jemis ki Jon, kar zin
Kivir nonno zinin oroot.

38Uduwak zin nogo, azi ne, “Abbize annit zinin matiz kize daiz. Avvut ngatu,
kicinte naga dook.”

39Uk zin enne reena idic niko, kar kulule Kicin looc, ala Tamutadden, azi ne,
“Baba! Ming elema inna aara uduc ci piryanzeto ngatinanni. Korongi anna zoz
cunne kutuguwe iréong een cinanni.”

40Kar zin enne kimire kuk ngati nuyak ciginnek, amuda nogo ataguzzo ne
veelek. “Irong niga aavtiyyu kar icintang annit ii code tok?” [jjin zin enne Peturu,

41“Cinno kar la Tamutadden gerza ming iinak timaninet. Elemi vongizi cunne,
imma ele irong uule.”

42Utungek bodok nogo kar kuk kala Tamutadden, azi ne, “Baba! Ming ir6ng inna
aara uduc ci piryanzeto ngatinanni, tugu ki ci orongi inna.”

43Baling imirozik enne nogo, amuda enne nogo bodok ming adunge dee, eci
irong nege oo ebere ciggek.

#4Kar zin enne kimire bodok kuk kala Tamutadden lak iiyo, aduwa zoz wanai
oowa ke dee.

45Kar zin enne kimirozik nuyak ciginnek kar kize ne, “Ngen oginnu niko? Utube
ii ci kar Ngerrti Eeto kaggamozik ol cik munyenu.

Ecebit ol Yesu

(Marko 14:43-50; Luka 22:47-53; Jon 18:3-12)
47Baling ngen ozoz Yesu niko, ikiya zin nuyaiti ci Yesu code een zara Judas ki ol
cik meelek giir, anyak ki ilanya ki coolit. Ittona nogo alaata cik olli wawaco ki
loddikire cik ollu.
48Uduwak zin Judasi nogo gool ci ovvo nege aggame eet neci, kar kize ne,
“Aggayyu atin eet neci ming kuwa anna kar kizza nonno, ecebit zin eet neci.”
#9]kiyak zin Judasi Yesu Kkar kizza kize ne, “Kizzayyo, demezoit!” Kar kizza
nonno.

500bodek zin Yesu nonno, “Goona, tugu gii ci akkunne inna ko.”

Aggamit zin ol neke Yesu kar kecebbit.

>1Uvuca zin eeti code ci orkor ki Yesu ko nyatubat kar ketteda itat ci ducait ci
alaan ci addikire wawaco.

52Annek zin Yesu nonno ne, “Bilo, miroi nyatubat necu, eci eeti ci aruk ol
nyatubata, adai atin enne buk nyatubata.

53[rong aggayyu Kajjinni woye Baba tamu-kenga kar Kkittonna anjilonya
ciginnek Tamutaddeno meelek giir?

54Ming kutugu anna niko, akati woye zoz ci Tamutaddeno eherye Warage cinne
azi ne, ogonika ol annit ko moolet ku?”

55lizek zin Yesu koole ne, “Keeni anna ddikiryoit ci kokkoye ol zara koorto ki
gaala, avvunnu ilanyai ki coolite ovvo aggamnyang annita? Kaave gon anna
odohize reene ci Ceez wa Tamutaddeno, kedemze, ngen zin aggamtang.

56Avvu kaala neko dook abunna zoz bali 0zoz arittowa Warage ci Tamutaddeno
ke kakat moolet.” Kar zin nuyaha dook kodotek nonno looc kar kiviret.

Ootte ol Yesu lokika
(Marko 14:53-65; Luka 22:54-55,63-71; Jon 18:13-14,19-24)
57Qotte zin ol balik eceb Yesu ke ceeze ci eet ci een zara Kaipas, alaan ci addikire
wawaco, alute da demezzowa wak lotinnok wak Musesi ki loddikire cik ollu
ceeze neci.

58Abarik Peturu unu nonno vurrta zee rok ceez ci alaan ci addikire wawaco. Itto
enne uk avvu loota orong kicin gii ci ogonik ol Yesu.

>9Imma alaata cik olli wawaco ki ol cik lokiko dook orong kurubta zoz ci een
volong, kar zin koot kuruwet Yesu kadak.

60Abarik iréng zin nege amuda gii imma ci abaci enne, ming aduwa bbacaha cik
meelek zoz volonga nunun. Imma vurrta, ivita zin bbacaha uggak cik een rama,

6lannek ol ne, “Azi Yesu ne, ‘Kazanni woye anna Ceez wa Tamutaddeno kar
bodok keteeheny gwooya cik een iiyo.”

62]tinga zin alaani ci addikire wawaco Ceeze wa Tamutaddeno jeena kar kizek
Yesu ne, “Yo, anyai zoz ci abarizi zoze ci aduwa ol neko ko? Duwa di zoz ci
aduwa ol ciko obod ki inneta?”

63Maije Yesu ijakce liim. lizek alaani ci addikire wawaco nonno ne, “Kajjinin
zare cik Tamutadden wa aruge, duwakket ming eeni inna Kiristo, Ngerrti
Tamutaddeno.”

640bodek zin Yesu nonno, annek ne, “liny, ogon ki iyoko ming aduwa inna ko.
Abarik kaduwakkung, acinnang atin annita Ngerrti Eeto aave atte ci azzo
Tamutaddeno, nginti anyak doiz, kar koboda diiza tamu-kenga.”

65Ming okko aziye alaani ci addikire wawaco zoz necu, utubur nong niko, kar
kerec ruumani ciginnek, kar kize ne, “Odom enne Tamutadden. Nya korong
bodok naga bbacak ugge ko? Iziktu niga zoz ci odome enne Tamutadden.

66Ilyoko zin inonnu niga nya?”
Oboddek ol, izeto ne, “Agano enne ki daiz.”

67Uturttek zin nege Yesu amut ebere, kar kulumannit nonno. Kar bodok uggak
kapannit nonno dee,

68kar ol uggak kizettek ne, “Duwa da eet ci aruki inneta Kiristo?”

Etezine Peturu Yesu
(Marko 14:66-72; Luka 22:56-62; Jon 18:15-18,25-27)

69Ngen Peturu aave reena, ikiya zin ducaiti ci ngaaye kar kizek nonno ne, “Eeni
inna eet bali gon orkoryyu ki Yesu looce ci Galili ko.”

70Etezo zin Peturu orgene ci ollu dook. Annek ducait neci ne, “Ir6ng anna kagga
Z0Z ci 0zozi inna ko.”

71Baling okko Peturu okko tatuga, icin ducaiti imma ci ngaaye nonno, kar kizek
ol nek abile ki nonno ojonun ke ne, “Orkor baliye eeti cu ki Yesu wa orog ci
Nazereti.”

72Etezoi Peturu orkori cinne ki Yesu bodok kar Kitton zar cik Tamutaddeno, azi
ne, “Ir6ng anna buk kagga eet neci.”

73Imma nginti dicilim niko, ivittak ol nek abile nginati ke Peturu kar kizettek
nonno ne, “Eeni inna buk eet code olle wak Yesu, eci inna ozozonnu Ki ol cik
Galili.”

74Utuwak zin Peturu ele torinet kar Kitton zar cik Tamutaddeno ngatinneng, ize
ne, “Kogonni olom zare cik Tamutaddeno, iréng anna kagga eet neci.” Ataman
niko orok tuulici.

75Aadda zin Peturu zoz bali uduwa Yesu ke, azi ne, “Ming ngen tuulici korok,
etezinna atin inna annita lak iiyo.” Kar zin enne kuk reena, utulu oroot.

Mateyo 27
Ovvoye ol Yesu ngati Pilato
(Marko 15:1; Luka 23:1-2; Jon 18:28-32)

1Bali ngerret ingani, odolta alaata cik olli wawaco ki loddikire dook kar
kuruwet Yesu kadak.

2Ecebit zin nege Yesu kar kootte ngati Pilato ddikiryoit ci gaala cik Romi.

Daiz ci Judasi
(Buk wa Tonjau 1:18-19)

3Baling izik Judasi etteddek ol Yesu daiz, uuc zin nonno zinin oroot. Obodai zin
orobiya cik een ziik balik een moten iiyo imiroi uk aanyik alaat cik olli wawaco
ki loddikire.

“*Annek nogo ne, “Kabaca anna, kutugu munyen, eci kadawa eet ci abunna.”

Oboddek zin nege, annek ne, “Ir6ng naga kedeconika zoz necu, een necu zoz
cunne.”

SUjukek zin Judasi orobiya looc Ceeze wa Tamutaddeno, kar kuk reena kuk
kadal ele cinne.

6Idimtta zin alaata cik olli wawaco ko orobiya neke. Kar kizeto ne, “Iréng karike
orobiya neko deher wa Ceez wa Tamutaddeno, eci akaka ming karike orobiya
cik avvu biyete.”

’Kar zin kodolta nege dook, atalta zin orgbiyai neke mana ci eet ci gon eenyet
ijjonyya, kar kaanycik kize ilomi ci adawe ol cik een erennok.

8Z0z zin ci awu ol ilomi neci kize Nginti Biyetu rok iyoko niko ko necu.

9Akat zin zoz bali uduwa aritoiti ci zoz ci Tamutaddeno een Jeremiah ke moolet,
azi baliye ne, “Ootte nege orobiya moten iiyo cik een ziik, orobiya cik ataline olli
Israilo nonno.

10Atalta zin orobiyai neke looc ci eet wagon eenyet ijjonyya, ki bali ming ilotika
Manyi annit ke.”

Ajjin Pilato Yesu
(Marko 15:2-5; Luka 23:3-5; Jon 18:33-38)

HJbil zin Yesu ngati ddikiryoit Pilato, ijjin zin enne Yesu, annek ne, “Eeni inna
alaan ci ol cik een Yaud?”

Obodek zin Yesu nonno, azi ne, “liny, ogon ki iyoko ming aduwa inna ko.”

12Baling ovolonggit alaata cik olli wawaco ki loddikire zoze ci Yesu, ijahe zin
enne liim.

13Jizek zin Pilato nonno ne, “Iziyu inna zozzok cik meelek aduwaki nege innet
kQ?H

4Imma Yesu ijahe liim, irong obodonik zoz ci ajjinne Pilato nonno ko.

Etteddek ol Yesu daiz
(Marko 15:6-15; Luka 23:13-26; Jon 18:39-19:16)

15Imma wagon ladun anyak Pilato kaale cinne ci gon ming ovvo nege adak liten
wa Vardanginto, oog Pilato eet code lagama ci orong zuwe koogyai.
16Anyak da erkite neci eet ci een irkiryoit lagama, een zara Barabas.
17Baling ovvo ol alute ceeze ci Pilato ngerret, ijjin zin enne ol, annek ne,

“Orongnyu ngene kar anna kaaraung lagama? Orongnyu Barabas icima Yesu wa
een zara Kiristo ko?”

18Eci enne agga emederan ol neke baliye Yesu kar kecebit kanyaktak nonno.

19Baling ngen aave Pilato lecere cinne lokika, ittona zin ngaa cinne zoz cu: “Ma
ogonik gii ci gerze eet ci abunna eceb ol gaganiko ko, eci anna kipira onozowe
cik avvunaka zoze cinne.”

20Maije alaata cik olli wawaco ki loddikire udukttak zuwe abunna ming ooga
Pilato Barabas, kar kanycik Yesu kuruwe talakeca.

21]jjinno Pilato dee, “Ngene olle cik een rama ko ci orongnyu niga abunna
koogakkung?”

Oboddek zin zuwe nonno, “Barabas!”

22[jjin zin bodok Pilato nogo, annek ne, “Ming kaara anna Barabas do,
kutuguwek Yesu wa een Kiristo ko nya?” Egerenyit nege dook, “Otodoyyek
nonno keet wa een talakec!”

230bodek bodok Pilato nogo, annek ne, “Nya? Utugu enne nya ci gerze?” Abarik
zuwe egereny oroot, “Otodoyyek nonno talakec!”

24Baling icin Pilato okkom zoz ci oogane enne Yesu, abarik orong nyili kitinga,
idima zin enne maam uduca kar kutuny azzin ciginnek ngati acine ol dook. Kar
kizek ne, “Kabunna anna, ir6ng atin biyeta cik eet necu adaka annita. Ize necu
zoz cunnong!”

Z5Egerenyit zuwe dook, izeto ne, “Anyik biye ciginnek kadaktet ki dooli ciggak!”
260ogak zin Pilato nogo Barabas. Aanyik zin enne nogo Yesu kibice allene kar
kootte ovvo ododike keet ci een talakec.

Adacit aciiri Yesu
(Marko 15:16-21; Jon 19:2-3)

27Qotte zin aciiri cik Pilato Yesu rok nginti abahe nege, kar aciiri dook
kuburuwet nonno.
28Aarta ruumani ciginnek kar kuburucek nonno ruum ci mari.

29]dimanit zin luluk biilane kar kaarttek oo cinne. Kar bodok kaarttek yaya azzit
cinne azzo. Akattek aciiri uzungtinne ngati aminye nonno azi ne “Eehi, eeni inna
alaan ci Yaudo.”

30Kar zin kuturtek nonno amut, idimtta yaya atte cinne kar kuruwet nonno oo
lak cik meelek giir.

31Baling udduwet aciiri nonno, Aarta zin ruum bali anyike nege nonno ke, kar
zin kitimttek ruumani balik ninne ke, kar kootte ovvo ododek talakec.

Otodoyyek ol Yesu talakec
(Marko 15:22-32; Luka 23:27-43; Jon 19:17-27)

32Baling ovvo nege goola, urumto ki eet ci orog ci een zara Cyrene, een zara
Simone, adangttek zin nonno kodong talakec ci Yesu.

33Uzucca zin nginti azi zara Gologota, azi ungec cinne utuge cinneng ne, “Nginti
aave oo ci eet ci adaha.”

34Imma nginati aanycik zin Yesu merte kuud, ongotane ki yani; maije baling
atar enne, utubur zin.

35Baling otodoyyek aciiri Yesu talakec, engeret zin nege ruumani ciginnek ngati
ovoce bibi azi ne ngene ci amuda.

36Baling avvuto loota, ngen egelem ebek nonno dee niko.
37Imma talakeca oowe cinne eteherit zoz cu: Een necu Yesu, Alaan ci Yaudo.

380todoyyek ogoryak cik eeggin rama buk ki Yesu, aave code atte ci azzo, okko
code atte ci angeto.

3%Imma ol cik ovvo goola abanyca, odomit nonno, akulek jeen ngati omone
ootti,

40kar kizeto ne, “Inna eeti ci azi ne, okko egerzanni Ceez wa Tamutaddeno kar
teheeny iinyawe cik een iiyo, tiriz da ele cunne. Aara ele cunne talakeca ming
eeni inna Ngerrti Tamutaddeno.”

41Jdduwet zin alaata cik olli wawaco ki demezzok wak lotinnok ki loddikire
nonno buk niko.

42]zektek zin bodok nonno ne, “Eela enne ol ugge, iréng enne eela ele cinne.
Ming een enne alaan ci Israilo, anyik nonno kulucai talakeca kar atin naga
kelemtta zoz cinne.

43Arike enne zinin cinne Tamutadden. Anyik Tamutadden kaara nonno iyoko
niko, ming orong enne nonno, eci azi enne ne, ‘Keeni Ngerrti Tamutaddeno.”

440domit zin bodok ogoryaha nek odode talakeca ki nonno ke nonno buk.

Daiz ci Yesu
(Marko 15:33-41; Luka 23:44-49; Jon 19:28-30)

45]ze looci muhura baling okko ii aave orgena, kiginge yomona.

46Baling okko ii iginge yomona, utulu Yesu muluwe ci appwe, “Eloi, Eloi, lama
sabachthani?” Azi ungec ci zoz necu ne, “Tamutadden wananni yei,
Tamutadden wananni yei, utungeya inna annit looc nya?”

47Baling iziyyet ol balik abile nginati ke niko, izeto ne, “Awu enne aritoit ci zoz
ci Tamutaddeno een Eljja.”

48 Ataman niko, ivir eeti code ngatinneng uk anyaha ruum kar kocowek merte
kar kaarik morok bak arike utug ci Yesu kuud.

49]zeto zin ol uggak ne, “Tung eet necu, anyik nonno kavvu do. Kicinnet ming
okko atidic Eljja eela nonno.”

50Baling utulu Yesu bodok oroot, kar zin ketteda zinin niko uk vongizi ngati
Tamutaddeno.

SIImma iiten neci adakne Yesu ke, erece ruum ci gon enger Ceez wa
Tamutaddeno orgena ecito, akane taddena kuk rok looc. Otomowe looci kize
kirkirik, apakte biyena.

52[libtte bak ooye ilometa cik ol cik meelek alile balik adaito ke, kar zin
kitingazzo daiza kuruget.

53lyokta ilomete, baling itinga Yesu daiza, oot zin nege rok Jerusalem kar zin
kiyeltek eletti ol cik meelek.

>4Baling icin ddikiryoiti ci aciiru ki aciir balik ebek Yesu ko kirkirik ki kaal nek
ogone ke dook, otongooltte nege looc oroot, kar kizeto ne, “Een ette enne dede
Ngerrti Tamutaddeno.”

>>Maije nginati, anyak ngaai cik meelek balik eela Yesu Galiliya annu nonno,
egelem nonno reena.

>6Imma ngaane neke owoye ciko, Mariya Madalina ki Mariya eeti Jemisi ki
Yosevo, ki bodok ngaa ci Zebedee, eeti Jemisi ki Jon.

Dawinet ci Yesu
(Marko 15:42-47; Luka 23:50-56; Jon 19:38-42)

ci een Arimatiya, ize enne buk nuyait ci Yesu.

58Uk ijjin Pilato abunna ming aanyik nonno ele ci Yesu kar kuk kada. Utu zin
Pilato ol ciginnek abunna ming anyike nonno daizoit neci.

59]dima zin Yosevo ele ci Yesu, kar kulucek ruum ci abunna,

60kar zin kaarik ilomi ci een jor adiman da enne ngiloma, kar kiyotek bee ci
addikire kubung ilomi kar kuk.
61Maije Mariya wa Madalina ki Mariya imma bodok aavtte ilomi neci otone code
ke.

Ebek aciiri ilomi ci Yesu
%2Imma ngerretin ci reng, litene wa Yubzento, oot alaata cik olli wawaco ki olli
Varacis rok Pilato.
63]zeto ne, “Ddikiryoit, kaadanna zoz bali azi volongnyoiti baling ngen aruge,
azi ne, ‘Ming edeccai iinya cik een iiyo, kingazi atin dee daiza.’

64lyoko anyik ol kebeit ilomi kedecca iinya cik een iiyo balik uduwa enne ke,
icima avvu atin nuyaha ciginnek kivita kogorozit ilomi kootte ele cinne, kar
kizettek ol ne itinga enne daiza. Okko atin volong cinneng appwa oroot
kommog bali uduwa enne ke.”

65Annek Pilato nogo ne, “Aanycik zin aciir koot kebeit ilomi jurrum ki iyoko
ming aggayyu niga ko.”

66Kar koot kidimanit ilomi necu jurrum, adil nege kar kutungttek ol kebeit.

Mateyo 28

Itinga Yesu daiza
(Marko 16:1-8; Luka 24:1-12; Jon 20:1-10)

1Baling edeccai liteni wa Yubzento, oot zin Mariya Madalina ki Mariya imma
bodok gooni rok ilomi ci Yesu munyata iitene wa een Dominika.

2Ataman niko otomowe Kirkiryi looc, ulucak zin anjilo ci Manyi tamu-kenga
looc. Iyot zin bee bali anyuge ol ilomi ci Yesu ke kar kavvu biye neci.

3Alanyit ele ci anjilo ci Tamutaddeno kiwagon borowoci ming abadi, ovvo
ruumani ciginnek voori per kiwagon irana.

“Abbaritet zin eletti cik ol nek ebek ilomi ke ngati ongoolinne kar kudduwet
looc Ki ci adaito.

Slizek anjilo ci Tamutaddeno ngaai neke ne, “Ma ongoolinnu! Kagga orongnyu
niga Yesu bali ododike ol nonno talakec ke.

Iréng enne aave ngatu! Itingawe Tamutadden nonno daiza ki bali uduwa Yesu
azi ne okko atin enne ingazi daiza. Ivita icinnet ngin bali abahek ol nonno ke.

’lyoko imirtte ataman, oot udukttak nuyak ciginnek izektek ne, ‘Itinga Yesu
daiza uruga, abarik enne okko oowe cunnong looce ci Galili." Oot nginati ovvo
atin acinnu nonno. Iyoko kuduwaung.”
80tongooltte ngaai kar bodok katalto, ngati imirtte iloma ataman ovvo aduwak
nuyak ciginnek.
9Baling ovvo nege avir, urumtto zin ki Yesu kar enne kizek nogo ne, “Izayo.”
Ivittak zin nege nonno ojonun, akattek uzungtinne zoone ciginnek kar
kidingdinganit nonno.
10]zek zin Yesu nogo ne, “Ma ongoolinnu zoz imma! Udukttak nuyak cigannik
aanycik koot looce ci Galili. Ovvo atin nege acinna annit nginati.”

Zoz ci aduwa ol wak ebek ilomi

11Baling ngen ngaai owo goola, oot aciiri uggak, wak ebek ilomi orgato.
Udukttak alaat cik olli wawaco zoz neci dook.

12Urumtto zin alaata cik olli wawaco ki loddikire kar kurukttek aciir neke
orobiya cik meelek abunna ming ovolongi ovvo azi ne ngen Yesu kitinga daiza,

13]zektek zin nege aciir ne, “Udukttak ol dook zoz ci azi ne, ‘Ivita nuyaha cik
Yesu baal kar kodongit ele cinne baling ngen niga adungnu.’

14Ming izik ddikiryoiti Pilato zoz necu, kozozikka atin naga nonno. Arannung
atin zoz necu nongittone.”

wawaco ki loddikire n(;g(_) l_«_e._ Ikeb zin olli Yaudo zoz neci rok iyoko.

Linglingon ci abunna ming ogon nuyaha cik Yesu
(Marko 16:14-18; Luka 24:36-49; Jon 20:19-23; Buk wa Tonjau 1:6-8)

1600t zin nuyaha cik Yesu een omoto ki code rok bee ci Galili, ngin bali aduwak
Yesu nogo abunna ming ovvo nginati.

17Baling icinnet nege nonno, kar zin kidingdinganit nonno, imma ol uggak
ngatinneng abile zinzetti jeena.

80

18[kiyak Yesu nogo, kar kize ne, “Aanya Tamutadden komiz dook tamu-kenga
ki loota ngatu.

9Tyoko, oot ngati ol cik lootu dook komize cinanni, aanycik booryyok dook
kizeto nuyak, aggamtek nogo batitimo zare cik Baba ki cik Ngerinne ki Vongiz
ci Alile,

20Edemezit nogo abunna ming ongoole kaal cik kaduwakkung anna iget ko
dook. Kaave atin ngati een iget odohize, rok nginti aturneke looci.”

Marko
Marko 1

Adiman Jon Batitimo gool oowa kubunna

(Mateyo 3:1-12; Luka 3:1-18; Jon 1:19-28)
lEen necu kananet Kkaviyak cik abunnaobod ki Yesu Kiristo, Ngerrti
Tamutaddeno.
2Eherye buwe ci aritoit ci een zara Isaya, azi Tamutadden ne, “Kittonni atin
anna tonait cinanni kikiya oowe cunne, nonno ci okko atin adiman gool oowe
cunne.”
3“Egereny mului ci eeto balale ci gidangi, azi ne, “Idimantek Manyi gool,
idimantek nonno gool ci abile top.”
4Ikiya zin Joni, aggamek ol batitimo balala, uwahek ol zoz ci batitimo kar nege
kutungttek bacinnok ciggek looc, kar Tamutadden kalalek nogo bacinnok
waggek.
Slvittak zin ol cik looc ci een Judeya ki Jerusalem dook nonno. Ajjin Tamutadden
kalalek nogo bacinnok waggek, kar zin Joni kaggamek nogo batitimo moro ci
Jordani.
6Amaluk Joni ruum ci adimanai imane cik naganagawak, kar zin bodok kitim
nyakadingo ci een rucenit aruta. Adak enne giroc ki lete.

’Icu zin zoz cinne: “Akku atin eeti imma vurrte cinanni ci ommogja annita, irong
buk anna kuuli ngati kaburcane caava waginnek zone.

8lyoko kaggamekkung batitimo maame, imma enne aggamekkung atin batitimo
Vongize ci Alile.”

Batitimo ki timaninet ci atimane loryenti Yesu
(Mateyo 3:13-17; Luka 3:21-22)

Imma iinyawe neke ikiya Yesu orge wa een Nazeret wa aave Galilikte, aggamek
bali Joni nonno batitimo moro ci Jordani.

10Baling okko Yesu iyowa maame, edenya tamu-keng ming ooye, kar zin
Vongizi ci Alile kulucak nonno kiwagon lube.

HJkiya zin mului ci akku tamu-kenga, azi ne, “Eeni inna Ngeranni wa Kkirezi,
katalne anna zoze cinne.”

Yesu ki Sitan
(Mateyo 4:1-11; Luka 4:1-13)

12 Ataman niko ittonek Vongizi ci Tamutaddeno Yesu balal.

13Avvu zin enne balala iinya moten wec, atiman nonno Sitani. Aave enne ki
elegje, kar anjilonya cik Tamutaddeno Kkitirizet nonno.

Awa Yesu nuyak wak een ootti
(Mateyo 4:12-17; Luka 4:14-15)

14Ma baling ecebje Joni Batitimo lagama, uk Yesu looce ci Galili, uwahek ol
kaviyak cik abunna Tamutaddeno.

15]ze enne ne, “Ize ojon baalinet ci Tamutaddeno abale ol. Utungtek munyen
looc kar elemtta kaviyak cik abunna.”

Atahala Yesu ol wec wak aggam ulug
(Mateyo 4:18-22; Luka 5:1-11)

16lmma iiten imma baling okko Yesu owo titime ci nyatapare ci een Galili,
edenya Simone ki gotoni ci een Andereya ming ajukek imutuk liil, eci nege
eeggin ol wak aggam ulug.

17Annek zin Yesu nogo ne, “Ivita, unuyang, kaanyung atin izet ol cik anyahannu
ol kivitak Tamutadden.”

18Ataman niko utungtek umutukwa waggek ke looc kar zin kunuwet nonno.

19Baling okko enne okko reena idic, edenya enne dooli cik Zebedee, Jemis ki
gotoni wa een Jon ming aavtte iba, adiman imutukwa ciggek.

20Ir6ng Yesu ngen ijakce, utu zin nogo, utungtek zin beetinneng Zebedee ibo ki
ol wak alingling ki nogo kar nege kunuwet Yesu.

Ottok Yesu kuulo cik loryentak
(Luka 4:31-37)

Yubzento, uk Yesu Ceeze wa Lawinto kar zin kedemez ol.

22Ukultek ol demzinet cinne, eci enne edemez nogo Kize eet ci anyak doiz, iréng
ogon ki demezzowa wak lotinnou.

23Ma ngentidici niko, egereny eeti ci anyak kuuloc ci loryento Ceeze wa Lawinto
ko:

24“Orongi inna nya ngatinnang, Yesu wa Nazereti? Akkunni inna kar ijja
ditaweta? Kaggayin, eeni ngene. Eeni inna Yesu wa Alile Ode Tok, wa
Tamutadden wa alile.”

25Uduwak zin Yesu kuuloc, “Jahe liim, iyowa reenun ngatinne!”
260tomowe kuuloci eet neci oroot kar kiyowa ngati eet neci.

27 Amaliltte ol neke dook ootti, kar Kijjinto: “Nya necu? Demzinet ci een jor ki
doiz! Egerenyek abarik kuulo cik loryentak bak ongoole nonno.”

28 Ataman niko iziyyet ol kaviyak cik kaal nek ogon Yesu looce ci Galili ko dook.

Angaru Yesu ol cik meelek
(Mateyo 8:14-17; Luka 4:38-41)

29Baling utungtek nege Ceez wa Lawinto looc, oot zin Yesu Ki ciko Jemis ki Jon
ceeze co Simone ki Andereya.

300mori da inyik ci Simone wa ngaaye, adunge, abure ele, uduktak zin da nege
Yesu zoz ci moriz neci.

31Uk zin enne ngati ngaa neci, aggam zin nonno azzit kar keela nonno kitinga
jeena. Utunga zin aburezi nonno kar zin enne Kitiriz nogo.

32Imma yomon neci ngati itowe ii, anyakttak ol Yesu ol cik omori morizzok cik
aavtte do do ki wak anyak kuulo cik loryentak.
33Ulutte ol cik orgu dook tatuga,

3%angaru zin Yesu ol cik meelek anyak morizzok cik aavtte do do. Ottok enne
kuulo cik loryentak, maijje ngatu ir6ng enne anyik kuulo kozozit marrit kuulo
agga een enne ngene.

Alaye Yesu ngati aave enne do

35Imma ngerret ingani, baling ngen arrire, itinga Yesu jeena. Utungek ceez looc
kar zin kuk ngati aave do, kar zin kala Tamutadden.

3600t ciko Simone ki gonoggi ugge orongit nonno.
37Imma baling umudda nege nonno, izektek ne, “Orongnyi ol dook inneta.”

380bodek zin Yesu nogo, annek ne, “Koo rok orogjok ugge ojonun ngatu kar
anna kuwahek ol zoz ci Tamutaddeno nginati buk. Zoz ci kakkune anna ko
nenen necu.”

390to zin enne orogjowe cik Galili veelek. Uwak Ceezinne wak Lawinto, kar
kottok kuulo cik loryentak olle.

Angaru Yesu eet ci adak dhovo
(Mateyo 8:1-4; Luka 5:12-16)

40]kiyak eeti ci adak dhovo Yesu kar zin kakatek uzungtinne kala nonno kizek
ne, “Ming orongi inna dede, angaruya woye inna annit kubunna.”

41Anyak Yesu bunnat, itton zin enne azzit kar kuum eet neci. Kar Kize ne,
“Korongi anna, anyik ele cunne kubunna!”

42 Ataman niko izzi dhovo eliye ci eet neci dakdak.

43[tton zin Yesu nonno kuk reena ki tilowinet cu:

44“Abunna ming agga, ma aduwak zoz necu eet imma. Abarik, bit yelek ele
cunne eet ci wawaco Ceeze wa Tamutaddeno kar pahek wawa ki bali ming
aduwa Musesi ke, kar morizi cunne Kitivilai, kar ol dook kaggac.”

45Abarik enne uk reena kar kakate kozoz cabak, azan kaviyak neke. Imma zin
zoze neci, irong Yesu ngen iizo orog ngati acine ol, abarik avvu orog abanyca
ngati azzene ol to. Ngen zin ol avvunak nonno dee orogjowe.

Marko 2
Angaru Yesu eet ci nganynganyi

(Mateyo 9:1-8; Luka 5:17-26)

IMaijje bali iinya ugge, baling okko Yesu iizo orog ci een Kapernaum, iziyyet ol
ming ikiyak enne ceez.

2Ulutai zin ol nginati kizzi rok nginti arike eeti zoc, rok tatuga buk reena, kar
enne kuwahek nogo zoz ci Tamutaddeno.

3lvita ol uggak, anyahak nonno eet ci nganynganyik zoona, odonga ol cik een
wec.

4Baling irong nege azucane nonno Yesu eci appwa koole, etteddit zin nege loriri
taddena, kar zin kodongta eet neci kweena kar zin kulucak ngati aave Yesu
caato.

5Baling icin Yesu gool ci atuwe nege Tamutadden, iizek zin enne eet ci
nganynganyi zoona ko ne, “Ngeranni, itiviltai innet munyena dook.”

6lyoko aavtte da demezzowa uggak wak lotinnou nginati, inon nege zinzettinne
ciggek,

7“Nya ming ozoz eeti cu ki iyoko? Awul enne zoz ci Tamutaddeno. Ngene woye
ci alalek ol bacinnok, iréong een Tamutadden do niko?”

8Ataman niko agga Yesu vongize cinne zoz ci inon nege, kar kizek nogo ne, “Nya
ming inonnu niga zoz necu?

9Jang ci obokce: kannek eet ci nganynganyi zoona ne, ‘Alalei Tamutadden innet
munyen cigunnek,” icima ‘Tinga jeena, luc kween cunne bito’?

10Abarik korongi kiyeleung abunna ming aggayyu anyak Ngerrti Eeto doiz loota
ngatu ci alalneke ol munyen.” [zek zin enne eet ci nganynganyi zoona ko ne,
11“Kaduwakin, tinga jeena, dima kween cunne, bit ceeza.”

12]tinga eeti neci jeena kar kuluc kween cinne kar koto Kicinnet ebere dook.
Amaliltte ol neko dook ootti kar kinnatit Tamutadden, kizeto ne, “Ngen kicinnta
gii imma ci ogon ki necu udut.”

Awu Yesu Levi

(Mateyo 9:9-13; Luka 5:27-32)

13]lyowa Yesu reenun kar kimire bodok kuk nyatapara Galiliya. Ivittak zin zuwe
ci appwe nonno, kar zin enne kakate kedemez nogo.

14Baling owo enne titima, icin Levi, ngerrti Alipeyosi ming aave ngati aggame
ol mucuru. Annek zin Yesu nonno ne, “Nuwan” Itinga zin Levi kar kunu nonno.

15Baling ngen Yesu adak dhat ci yomono ceeze ci Levi, adakce da enne ki nuyak
waginnek ki ol wak aluta mucuru olle ki ol wak munyenu, eci anyak ol cik
meelek giir bali annu nonno.

16Baling icinnet demezzowa wak lotinnou wak een Varacis Yesu ming adakce
ki olli munyenu ki bodok ol wak aluta ol mucuruy, ijjinnet zin nege nuyak cik
Yesu, “Nya ming adakce enne ki ol wak munyenu ki bodok ol wak alut mucuru
kQ?"

17Baling izik Yesu zoz necu, izek enne nogo ne, “Iréng eeti ci abunna ele ci orong
ngari, abarik eet ci omori ci orongi. Iréng bali anna kakkuni kikiyak kutu ol wak
abunna, abarik Kakkunak ol wak munyenu.”
Zoz ci obod ki iyawinet

(Mateyo 9:14-17; Luka 5:33-39)
18]yoko iyaye nuyaha cik Joni ki olli Varacisi. Ivita ol uggak ijjinnet Yesu, “Nya
nuyaha cik Joni ki nuyak cik Varacisi ming iyaye ko, maije cigunnek iréng
iyaye?”
190bodek zin Yesu nogo, “lyaye woye erennowa cik eet ci aruce ku ming aave
enne ki nogo?” Irong woye nege iyaye, ming aave enne ki nogo.
20Akku atin wazini ci okko eeti ci aruce odongnyai ngatinneng, ovvo atin nege
lyaye wazin neci.
211zek bodok Yesu nogo ne, “Illoi eet ci aubek ruum ci een jor ruum ci unuk

erece. Ming utugu enne niko, ereca ucca ruum ci een jor ko ruum ci unuk ko,
kize gerza ruum necu udut.

22]zek bodok Yesu nogo ne, iréng ngaa addutek merte ci een jor ijjé ci anyak
tilok. Ming utugu enne niko, egerzan woye merte neci ijjo neci, kar merte ki ijjé
necu dook kegerezante. Illoi, addutek enne merte ci een jor ijjo ci een jor.”

liten wa Yubzento
(Mateyo 12:1-8; Luka 6:1-5)

23Imma litene wa Yubzento, owo da Yesu mane ci labinu, kar nuyaha kotozzo
ki nonno, udulta zin labi ugge orong kadait.

24]zektek zin Varacisi Yesu ne, “Cin di nuyak cigunnek ko, nya ming ogon nege
gii ci akaka litene wa Yubzento?”

250bodek zin enne, “Ngen da niga ikebit gii bali ogon Davide ki ol ciginnek
baling adak nogo magiz?

26lmma erkite wa bali Abiazari, alaan ci addikire wawaco Ceeze wa
Tamutaddeno, itto Davide Ceez wa Tamutaddeno kar kadak umune ci alile ci
adak ol wak wawaco do niko. Kar bodok Davide kaanyik imma ol ciginnek.”
27Kar zin Yesu kizek nogo ne, “Adimanai liten wa Yubzento ko kize ci eet ci diiri,
irong abarik Tamutadden adiman eet ci diiri kize ci [iten wa Yubzento.

28Een zin Ngerrti Eeto Manyi ki liten wa Yubzento buk.”

Marko 3

Atiriz Yesu eet ci arude azziti
(Mateyo 12:9-14; Luka 6:6-11)
Imma iiten imma baling okko Yesu Ceeze wa Lawinto, aave da eeti ci arude
azziti nginati.
2Maije ol uggak nek aavtte nginati ke orong gool ci kar kovolongte Yesu ming

abac gii imma, atangamttek zin nege nonno oroot, ming atiriz Yesu eet neci
arude azziti ke litene wa Yubzento.

3Izek zin Yesu eet neci arude azziti ke ne, “Bil jeena ngume ci ollu veelek.”
4[jjin zin Yesu nogo izek ne, “Gii jang ci aduwa lotinnowa cik abunna litene wa

Yubzento: Kutugu gii ci abunna yo icima kutugu munyen, katiriz ol kuruget
icima kanyike ol kadaito litene wa Yubzento?” Abarik ijakce nege liim.

SEgelem Yesu nogo mozinta, uuc nonno zinin oroot zoze ci gerze anyak nege
zinzettinne ko, kar zin kizek eet neci ne, “Zolan azzit cunne.” Ozolan zin eeti neci
azzit, ubunna zin nonno azziti.
60ot zin olli Varacis reena akate orongit ki olli alaan Herodi gool ci kar kurukte
Yesu kadak.

Annu koole ci appwe Yesu

’Baling ovvo Yesu ki nuyak waginnek nyatapara, unuwet zin koole cik meelek
looce ci Galili nogo vurrta.

8Ma baling iziyyet nege kaal cik ogon Yesu ko dook, ivittak ol cik meelek looce
ci Judeya ki orog ci Jerusalemi ko nonno. Avvu ol bodok looce ci Idumea, ki
looccok cik titime ci moro ci Jordani ki orogjok cik een Tyre ki Sidon.

9Marrit ming appwa koole, uduwak enne nuyak waginnek kanyaktak nonno ibo
cidici kize ojon, kar kalam ol ngati amunye nonno.

10Eci enne angaru ol cik meelek giir morizowe, iyota zin ol wak anyak morizzok
elettine orongit kuumet nonno.

1Ming acin ol wak anyak kuulo wak miningu ko nonno, uduwet zin looc kar
kegerenyit kizeto ne, “Eeni inna Ngerrti Tamutaddeno.”
12Abarik Yesu uduwak ol wak anyak kuulo ko zoz ci okkomi, “Ma aduwannu
keeni anna ngene.”

Atahala Yesu toniak omoto ki rama

(Mateyo 10:1-4; Luka 6:12-16)

130ttod Yesu bee kar kutu demezyak wak orong enne, kar zin nege kivitak
nonno.

14Atahala zin Tamutadden toniak omoto ki rama kar kizeto ciginnek, kar gon
korkorrit ki nogo, kar gon kitton nogo koot kuwaktek ol zoz ci Tamutaddeno,

15kar kanyait komiz ci ottowe nege kuulo cik loryentak olle.

16Eeggin neko toniak wak atahala Yesu ko: Simone (wa akannek bodok enne
zar cik een Peturu);

17Jemis ngerrti Zebedee ki gotoni wa een Jon (wak anyik enne nogo zar wak een
Borgenec, azi keng cinne ne dooli cik borowoco);

18ki Andereya, ki Vilip, ki Bartolomeyo, ki Mateyo, ki Tomas, ki Jemis ngerrti
Alipeyo, ki Taudesio, ki Simone wa amarine gaala wak Romi,

19ki Judas Iskariyot bali adawa Yesu Kke.

Yesu ki Beelzebub alaan ci kuulou
(Mateyg 12:22-32; Luka 11:14-23; 12:10)

20Itto zin Yesu ceez imma, kar bodok koole kulute, kizzi gool to ci adaine enne
ki nuyak ciginnek.

21Baling iziyyet boor co Yesu gii ci ogon enne ko, oot nege ngatinne orongit
kanyaktak nonno ceez, eci azi nege ne, “Ipiye nonno 0o.”

22Imma demezzowa wak lotinnok wak Musesi balik avvu Jerusalema izeto ne,
“Anyak enne Beelzebub wa addikire! Ottok enne kuulo komize ci loryento wa
een alaan ci kuulou.”

23Utuwa zin Yesu nogo kar zin kozozik nogo yabzinta, izek ne, “Ottok woye
Sitani Sitan ku?

24Ming oyoho alaanzet ecito, irong alaanzet neci abile.
25Ming oyoho ol ceeza ecito, irong ceez neci abile.

26Ming adang Sitani gonoggi, kar bodok kengerit eletti, irong woye nege angida;
uturehe alaanzet cinneng.

27Een dede, iréng woye eeti imma iizo ceez ci eet ci okkomi kar kodong ijjo cik
eet neci, orong arrak enne keceb manyi ceez, kar kogoroz ceez neci.

28Kaduwakkung zoz ci een dede, alalnek atin Tamutadden munyen cik ollu ki
zoz ci odome nege Tamutadden.

29Maije eeti ci odom Vongiz ci Alile, irong Tamutadden, alalnek nonno munyen,
abac enne munyen cik ovvo udut.”
30Uduwa enne zoz necu eci ol izeto ne, “Anyak enne kuulo cik loryentak.”

Gotonoggi Yesu ki yaatinne
(Mateyo 12:46-50; Luka 8:19-21)

31Arayya zin gotonoggi Yesu ki yaatinne. Ibilet zin reena, ittonit zin eet imma
kar kutu nonno.

32Aburuk da koole nonno ngati aavtte loota, kar kuduktak nonno, “Aavtte ciko
yaatunne ki gotonoggu ki ngonoggu reena, orong kicinti inneta.”

33[jjin zin enne nogo, “Ngene ci een yaatanni ki ciko ngene cik eeggin
gotonogga?”

34Kar zin enne kicin ol wak aavtte loota aburuk nonno ko, kar zin ize ne, “Eeggin
neko yaatanni ki gotonogga!

35Ming ogon eeti zoz ci orong Tamutadden, een enne gotona ki ngoona ki
yaatanni.”

Marko 4

Yabzinet ci eet ci arir mana
(Mateyo 13:1-9; Luka 8:4-8)

1Akate bodok Yesu kar kedemezo nyatapara titima. Ize koole neci alutai
kuburuk nonno ke appwa oroot kar zin kaanyik nonno kitto ibo ci abile
nyatapar utuga, kar zin kavvu iba, maije koole dook aavtte titima.

2Kar zin enne kedemez nogo kaal cik meelek yabzinta, kar zin kizek nogo
demzinte cinne ne,

3“Izikto da! UKk eeti ci manu okko arir inyomo.

“Ma baling azzac enne inyomo, iinak inyomona uggak gool, ivita iballi ebertta
neke.

>0vvo inyomona uggak iinak nginti een biyen, nginti irong anyak todowa cik
meelek. Alize ataman, marrit ngin neci iréng anyak todowac ci appwe.

°Imma ming ikiya koor, ayukyuwan kaal neke kadaito eci irong anyak egero cik
iizo looc jurrum.

’linak inyomona uggak biila orgen, itiliza biila kar kumunyet nogo, iré6ng zin
inyomona neke abbire.
8linak inyomona uggak nginti een lobonok. Itiliza tadden Kkibbireto, otorye
kizeto moten iiyo, moten torkonom icima kizeto obet cik meelek.”
9Kar zin Yesu kize ne, “Anyik eet imma ci anyak iin cik aziknene, anyik kiziyo.”
Nya Yesu ming ozoz yabzinta ko?

(Mateyo 13:10-17; Luka 8:9-10)
10Baling avvu enne do, ijjinnet zin toniaha wak een omoto ki rama ki bodok ol
ugge cik aburuk nonno ungec ci yabzinet necu.
HUduwak zin enne nogo, “Anyoziung iget zoz ci baalinet ci Tamutaddeno
alugnye ko. Maije ngati ol nek aavtte reena ke, aduyai zoz dook iyabzinta.
12Kar zin ““Acin woye nege, maije ngatu iréng zin acin dede, kar zin bodok
azikne abarik ir6ng zin agga; uhu woye zinzetti ciggek, kar Tamutadden kalalek
nogo!”

Oob Yesu zoz ci eet ci eeviye

(Mateyo 13:18-23; Luka 8:11-15)
13]zek zin Yesu nogo ne, “Ir6ng niga aggayyu ungec ci yabzinet cu? Aggayyu
woye atin niga yabzinet imma ku?

14Qgon eeti ci manu ki eeti ci okkoye zoz ci Tamutaddeno olle.

150gon ol uggak ki iyoko inyomona cik iinak gool ko, nginti arirene zoz. Ming
aziye nege ataman niko, akku Sitani okko irana zoz ci arire zinzettinne ciggek
ko.

160gon ol uggak ki inyomona wak iinak nginti een biyen, aziye zoz ci
Tamutaddeno ataman, kar kelema talninta.

17Maije zin ngatu iréng arike zinzetti jurrum (anyak egero jurrum), atuwe arrak
doyoit. Ming okko piryanzet akku icima gidenet zoze ci zoz necu, odotek zoz
necu looc ataman.

180gon bodok uggak ki inyomona cik arironik nginti een biila ko, aziye zoz
jurrum;

19maije ming inon nege kaal wak baizak, ki lutenet wa oronge eeti kize jaitot,

okko zoz necu adudut zoz bali izik eeti ke, kar zoz neci irong ngen anyaha zoz
ci abunna.

200gon uggak ki inyomona wak arire lobonowa, aziye zoz, elemi zoz neci, kar
kibbireto labina lak moten iiyo, icima moten torkonom icima obet cik meelek
kommogit inyomo balik arire ke.”

Yabzinet ci urezo

(Luka 8:16-18)

21]zek zin enne nogo ne, “Anyaha woye inna urez kar bodok bung uduca icima
arike kween ecito? Abarik iréng gon inna arike kibil jurrum ngati derenyi.
22Eci gii ci alugnye, orong Kiyelai, eci gii ci alugnye orong kanyayai nginti voori.
23Ming anyak eeti imma iin, anyik kiziyo.”
24Emena Yesu zoza dee, “Inon jurrum zoz ci aziyi inna, gool ci iyabe inna,
iyabzoniki atin innet buk, icima kize appwa kommog necu.
25Ming agga eeti zoz cinanni imma, anyonik atin nonno cik meelek; maije ming
agga eeti zoz cinanni cidici nunun, aggamnyai atin zoz ci agga enne ko.”

Tubzenet ci inyemenit ci alize
26]zek bodok enne nogo ne, “Ogon zin baalinet ci Tamutaddeno kete. Azacek
eeti imma inyomo looc.
2’Imma baalin kaal ki wazin tup, ming okko adunge icima ingazi unyahe, alize
inyomona kiyokta, ming nunun irdng enne agga alize ku.
28Anyike todowa labi kiyokta, arrak alize kizeto angaya, kar kartik viyong, kar
zin vurrta kartik labi.
29Baling ovvo labina abbire, etted zin enne abaza, eci ikiya iiteni ci ettede labi.”

Tubzenet ci buracoc ci bolbolento
(Mateyo 13:31-32; Luka 13:18-19)

30]zek zin bodok Yesu nogo ne, “Kazi woye ne ogon baalinet ci Tamutaddeno ki
nii, icima yabzinet jang ci woye kaduwane baalinet necu?

310gon ki buracoc ci bolbolento, wa zin idicilim gon arirek inna looc ko.
32Ming okko inna ariri, alize kiddikir kommog keen cik manu dook, anyak alawo
cik addikire eenycine iballi wak akul taddena aavtte alawo neke.”

Zoz ci edemeze Yesu ol yabzinta
(Mateyo 13:34-35)

33Aduwak Yesu nogo zoz ngati ikebe yabzinet cik meelek giir kar nege kaggac.

34Ngen enne kozozik ol ollin, 0zoz yabzinta. Maije ming avvuto enne ki nuyak
ciginnek, oobek ungetti cik yabzinto.

Abiliz Yesu ngoot
(Mateyo 8:23-27; Luka 8:22-25)

35Imma iiten neci baling ize looci yomon, izek enne nuyak ciginnek ne, “Ize wet
kettedit koo otone ci golla.”

36Utungtek koole vurrut, kar zin demezyaha ciginnek koot ibowa. Orkorrit zin
nege ki Yesu, anyak ibet ugge buk cik orkor ki nonno.

371kiya ngooti ci apalpalan maam Kkittozo ibo, ize ojon ngati ubene ibo.

38Adunge da Yesu ibowa otone immane atada oo taabawa. Itingkac zin nuyaha
nonno kar kizettek ne, “Demezoit, irong inna edeconiket ming kutududewa
kQ?"

391tinga enne jeena, egerenyek ngoot kar kizek tawan ne, “Avvu dee! Bil dee!”

40]zek zin enne nuyak ciginnek ne, “Nya ming ongoolinnu niga oroot ko? Iréng
niga ngen anyakku tuwenet?”

410tongooltte nege oroot kar Kkijjinnet eletti, “Ngene necu? Aziye rok ngoot ki
tawan buk nonno ko!”

Marko 5

Angaru Yesu eet ci anyak kuulo cik loryentak
(Mateyo 8:28-34; Luka 8:26-39)

1Etteddit nege nyatapar oot ki titim wa looc ci een Gerasenes.

2Baling iyowa Yesu ibowa, ikiya zin eeti ci anyak kuulo cik loryentak ilomete,
orong kikiya kurumto ki nonno.

3Abak eeti necu ilomete, irong eeti imma uule keceb nonno udut, ming eceb ol
nonno woye diditaca wa een ziik nunun, iréng uule.

“Eci gon baliye ecebje nonno azzina ki zoo, abarik etted diditac kar zin kudul
ziik nek zoone ciginnek ko. [lloi eet imma ci okkomi kar keceb nonno.

>0ong enne baalin kaal ki wazin tup ilomete ki biyene, kar zin gon kutulu oroot
bak etted ele cinne biyene.

®Baling edenya enne Yesu reena, ivirak nonno Kkar zin kakate uzungtti looc
ngume cinne.

’Egereny zin enne muluwe ci appwe, “Orongi inna nya ngatinanni, Yesu, Ngerrti
Tamutadden wa addikire? Dul da keet zare cik Tamutaddeno ize ne ir6ng atidic
inna agiddan!”

8]zek zin Yesu nonno ne, “Iyowa ngati eet necu, inna kuuloci ci loryento.”

9ljjin zin Yesu nonno, “Azi zar cigunnek ne ngene?” Abariz zin eeti ci anyak
kuuloc ciloryento ko, azi ne, “Azi zar cigannik ne Legion, marrit ming keegginna
naga meele.”

10]]alek zin kuuloci Yesu izek ne, ma ottoweket looc imma.

1 Anyak da teny ci batakwanu ege biya abanyca.

12[]alttek zin kuulo cik loryentak Yesu izektek ne, “Toneit agit kittoza batakwa;
inyet kittoza nogo.”

13Elema zin Yesu, kar zin kuulo cik loryentak kiyokta ngati eet neci itozzo zin
batakwa. Een teny ci batakwanu neke ibbonget rama (2,000), irrane batakwana
titima kuluce koot zila kitazak nyatapar kutuddudde dook.

14Maije ol wak uuwa batakwa ko iviret oot uduktak ol olo zoz neci, kar zin ol
koot kicinnet nya ci adak batakwa.

15Baling ivittak ol Yesu, amuda abarik eet bali gon anyak kuulo cik loryentak ko
ming aave loota, aim ruumani jurrum, kubunna oo, kar zin ol kotongooltte looc
niko.

l6yduktak zin ol balik icinnet zoz neci ke, ol ugge gii bali ogonik Yesu eet ci
anyak kuulo cik loryentak ke ki batakwa.

17T]alttek zin ol Yesu abunna ming ungnek orog cinneng ko looc.

18Baling okko Yesu ottod ibo niko, ilalek eeti ci wanai anyak kuulo cik loryentak
ko nonno, orong korkorrit ki nonno buk.

19Irong Yesu ngen elemi, abarik annek ne, “Bit olo, boore wagunnek kar duwak
nogo irezi Manyi innet ku, kar gool ci amanik inna nonno kaanyi deten.”

20Uk zin eeti kar kakate kuduwak ol orogjowe cik een omoto een zara Dikapolis
z0oz ci utuguwek Yesu nonno. Ukultek zin ol dook jeen.

Dolec ci adak ki ngaa ci omori
(Mateyo 9:18-26; Luka 8:40-56)

21Baling imirozik Yesu ibo kar ketted nyatapar kuk titime code ko, ulutte zin
koole ci appwe uburuktek nonno orgen.

22Kar zin ddikiryoiti code ci Ceeze wa Lawinto een Jairus ikiyak nogo, ma baling
icin Yesu, akat uzungtinne zoone ciginnek.

23Kar zin kilalek nonno kizek ne, “Een buweenyanni wadici daizoit, avvu look
utuga. [jja tadek azzit nonno ngaru kar kubunna kurug.”

240rkorrit zin Yesu ki nonno. Unuwet zin koole ci appwe nonno kar kuburuktek
orgen.

25Aave da nginati ngaa ci adak biyeta erkitok omoto ki rama, irong buk abile.

26]ppira da enne wet ngarret zee kedeccai kaala ciginnek dook, abarik weete
kubunna, otorye morizi kize gerza.

27Baling izik enne zoz ci angaruwe Yesu ol, ikiyak enne koole kar kuum ruum ci
Yesu eci vurrto.

28Eci enne inon azi ne, “Ming kuuma zar ruum cinne ko do, kangaruwe niko
Kizzi morizi to.”

29 Ataman niko ibilet biyeta neke, agga enne eliya niko izzi pirnanet ngatinne to.

30Maije Yesu agga niko ming iyowa komizi imma eliye cinne. Utuhuwe zin enne
icin koole kar Kkijjino, “Ngene ci uum ruum cinanni?”

31Abarizek zin nuyaha waginnek nonno, “Agga inna ming apudani ol cik meelek
inneta, imma ngatu ajjinne, ngene ci uumnyan?”

32Maije Yesu ereny ol dook kar kicin ngene ci utugu zoz necu.

33Kar ngaa ci agga nya ci ogonik Manyi nonno, ikiya kar kakatek uzungtinne
ngati Yesu, abbarit dalanzetena, uduwak zin nonno zoz ci een dede.

34]zek zin Yesu ngaa neci ne, “Buweenyanni, angaruwi innet tuwenet cunne. Bit
labak, irong atin inna bodok apirna.”

35Baling ngen Yesu ozozi, ivita ol uggak ceeze ci Jairusi, ddikiryoit ci Ceez wa
Lawinto. Izeto zin ne, “Adak buweenyinne, ma ngen acunani demezoit
gaganiko.”

36Ibbez Yesu zoz ci 0zoz nege ke, kar kuduwak ddikiryoit ci Ceez wa Lawinto,
“Ma ongoole; abunna ming atuwenu dee.”

37Iréng Yesu ngen elemi ol dook kunuwet nonno, elemi Peturu, ki Jemis ki Jon
gotoni Jemis do niko cik annu nonno.

38Baling uzuca ceez ci ddikiryoit ci Ceez wa Lawinto, edenya Yesu ol cik ovoce
eletti looc, alu uggak oroot.

391tto enne ceez kar zin kizek ol ne, “Nya ming ovocu eletti looc ko, ki uluwa
necu dook? Ngen dolec kadak, abarik adunge labak.”

40Abarik nege aranne nonno. Baling ottowek Yesu nogo dook reenun, kar zin
kidima beeti doleco ki yaatinne ki nuyak balik ovvo ki nonno ke, kar kittozo rok
nginti aave dolec.

#10dong zin Yesu dolec azzine kar kizek ne, “Taliza kuum.” Azi ungec ci zoz necu
ne, “Dolec wa dici, kanneki ne, tinga jeena!”

42 Ataman niko ibil dolec jeena, kar koto kuluc looc. (Een da erkitowa cik dolec
neci omoto ki rama). Amaliltte ol ootti zoze necu oroot.

43[tilo zin Yesu nogo gerza ming aduwakku eet imma kagga zoz necu, kar
kuduwak nogo kanycik dolec gii kadak.

Marko 6

Irbng ol ongoole aritoit ci zoz ci Tamutaddeno

(Mateyo 13:53-58; Luka 4:16-30)
Imijre zin Yesu nginati uk orge cinneng, Nazereta, orkor ki nuyak waginnek.
2Baling ize liten wa Yubzento, uk Yesu akate demzinet Ceeze wa Lawinto.
Amaliltte ol cik meelek ootti ming aziye demzinet cinne.

[jjinto zin nege, “Amuda eeti cu zoz necu nga? Genyiz ci ogon ku ci anyonik
nonno ko, ogon abarik kaal cik avula!

3[rong dim enne een eet wagon adiman lecerit keene ko? Iréng dim enne een
ngerrti Mariya, wa een gotoni Jemis, ki Yosevo, ki Juda ki Simone? Iréong dim
ngonoggja abak ki agit ngatu buk?” Utuburet zin ol nong ngatinne oroot.

“]zek zin Yesu nogo ne, “Iréng ol ongoole aritoit ci Tamutaddeno boore cinne Ki
olli orog cinne dook.”

>Iréng zin Yesu ngen ogon kaal cik avula nginati, atadek ol cik omori azzin
alawek Tamutadden kar enne kangaru nogo morizowe.

6Akulek enne nogo zoze ci irong nege anyak tuwenet.

Itton Yesu demezyak waginnek omoto ki ram
(Mateyo 10:5-15; Luka 9:1-6)

Oto zin Yesu uluc orogjok edemez ol orogjowe.

’Utu zin enne demezyak waginnek kar kitton nogo kotozzo rama rama, kaanyik
komiz ci ommoge kuulo cik loryentak.

keen cik omtinu do niko.
Itimet caava ki ruumani cik anyakku elettine, ma arabuku ruumani.

10Ming izzoyu ceez ci eeto, avvut ceeze neci rok iiten ci ovvo niga ovvoyyu orge
emani.

11Ming ir6ng orogi aggamanung icima aziye zoz cunnong, utururta todowa zone
kar kize neci gii ci iyela ming aburnnu niga nong ngatinneng.”

1200t nege kar kuwaktek ol zoz ci ungneke nege munyen looc.

130ttoit kuulo cik loryentak meelek olle kar kuvudet ol cik omori ootti maala
kubunnta.

Daiz ci Jon Batitimo
(Mateyo 14:1-12; Luka 9:7-9)

14Ma baling izik alaani Herodi zoz necu, ubulte zara cik Yesu oroot. Azi ol uggak
ne, “Oboda Jon Batitimo daiza, zoz ci anyak enne komiz ci ogone kaal cik avula.”

150vvo ol uggak azi ne, “Een enne Elija.” Ngen bodok uggak ommog zoz ci azi
ne, “Een enne aritoit ci zoz ci Tamutaddeno, atubo ki arittok balik reentik.”

16Imma baling izik Herodi zoz necu, ize enne ne, “Jon iyoko, eet bali ketteda
anna oo ke ci bodok itinga daiza ko!”

17Ngibali Herodi enne eliya aanyik aciir zoz ci aggame Jon kecebit, kar zin kartik
lagam. Ogon Herodi zoz necu eci bali enne aama ngaa ci gotononi Vilip, een zara
cik ngaa neci Herodias.

18Eci Joni annek alaan Herod ne, “Ir6ng een keer ci abunna ming aama inna ngaa
ci gotononnu.”

19Aarik zin ngaa ci een Herodias Jon zinin kar korong abunna ming aruwe Jon
kadak. Iréng zin enne amuda gool ci aruwe,

2Omarrit Herodi ongoole Jon kar kuzute nonno. Agga ming een enne eet ci
abunna alile Tamutaddeno, ming aziye Herodi Jon ming ozoz, akulek jeen,
abarik ngen orong kizik zoz cinne eci enne 0zoz zoz ci een dede.

2IMaije bali vurrta umuda Herodiasi gool ci kar kuruwe Jon. Utugu alaani
Herodi kwoor ci adahe ol dainet cik aadane nege iiten bali arritane enne kar
kutu ddikiryyok waginnek ki ddikiryyok wak addikire aciire ki ol wak addikire
Galiliya dook.

22Baling okko buweenyi Herodiasi uudut rugumonta, ataltto zin Herodi ki
erennok dook. Izek zin alaani Herodi dolec ne, “Jina da gii ci woye orongi, kanyi
anna niko.”

23Uduwak enne dolec olom ngati adule keet aziwe ne, “Ming nunun ajjinni inna
gii imma, kaanyi atin, kengeraki rok alaanzet cinanni gegera.”

24]yok zin dolec uk reena ngati yaatinne, kar kizek ne, “Kajjinni woye anna
nya?”

Obodek yaatinne, “Jin baatunne kettedai oo ci Jon Batitimo.”

25Ataman niko ivir dolec uk ngati alaan Herod izek ne, “Korongi anna inya oo ci
Jon Batitimo uduca.”

26Baling aziye alaan Herodi zoz necu niko, uuc zinin oroot, maije eci enne udul
keet ki bodok zoze ci erennok waginnek ko, irdng zin enne ngen abure zoz
cinne.

27 Ataman niko, itton alaani aciirenit kuk ketteda oo ci Joni kar kanyaha. Uk zin
aciirenti neci lagama kar ketteda oo ci Joni,

28kar kanyaha oo cinne uduca. Aanyik zin alaani oo ci Joni dolec, kar dolec
kaanyik yaatinne.

29Baling iziyyet nuyaha wak Joni zoz necu, ivita odongit ele cinne kar kadayek
look.

Adaiz Yesu ol ibbonget tur (5,000)

(Mateyo 14:13-21; Luka 9:10-17; Jon 6:1-14)
30Ulutai zin toniaha baling obodda linglingona kar uburuwet Yesu kar kuduktak
nonno kaal balik utuguzzo nege ki demzinet cinneng.

31Eci anyak zin ol cik meelek avvu ovvo uggak ovvo, iréng zin ol anyak gool ci
adahe dainet. Izek zin Yesu nogo ne, “Ivita korkorrit ki iget koo ngati aave ollin
kar kiyebezit nginati.”

3200t zin nege do iba ngati illoi ol.

33Imma ol balik avvu orogjowe ke icinnet nogo ngati ovvoye aggac nogo, kar
kiviret kuzuca ngineci oowa ngatinneng.

34Baling okko Yesu aluccai ibowa, icin koole ci appwe, kar zin enne katamatek
nogo, eci ogon nege kiwagon eezena cik irong anyak tuwayoit. Kar zin enne
kakate kedemez nogo kaal cik meelek.

35]ze balilooci yomon, ivittak zin nuyaha ciginnek nonno, annek ne, “Een ngintu
nginti apirna, ize looci baalin.
36Itton ol neko koot orogjowe kar kutuyya dainet ugge kar kadait.”

370bodek zin Yesu, “Aanycik nogo dainet ugge kadait.” Izektek zin nege nonno
ne, “Orong eeti orobiya obet rama (200) cik eeggin ziik! Ilyoko abunna kovvo
kutana dainet orobiyai neko kar kanycik ol neko kadait?”

38[jjin zin Yesu nogo izek ne, “Anyakku iyoko niga umunet izong? Oot da
icinnet.” Baling umudda nege zoz neci, izeto ne, “Kanyaka umunet tur ki ulug
rama.”

39Uduwak zin Yesu nogo aanycik ol dook kavvuto loota koola.

40 Avvuto zin nege kollen cik eeggin obon code ki bodok kollen cik eeggin moten
tur.

#11dima Yesu umunet nek een tur ko ki ulug nek een rama ko, kar zin kicin tamu-
keng, anyik Tamutadden zany kar zin kubunyan umunet neko. Anyik zin enne
nuyak waginnek kezedantek ol orgena. Kar bodok enne kengerek nogo ulug
dook.

42 Adakto nege dook katanyarit,
#3ulutta nuyaha dainet wak anyigzai aartik dhongkwet omoto ki rama.

44Een ol cik adakto ibbonget tur (5,000).

Owo Yesu maame
(Mateyo 14:22-33; Jon 6:15-21)

45 Ataman niko anyik Yesu nuyak waginnek koot iba kar koot oowe cinne orge
ci een Betsaida ngati ngen enne azan koole balik avvunak nogo ke.

#6Ma baling itton enne nogo, uk enne biya taddena okko ala Tamutadden.
47Baling ize looci yomon, uzuca ibo nyatapar orgen, aave enne do titima.

“8Edenya enne nuyak ming apiyo Ki ibo, eci ngooti avuwan oroot. Imma bali
munyata, uk Yesu ngatinneng, owo maame taddena, orong kozoro nogo,

49edenyca zin abarik nege Yesu ming owo maame taddena, inon nege azi een
necu miningit. Utuluzzo zin oroot,

50eci icinte nege dook, abbaritet zin oroot. Ataman niko, ozozik Yesu nogo, izek
ne, “Aanycik zinzetti kokkomit, annita icu, ma ongoolinnu looc gaganiko.”
>10ttod zin enne ibo ki nogo, kar zin ngooti kibil. Amaliltte nogo ootti oroot zoze
neci.

52Eci iréng nege agga zoz ci umunet neke jurrum, odoi nogo zinzetti niko.

Aruguz Yesu morizzok
(Mateyo 14:34-36)

>3Baling etteddit nege nyatapar oot titima, ibilet orge ci een Gennesaret ecebtek
zin ibo titim.

>4Ma baling iyokta nege ibowa, iyezta zin ol Yesu.

55Azantozik ol orogjok kar zin kodongta ol morizzok nginti azikne nege aave
Yesu.

56Ming okko enne orge emani, odonga ol morizzok nginti utane ol kaal. Ilalek ol
nonno orong kuumet ruum cinne, imma ol cik uumet ruum cinne, angaruyye.
Kizzec morizowa elettine ciggek.

Marko 7

Keerani cik olli Varaciso
(Mateyo 15:1-9)
lliten imma, avvu olli Varacisi ki demezzok wak lotinnou Jerusalema, ulutte
uburuktek Yesu orgen,

Zkar nege kicinnet nuyak cik Yesu ugge ming adakce ngati ngoronye nogo
azzina kiwagon olli Varacisi.

3Iréng gon Varacisi ki olli Yaudo dook adakce runyak ming ngen kutunyet azzin
jurrum ngati kanuwe keer wanneng ol cik addikire.

“*Ming avvu gon nege cuwa, uuny nege arrak kaal neke ming ngen nege kadait.
Azunne nege keerani ugge cik meelek, tunyenet uduce cik maamu, ki kaal cik
aintak.

>Jjjinnet zin Varacisi ki demezzok wak lotinnou Yesu, izektek ne, “Nya ming
irong nuyaha cigunnek azunne keer ci ol cik addikire, ngati adaine nege dhat
runyak ko?”

60Obodek zin Yesu nogo, “Ilem bali aritoiti ci zoz ci Tamutaddeno een Isaya
baling aduwa zoz ci obod ki iget ol wak arukku talaben zoze ci aggayyu
Tamutadden; eherye buwe ci Tamutaddeno, azi ne, “Ireza ol neke annit
utugettine, maije zinzettinne ciggek aavtte reena ngatinanni.

’Iréng nege alaya annit dede; Een demzinet cinneng, tilowinet ci akku ngati ol
cik diirik.’

8Utunget nege tilowinet ci Tamutaddeno, uzutte abarik keerani cik ol cik diirik.”

Emena Yesu zoza, izek nogo ne: “Ogonnu niga eletti izet ol cik egenyyu ngati
odotiku tilowinet ci Tamutaddeno looc kar uzutte keerani cuggok.

10Eci Musesi baliye azi ne, ‘Tongoolle baatunne ki yaatunne, ming anyak eet
imma ci 0zoz gerzet ngati baatinne icima yaatinne, anyik ol kuruwet nonno
kadak.’

11Maije niga annu ne ming annek eeti imma baatinne icima yaatinne ne, ‘Ming
een gii ci keelani anna innet een neci muci ci anyonik Tamutadden.’

2Iréng zin niga ngen anyikku nonno keela baatinne icima yaatinne.

13Egerzantu niga zoz ci Tamutaddeno keere cunnong ilotikku dooli ko. Ogonnu
zin niga kaal cik meelek giir ki iyoko.”

Nya ci aanyik ol kizeto ngoronye
(Mateyo 15:10-20)

14Utu zin bodok Yesu koole kivitak nonno kar kizek ne, “Izikttang, aggac zoz ci
kozozi anna ko niga dook.

15_16]1loi gii imma ci adak eeti ci diiri kar kongoronyan nonno. Abarik gii ci
iyowa eete ci diiri ci anyike nonno kize ngoronya.”

17Baling utungek enne koole looc uk itto ceez, ijjinnet zin nuyaha ciginnek
ungetti cik zoz necu.

18[jjin zin Yesu nogo annek ne, “Aavtte ootti cuggok pad? Iréng niga acinnu illoi
gii imma ci iizo eet ci diiri kar kongoronyan nonno?

19Eci iréng gii neci okko zinine cinne, abarik okko kenga kar kiyowa eliye
cinne.” Ma baling uduwa zoz necu, ozorowozik Yesu zoz ize ne, “Caale dainet
dook.”

200zoz zin Yesu dee, “Gii ci iyowa ngati eet ci diiri ci ongoronyan nonno.

21Eci ecito zinina, iyowa inoni ci gerze, aliyakzet, ogor, munyenet ol, rotonet ki
ngaai cik olluy,

22elem ci appwe, marnonet ol, lutenet ol, dominet, teel, ruwenet ki donginet ele
ki tarbalzet.

23]lyowa kaala nek gerzek ko dook ecito kar kongoronyan eet ci diiri.”

Tuwenet ci ngaa ci akku orge ci een Syrophoenician
(Mateyo 15:21-28)

24Utungek Yesu ngin neci looc kar kuk orge ci een Tyre. Itto zin enne ceez irdng
orong eet imma kagga; ivita ol aggac ming aave enne orgato.

25Anyak ngaa imma ci omori buweenyinne anyak kuulo cik loryentak, baling

26Een ngaa necu ci Giriyo, arritai orge ci een Syria Phoenicia. Ilalek zin Yesu kar
kottok kuuloc ci loryento ngati buweenyinne.

27Uduwak zin Yesu nonno, izek ne, “Arrak oowa, anyik dooli kadakto, eci irong
abunna ming kaggama dhat doolinne kar kanycik urzi.”

280bodek zin ngaa neci nonno, “Dede, Manyi, abarik zin gon urzi adak dainet
wak iinak looc ngati adaine dooli.”

29Uduwak zin enne ngaa neci izek ne, “Eci zoze ci abarizi inna ko, okko woye
inna labak; iyowa kuuloci ci loryento ngati buweenyunne.”

30Uk zin ngaa neci ceeza uk urubak buweenyinne ming adunge kweena, iyowa
kuuloci ci loryento ngatinne.

Angaru Yesu eet ci adite iina ki elemetti
31Utungek Yesu orog ci een Tyre kar kuk kiyok orge ci een Sidon, kozoro kuk
nyatapare ci een Galili, kuluce rok orogjok cik een omoto azi zara Dikapolis.

32Imma nginati, anyakttak ol uggak nonno eet ci adite iina kar bodok iréng
ozozi, kar Kkilaltek nonno abunna atadek azzit cinne eet necu.

33Baling amadan Yesu eet neci orgene ci ollu, uwe abanyca, aarik zin enne
vallak iin cik eet neci. Kar zin enne bodok kuturek amut kar kuum ahat ci eet
neci.

34Egelem zin enne tamu-keng ngati inone oroot, kar kizek nonno ne,
“Ephphatha!” (Azi ungec ci zoz necu ne, “00”).

35Kar zin ngatu, ooye iina cik eet neci, umuc zin ahatti cinne kar zin kakate
kozoz labak.

36Erecanek zin Yesu nogo zoz izek ne ma aduwakku eet imma zoz necu udut.
Abarik ming erecanek enne nogo ki iyoko, abarik 0zozit zin oroot.

37Ukultek ol jeen oroot zoze necu, kar kizeto ne, “Utugu enne kaal dook jurrum.
Idiman eet ci adite iina kiziyo, angaru eet ci aavtte elemetti pad kozoz.”

Marko 8

Adaiz Yesu ol cik eeggin ibbonget wec (4,000)
(Mateyo 15:32-39)

Imma iinyawe neke ulutte koole ci appwe. Eci illoi gii ci adak nege, utu zin Yesu
nuyak ciginnek kar kizek ne,

2“Auce annita zinin zoze ci ol ciko; kavvuta ki nogo gwoonya iiyo, illoi rok gii ci
kadaka.

3Ming kittoni anna nogo koot ceezinne magizet, ovvo ayuwe goola, eci ol uggak
ngatinneng avvu ngati reeni many.”

“*0Oboddek nuyaha nonno, annek ne, “Kamuda woye dainet cik eleno ki ol neko
dook nga ngati illoi kaal cik tuwentak ko?”

5ljjin zin Yesu nogo, “Anyakku niga umunet izong?”

Oboddek zin nege, “Turgerem.”

6Uduwak zin Yesu koole, anyik kavvuto loota. Baling idima enne umunet nek

een turgerem ko kar kaanyik Tamutadden zany, udul zin kar kaanyik nuyak
ciginnek kengertek ol, kar nege kengertek zin.

’Anyak da nege ulug ugge cikidik buk; anyik zin Yesu zany Tamutadden kar
kaanyik nuyak ciginnek kengertek ol.

8Adakto ol zee katanyarit. Imma bali vurrta, ulutta nuyaha dongkwet turgerem
cik abbize vurrena (dainet cik anyigzai).

9Eeggin da iyoko ol neke ibbonget wec (4,000). Baling azan Yesu nogo,

10ottod zin enne ki nuyak waginnek ibo kar koot looce ci een Dalmanutha.

Baayenit tamu-kenga
(Mateyo 16:1-4)

Hlvita zin olli Varacisi ucubet Yesu. Orong Kitimanit nonno kar koronggit
kutugu Yesu gii ci avula tamu-kenga.

12Uvudak Yesu oroot kar Kize ne, “Nya ming ajjin buul cu kaal cik avula tamu-
kenga ko? Kaduwakkung zoz ci een dede, illoi atin baayenit ci anyonikkung.”
13Utungek zin enne nogo looc imire uk iba kar zin ketted kuk titime ci golla ke.

llot Yesu nuyak kegenyit olle wak een Varacis
(Mateyo 16:5-12)

14Erektek da nuyak irong ngen anyaha ki umunet, anyaktta da umune code tok
niko.

15Annek Yesu nogo ne, “Uzutte eletti, egenyyit ngati nyigit cik meertak Varacisi
ki Herod.”

160zozit zin demezyaha nege do, anno ne, “Marrit iréng naga kanyak umune.”
17Agga Yesu zoz ci 0zoz nege lomuk ko, kar kijjin nogo izek ne, “Nya ming ozozu

z0z ci irong niga anyakku umune ko? Iréng niga buk acinennu icima aggayyu?
Nya ming okkomi iget zinzetti ko?

18Anyakku niga ebere maije ngatu iréng ngen acinennu. Anyakku iin abarik
irong aziknenu? Iréng niga ngen aadannu?

19Baling kadaiza anna ol cik eeggin ibbonget tur (5,000) umunete cik eeggin tur,
eeggin dongkweta cik anyigzai eberanu niga izong?”

Oboddek nege nonno, “Een dongkweta omoto ki ram.”

20“Imma baling kadaiza anna ol ibbonget wec (4,000) umunete balik een

turgerem ke, eeggin dongkweta wak anyigzai izong?” Izektek nege nonno ne,

“Kalutana dhongkwet turgerem.”

21Kar zin Yesu kizek nogo ne, “Irdng niga ngen aggayyu zoz ci kozozi anna ko?”
Angaru Yesu eet ci rubeni orge ci een Betsaida

22]vittak zin ciko Yesu ki demezyak orog ci een Betsaida, anyakttak zin ol uggak

Yesu eet ci rubeni abunna okko enne atadek nonno azzit kar kalawek
Tamutadden kangaru nonno.

23Aggam zin Yesu eet neci rubeni ko azzit kar kuwe orog abanyca. Baling uturek
enne amut ebere cik eet neci kar katadek nonno azzin, ijjinno zin Yesu, “Acinni
inna gii imma?”

24]cin zin eeti neci tadden kar kize ne, “Kacinni ol, abarik ogon kiwagon keena
ming owo.”

25Atadek bodok Yesu azzin ebere cik eet neci. Qoye zin eet neci ebere, kar Kicin
kaal dook jurrum.

26]ttonik zin Yesu nonno kuk ceeza, izek ne, “Ma okko orgato.”

Uduwa Peturu linglingon ci Yesu
(Mateyo 16:13-20; Luka 9:18-21)

2700t zin Yesu ki nuyak waginnek orogjowe cik aavtte Keseriyakte Vilipiakte.
Imma goola ijjin Yesu nogo izek ne, “Ma dim ol iyoko azi ne keeni anna ngene?”

280boddek zin nege, “Azi uggak ne, eeni inna Jon Batitimo; ovvo uggak azi ne
eeni inna Elija; ovvo bodok uggak azi ne eeni inna aritoit code arittowe cik
Tamutaddeno.”

291jjin bodok Yesu nogo, izek ne, “Inonnu niga keeni anna ngene?” Abarizek
Peturu nonno, “Eeni inna Kiristo wa atahala Tamutadden.”

30Uduwak zin Yesu nogo azi ne, “Ma aduwakku zoz necu eet imma udut.”

Ozoz Yesu zoz ci daiz cinne
(Mateyo 16:21-28; Luka 9:22-27)
31Akate zin Yesu edemez demezyak zoz ci azi ne apirna atin Ngerrti Eeto kaale
cik meelek kar loddikire kutuburret nonno, alaata cik olli wawaco Ceeze wa
Tamutaddeno ki demezzok wak lotinnou, aruwe atin enne kadak kar kitinga
daiza kurug iinyawe cik een iiyo.

320zoz enne zoz ci daiz cinne ko kiziyet ol dook, kar Peturu kutugur nonno
kuwe abanyca kar kuk kitizik nonno.

33Abarik baling okko Yesu ukce kar kegelem nuyak ciginnek, itizik zin enne
Peturu. Izek ne, “Nyehe ngatinanni Sitan, iréng inna inoni kaal cik
Tamutaddeno, abarik inoni inna kaal cik ol cik diirik!”

34Utu zin Yesu koole ki nuyak waginnek kivitak nonno kar kizek nogo ne, “Ming
orong eeti imma kunuwan, abunna ming erehek ele cinne, kar kodong
talakec cinne kar kunuwan.

35Ming orong eeti imma Kitiriz baiz cinne, okoloz atin, maije eeti ci okoloz baiz
cinne zoze cinanni ki kaviyak cik abunna, azunne atin.

36Nya ci abunna ming amuda eeti kaal cik lootu dook imma ngatu okoloz ruget
cinne?

37Icima, adima woye eeti ci diiri nya karagiz ruget cinne?

38Ming adak eeti aliyani zoze cinanni looce ci alawe ol kaal cik lootu ko ki buul

cik munyenu ko, adak atin aliyani Ngerrti Eeto buk zoze cinne ming okko enne
akku dingdingonte ci Baatinne ki anjilonya ciginnek alile.”

Marko 9

lEmena zin Yesu zoza annek nogo ne, “Kaduwakkung zoz ci een dede, anyak ol
ugge cik abile ngatu iréng atin atari daiz ming ngen Kkicinnet baalinet ci
Tamutaddeno ming akku doiza.”

Utuhuwe ele ci Yesu
(Mateyo 17:1-13; Luka 9:28-36)

2Ma baling edeccai iinya torkonom ngati edemeze Yesu ol, uwe zin enne Peturu
ki Jemis ki Jon biya taddena, ngati aavtte nege do. Utuhuwe zin ele ci Yesu
nginati ngati acine nege dook.

3]zeto voore ruumani ciginnek, vooriten ci azze loota ngatu.
4Kar zin ciko Eljja ki Muses kiyeltai ngume cinneng ozozo ki Yesu.

5Annek zin Peturu Yesu ne, “Demezoit, abunna ming kaavtte iyoko naga dook
ngatu. Keteehenycek titet iiyo ngintu, code cunne, code ci Musesi, kar code ci
Elija.”

6Iréng Peturu agga zoz ci kar kuduwa, otongooltte nege looc.

’Ikiya zin diizoci imma kar kubung nogo, iyowa zin mului diizoca: “Een necu
Ngeranni wa kirezi. Iziyyet zoz cinne!”

8Ataman niko, baling ovvo demezyaha acin looc, irdng ngen acin Elija ki Muses,
ize Yesu do niko.

9Ma baling ovvo nege aluccai biya, uduwak zin Yesu nogo zoz ci okkomi, “Ma
aduwak eet imma gii ci icinntu niga ko zee kitinga Ngerrti Eeto daiza.”
10Imigtoi zin nege nuyaha dede zoz necu, maije ngatu nege do ajjinno, anno ne,
“Zoz ucca ci een nya ci ingane woye eeti daiza ko?”

HJjjinnet zin nege nonno, “Nya ming azi demezzowa wak lotinnou ko ne akku
arrak Elija oowa ngati Kiristo?”

12Abariz zin Yesu zoz neci: “Een dede, akku Elija arrak, kar kidiman kaal dook.
Nya zin ming eherye azi ne apirna atin Ngerrti Eeto, kar kutubure ko?
13Abarik kaduwakkung, ikiya Elija, utuguzzek nege nonno kaal cik gerzek orong
nege ki bali ming eherye zoz ci obod ki nonno ko.”

Angaru Yesu logut ci anyak kuulo cik loryentak
(Mateyo 17:14-20; Luka 9:37-43a)

14Baling ivittak Yesu ki Peturu ki Jon ki Jemis nuyak balik ungnek nege looc ke,
icinnet uburuwet koole ci appwe nogo ki demezzok wak lotinnou ming adango
ki nogo.

15Baling icinnet ol dook Yesu, ukultek jeen kar kiviret koot kizzac nonno.
16[jjin zin Yesu demezyak waginnek, “Adangonu niga nya ki nogo?”

17Abarizek zin eeti imma orgene ci ollu, “Demezoit, kanyahaki ngeranni ci
anyak kuuloc ci loryento ci anyik nonno kijahe liim.

18Ming aggam gon kuuloci neci nonno, ovocek looc, kar kutura amut cik aduve
utuga, arik nyigit kar keteran ele. Kijjina nuyak cigunnek abunna ming ottok
kuulo neko, ir6ng nege uule.”

190bodek zin Yesu nogo, “Eehi, iget buul ci irong anyakku tuwenet ko, kabak
woye anna ki iget uumuc? Anyaktta logut necu rok annita.”

20 Anyakttak zin nege logut neci Yesu. Baling icin kuuloci Yesu, itivicek zin logut
necu looc kobobor, kuduv utugi.

21Jjjin zin Yesu beeti logut neci, “Akane morizi necu bali vonga?”
Obodek zin baatinne, “Akane morizi ming ngen enne idica.
22Jtimanit kuulo nonno lak cik meelek giir orong kuruk kadak ngati ajukeke

gwoo icima maam. Imma zin iyoko ming amanikan, eelawan ngati ogone gii ci
uuli inna.”

230bodek zin Yesu nonno, “Ming elemi eeti Tamutadden, obokce atin kaala
dook ngati eet ci elemi zoz cinne.”

24Ataman niko, egereny beeti doleco, “kelemi anna dede; eelawa kommog kaal
cik irong aanya kelema Tamutadden.”

25Baling icin Yesu koole ming avirak nogo, itizik zin enne kuulo cik loryentak.
Izek ne, “Inna kuuloci ci aditi iin ki utug ko, iyowa reenun ngati eet necu, ma
ngen amironik nonno bodok.”

26Egereny zin kuuloci neci loryento ko, kar zin kitivic logut necu kize tiir, kar
zin kiyowak tu. Utugu ele ci doleco ki eeti ci adaha kar ol cik meelek kizeto ne,
“Adak enne.”

27Maije Yesu aggam logut neci azzit kar zin enne Kkibil jeena.

28Baling oot Yesu ki nuyak caato, ijjinnet zin nonno ngati aavtte nege do, annek
ne, “Nya ming ir6ng naga kottok kuulo neko ko?”

290bodek zin Yesu nogo, annek ne, “Iyowa kuulo cik ogon niko lawinte ci
Tamutaddeno do niko.”

Aduwa bodok Yesu zoz ci daiz cinne
(Mateyo 17:22-23; Luka 9:43b-45)

30Utungtek nege ngineci looc kar koot kettedit ki orog ci een Galili. Irong Yesu
orong eet imma kagga nginti aavtte nege,

3leci enne edemez nuyak ciginnek. Izek zin enne nogo ne, “Ovvo atin ol adawa
Ngerrti Eeto kar kanyozik azzine cik ol cik diirik. Aruk atin nege nonno, imma
iinyawe cik een iiyo ingazi atin enne daiza.”

32Maije ngatu iréng zoz necu iizo nogo ootti, kar kotongooltte iréng ajjin nonno
ungec Cl Z0Z neci.
Ngene ci addikire ngatinneng dook?
(Mateyo 18:1-5; Luka 9:46-48)
33]vittak nege orog ci een Kapernaum. Baling ngen Yesu aave ceeza, ijjin zin
enne nogo, “Adangonu niga wanai nya?”

34Abarik ijaktte liim marrit goola wanai adangonu ngene ci anyak ddikirzet.

35Avvu Yesu loota kar kutu demezyak waginnek omoto ki rama kar kizek ne,
“Ming orong eeti imma ngatinnong kize oo, abunna ming een vurrut, kize ducait
ci ollu dook.”

36Idima zin Yesu dolec cidici kar zin kaanyik kibil orgene cinneng. Aggam dolec
azzit kar kizek nogo ne,

37“Ming ivata eeti imma dolec cidici zare cigannik, ivatana enne annita; ming
aggamana eeti imma annita, irong aggamana annit abarik aggama eet bali
ittonana annita ke.”
Ming iréng eeti emederyet agita, een enne eet cinna
(Luka 9:49-50)
38]ze wazin imma Joni ne, “Demezoit, kicinnta eet imma ottok kuulo cik
loryentak zare cigunnek, kar naga kizeteyya nonno ne anyik kibil, eci irong
enne een eet cinna.”

39Annek Yesu nogo ne, “Ma abilizzu nonno, illoi eet imma ci ogon kaal cik avula
zare cigannik ci aduwa zoz ci gerze ngatinanni.

“0Eci ming anyak eet ci irbng amarinet, een enne eet cinna.
41Kaduwakkung zoz ci een dede, ming aanyung eeti imma maam uduca zare
cigannik eci eegginnu niga olli Kiristo, amuc atin Tamutadden nonno.”

Zoz ci anyaha munyen

(Mateyo 18:6-9; Luka 17:1-2)
42A7i bodok Yesu ne, “Ming aanyik eeti imma dooli cikidik elemi zoz cinne ko
kittozo munyen, agano oroot ming ajukonik enne nyatapar ci addikire ki bee ci
addikire ecebonik inya cinne.

43.44Ming okkoyyi azziti cunne kar tugu baci, tedak tu. Abunna zin ming iizo
nginti baizo atte code, ngati woye iizo nginti baizo azzine dook, okko gwooya,
ngati irébng gwaa adite.

45.46Ming aanyi zoci cunne gool ci ogone munyen, ettedak tu! Maya abarik ming
okko rugeta zoce code, ngati abarik okko daiza zone dook, ngati ajukonik gwoo
wa alanyit udut.

4#7Ming aanyi ebereci cunne tugu munyen, aarak eberec neci tu. Maya abarik
ming iizo baalinet ci Tamutaddeno eberece code, ngati weete izowe eberene
dook ajukonik nginti gwooyo,

48looce ci, “irong uluta ciggek adai, irong gwaa ci ngineci adite.’
49 Atiman atin Tamutadden ol gwooya ki iyoko ming adiman ol balang itala.

50“Abunna mile, maije ming amaktal, adiman woye eeti kize mile bodok ku?
Anyait mediz ci milo elettine cuggok, kar avvut labak ki ol dook.”

Marko 10

Edemez Yesu ol zoz ci engerone eeti ki ngaa
(Mateyo 19:1-12; Luka 16:18)

IImma vurrta, utungek Yesu orog ci een zara Kapernaum looc. Uk zin enne
otone cijeeni roklooc ciol cik een zara Judeya, kar zin kuzuca orog ci aave moro
ci Jordani otone ci jeeni. Eci wagon avvunak ol cik meelek nonno, edemez zin
enne nogo.

2Ivita zin ol uggak cik een Varacis, ucubet Yesu ngati ajjinne zoz cu: Annek ne,
“Abunna ming oog eeti ngaa cinne?”

30bodek zin enne nogo, “Azi lotinnowa cik eher Musesi ko ne zoze ci engerone
eeti ki ngaa cinne?”

“Izeto zin nege ne, “Azi Musesi ne, ming orong eeti kengerto ki ngaa cinne, anyik
eet keteherek ngaa cinne waraga ci ooginto kar zin koog.”

5Kar zin Yesu kizek nogo ne, “Eher Musesi zoz neci niko eci niga eegginnu ol cik
okkomi ootti.

6Imma kanante ci lootu eenyce Tamutadden looc, ‘eenyca nogo kizeto eet ci
maci ki ci ngaaye.’

7*Eci zoze necu, ungnek atin eeti ci maci baatinne ki yaatinne looc kar koot
kurumet baiz ki ngaa cinne,

8kar ol nek een ram ko kizeto ele code.’ [Irong nege ngen eeggin ol rama, odowe
baizi cinneng.

Irong eeti imma anyak doiz ci engere nogo, eci Tamutadden urum nogo
ngatode.”

10Baling avvuto nege bodok ceeza, ijjinnet zin nuyaha Yesu zoz necu dee.

110bodek zin Yesu nogo, annek ne, “Ming anyak eet ci abure ngaa kar kuk
kabaito ki ngaa ci eet imma, aaz enne ngaa cinne.

12Kar ming een ngaa ci engero ki eet cinne kar bodok kuk kabaito ki eet imma,
aaz enne eet cinne.”
Amuyuk Yesu dooli cik kidik
(Mateyo 19:13-15; Luka 18:15-17)
13Anyakttak ol uggak Yesu dooli ciggek abunna amuyuk nogo. Maije zin nuyaha
itiziyet nogo.

14Baling icin Yesu zoz neci niko, utubur zin nong. Kar kizek nogo ne, “Aanycik
dooli neko kivitan, ma alamnyu nogo! Eci baalinet ci Tamutadden abale ol een
ci dooli cik ogon ki neko.

15Kaduwakkung zoz ci een dede, ming irdng eeti imma elemi baalinet ci
Tamutaddeno ki iyoko dooli cik kidik ko, iréng atin enne iizo baalinet neci.”

16Aggam zin enne dooli azzine, kar katadek nogo azzin amuyuk nogo dook.

Eet ci een jaitot ki Yesu
(Mateyo 19:16-30; Luka 18:18-30)
17Baling akate Yesu wet, ivirak eeti imma nonno kar kakatek uzungtinne, kar
zin kijjino, ize ne, “Demezoit ci abunna, kutugu nya kar kumuda baiz ci aave
udut?”

180bodek zin Yesu nonno, annek ne, “Nya ming awuya anneka ne demezoit ci
abunna ko? Illoi eet imma ci abunna, Tamutadden do niko.
19Agga inna lotinnok ciko: ‘Ma amunyi eet ci diiri, ma orootonu ki ngaai cik ollu,

ma ogorze, ma aduwa zoz ngati ovolonge eet imma, ma alaba ol kaal, tongoolle
baatunne ki yaatunne.”

200bodek zin eeti neci Yesu, annek ne, “Demezoit kuzute anna lotinnok neko
dook baling ngen keeni dolec rok iyoko.”

21Egelem zin Yesu nonno talninta, kar kize ne, “Anyak gii code ci azzenikin, bit
tuwoyi kaal cigunnek dook kar zin anyik orobiya ol cik amati, kar zin nyak
jainzet cunne tamu-kenga. Kar zin ijja nuwan kar ize nuyait cinanni.”

22Baling izik eeti neci zoz necu, angarunyan ngum. UKk zin etteda gool cinne, eci
enne anyak kaal cik meelek.

23Edev zin Yesu looc kar zin kizek nuyak waginnek ko ne, “Okkomi kak ngati
eet ci een jaitot kar Kitto baalinet ci Tamutaddeno!”

24Jkultek nuyaha zoz ci aduwa enne ko. Maije Yesu uduwa zoz neci bodok, ize
ne, “Niga dooli, okkomi kak ngati izowe eeti baalinet ci Tamutaddeno.

250bokce abarik ngati naganagawo kar kitto orotenit wa een volongnyoit ko
labak, imma eeti ci een jaitot okkomi ngati izowe baalinet ci Tamutaddeno.”

26 Amaliltte zin ootti cik nuyak waginnek oroot, kar kozozit nege do, izeto ne,
“Ngene ci woye amuda tirizenet ci Tamutaddeno?”

27Egelem zin Yesu nogo, kar kize ne, “Okkomi zoz necu kak ngati eet ci diiri;
imma ngati Tamutaddeno, illoi gii imma ci ommog nonno.”

28]tinga zin Peturu kar kizek Yesu ne, “Kutungteya kaal dook looc abunna
kanuyi inneta!”

29Kar zin Yesu kobodek nogo, azi ne, “Kaduwakkung zoz ci een dede, ming
anyak eet code ci ungnek ceez cinne icima gotonoggi icima ngonoggi icima
yaatinne icima baatinne icima dooli ciginnek icima ijjo, eci enne azunne zoz
cinanni ki kaviyak cik abunna Tamutaddeno,

30amuda atin enne buk kaal obon code lak obon code, amuda enne baize cu
(ceezi ki gotonoggi ki ngonoggi ki eetinneng ki dooli, ki kaal cik meelek giir kar
bodok ol kigidet nonno) Imma baize ci atin akku ko anyak baiz ci aave udut.

31Maije ol wak aavtte oowa kaale dook ovvo atin eeggin vurrut kaale dook.
Imma ol wak eeggin vurruti ovvo atin nege eeggin ootti.”
Aduwa Yesu dee zoz ci daiz cinne
(Mateyo 20:17-19; Luka 18:31-34)
32Baling ovvo Yesu ki nuyak ciginnek ovvo Jerusalema, owo Yesu oowe cinneng.
Abbaritet zinzetti cik demezyak ciginnek ko, imma ol balik annu nogo ke
otongooltte nege buk. Utu zin Yesu demezyak omoto ki rama abanyca kar
kuduwak nogo zoz ci atin ogononik ol nonno Jerusalema.

33]ze zin enne ne, “Kovvo naga rok Jerusalem, kar atin ol uggak kadaya annit
Ngerrti Eeto ngati alaat cik olli wawaco Ceeze wa Tamutaddeno ki demezzok
wak lotinnou. Etteddek atin nege nonno daiz kar bodok kanycik gaala cik ir6ng
een Yaud.

34Aranne atin ol neke nonno, uurtek amut, abbic allene, kar kuruwet kadak.
Imma iinyawe cik een iiyo ingazi atin enne daiza.”

Ajjin Jemisi ki Jon Yesu
(Mateyo 20:20-28)

35]vittak zin logoz cik Zebedee, Jemis Ki Jon, Yesu. Izektek zin nonno ne,
“Demezoit, korongnya abunna ming ogonoket gii ci kajjina naga ko.”

360bodek zin enne nogo, ize ne, “Nya ci orongnyu niga kutuguweung anna
igeta?”

370Oboddek nege nonno, “Anyik eet code ngatinnang kavvu atte cunne azzo,
okko code atte ci angeto, ming okko inna aave lecere ci alaanzetu.”

380bodek zin Yesu nogo, ize ne, “Irong niga aggayyu gii ci ajjinnu ko! Audenu
woye uduce ci kaudene anna kapirnane ko, icima aggamnyu batitimo ci

kaggama anna ko?” Animnyu woye niga piryanzet ci kokko anna kamuda ke?
Animnyu atin niga daiz ci atin kokko anna kadakne ke?

3%9Kar zin nege koboddek kizeto ne, “Kuula naga,” Izek zin Yesu nogo ne,
“Audenu atin niga uduce ci kaudene anna, ovvo bodok aggamnyu batitimo bali
kaggama anna ke,

“Omaije zoz ci okko eeti code aave atte ci azzo cinanni icima angeta, irbng anna
kaduwa necu. Een ngin neko cik idimanek Tamutadden ol cik atahala enne.”

41Baling aggac demezyaha wak eeggin omoto ko zoz ci ajjinne gonoggja Jemisi
ki Jon, Yesu, utubortek nogo nong.

42Utuwa zin Yesu nogo dook kavvuto ngatode kar Kize ne, “Aggayyu niga alaat
cik ol wak irong een Yaud ko agid ol ciggek, kar loddikire ciggek kiyelta komiz
cinneng ngatinneng.

43Ma ogonnu ki nege. Abarik, ming orong eeti imma kize alaan orgene cunnong,
abunna ming een ducait ci ollu,

#4kar bodok ming orong eeti imma kize oo, abunna ming een ducait ci ollu dook.

45Eci Ngerrti Eeto iréng akku kar ol kilinglingtek nonno, abarik alinglingek
enne ol, kar kaanyik ele cinne kize wawac ci ol cik meelek.”

Angaru Yesu eet ci rubeni een zara Bartolomeyo
(Mateyo 20:29-34; Luka 18:35-43)

46]vittak zin nege orog ci een zara Jeriko. Baling ovvo ciko Yesu ki nuyak
ciginnek ungnek orog neci looc, aave da eeti ci rubeni een zara Bartimaeus
ngerrti Timeyos loota goola abanyca alaye.

47Baling izik enne zoz ci azi ne, aave Yesu wa Nazereti ojonun, akate zin
egerenya, “Yesu Ngerrti Davide, eelawan!”

48Egerenycek zin ol cik meelek nonno kar kuduktak abunna ming aave liim,
abarik zin egereny muluwe ci appwe, “Ngerrti Davide bai, eelawa annita bai!”

491bil zin Yesu kar kize ne, “Duwak nonno anyik kikiya ngintu.” Utuya zin ol eet
neci rubeni ke, annek ne, “Eeh nimo, tinga jeena, ijja awuyi Yesu.”

50Ujukek zin ruum cinne looc, itinga jeena kar kikiyak Yesu.

>1[jjin zin Yesu nonno, annek ne, “Orongi kutuguwei nya?” Ize zin eeti ci rubeni
ko ne, “Demezoit, korongi kicine.”

52]zek zin Yesu nonno ne, “Bito, angaruwi tuwenet cunne.” Kar zin ataman niko

icino eeti wa rubeni ko, unu zin Yesu.

Marko 11

Itto Yesu Jerusalem
(Mateyo 21:1-11; Luka 19:28-40; Jon 12:12-19)
1Baling ojongozit Yesu ki nuyak ciginnek Jerusalem, oot zin rok orogjok cik
eeggin zara Bethphage ki Bethany cik ojongoz Bee ci Ingirou, itton zin nuyak
ciginnek rama,

Zkar kizek nogo ne, “Oot orge ci aave oowe cunnong ko, ming ovvo izzoyu orog
neci, amudannu atin moolet ci zigiro ngen eeti imma kotowe, ecebje keeta
vurrta. Oogtta zigir neci kar zin anyaktta ngatu.

3Ming ajjinnung eeti imma, azi ne, ‘Nya ming Ooganu zigir necu ko?’ Uduktak
nonno izektek ne, ‘Orong Manyi, obodane atidic.””

#0ot zin demezyaha oot urubta zigir neci ming ecebje reena arana goola. Ming
0VVO nege 00gi,

>jjjinto zin ol uggak cik abile nginati, “Ogonnu niga nya, oogju zigir?”

50boddek nege ol neke ki bali ming aduwak Yesu nogo ke, kar ol neke kaanycik
nogo koogta zigir kar koot.

’Baling Anyakttak nege Yesu zigir neci, kar zin kujuktek ruumani ciggek zigir,
kar zin Yesu kavvue.

8Etevetek zin ol cik meelek ruumani ciggek gool, imma ol uggak etteda varany
cik keenu zara kar ketevetek gool.

9Maije ol wak ovvo oowe ci Yesu ko Ki ol cik annu nonno vurrta ko egerenyit
anno ne, “Kinnatit Tamutadden!” “Umuyuk Tamutadden eet ci akku zare cik
Manyi!”

» «
!

10“Amuyuwe alaanzet ci akku ngati beetinna Davide!” “Kinnatit Tamutadden

tamu-kenga!”
HJtto zin Yesu Jerusalem kar kuk Ceeze wa Tamutaddeno. Ereny zin enne looc

dook, eci ize looci yomon, iyowa, oot zin ki demezyak ciginnek orge ci een
Bethany.

Otor Yesu keet ci een munec
(Mateyo 21:18-19)

I2Imma iiten ci reng baling ovvo nege ungnek Bethany looc, adak da Yesu
magiz.
L3[cin enne keet ci een munec varany, uk zin orong kicin ming anyak oyau.
Baling uzuca enne keet, amuda illoi gii imma, eci iréng een nyelok ci abbirne
keet neci.
14Kar zin enne kizek keet ne, “Maya ming irong eeti imma adak oyau cigunnek
udut.” Iziyyet zin da nuyaha ciginnek nonno ming aduwa zoz neci.

Yesu Ceeze wa Tamutaddeno
(Mateyo 21:12-17; Luka 19:45-48; Jon 2:13-22)
15Baling uzuca nege Jerusalem, itto zin Yesu reenun ci Ceez wa Tamutaddeno
kar zin kottok ol wak utene kaal nginati. Uubek lebelet wak evetek nege orobiya
ke looc ki lecerwa wak ol wak utene loberuknya,

16irong zin ngen elemi ol ngati odonge kaal cik tuwentak reenun ci Ceez wa
Tamutaddeno.

17Baling okko enne edemez nogo, annek ne, “Irong eherye: ““Awu atin ol Ceez
cinanni kize Ceez wa Lawinto olli lootu dook.” Abarik niga anyikku Kkize
‘nyaperit ci alungnye ogoryaha.”

18]ziyyet zin alaata cik olli wawaco ki demezzok wak lotinnou zoz neci, akatte

zin orongit gool ci kar kurukte nonno kadak, eci nege ongoole nonno eci zuwe
dook akulek demzinet cinne.

19Baling ize looci yomon, utungtek orog neci looc, oot reena.

Odok keet ci een munec
(Mateyo 21:20-22)
20lmma bali ngerret, baling ovvo nege owo, icinnet keet ci een munec odok
egeroi.

21Aada zin Peturu zoz neci kar zin iizek Yesu ne, “Demezoit, cinno! Odok keet ci
muneco bali otori inna ke!”

220bodek zin Yesu nonno, “Anyait niga dook tuwenet ngati Tamutaddeno.

23Kaduwaki zoz ci een dede, ming annek eeti imma bee necu ne, ‘Tinga, bit
jukek ele nyatapar ci addikire,” imma ngatu irong anyak zinzetti rama, abarik
elemi zoz ci aduwa enne ko okko akati moolet, ogonek atin Tamutadden nonno.

24]yoko zin, kaduwakkung, ming ajjinni Tamutadden gii lawinta, abunna ming
elemna, umuda inna gii neci, een atin gii neci cunne.

25.26Ming okko inna lawinet Tamutadden, kar bodok ngatu anyahonu dango da
ki eet imma, abunna ming alalneke nonno munyen ciginnek arrak, kar
Baatunne wa aave tamu-kenga kalalei innet munyen buk.”

ljjinnet ol komiz ci Yesu

(Mateyo 21:23-27; Luka 20:1-8)
27Arayya zin nege bodok Jerusalem dee, baling ngen Yesu owo reena Ceeze wa
Tamutaddeno, ivittak zin nonno alaata cik olli wawaco Ceeze wa Tamutaddeno
ki demezzok wak lotinnou ki loddikire.

28[jjinnet zin nege nonno, “Ogoni inna zoz necu komize ci ngene? Ngene ci aanyi
komiz kar tugu kaal neko ki iyoko?”

290bodek zin Yesu nogo, “Kajjinnung atidic jinenet code. Abarizeyang, kar atin
anna kuduwaung komize ci ngene ci kogonne anna kaal neko ko.

30Akku batitimo ci Joni tamu-kenga yo, icima akku ngati eet ci diiri? Uduktang
da!"

31Adangto zin arrak nege do, izeto ne, “Ming kazi ne, ‘Akku tamu-kenga,’ ajjinne
atidic enne, ‘Iréng zin niga elemnannu nonno nya?’

»n

32Abarik ming kazi ne, ‘Akku ngati eet ci diiri.”” Ongoole zin bodok nege zuwe,
elemtta ol dook een Joni aritoit ci zoz ci Tamutaddeno.

330boddek zin nege Yesu, “Irong naga kaggayya.” Izek zin Yesu nogo ne, “Iréng
zin anna kaduwakkung komize ci ngene ci kogonne kaal neko ko.”

Marko 12

Tubzenet ci ol cik alingling mane ci eeto
(Mateyo 21:33-46; Luka 20:9-19)
1Akate zin Yesu ozozik nogo yabzinta, azi ne, “Irir eeti imma keen cik een
vino. Uluwek luwat kuburuk, kar zin kada look ci kar atigon kamacuyek ol
merte. Kar zin keteeheny ceez ci ogon ki lebele ci ebehe ol mana. Kar zin enne
kaanyik ol ugge kabakte orobiyai kar enne keeron.

2Imma baling ibbireto kaala, ittonak zin enne ducait cinne ol nek alingling mane
cinne ko kivita kanyakta labi ugge.

3Abarik baling okko ducaiti azuca mana, aggamit nege nonno kar kibiccet kar
kottoit kuk azzine ollin.

#Ittonak zin manyi mana ducait imma nogo; uket zin nege ducait necu oo kar
kutuguzzo nonno gerzet.

SItton zin enne bodok ducait imma, uruwet zin ol neke nonno kadak. Itton zin
manyi mana duccak cik meelek; uruwet zin nege ugge, uruwet bodok ugge
kadaito.

6“Anyak eet code ci kar Kitton, een neci ngerinne, ci irez enne oroot. Kar zin
enne kitton nonno vurrta, azi ne, ‘Ongoole atin nege ngeranni.’

7“Abarik ol nek alingling manatoto anno ne, ‘Een necu dolec ci okko aragiz looc
ci akku ko, kuruwet nonno kadak, kar atin naga karagizet looc.’

8Aggamit zin nege nonno kar zin kuruwet kadak, kar kujuktek mana abanyca.

9“Ogon woye manyi mana nya? Akku woye enne okko aruk ol nek alingling
mane cinne ko dook kar kaanyik ol ugge mana neci.

10Ngen iiten imma niga ikebit zoz cu Warage ci Tamutaddeno wa azi ne: ““Okko
bee bali abure ol wak eenyce ko ize bee ci abilne ceez kommog veelek;

1Utugu Manyi zoz necu,
azize oroot ming kacin naga eberene’?”

120rongit zin loddikire gool ci kar kecebte nonno eci nege agga ozoz enne
yabzinet necu aaruk nogo. Ongoole zin nege koole; kar zin kutungttek nonno
looc kar koot.
Uruwet mucuru
(Mateyo 22:15-22; Luka 20:20-26)
I3Imma bali vurrta, ittonta zin olli Varacisi ugge ki olli alaan Herodi ol ugge
abunna ovvo aggam Yesu zoze ci 0Zoz enne utuga.

I4]vittak zin nege nonno Kkar zin kizettek ne, “Demezoit, kaggayi gon naga eeni
inna eet ci abunna. Iréng eeti imma alabanin, eci inna irezi ol dook. Abarik
edemezi inna ol zoz ci Tamutaddeno goole ci een dede. Abunna zin ming
karuweka mucuru alaan ci addikire Romi yo, gerza da?

15Kurukta mucuru yo, icima gerza ming iréng karuka?” Abarik Yesu agga ming
aruk nege talaben. Ize ne, “Nya ming orongnyu alabtang ko? Anyaktang
orobiyac imma ci een ziit kicino.”

16Anyakttak zin nege nonno orobiyac, kar zin Yesu kijjin nogo kizek ne, “Ma
ngum cu ci ngene bodok zara cik eherye ko cik ngene?” Abarizek nege nonno,
annek ne, “Ngum ki zar cik alaan ci addikire Romi.”

17Uduwak zin Yesu nogo, “Aanycik zin alaan ci addikire gii ci obod ki nonno,
aanycik Tamutadden gii ci obod ki Tamutadden.”

Ukultek zin nege nonno.

Rucenet ci atin okko akku

(Mateyo 22:23-33; Luka 20:27-40)
18]vittak zin bodok ol wak een Saddocis wak azi ne iréng atin ol ingazi daiza ko,
fjjinnet Yesu.
191zektek ne, “Demezoit, eherakket Musesi tilowinet ci azi ne, ming adak eeti
utungek ngaa ci ngen kitira dolec imma, anyik gotoni kurumte ki ngaa necu kar
kitirrtta dooli cik gotononi.
20Aavtte baliye logoz cik een turgerem. Uruco logut wa een abu Kkar zin kadak
ngati ngen kitira dolec imma.

21Urumte zin gotoniya wa annu nonno ko ki ngaa neci, adak zin bodok enne,
utungek ngaa necu illoi rok dolec. Ogon zin gotoniya wa annu nonno buk niko,
adai kizzi rok dolec imma ci ungnek looc.

22]réng zin logoz balik een turgerem abak ki ngaa cinneng ko arrita dolec imma,
imma vurrta adak ngaa necu buk.

23Ming ovvo ol ingazi daiza, okko ngaa necu een ci ngene, eci enne abaito ki
logoz cik eet code ko dook?”

240Qbodek zin Yesu nogo izek ne, “Abaccu niga eci irdng niga aggayyu Waraga ci
Tamutaddeno icima komiz cinne.

Z5Ming ovvo ol ingazi daiza, ir6ng eeti imma aruce, icima atiye dolecimma; ovvo
atin nege ogon kiwagon anjilonya cik Tamutaddeno tamu-kenga.

26Maije zin zoze ci ingazi ol daiza, ngen niga ikebit buwe ci Musesi, baling atuz
gwaa zari ngume ci Musesi, annek Tamutadden nonno ne, ‘Keeni anna
Tamutadden ci Aburahami, Tamutadden ci Isako ki Tamutadden ci Yakobo'?

27Iréng enne een Tamutadden ci ol wak adaito, abarik een Tamutadden ci ol
wak aruge. Abaccu niga zoze necu oroot.”
Lotinnok wak riilik
(Mateyo 22:34-40; Luka 10:25-28)
28]kiya zin demezoiti wa lotinnou code kar kizik nogo ming adango. Edenya
enne ming uduwak Yesu nogo zoz ci abunna, ijjin zin enne nonno, “Tilowinet
jang ci riili oroot tilowinte neko dook?”

290bodek zin Yesu nonno, izek ne, “Lotinnet ci riili oroot icu: ‘Iziyyet olli Israilo,
Manyi Tamutadden wanna, ode Manyi.

30Irez Manyi Tamutadden cunne, zinine cunne ki vongize cunne ki inoninte
cunne ki komize cunne dook.’

31Lotinnet ci een ram icu: ‘irez eet ci locariyo ki iyoko ming irezi inna ele
cunne.’ [lloi lotinnok ugge cik riilik ommog neko.”

320bodek zin eeti neci Yesu, “Uduwa jurrum, demezoit, ilemi inna ngati azi ne
ode Tamutadden, illoi Tamutadden imma, nonno do niko.

33Abunna ming irezi inna nonno zinine cunne dook, ki zoz ci aggawe nonno
dook, ki komize cunne dook, kar bodok irez eet ci locariyo ki iyoko ming irezi
inna ele cunne ko, riil tilowinet necu kommog kaal cik kapahek naga
Tamutadden.”

34Baling icin Yesu eet neci ming abarizek nonno zoz ci een dede, izek zin nonno
ne, “Iréng inna eeni reen baalinte ci Tamutaddeno.” Kar zin nginati, irong eeti
imma ngen orong Kijjin Yesu.

Een Yesu ngerrti ngene?
(Mateyo 22:41-46; Luka 20:41-44)

35Baling ngen Yesu edemze reena Ceeze wa Tamutaddeno, ijjin zin enne ol, izek
ne, “Azi gon demezzowa wak lotinnou ne een Kiristo ngerrti Davide ku?

o

360zoz Davide enne eliya Vongize ci Alile ize ne: “Annek Manyi Manyi cinanni
ne: “Avvu atte cinanni azzo ngati adingdingani ol, zee kutugu anna moddo
wagunnek, kavvuto zoone cigunnek.”

37 Awu Davide eliya nonno kize ‘Manyi.” Okko woye enne buk een ngerinne ku?”
Ataltto ol cik meelek balik iziyyet nonno ming o0zoz ke.

Itizik Yesu olli Varaciso ki demezzok cik lotinnou
(Mateyo 23:1-36; Luka 20:45-47)

38Baling ngen edemze Yesu, ize zin enne ne, “Uzutte demezzok wak lotinnou.
Orong kotozzo ruumanine cik azize kar ol kizzac nogo cuwa.

390rong nege katahalta lecerit cik azize Ceezinne wak Lawinto, kar bodok
koronggit kavvuto ngati riili ngati adahe ol kwoor.

40Alabta ngaai cik boyek ceezi, kar gon kalac Tamutadden uumuc ngati alawine.
Edez atin Tamutadden oroot ol cik ogon niko.”

Amuc ngaa ci boye Tamutadden
(Luka 21:1-4)

41Avvu zin Yesu otone code ngati arike ol muci ci Tamutaddeno, acin koole
ming ajukek orobiya uduc ci Ceez wa Tamutaddeno. Ujukttek zin ol wak een
jain muci ciggek orobiya cik meelek.

#2]kiya zin ngaa ci boye amati, ujukek zin orobiya rama cik een ziik.

43Utu zin Yesu nuyak waginnek kar zin kizek nogo ne, “Kaduwakkung anna zoz
ci een dede, ujukek ngaa ci boye ko orobiya cik ommog cik ollu.

4*Ajukek nege orobiya cikidik ming anyak nege orobiya cik meelek nunun;
imma ngaa ci boye ko, ming amati enne nunun, ujukek enne orobiya cik anyak
enne dook.”

Marko 13

Ozoz Yesu libenet ci Ceez wa Tamutaddeno
(Mateyo 24:1-2; Luka 21:5-6)

1Baling okko Yesu iyowa Ceeze wa Tamutaddeno, izek nuyaiti code nonno ne,
“Demezoit, cin di biyen cik appintek ko, ki ceez ci azize.”

2Obodek zin Yesu nonno annek ne, “Acinni inna ceezi cik appintek ko? Illoi atin
bee imma ci atadonik gooni, ajukonik atin biyena neko dook tu.”

Baayenit ci okko looci aturneke
(Mateyo 24:3-14; Luka 21:7-19)

3Baling ngen Yesu aave Biye ci Ingirou ci edevo ki Ceez wa Tamutaddeno,
ijjinnet zin ciko Peturu, ki Jemis, ki Jon, ki Andereya nonno lomuk, izektek ne

*“Duwakketa, akane atin kaala neko atinga? Nya ci iyela kar kaala neko
kutuguzze?”

5Izek zin Yesu nogo ne, “Icinto jurrum Kkar iréng eeti imma alabanung.

6Anyak ol cik meelek avvu zare cigannik, ovvo azi ne, ‘Keeni anna nonno,” kar
atin kulutet ol cik meelek.

’Ming iziktu niga zoz ci oronto ki duwa duwa cik oronto, ma ongoolinnu. Ogone
ladun kaala cik ogon ki neko. Maije iiten ci aturneke akku atin.

80oro atin looci cu ki looc ci, okko alaani cu ooro ki alaan ci. Omoti atin looci
kize kirikirik loocowe cik aavtte do do, iinak atin magiz ol. Een necu kananet ci
amudanne ol uucez.

%“Abunna zin niga buk ming ebekku eletti. Aggamnyung atin ol ovvoyyung
lokika kar kecebtung Ceezinne wak Lawinto. Imma zoze cinanni, ovvo atin niga
abilnnu ngati ddikiryyok ki alaat ibbaceku zoz cinanni nogo.

10lmma ngen looci kuturei, abunna ming uwahekku kaviyak cik abunna arrak
ol loocowe dook.

1Ming aggamnyung ol kar zin kanyaktaung lokiko, ma ongoolinnu zoz ci
aduwannu. Duwa zoz ci ajjin nege iiten neci, eci amire ki iget cik ozozu, abarik
0zoz Vongizi ci Alile.

12“Adawa atin gotoniya gotoni kadak, kar beeti ollu adawa ngerinne kadak.
Akul atin dooli ootti iréng ngen aziye zoz cik eetiggek ki beetiggek kar kuruwet
ciko baatinne kadaito.

13Amarinnung atin ol dook zoze cinanni, imma eeti ci abile kokkom, amuda atin
tirizenet ci Tamutaddeno.

Kaal cik irong ebere orong kicin
(Mateyo 24:15-21; Luka 21:20-24)

14“Ming icinntu ‘Gii ci Gerze’ ogone ngati iréng agano, aggac zin kar ol nek abak
Judeyakte ko kiviret koot biyene.

15Gerza ming aluccai eeti ci aave loruhuna taddena, ming utuguzze kaala neke,
abunna ming iréng iizo ceez kidimak gii imma reenun.

16Ming aave eeti imma manatoto, abunna ming iréng amironik ceez kuk
kanyaha ruum cinne amalkine.

17Gerza atin looci iiten neci ngati ngaai wak anyakce ki ngaai wak orokte.

18Alac Tamutadden abunna ming iréng kaala neko ogone tagiza,

marrit iinyawe neke alibe atin looci libenet ci ngen bali kitta ladun nginti
eenycane Tamutadden looc zee rok iyoko. Irong bodok atin gii imma ci ogon ki
necu iina udut.

20Ming iréng Manyi etted iinya neke kizeto idice, illoi eet code ci aruge. Abarik
zin zoze ci ol wak atahala enne, etted zin iinya neke Kizeto idice.

21Imma iitene neci ming anneki eeti code ne, ‘Cinno, aave Kiristo ngatu!’ icima,
‘Cinno, aave Kiristo ngati!” Ma elemi zoz neci.

22Avvu atin Kiristonya cik irong een dede ki arittok wak iréng een dede, ogon
kaal cik avula kar kulutet ol balik atahala Tamutadden ming amuda nege gool
ci alabane nogo.

23Abarik zin uzutte eletti; eci anna kuduwaung rit kaal neko dook ming ngen
kakate.
Ming okko Ngerrti Eeto akku

(Mateyo 24:29-31; Luka 21:25-28)
24“Imma zin iinyawe neke annu wazin wa apirnane ol, “Ukce atin koor Kkize
gidang, kar bodok nyelowi buk iréng alanyiti;
25jinak atin munyunya looc, kar kaala cik eel tamu-kenga kotomozo veelek.’
26“Kar zin iiten neci acin atin ol Ngerrti Eeto ming akku diizoca komize ci
addikire ki dingdingon.
27Kar enne Kkitton anjilonya ciginnek kulutta ol balik atahala Tamutadden
loocowe dook, ngati aturneke looci kuk rok nginti aturneke tamu-kengi.

Demzinet ci obod ki keet
(Mateyo 24:32-35; Luka 21:29-33)

28“lyoko edemezta zoz neci keete ci een cabuwanit ko: Ming ovvo vurrena
ciginnek iyowa, akatte aartik varany, aggayyu niko ize ojon tagiz.

29Ming icinntu niga kaal neko ming ogone, aggayyu nya ci ize ojon, kar kakate
zoz ci aturneke looci.

30Kaduwakkung anna zoz ci een dede, irdng atin buul cu adai zee kicinnet nege
iiten ci ogone kaala neko dook.

31Edeccai atin tamu-kengi ki looc veelek, maije zoz cinanni odongna iréng atin
edeccai.

Irong eeti imma agga wazin ci aturneke looci
(Mateyo 24:36-44)

32“lloi eet ci agga iiten icima wazin ci aturneke looci, iréng anjilonya tamu-
kenga, icima Ngerrti Eeto buk irdng agga, abarik Baba do niko ci agga.

33Uzutte eletti jurrum! Irong niga aggayyu akku iiteni neci atinga.

34Atubo zoz necu ki eet ci eroni: Ungnek enne kaal ceez cinne kar kaanyik
duccak ugge kebeit, ngen ngene ki linglingon cinne, kar kuduwak eet ci aave
arana ko kere manyi ceez.

35“lyoko zin icinto jurrum eci iréng niga aggayyu akku manyi ceez atinga, akku
yomona, icima baalin kenga, icima olowa ngerret tuulica, icima ngati iyowai
koor.

36Ming obok wet cinne, gerza ming amudannung ming adungnu.

37Nya ci kaduwakkung anna igeta, kaduwak ol dook: ‘Uzutte eletti!”

Marko 14

Orong alaata kuruwet Yesu
(Mateyo 26:1-5; Luka 22:1-2; Jon 11:45-53)
llyoko ize iinya cik anyigzai oowa ram kar ol kadakte liten wa Vardanginto, ki
Kwoor wa Umunet wak iréng Amukecari. Orongit zin alaata cik olli wawaco
Ceeze wa Tamutaddeno ki demezzok wak lotinnou gool ci kar kecebte Yesu
lomuk kar kuruwet nonno kadak.

2Izeto zin nege ne, “Iréng kogon iitene ci kwooro, ovvo atin ol avaraci.”

Avud ngaa Yesu maala orge ci een Bethany
(Mateyo 26:6-13; Jon 12:1-8)
3Baling ngen Yesu aave orge ci een Bethany adakce ceeze ci Simone wa adak
morizi wa een dhovo ko, anyaha zin ngaa imma gii ci ogon ki deere ci abbize
maali ci ongooli laala adak orobiya cik meelek, amacai keete ci een nard. Ilib zin
enne deere kar kudutek maal oo ci Yesu.

4Utuburet zin ol neke uggak nong nginati kar zin kizeto ne, “Nya ming aminye
ngaa necu maal ci okkomi tuwenta ko?

SUutai iyoko orobiyai cik eeggin ziik obet iiyo (300), kanyike weda orobiya neko
ol cik amati.” [tiziyet zin nege ngaa necu oroot.

6Ize Yesu ne, “Utungtek ngaa necu do, nya ming acunanu nonno ko? Utuguweya
enne annit gii ci azize.

’Arumenu gon niga ki ol wak amati odohize, eelannu atin niga nogo iiten ci
orongnyu niga. Maije anna irong kaavtte ki iget odohize.

8Utugu ngaa necu gii ci ogon enne. Udduteya enne annit maal ci ongooli laala,
adimana annit kar atin kuk kadawe iloma.

9Kaduwakkung zin zoz ci een dede, ming uwahe kaviyaha cik abunna looccok
dook, okko gii ci utugu ngaa necu ikeb kize zoz ci aadane ol nonno.”

Ovolonge Judasi Yesu alaate
(Mateyo 26:14-16; Luka 22:3-6)

10Imma zin Judasi Iskariyoti wa een demezeyait code ci Yesu demezeyahe wak
een omoto ki ram, uk enne ngati alaat cik olli wawaco Ceeze wa Tamutaddeno
kar kuk kimitanek nogo gool ci aggame nege Yesu.

1 Atalne nege oroot baling ovvo aziye zoz necu niko, kar zin kuduktak nonno
orobiya cik ovvo nege anyike nonno. Oronga zin Judasi gool ci kar kaggamek
nogo Yesu kecebe.
Adakce Yesu ki demezyak waginnek
(Mateyo 26:17-25; Luka 22:7-14,21-23; Jon 13:21-30)

12Imma iitene wa akanane Kwoor wa Umunet wak ir6ng Amukcari, baling ize
keer ci otongde ol nyoon ci azzeto Vardanginto, ijjinnet zin nuyaha cik Yesu
nonno, izektek ne, “Orongnyet inna agit koot kidimanta dainet cik liten wa
Vardanginto nga?”

13[tton zin Yesu nuyak ciginnek rama, annek ne, “Oot orgato, Bethanya, ming
urumtou Ki eet ci atik maam ijja, unuwet nonno.

14Uduktak manyi ceez neci izowe enne ke ne, ‘Ajjinne demezoiti: Aave ceez ci
erennou nga ci atin kovvo kadak ki nuyak wagannik liten wa Vardanginto
nginati?’

15]yelekkung atin enne iget ceez ci atadonik imma taddena, etevete kwaana
jurrum. Idimanit zin niga kaal dook nginati.”

1600t nuyaha orgato, urubta kaal dook ki bali ming uduwak Yesu nogo ke.
Idimanit zin dainet cik liten wa Vardanginto.

17Ma baling ize looci yomon, ivita Yesu ki demezyak omoto ki ram.

18Baling ngen nege adakce buurato, ize zin Yesu ne, “Kaduwakkung anna zoz ci
een dede, adawana atin eeti code ngatinnong annita, eet ci kadayina buk.”
190mozte demezyaha oroot, uduktak zin nonno ngene ecode ecode, “Iréng een

annita Manyi?”

200bodek zin Yesu nogo annek ne, “Eet code ngatinnong cik eegginnu omoto ki
ram ko, eet ci arumo azzina ki nonno ming kadutana balang tobowe code.
21Adai atin enne Ngerrti Eeto ki bali ming eherye Warage ci Tamutaddeno ke.
Olle abarik ci eet ci adawa Ngerrti Eeto! Abunna weda ming ir6ng enne arritai.”
liten ci adahe Manyi ahat ci baalino
(Mateyo 26:26-30; Luka 22:14-23; 1 Korinto 11:23-25)

22Baling ngen nege adakce, idima Yesu umune, kar kanyik Tamutadden zany,
kar kubunyan, kar zin kanyik nuyak waginnek, azi ne, “Adait, een necu ele
cinanni.”

23]dima zin bodok Yesu uduc ci vino, kar kanyik Tamutadden zany, kar zin
kanyik demezyak, kar zin nege dook kuudet.

24Annek enne nogo ne, “Eeggin neko biye ciginnek olomo, kar ol cik meelek
kurumtozik Tamutadden.

25Kaduwakkung zin zoz ci een dede, irong atin anna bodok kaudi merte cu udut
zee kuk kuud merte ci een jor baalinte ci Tamutaddeno.”
26Baling ebennit nege long, oot zin rok Bee ci Ingirou.

Aduwa Yesu zoz ci etezine Peturu nonno
(Mateyo 26:31-35; Luka 22:31-34; Jon 13:36-38)
271zek Yesu nogo ne, “Aviryu atin niga dook, ungnekang looc.” Izek bodok nogo
ne, “Eherye Warage ci Tamutaddeno, azi Tamutadden ne, “Karui atin anna
tuwayoit, kar atin azza kazante.’

28Ming kitinga anna daiza, kokko atin anna oowe cunnong Galiliya.”

29]zek zin Peturu nonno ne, “Ming nunun iviret ol dook zoze cunne, iréng atin
anna kaviri.”

300bodek zin Yesu nogo, izek ne, “Kaduwakkung zoz ci een dede, wazin necu
eliya, amikzena atin inna annit lak iiyo, ming ngen tuulici korok lak rama.”

31Maije abarik Peturu aduve oroot, ize ne, “Ming kadai anna nunun, kadai ki
inneta, irdng atin anna keteze.” Izeto zin gonoggja dook ki iyoko ming aduwa
Peturu ko.

Ala Yesu Tamutadden
(Mateyo 26:36-46; Luka 22:39-46)

32Baling oot nege otone ci Gethsemane, izek zin Yesu nuyak waginnek ne,
“Avvut loota ngatu ming ngen anna kokko lawinet Tamutadden.”

33Uwe zin enne Peturu ki Jemis ki Jon korkorrit buk ki nonno. Akate zin enne
omoze ibil zinin cinne jeena,

34kar enne kizek nogo ne, “Auce annit zinin, abile zinin jeena, utugu Ki ci ize
ojon daizi ngatinanni. Avvut ngatu, ma adungnu abarik alayo.”

35Baling oto doyoit niko, uyuwe Yesu kar kala Tamutadden abunna iréng iiteni
ci daiz cinne ir6ng akkunnak nonno.

36]ze ne, “Baba, obokce kaala dook ngatunne, madan zin abarik pirnanet cu
ngatinanni. Tugu zoz cunne, amire ki zoz cinanni.”

37Imire zin enne uk ngati nuyak ciginnek, amuda ming adunge. Annek zin Yesu
Peturu ne, “Simone, een ebere cigunnek ungnyak? Irong woye inna acine
doyoit?

38]cinte kar alayo abunna iréng atimannung loryen. Orong vongizi, maije ele
iréong okkomi.”

39Imire bodok Yesu uk lawinet, aduwa zoz wanai dee.

40Baling obodak enne demezyak, amuda nogo dee ming adunge, eci idingdinget
ebere ciggek ungnyak. Irong nege agga gii ci kar kuduktak nonno.

410boda enne bodok lawinta, ize lak iiyo, amuda demezyak ming adunge, annek
nogo ne, “Ngen dim niga adungnu niko? Elezzo! [kiya iiteni. Icinnet ming adawa
ol Ngerrti Eeto azzine cik olli munyenu.

#2Itingaz jeena! Kotozzo! Avvu eeti ci adawana annit ngatu!”

Cebinet ci Yesu

(Mateyo 26:47-56; Luka 22:47-53; Jon 18:3-12)

43Baling ngen Yesu ozozi, iyowa zin Judasi wa een demezeyait cinne code
demezeyahe cik eeggin omoto ki rama ko. Orkora enne ki koole, anyak ki ilanya
ki ulukwa, ittona nogo alaata cik olli wawaco Ceeze wa Tamutaddeno, ki
demezzok wak lotinnou ki loddikire cik orgu.

44Uduwak Judasi nogo gool ci ovvo nege aggame nonno icu: “Eet ci kokko anna
kacucu ko nonno ele neci; ecebit nonno kar ootte ngati ebekku nonno.”

450zorowak zin Judasi Yesu, kar kizek ne, “Demezoit!” Kar kucucu nonno.
46 Aggamit zin ol neke Yesu kar kecebit.

47Uvuca zin eeti imma olle nek wanai abile ki Yesu ko nyatubat, kar zin ketteda
ducait ci alaan ci addikire wawaco itat ne, pur.

48Annek zin Yesu nogo ne, “Avvunnu niga ilanyai ki ulukwa ovvo aggamnyang
kiwagon eeti ci egerzan looc?

49Kaavtte anna Ki iget odohize, kedemze reena Ceeze wa Tamutaddeno, iréng
da niga ecebjang nya? Abunna Waraga ci Tamutaddeno ming akati moolet.”
50lviret zin demezyaha cik Yesu, utungtek nonno looc do.

51Baling aggamit ol neke Yesu, unu zin logut imma code ci aim ruumani cik
adimanai waruca,

>Zpaling orong nege kaggamit nonno, ivir zin enne ngadhirir utungek ruum
wanai amalkine ke looc.

Ozoz Yesu zoz cinne lokika
(Mateyo 26:57-68; Luka 22:54-55,63-71; Jon 18:13-14,19-24)

53Qotte zin ol Yesu rok alaan ci addikire wawaco, kar alaani ci tuwayau ki
loddikire ki demezzok wak lotinnou kulutai ngatode.

>4Unu zin Peturu Yesu arrak doyoit, rok aluwa ci alaan ci addikire wawaco. Kar
kavvu loota ki ol cik ebekce arana, kar kavvik gwoo.

550rong zin alaata cik olli wawaco Ceeze wa Tamutaddeno ki loddikire cik
lokika baci ci utugu Yesu kar nege kuruwet nonno kadak.

56Udukta zin bbacaha cik meelek zoz ci een volong ngatinne. Ongorko zin zoz
cinneng do.

57Itingta zin ol uggak jeena kar kudukta zoz ci een volong ngati Yesu azi ne,
58“Kizikta naga nonno ming azi ne, ‘Kegerezani atin anna Ceez wa

Tamutaddeno eenyet eeti azzine ko kar iinyawe cik een iiyo keenyeti Ceez wa
Tamutaddeno imma, iréng eenyet eeti ci diiri.”

59Ngen zoz ci aduwa nege ko ongorko dee.

60Itinga zin alaani ci addikire wawaco jeena, kar zin kijjin Yesu kizek ne, “Iréng
inna okko abarizi zoz necu?”

61Abarik Yesu ijahe liim, illoi rok gii ci abarizi.

Ijjin zin bodok alaani ci addikire wawaco nonno, annek ne, “Eeni inna Kiristo,
Ngerrti Tamutaddeno wa Umuyuwe?”

620bodek zin Yesu nonno, annek ne, “liny, Keeni, acinni atin Ngerrti Eeto ming
aave atte ci azzo Tamutaddeno, kar atin kikiya diizoca tamu-kenga.”

63Erec zin alaani ci addikire wawaco ruum cinne ngati omozine. Kar zin enne
kijjino, “Nya ming korong naga bbacak ugge ko?

64]ziktu niga zoz ci awule Yesu Tamutadden. Inonnu niga nya?” Etteddek zin
nege nonno dook lokiko azi ne agano enne ki daiz.

65Kar zin ol uggak kakate kuturtek nonno amut, ecebit ebere ciginnek kar
kuruwet coolite, kar kizettek ne, “Duwa da ngene ci arukin!” Kar ol cik ebekce
kootte nonno kar kuruwet.

Etezine Peturu Yesu
(Mateyo 26:69-75; Luka 22:56-62; Jon 18:15-18,25-27)

66Baling ngen Peturu aave reena, ikiya zin ducaiti imma ci ngaaye ci alaan ci
addikire wawaco.

67Baling icin enne Peturu ming aavik gwoo niko, Atangamek enne nonno oroot.
Kar zin kizek nonno ne, “Orkoryyu gon inna buk ki Yesu eet ci Nazereti ko.”

68Maije Peturu etezo. Kar kize ne, “Irébng anna kagga zoz ci ozozi inna ko keng
ki boic.” Aduwa Peturu zoz necu kar zin kiyok kuk reena, ogok zin tuulici.

69Baling icin ducaiti ci ngaaye nonno bodok nginati, izek bodok ol nek abile
abanyca ke ne, “Een eeti neci demezeyait ci Yesu buk.”

’OEtezine Peturu ele dee. Maije ngintidici niko, izektek ol nek abile ki Peturu ko
ne, “Dede, eeni inna demezeyait ci Yesu, eeni inna eet ci Galili.”

71Akate zin Peturu torinet ele cinne, kar Kittonik ele cinne nogo, ize ne, “Iréng
anna kagga eet ci aduwannu niga zoz cinne ko.”

72 Ataman niko ogok bodok tuulici lak rama. Aada zin Peturu zoz bali uduwak
Yesu nonno ke, annek ne, “Ming ngen tuulici kogok lak rama, amikzena atin inna
annit lak iiyo.” Kar zin enne kavvu loota kutulu.

Marko 15

Ucub Pilato Yesu
(Mateyo 27:1-2,11-14; Luka 23:1-5; Jon 18:28-38)

IMa bali ngerret ingani, odolta zin alaata cik olli wawaco Ceeze wa
Tamutaddeno ki loddikire, ki demezzok wak lotinnok wak Musesi, ki loddikire
wak lokiko ko dook zoz cinneng. Ecebit Yesu kar zin koot kanycik nonno Pilato
ddikiryoit ci gaala cik Romi.

2[jjin zin alaani Pilato Yesu izek ne, “Eeni inna alaan ci Yaudo?”

Obodek zin Yesu nonno, izek ne, “liny, ogon ki iyoko ming aduwa inna ko.”
30volongte alaata cik olli wawaco Ceeze wa Tamutaddeno Yesu kaale cik
meelek giir.

#[jjin zin bodok Pilato nonno izek ne, “Illoi zoz ci abarizi inna zoze cu? Cin da
meele kaala cik arike nege inneta.”

5Abarik zin Yesu iréng abariz zoz neci, ukulek zin Pilato nonno.

Ettedik ol Yesu daiz
(Mateyo 27:15-26; Luka 23:13-25; Jon 18:39-19:16)

6Maije da gon keere ci adahe Yaudi kwoor ci Vardanginto, ooga gon alaani eet
lagama ming elemtta ol.

’Ecebje da eeti ci een Barabas lagama zoze ci aruwe enne eet zoze ci aburne
nege nong ngati gaalau, oyoho ki aciir kuruk eet kadak.

8lvita zin koole, ajjin Pilato abunna ming ooga eet code lagama kiwagon
erkinyai.

?ljjin zin Pilato nogo izek ne, “Orongnyu niga koogaung alaan ci Yaudo?”

10Agga alaani Pilato ming eceb alaata cik olli wawaco Yesu gaganiko, eci nege
emederan nonno.

HAbarik alaata cik olli wawaco ko, otomomtek ol dook kar Kijjinnet Pilato
abunna ming ooga Barabas, kar kutung Yesu kecebe.

12[jjin zin Pilato nogo izek ne, “Kutugu zin nya ngati eet ci awuyyu niga kize
alaan ci Yaudo ko?”

13Egerenyit nege izeto ne, “Todowek nonno keet ci een talakec!”

14Jjjin zin Pilato nogo, “Nya? Abac enne gii jang ci gerze ko?” Abarik egerenyit
oroot, “Todowek nonno keet ci een talakec!”

150rong Pilato abunna koole ming atalne, oogak zin enne nogo Barabas, kar zin
kanyik aciir kibecet Yesu kar zin vurrta kaanyik nogo koot kotoddoc nonno
keete wa een talakec.
Aranne aciiri Yesu
(Mateyo 27:27-30; Jon 19:2-3)
16Qotte aciiri Yesu rok aluwa ci een zara pratoriyom ceeze ci alaano, kar
kutuyya aciir cik meelek.

17]vita zin uburucehe Yesu ruum ci een lodding, kar bodok kulucca itaa ci een
biila kar zin kartiye nonno oo.

I8Kar zin kadacit nonno kizeto ne, “Eeh, alaan ci Yaudo!”

190gowanit zin nege oo ci Yesu keeta lak cik meelek giir, kar bodok kuturtek
amut. Akattek uzungtti looc azi ne kongoolina alaan cinneng, abarik ette aranne
nonno.

20Baling adaccit nege nonno, aarta ruum wanai een lodding aburceke nege
nonno ke kar kuburucek ruumani waginnek. Ootte zin nonno ovvo ododek keet
wa een talakec.

2IImma goola, urumto nege ki eet ci azi zar ne Simone ci orog ci een Cyrene.
Een enne beeti Alizanduru ki Ruvos. Etted da enne orog abanyca, ommogtek
zin nonno Kitik talakec.

Otodoyyek aciiri Yesu talakec
(Mateyo 27:31-44; Luka 23:27-43; Jon 19:17-27)

22 Anyakttak zin nege Yesu rok nginti annek ol ne, Gologota, (Azi ungec cinne ne
nginti ootti cik ol wak adaito).

23Kar zin kanycik Yesu merte ci ongotane ki yani ci akku keete ci een zara
myrrh, maije enne utubur iréng audi.

240todoyyek zin nege nonno talakec. Baling orongit kengerit ruumani ciginnek,
arrit zin nege bibi kar kittak gon ette eet cu ruum ruumanine neke.

250todoyyek nege nonno ngerret iiwe wagon kowane eeza bongita ko, azi eci
gaalau ne, “Ii torkoc.”

26Eteherit zin nege zoz ci obod ki Yesu azi ne: ALAAN CI YAUDO.

27.280Qtodoyyek zin nege ogoryak cik een ram buk telecwa ki nonno, aave code
otone ci azzo okko code aave otone ci angeto.

2%Imma ol nek etted goola, atizik Yesu oroot, kar zin kadacit kizettek ne, “Eeh!
Innet ele icu bali azi ne, kegerezani atin Ceez wa Tamutaddeno kar zin bodok
teheeny ceez imma iinyawe cik een iiyo.

30Aara ele keete ci een talakec ko Kar tiriz ele cunne.”
31Atararte zin bodok alaata cik olli wawaco ki demezzok wak lotinnou nonno
buk, kar kizeto ne, “Itiriz enne ol, abarik irdng woye enne atiriz ele cinne!

32Anyik Kiristo necu, wa een alaan ci olli Israilo, kaara ele cinne talakeca kikiyak
looc, kar woye naga Kkicinnta bak kelemnana nonno.” Maije ol nek odode ki
nonno ko odomit bodok nonno oroot.

Daiz ci Yesu
(Mateyo 27:45-56; Luka 23:44-49; Jon 19:28-30)

33Baling ize wazin keng, ize looci ne ritak kiriri, kuzuca koor iiyo.
34Baling ize koor iiyo, egereny zin Yesu oroot muluwe ci appwe, “Eloi, Eloi, lama

sabachthani?” Azi ungec ci zoz necu ne, “Tamutadden wananni yei,
Tamutadden wananni yei, utungeya inna annit looc nya?”

35Baling iziyyet ol balik abile ojonun ke Yesu ming egereny, izeto zin nege ne,
“Iziyyet, awu enne Eljja.”

36]vir eeti imma ngatinneng kar kidima ruum kocowek merte, aarik keet kar
kaanyik Yesu kuud. Kar kizek nogo ne, “Iyoko, utunget nonno do. Kicinnet da
ming akku Elija kikiya kaara nonno talakeca.”

37Utulu Yesu oroot, etteda zin zinin.

38Erece zin ruum ci enger Ceez wa Tamutaddeno orgena, taddena rok looc.
39Baling izik ddikiryoiti ci aciiru bali abile ojonun ki Yesu ko uluwa cinne kar
bodok kicin gool ci adahe enne, ize ne, “Een eeti cu Ngerrti Tamutaddeno dede!”

40Anyak ngaai ugge cik edenya nogo reena. Imma ngaane neke aave Mariya
Madalina ki Mariya eeti Jemis wa dici ki Yosevo, anyak bodok ngaa ci een
Salome.

“1lmma looce ci Galili unuwet ngaai neke nonno kar Kitirizet nonno nginati.
Aavtte bodok da ngaai uggak cik orkora ki Yesu Jerusalema.

Dawinet ci Yesu
(Mateyo 27:57-61; Luka 23:50-56; Jon 19:38-42)

42Een da ii neci iiten ci adimane ol kaal cik liten wa Yubzento. Ki iyoko ize ojon
yomon ko,

43jtinga Yosevo wa orog ci Arimatiya wa bodok een eet code olle wak een
nyakanganete cik Yaudo, kar kize eet ci ere baalinet ci Tamutaddeno, uk ngati
alaan Pilato kar kuk Kijjin ele ci Yesu.

44*Amalile Pilato oo baling izik ming adak Yesu ataman. Utu ddikiryoit kar zin
kijjin nonno ming adak Yesu dede.

4SImma baling izik enne ngati ddikiryoit azi ne adak Yesu dede, aanyik zin
Pilato Yosevo kuwe ele ci Yesu kuk kada.

46UJtuwa zin Yosevo ruum, aara ele ci Yesu kar kulucek ruum neci, kar kaarik
ilomi ci aave ngiloma. Kar koborboranek bee tatug ci ngilomo.

4’Edenyca Mariya Madalina ki Mariya wa een eeti Yosevo nginti arike nege ele
ci Yesu.

Marko 16

Itinga Yesu daiza
(Mateyo 28:1-8; Luka 24:1-12; Jon 20:1-10)
1Baling okko aturneke liteni wa Yubzento niko, oot Mariya Madalina ki Salome
ki Mariya wa een eeti Jemisi, ovvo uuta keen cik ongooli laala, ocok ol maala
abunna ovvo avude ele ci Yesu iloma.

ZMaije baling edeccai liteni wa Yubzento ngerret, ingazi nege iitene wa een
Dominika, ovvo iloma.

3Imma goola, ijjinnet zin eletti, “Ngene atidic ci okko apik bee iloma tatuga?”

“Imma baling uzucca ilomi, icinnet nege tadden, amuda bee bali addikire aave
iloma tatuga ke ming ipiyai avvu reena.

5Baling ovvo nege iizo ilomi, umudda logut ci aim ruum ci voori ming aave
otone ci azzo. Ukultek zin nege jeen.

6Izek zin logut neci nogo ne, “Ma akulekku jeen, orongnyu niga Yesu wa
Nazereti, wa bali ododek ol talakec. Itinga enne daiza, irébng enne aave ngatu.
Icinnet ilomi bali abahek ol ele cinne ke.

’Abarik oot uduktak nuyak ciginnek ki Peturu zoz cu: ‘Okko enne oowe
cunnong rok Galili. Ovvo atin niga acinnu nonno nginati, ki bali ming uduwaung
enne igeta ke.””

8Baling iyokta zin nege iloma kar zin kiviret ngati amaliltte nogo ootti, abbaritet
nege oroot. [rong zin nege aduwak eet imma zoz necu eci nege otongooltte looc
oroot.

lyelek Yesu nuyak ciginnek ele
(Mateyo 28:9-10; Jon 20:11-18)

9Baling okko Yesu ingazi daiza iitene wa een oo biranoca, iyelek zin enne ele
cinne arrak Mariya Madalina, wa bali ottowe enne ngatinne kuulo cik loryentak
een turgerem Kke.

10Uk zin Mariya uduwak ol cik uluwanu balik gon aavtte ki Yesu ke.

11Baling iziyyet nege ngen Yesu aruge, kar Mariya kicin nonno, irdng nege atu
ZOZ neci.
Ikiyak Yesu nuyak ciginnek
(Luka 24:13-35)
I2Imma bodok vurrta, iyelek Yesu ele cinne nuyak ciginnek rama ngati aave ele
cinne do, baling owo nege goola.

L3Imijrtte zin nuyaha neke oot uduktak nuyak gonoggi, irong gonoggja elemi zoz
cinneng dee.
Kaal cik ogon nuyaha cik Yesu
(Mateyo 28:16-20; Luka 24:36-49; Jon 20:19-23; Buk wa Toniau 1:6-8)

14Ma bali vurrta iyelek Yesu ele nuyak ciginnek omoto ki code ngati adaine.
Egerenyek zin enne nogo zoze ci iréng nege anyak tuwenet, kar bodok
kokkomit nogo ootti abure irong elemi zoz ci ol balik icinnet nonno ngati itingai
enne daiza.

15Annek zin Yesu nogo ne, “Oot loocowe dook uwaktek ol veelek kaviyak cik
abunna.

16Ming elemna eeti imma kar kaggamozik nonno batitimo, atiriz atin
Tamutadden nonno. Maije eeti ci irong elemi, ettedozik nonno lokiko.

17lyelai atin kaala ciko ngati ol wak elemna zoz cinne: Ottok atin nege kuulo cik
loryentak zare cigannik; 0zoz atin nege zoz utugettine cik een jor aavtte do do;

18ming ebera nege uwanya azzine nunun; ming aud nege yani ci aruk ol, irong
ogonik nogo gii imma udut; atadek atin nege ol wak omori azzin ngati alawe
Tamutadden, ovvo atin zin ol neke abunna.”

Odonge Yesu uk tamu-kenga

(Luka 24:50-53; Buk wa Toniau 1:9-11)
19Baling ozozek Manyi Yesu zoz ki nogo, odonge zin enne uk tamu-kenga kar
kavvu ngati doizo atte ci Tamutaddeno azzo.

2000t zin nuyaha uwaktek ol zoz ci Tamutaddeno loocowe dook. Ilingling zin
Manyi ki nogo kar kaanyik zoz cinne kutuguwe goole ci ogone nege kaal cik
avula.

Luka
Luka 1

Z0z 00
1Eteherit ol cik meelek ngaridet cik obod ki kaal balik utuguzze orgene cinna,
2ki baling kaggama naga ngati ol balik een bbacak ki duccak cik zozak ke.

3Kar zin ming Kkicina anna eliya kaal dook kanenta, abunna ngatinanni kar
keteher zozzok neke dook jurrum, keheriki anna inneta, Theophilos,
“kar atin inna gga kaal cik eherye bali edemzeki ol innet ko.

Uduyai tirranet ci Jon Batitimo

Imma erkite bali abale alaani Herodilooc ci Judeya, anyak da eet ci
wawaco een zara Zakaria, akku enne tatuge ci olli wawaco biilet ci Abijah; akku
ngaa cinne Elizabethi tatuge ci Aaroni.

6Abunna bali nege aggam zoz ci Tamutaddeno oroot. Acin bodok ol nogo ming
azunne lotinnok wak Manyi ki keerani ciggek.

’Maije ngatu, illoi nogo dooli, eci Elizabethi abile; anyait zin nege dook erkinya
cik meelek.

8Baling ize iiten ci alinglinge Zakaria zoz ci Tamutaddeno,

atahaltta zin ol nonno goole ci aruwe nege bibi, kiwagon ming ogon olli
wawaco keere cinneng, okko enne rok Ceez wa Tamutaddeno kuk kubburrutan
lotagong ecito ngati Manyi.

10Kar baling ikiya ii ci okko enne abburrutane lotagong, ovvo ol wak ala
Tamutadden ke dook aavtte reena.

Hlyelek zin anjilo ci Manyi nonno ele, ibil itela abanyca ngati aave lotagongi.
12Baling icin Zakaria nonno, ukulek jeen, kar enne kotongoole oroot.

13Maije anjilo annek nonno ne, “Ma ongoole gii imma, Zakaria; izik Tamutadden
lawinet cunne. Arritaki atin Elizabethi ngaa cunne innet dolec ci maci, kar inna
katek nonno zar cik een Jon.

l4Anyahaki atin enne innet talninet, ovvo atin ol cik meelek atalne iitene ci
tiranet cinne,

cik amukecari, aave atin Vongizi ci Alile ki nonno tiranta.

160bodane atin enne ol cik Israilo meelek giir kivitak Manyi Tamutadden
cinneng.

170kko atin enne oowa ngume ci Manyi vongiza ki komize ci Elija, kar atin
kutuhu zinzetti cik beetiggek ngati dooli ciggek kar ol wak iréng elemi kar
kelemtta genyiz ci abunna, kar kidimanit ol kerec Manyi.”

18[jjin zin Zakaria anjilo, “Kagga atin anna zoz necu ku? Kiize anna matiyoc kar
ngaa cinanne kanyak erkinya cik meelek.”

19Abarizek zin anjilo nonno, “Keeni anna Gaburel. Kabili anna ngati aave
Tamutadden, ittonai anna kar kikiya kozozein kar kuduwa kaviyak cik
abunna ko.

20Kar iyoko ijakce atin inna liim iré6ng ngen ozozi zee kakat zoz necu moolet, eci
irong inna elemi zoz cinanni, ci atin okko een dede iitene ci abunna.”

2IImma ngatu ol ere Zakaria zee kamaliltte ootti zoze ci aave enne uumuc Ceeze
wa Tamutaddeno ecito.

22Baling okko enne iyowa reenun, irong enne ngen ozozik nogo. Aggac nege icin
enne gii ci avula Ceeze wa Tamutaddeno, ozozik enne ol azzine, maije ngatu
irdng ngen apuk utug.

23Baling edeca enne linglingon cinne, obodak zin enne ceez cinne.

24Kar vurrte ci zoz necu anyaho zin ngaa cinne Elizabethi kar zin kavvu ceeza
nyelowi tur ci irdng iyelai orgene ci ollu.

25]ze zin Elizabethi ne, “Utuguweya Manyi annit zoz cu. Okko gwoonya neko
iyeleya enne annit bunnat cinne kar aara zoz ci gerze ngatinanni orgene ci ollu.”

Uduyai tiranet ci Yesu

26Baling izeto nyelowi torkonom, ittona Tamutadden anjilo Gaburel kuk rok
Nazareth, orog ci aave looce ci Galili,

270kko rok buuwec ci ngen kataguzzo ki eet imma udut, arrahek ol eet ci een
Yosevo Kkitik, een enne boorit co Davide. Azi zar cik buuwec neci ne Mariya.

28Uk anjilo ngatinne kar kizek nonno ne, “Kizzawo, innet ci ireze oroot! Aave
Manyi ki inneta.”

290tongoole zin Mariya oroot zoze cinne kar kamalile oo, zawinet ci ogon ku
necu.

30Maijje anjilo annek nonno ne, “Ma ongoole gii imma Mariya, irezi innet
Tamutadden.

31Anyakce atin inna kar tirra dolec ci maci, kar katek nonno zar cik een Yesu.

320mmog atin enne ol dook kar ol kutuwec nonno kize Ngerrti wa Ommog
Veelek. Aanyik atin Manyi Tamutadden nonno lecer ci jijitine Davide,

33abal atin enne ceez ci Yakobo udut; iréng baalinet cinne aturneke.”

34]jjin zin Mariya anjilo, “Akku atin zoz necu ku, ming keeni anna buuwec, ngen
anna kataguzza ki eet imma udut?”

350bodek zin anjilo ci Tamutaddeno nonno annek ne, “Abuweki atin
Tamutadden Vongiz ci Alile komize cinne, kar komizi ci Manyi wa Ommog
Veelek kubungin kar atin inna nyaho niko. Ming iddikir wa Alile Ode Tok, agga
atin ol nonno ming een Ngerrti Tamutaddeno.

36Cin da rok Elizabeth wa een boorit cunne ko, okko atin enne anyak dolec ming
ize enne matiyoc nunun, kar nonno bali ci azi ol ne abile ko, abarik iyoko anyak
dolec izeto nyelowi torkonom.

371lloi zin gii imma ci ommog Tamutadden.”

38Abariz zin Mariya, “Keeni anna ducait ci Manyi, anyik woye zoz necu
kutuguwe ki iyoko ming uduwa inna ko.” Utungek zin anjilo nonno looc.

Eron Mariya rok Elizabeth
3%Imma iiten neci itinga Mariya Kkar kiyik kuk orge ci aave ziira looce ci Judeya,
4Ongati okko enne izowe ceez ci Zakaria kar kizza Elizabeth.

41Baling izik Elizabethi zawinet ci Mariya, ingoz zin dolec kenge cinne, kar
Elizabethi kumuda Vongiz ci Alile.

42Egereny zin enne muluwe ci appwe, “Amayuwe inna orgene ci ngaanu,
amayuwe dolec ci okko atin inna arrita ko!

43Abarik nya ming ireza Tamutadden annit do ko, kar eeti Manyi cinanni kikiya
rok annit ko?

#4Baling uzuca zawinet cunne itat cinanni, ingoz zin dolec kenge cinanni
talninta.

45Amayuwe inna ngaa ci atu zoz ci uduwai Manyi innet okko atin ogone ko!”
Long ci Mariya

46Kar Mariya kize ne, “Adingdingan zinin cinanne Manyi

47kar vongizi cinanne katalo ngati Tamutadden Tirizoit cinanni,

48eci enne agga gununzet ci ducait cinne. Kar iyoko, kuk oowa, awuya atin
buullowa annit kize eet ci amayuwe,

49eci wa 0de Ommog veelek utuguweya enne annit kaal cik addikire,
alile zara ciginnek.

500kko deteni cinne rok ol wak ongoole nonno, buullok ki buullok.

>1Utugu enne kaal cik addikire azzine ciginnek; azan ol wak anyak zoz ci odonge
eletti zinzettinne ciggek.

52Ajukek enne looc alaat lecerite ciggek abarik enne odong ol wak gununik.

53Aanyik enne ol wak adak magiz kaal cik abunna maije ngatu itton ittok koot
ollin.

>4Eela enne baliye ducait cinne Israil,

aada enne bunnat cinne

>Sngati Aburahami ki tatug cinne udut, ki baling uduwak enne beetiggac.”

56Abaito Mariya ki Elizabeth kedecca nyelowi iiyo, kar zin kimire kuk ceeza.
Tiranet ci Joni Batitimo

57Baling ize ojon iiten ci ukcane Elizabethi dolec cinne, utuyai zin, anyaha dolec
ci maci.

58]ziyyet zin olli locariyo ki boor zoz ci azi ne iyelek Manyi nonno deten cinne,
kar zin kozolit ki nonno talninet.

>9Baling ize iinya turge, ivita nege ovvo etted dolec vicavica, orongit zin kakatek
nonno zar cik baatinne Zakaria,

%Omaije yaatinne ozoz ize ne, “Illoi! Anyik zar ciginnek kize Jon.”
61]zektek zin nege nonno ne, “Illoi eet imma boore cunnong ci anyak zar neko.”

62Kar zin ol kozozek Zakaria azzine, kar kurubta zar cik orong enne kakatek
dolec.

63[jjin zin enne gii wa eherine ol ko, kar keteher “Zar cik een Jon.” Ukultek zin
ol dook jeen.

64Ataman niko, oowe nonno utugi kar ahatti cinne kumuc, kar zin enne kakate
kozoz niko, innat Tamutadden.

650tongooltte zin ol cik locariyo kar ol kozozit looce ci Judeya ko veelek kaal
neko.

66Imma ol cik iziyyet zoz necu dook amaliltte ootti zoze necu, ajjinne, “Okko
atin dolec necu een ku?” Eci azziti ci Manyi aave ngatinne.

Long ci Zakaria
67 Anyak da baatinne Zakaria Vongiz ci Alile kar kuduwa zoz cu:
68“Kinnati Manyi Tamutadden ci Israilo, eci enne ikiya itiriz ol ciginnek.
69Anyahait enne agit eet ci okkomi Kize tirizoit cinna ceeze ci ducait cinne

Davide

70ki bali ming aduwak enne goole ci arittok waginnek alile reentik,

71tirizenet ngati moddo ciggac kar bodok azzine cik ol wak amarinet agit dook
72kiyelek deten beetiggac kar kaadda olom cinne alile,

73olom bali ogon enne ki beetinna Aburaham:

7#keelawet agit azzine cik moddo ciggac, kar kaanyyet Kilinglingtek nonno ci
irong kongoole gii imma

7>ngati alile zinzetti ciggac ki bunnat ngume cinne iinya dook.

76Kar inna ngeranni, awuyi atin ol ize aritoit ci Manyi wa Ommog Veelek; eci
okko atin inna oowe ci Manyi kar dimanek nonno gool,

’7kar inna anyik ol ciginnek kaggac genyiz ci tirizento goole ci alalneke Manyi
nogo munyen,

’8eci bunnati ki deten ci Tamutadden cinna, goole ci iyowane atin koor ngatinna
tamu-kenga,

79kataran ol wak abak muhuritena ki ngati daizo, kiyelek zoo ciggac gool ci
anyak gano.”

80Ttinga zin Joni kiddikir kar kokkom vongiza; abak balala zee kar kiyelek ol ele
Israila.

Luka 2

Tiranet ci Yesu
(Mateyo 1:18-25)

10kko erkite neci abale Agusto alaan ci addikire Romi ke looc, itton zin enne
zoz ci ovvoye olli Romi dook teherinet zar orogjowe.

2Akane ol teherinet zar erkite ci bali abale ddikiryoiti ci gaalau Kurino looc ci
een Syria ke.

300t zin ol dook orogjowe cik beetiggek teherinet.

“Itinga Yosevo orge ci azi zar ne Nazeret, Galiliya, uk rok looc ci een Judeya,
Betelema orog ci Davide, eci Yosevo akku tatuge ci Davide.

>0kko enne nginati ovvo eher zar ki Mariya, ci arakttek ol nonno kar atin kitik
kize ngaa cinne, anyak da Mariya dolec kenga.

6Baling ngen nege aavtte nginati, ikiya iiteni ci okko Mariya arrita dolec,

’kar zin enne Kitira dolec ci een abu, ci maci. Uluccek nonno ruumani kar karik
ibo, eci illoi ceez ci adungne nege.

Tuwayok ki anjilonya

8Aavtte da tuwayowa uggak abanyca, abak boora ebek kaal ciggek baal.
lyelek zin anjilo ci Manyi nogo ele, kar dingdingoni ci Manyi Kkiyelai
ngatinneng, kar nege kotongooltte looc.

10Maije anjilo annek nogo ne, “Ma ongoolinnu gii imma. Kanyahakung anna iget
kaviyak cik abunna anyak talninet ci appwe ci ollu dook.

HWazin necu orge ci Davide arritai Tirizoiti Kkize cunnong; een enne
Kiristo Manyi.

12Een atin neci baayenit cinnong: Amudannu atin niga dolec ci maci aluce
ruuma kar katangu ibowa.”

I3Ataman niko iyelttai koole ci appwe avvu tamu-kenga ki anjilo, innat
Tamutadden azi ne,

14“Anycik dingdingon Tamutadden, taddena, kar loota gano ci ol cik diirik cik
elemi Tamutadden.”

15Baling utungtek anjilonya nogo looc kar koot tamu-kenga, izeto tuwayowa do
ne, “Kivita koo Betelema kar kicinnet kaal cik aduwakket Manyi ko.”

16]yihet zin nege ataman kar kurubta Mariya ki Yosevo, ki dolec ci adunge
ibowa.

17Baling icinnet nege dolec, kar zin kuduktak ol kaviyak balik aduwak anjilo
nogo zoze ci doleco ke,
18imma ol balik iziyyet zoz neci, ukultek nege jeen zoze bali aduwak tuwayowa
nogo ke.
19Maije Mariya adaz zozzok neke dook zinina kar gon kinon.
20Imirrte zin tuwayowa, adingdingan Tamutadden kaale cik iziyyet nege ki cik
icinnet nege, ogon ki bali ming uduyai ke.

Ootte ol Yesu Ceeze wa Tamutaddeno
2lIImma iitene ci een turge, baling utube ii ci ovvo nege ettede vicavica cinne,

akattek zin nege nonno zar cik een Yesu, zar balik aduwa anjilo baling ngen
yaatinne kanyak nonno kenga.

22Baling utubte iinya cik aburuce ol nogo ki ming aduwa lotinnowa wak Musesi,
ootte zin Yosevo ki Mariya nonno Jerusalema koot kaanycik Manyi,

23ki ming eherye lotinnowe cik Manyi, “Aanycik dooli cik macik een abunya
dook Manyi,”

24kar bodok kapaktek wawac kar kuzutte zoz ci aduwa lotinnowa cik Manyi:
“Anyaktta lubenya rama icima loberuknya rama cikidik.”

25Anyak baliye eet imma Jerusalema ci een zara Simone, eet ci abunna kar karik
zinin zoz ci Tamutaddeno. Ere da enne Tirizoit ci olli Israilo, aave zin da Vongizi
ci Alile ngatinne.

26]yelek bali Vongizi ci Alile nonno zoz cu, ir6ng atin enne adai ming ngen kicin
Kiristo ci ittona Manyi.

27Uwe zin Vongizi ci Alile nonno rok aluwa ci Ceez wa Tamutaddeno. Baling
ovvo Mariya ki Yosevo anyaha Yesu kar kidimanit nonno ki ming orong
lotinnowa,

280odong zin Simone dolec kavvu azzine ciginnek Kkar zin enne Kinnat
Tamutadden, azi ne:

29“Manyi ci een Alaan ci addikire, ki baling uduwa inna ke, anyik zin iyoko
ducait cunne kuk labak ngato jiji.

30Eci ebere cigannik icinnet tirizenet cunne,

31pali adimanek inna ol dook kicinnet,

32tukulec ci iyelek ol cik irong een Yaud, ki dingdingon ci ol cigunnek Israilo.”
33Ukultek zin yaatinne ki baatinne jeen zoze ci aduwa Simone zoze obod ki
dolec ko.

34Kar zin enne kumuyuk nogo dook, kar kizek Mariya wa een yaatinne ko ne:
“Atahalai dolec necu kar kikiya kaanyik ol cik meelek kuyukte kar bodok uggak
kitingazzo looce ci Israilo, kar atin enne kize baayenit ci adang ol zoz cinne,

35kar atin kaala cik inon ol zinzettinne ovvo iyelai. Kar atin illa kakat zinin
cunne ele buk.”

36Anyak da bodok aritoit imma ci ngaaye, een zara Anna buweenyi Phanueli,
akku boore co Asher. Ize da Anna matiyoc oroot; abak baliye enne ki mac cinne
erkinya turgerem baling edeccai rucenet,

37kar zin kize enne boya Kkizeto erkinya ciginnek moten turge ki wec. Ngen enne
kutungek Ceez wa Tamutaddeno looc iiten imma, abarik ala Tamutadden kaal
tup, iyaye kar kalawo.

38Baling iitene neci ele, aanyik enne Tamutadden zany kar kozoz zoz ci doleco
olle balik ere tirizenet ci Jerusalemo ke.

39Baling utuguzzo Mariya ki Yosevo kaal cik orong lotinnowa cik Manyi ko,
imirrte zin oot rok Galili orge cinneng, Nazereta.

40Jtinga zin dolec kiddikir kokkom; anyak enne genyiz, kar deteni ci
Tamutaddeno kavvu ngatinne.

Dolec Yesu Ceeze wa Tamutaddeno

#10vvo gon ciko baatinne ki yaatinne Jerusalema erkita ovvo adak liten wa
Vardanginto.

42Baling izeto erkinya cik Yesu omoto ki rama, oot zin nege ki nonno ovvo adak
Kwoor, ki ming aduwa keer cinneng.

43Baling edeccai Kwoor, imma ciko yaatinne ki baatinne imirrte oot ceeza,
erahek dolec Yesu vurrta Jerusalema, maije nege iréng agga.

“4Inonit nege azi ne, orkorrit iyoko enne ki gonoggi, otozo zin nege iiten code.
Akatte zin orongit nonno ngati ol cik een boor ki gonogginne.

45Baling iréng nege ngen amuda nonno, imirrte oot Jerusalema ovvo orong
nonno.

“Imma baling edeccai iinya iiyo, urubtak zin nonno reenun ci Ceez wa
Tamutaddeno aave orgene ci demezzok wak lotinnou, kar kizik nogo kar gon
kijjin nogo buk.

4/Imma ol nek aziye zoz cinne ke, amaliltte ootti ciggek zoze ci agga enne Ki
goole ci abarizek enne jinenet cinneng.

48Baling icinnet ciko yaatinne ki baatinne nonno, ukultek zin nege jeen. Izek zin
yaatinne nonno ne, “Ngeranni, nya ming ogonet ki iyoko ko? Korongnyi, anna
ki baatunne innet oroot.”

#ljjin zin enne yaatinne, “Nya ming orongnyang niga annit ko? Iréng niga
aggayyu ming kaave anna Ceeze ci Baatanni?”

>0Imma nege iréng agga zoz ci bali ozozek enne nogo ke.

51Uk zin enne rok Nazareth ki nogo kar kelema zoz cinneng. Maije yaatinne
azunne kaal neke dook zinine cinne.

52]tinga zin Yesu kiddikir, anyak genyiz Ki ele, irez zin Tamutadden ki ol nonno.

Luka 3

Idiman Joni Batitimo gool
(Mateyo 3:1-12; Marko 1:1-8; Jon 1:19-28)
1Baling ize erkinya cik abale Tiberiasi alaan ci addikire Romi ol omoto ki tur,
een da Pontius Pilato ddikiryoit ci gaala cik Judeya, kar zin bodok Herodi kize
alaan ci Galili, okko gotoniya Vilipi een alaan ci Ituria ki Tirikontes, kar Lucano
kize alaan ci Abelin,

Zkar erkite wa aavtte alaata wak addikire wawaco Annasi ki Kaipas, ikiyak zin
zoz ci Tamutaddeno Jon ngerrti Zakaria balala.

3Uluc zin enne orogjok cik ojongoz moro ci Jordani veelek, uwahek ol zoz ci
aggame nege batitimo kar kutungttek bacinnok waggek looc, ki zoz ci alalneke
Tamutadden nogo munyen.

*Ki ming eherye buwe ci eher aritoiti ci zoz ci Tamutaddeno ci een Isaya ko:

“Egereny mului ci eeto balale ci gidangi, azi ne, “Idimantek Manyi gool,
idimantek nonno gool ci abile top.

5Aanycik lowulanget dook kibbiztante, aanycik biyen ki ziiryok dook kavvuto
loota. Okko gool ci aluce, okko atin aave top, okko gool ci gerze, abunna atin
jurrum.

6Kar atin ol dook kumudda tirizenet ci Tamutaddeno.””

’Annek Joni zuwe ne, iyokta ivita aggamit batitimo cinne, “Niga dooli cik
uwanyau! Ngene ci aduwakkung kar iviret dezinet ci atin akku ke?

8Utuguz kaal cik abunna ming uturtau niga munyen ciggok ko. Ma ngen
annekku eletti ciggok ne, ‘Kanyaka naga Aburaham kize beetinnang.’ Eci anna
kaduwakkung iyoko, adiman woye Tamutadden dooli cik Aburahami biyene
neko.

9Aave meelei egeroi cik keenu, kar keet ci irong abbire ettedonik atin looc kar
kujukozik gwoo.”

10[jjinnet zin zuwe Jon, “Kutuguz ucca zin naga nya?”

110bodek zin Joni nogo, “Ming anyak eeti imma ruumani rama, anyik kozol code
ki gooni ci illoi ruum, kar eeti ci anyak dainet, anyik kutugu buk niko.”

I2]vita ol wak alut mucuru olle orong kaggamit batitimo. Ijjinto zin nege,
“Demezoit, kutuguzza woye naga nya?”

13Uduwak zin enne nogo, “Ma ngen alutanu mucuru cik meelek olle kommogit
cik orong alaani.”

14[jjinnet bodok aciiri uggak nonno, “Kutuguzza woye naga nya?”

Obodek zin Joni nogo, “Ma aggamannu ol kaal ibatine kar bodok ecebit ol
volonga, elezzo ki kaal cik aanyung gaala ko.”

15Ereye ol dede kar Kibilet zinzetti jeena, ming een Joni bong ucca ci een Kiristo.
16Abarizek zin Joni nogo, “Kaggamekkung anna igeta batitimo maame. Maije
ngatu anyak eet code ci ommogja annita, akku atin, irong anna kuuli kar keceb

baru cik caava ciginnek. Aggamekkung atin enne iget batitimo Vongize ci Alile
ki gwooya.

17Anyak enne gii ci aanye ol labi azzine ciginnek kar kitivil nginti aruwe ol labi
kar kulutak labi deher, maije atin enne okko atuz lotulany gwooye ci apadpadi
udut.”

18Kar kuduwak Jon Kitilo ol zozowe cik meelek kar kuwahek nogo kaviyak cik
abunna.

19Maije Joni egerenyek alaan Herod zoze ci abahe enne Herodias ngaa ci
gotononi, ki kaal cik gerzek dook utugu enne,

20otorek zin bodok Herodi nogo zoz cu dook, baling unyugek enne Jon lagam.

Batitimo ki biilet co Yesu

(Mateyo 3:13-17; Marko 1:9-11)
21Baling aggamtozik ol dook batitimo, aggamozik zin Yesu buk batitimo. Kar
baling ngen enne alaye, oowe tamu-kengi

22kar zin Vongizi ci Alile kulucak nonno kiwagon loberrui. Iyowa zin mului
tamu-kenga ci azi ne, “Eeni inna Ngeranni wa kirezi anna; katalne anna zoze
cunne oroot.”

Biilet co Yesu

(Mateyo 1:1-17)
23]lyoko zin izeto da erkinya cik Yesu moten iiyo baling akane enne linglingon
cinne. Een bali enne ngerrti Yosevo, ki bali ming inon ol ke, een ngerrti Heli,

24een Heli ngerrti Matta, okko Matta een ngerrti Levi, imma Levi een ngerrti
Melki, okko Melki een ngerrti Jannai, een Jannai ngerrti Yosevo,

250kko Yosevo een ngerrti Matatiyas, een Matatiyasi ngerrti Amusi, okko Amusi
een ngerrti Nahum, een Nahumi ngerrti Esli, okko Esli een ngerrti Naggai,

26een Naggai ngerrti Maaz, okko Maazi een ngerrti Matatiyasi, okko Matatiyasi

een ngerrti Semein, okko Semeini een ngerrti Josech, imma Josechi een ngerrti
Joda,

27een Joda ngerrti Joanan, okko Joanani een ngerrti Rhesa, een Rhesa, ngerrti
Zerubbabeli, imma Zerubbabeli een ngerrti Shealtieli, okko Shealtieli, een
ngerrti Neri,

280kko Neri een ngerrti Melki, okko Melki een ngerrti Addi, een Addi ngerrti
Kosami, een Kosami ngerrti Elmadami, okko Elmadami een ngerrti Er,

29een Eri ngerrti Joshua, okko Joshua een ngerrti Eliezeri, een Eliezeri ngerrti
Jorim, okko Jorimi een ngerrti Matta, een Matta ngerrti Levi,

30okko Levi een ngerrti Simone, okko Simone een ngerrti Juda, een Juda ngerrti
Yosevo, okko Yosevo, een ngerrti Jonami, een Jonami ngerrti Eliakimi,

3leen Eliakimi ngerrti Melea, okko Melea een ngerrti Menna, een Menna, ngerrti
Matta, okko Matta een ngerrti Nathan, okko Nathani een ngerrti Davide,

32een Davide ngerrti Jesse, okko Jesse een ngerrti Obed, okko Obedi een ngerrti
Boazi, okko Boazi een ngerrti Salmone, okko Salmone een ngerrti Nahshon,

33een Nahshoni ngerrti Amminadab, okko Amminadabi een ngerrti Rami, een
Rami, ngerrti Hezron, een Hezroni ngerrti Perez, okko Perezi een ngerrti Juda,

3%een Juda ngerrti Yakobo, okko Yakobo een ngerrti Isako, een Isako ngerrti
Aburahami, okko Aburahami een ngerrti Terah, imma Terah een ngerrti Nahor,

35een Nahori ngerrti Serug, okko Serugi een ngerrti Reu, een Reu ngerrti Peleg,
okko Pelegi een ngerrti Eberi, een Eberi ngerrti Shelah,

360kko Shelah een ngerrti Kainani, een Kainani ngerrti Arvacad, okko Arvacadi
een ngerrti Shem, een Shemi ngerrti Nowa, okko Nowa een ngerrti Lamech,

37een Lamechi ngerrti Matasela, okko Matasela een ngerrti Enok, okko Enoki
een ngerrti Jaredi, okko Jaredi een ngerrti Mahalalel, een Mahalaleli ngerrti
Kainani,

38een Kainani ngerrti Enoshi, okko Enoshi een ngerrti Seth, een Sethi ngerrti
Adami, okko Adami een ngerrti Tamutaddeno.

Luka 4

Itiman loryenti Yesu
(Mateyo 4:1-11; Marko 1:12-13)

1Baling oboda Yesu more ci een Jordan, anyak enne Vongiz ci Alile, Vongiz neci
ci okkoye nonno balala,

“ngati aave enne gwoonya moten wec atimane loryenti nonno. Illoi gii imma ci
adak enne iinya neko dook, kar vurrta kadak nonno magiz.

3]zek zin loryenti Yesu ne, “Ming eeni inna dede Ngerrti Tamutaddeno, duwak
da biyen neko kutuhuye kizeto dainet.”

*Obodek zin Yesu nonno, “Eherye Warage ci Tamutaddeno azi ne, ‘Iréng eeti ci
diiri abak dainte do.”

>Uwe zin bodok loryenti nonno ngati aave taddena kar kuk kiyelek nonno
looccok cik lootu dook.

6Kar zin loryenti kizek nonno ne, “Kaanyi atin innet bal looc necu ki ziziwon
cinne dook, eci anyoziya annita, kanyike woye eet ci korongi anna kanyik.

’Iyoko ming adingdingana inna annita, eeggin atin kaala neko dook cigunnek.”

Zoz ci Tamutaddeno Tennette “

Wicliffe

© 2019 Wycliffe Bible Translators, Inc.



139

80bodek zin Yesu loryenit, “Eci eherye Warage ci Tamutaddeno azi ne,
‘Dingdingan Manyi Tamutadden kar linglingozik nonno do.”

Uwe zin bodok loryenti nonno Jerusalema kar kaanyik nonno kibil Ceeze wa
Tamutaddeno taddena. Kar kizek nonno ne, “Ming eeni inna Ngerrti
Tamutaddeno ko, juka ele cunne ngatu.

10Eci eherye: “Ilotik atin Tamutadden anjilonya waginnek zoz cunne Kkivita
kebekti innet jurrum;

Hodongeki atin nege innet tadden azzine ciggek, kar atin inna iréng ovocek zoo
cigunnek be.”

120bodek zin Yesu nonno, “Azi ne: ‘Ma atimani Manyi Tamutadden cunne.”

13Baling edeca loryenti timaninet necu dook, utungek zin nonno looc, ere bodok
iiten imma.

Utubure Yesu Nazereta
(Mateyo 4:12-17; Marko 1:14-15)

l4Imijre zin Yesu uk ki Galili komize ci Vongizo, kar zin zoz ci obod ki nonno
kuzuca orogjok veelek.

15Edemezo enne Ceezinne wak Lawinto, kar ol dook kinnatit nonno.

16Uk Yesu Nazereta, orge bali alingtane ol nonno ke, kar litene wa Yubzento uk
zin enne Ceeze wa Lawinto kiwagon ladun keere cinne. Kar enne Kkitinga jeena
kikebo.

17 Anyozik nonno waraga wa eher aritoiti wa een zara Isaya. Uppuk zin enne kar
kuruba nginti eherye azi ne:

18“Aave Vongizi ci Manyi ngatinanni, eci enne atahala annita kar kuwahek
kaviyak cik abunna ol cik amati.

Ittonana enne kar kuwahek zoz ol wak ecebje lagama kar koogtai kar ol wak
rubenik Kicinte, kar kooga ol wak ommogek ol looc,

19kar kuwahek ol erkit ci Manyi abunna.”

20Kar enne kunyum buk, kaanyik kobodek ol kar enne kavvu loota. Egelemit zin
ebere cik ollu dook nonno Ceeze wa Lawinto,

2lkar enne kizek nogo ne, “Wazin necu akat zoz cu Warage ci Tamutaddeno
moolet ngati aziknnu niga ko.”

220zozit zin ol dook jurrum zoze cinne, kar kukultek jeen zoze ci deten ci iyowa
utuge cinne.

[jjinto zin nege, “Iréng necu een ngerrti Yosevo?”

23Annek zin Yesu nogo ne, “Kagga anna ming ajjinnang atidic yabzinet cu:
‘Diktor, ngaru ele cunne! Tugu ngatu orge cunne kaal balik kazikna utugu inna
Kapernauma ke.”

24Emena enne zoza dee, “Kaduwakkung zoz ci een dede, illoi aritoit ci zoz ci
Tamutaddeno elemi ol orge cinne.

25Kaduwakkung iget zoz ci een dede, anyak baliye looce ci Israilo erkite bali
ngen Eljja aruge ke ngaai cik boyek meelek giir, baling unyuge tamu-kengi
erkinya iiyo ki nyelowi torkonom, anyak da looci magiz ci addikire oroot.

Zarephath abak looce ci Sidoni.

27Anyak baliye ol cik meelek Israila cik adak dhovo erkite bali ngen
Elisha aritoiti ci zoz ci Tamutaddeno ko aruge, ngen zin eeti imma code
ngatinneng kangaruwe, Naaman ci akku looce ci Syria ko do ci amuda
ngaruwinet.”

28]zeto ol dook moote Ceeze wa Lawinto baling ovvo aziye zoz necu.
291tingazzo jeena, kottoit nonno orgato, kar kootte biya taddena ngati eenycine
ceezi, kar weda kujuktek nonno looc zilo.

30Aara zin enne ele orgene ci ollu kar ketteda gool cinne.

Ottok Yesu kuulo
(Marko 1:21-28)

31Uk zin Yesu uluce rok Kapernaum orge ci een Galili, kar litene wa Yubzento
akate edemez ol.

32Ukultek zin ol neke jeen demzinte cinne, eci kaviyaha ciginnek anyak doiz.
33Imma Ceeze wa Lawinto anyak da eet imma ci anyak Kkuuloc ci
loryento. Egereny zin eeti neci muluwe ci appwe,

34“Eeh! Yesu ci Nazereti, orongi inna nya ngatinnang? Akkunni inna ladun kar

35Egereny zin Yesu oroot, “Inna jahe liim! Iyowa zin inna reenun ngatinne!”
Ovocce zin kuuloci ci loryento eet neci looc kicinnet ol veelek, kar zin kiyowa
labak ngati irong buk egerzan nonno.

36Ukultek ol dook jeen zoze necu, kar kozozit nege do, “Een demzinet necu nya?
Katkaton ki komiz jang ci aduwak enne zoz kuulo cik loryentak ko, kar nege
kiyokta ko!”
37Kar kaviyaha ciginnek kuzuca orogjok nek abanyca ke dook.

Angaru Yesu ol cik meelek

(Mateyo 8:14-17; Marko 1:29-34)

38Utungek Yesu Ceez wa Lawinto ko looc kar kuk ceeze ci Simone. Omori da
inyik ci Simone ngaaye, abure ele oroot, kar nege kijjinnet Yesu keela nonno.

39Ulule zin enne ngatinne kar kottok aburez neci, kar morizi kutungek nonno
looc. Itinga zin enne lak code ere nogo.

40Baling okko ii iizo, anyakttak ol Yesu ol cik anyak morizzok cik aavtte do do,
kar zin enne katadek nogo azzin ecode ecode dook kubunnta.

#1lyokta zin kuulo cik loryentak ngati ol cik meelek giir, kegerenyit, “Eeni inna
Ngerrti Tamutaddeno!” Maije enne egerenyek nogo, irong aanyik nogo kozozit,
eci nege agga ming een enne Kiristo.

42Kar ngerret Yesu kuk kavvu cinne do balala. Orong da ol nonno oroot kar

baling ivittak nginti aave enne ke, orongit zin nege kalamit nonno gerza ming
ungnek enne nogo looc.

43Abarik enne annek nogo ne, “Korongi ladun anna kuwahek ol kaviyak cik
abunna baalinte ci Tamutaddeno orogjok ugge buk, eci ittonai anna zoze necu.”

44Kar zin koto kuwahek ol Ceezinne wak Lawinto Judeyakte.

Luka 5

Utu Yesu nuyak wak oottinu

(Mateyo 4:18-22; Marko 1:16-20)

Imma iiten imma abile da Yesu nyatapare ci een Gennesareti abanyca, Ki ol
ming alutai aburuwek nonno orgen kar Kkiziyet zoz ci Tamutaddeno,

%icin zin Yesu abanyce ci maamu ibet ram, uungnek ol wak aggam ulug, imma
nege uuny imutuk wa aggame nege ulug ko.

3Uk zin Yesu itto ibo code, een da ibo neci ci Simone, kar Kkijjin Simone kiyot ibo
kuk idic nyatapara, kar zin Yesu kavvu loota ibowa kar kedemez ol.

“Baling edeca enne zoz, izek zin enne Simone ne, “Iyot ibo kuk ngati wuuni kar
jukek imutuk kaggam ulug.”

50bodek zin Simone nonno, “Ddikiryoit, kilinglingta naga oroot kaal, ngen
kaggamta gii imma. Abarik eci aduwa inna ko, kajukek atidic imutuk kuk
maame loota.”

6Baling utuguzzo nege niko, aggamit zin ulug cik meelek, orong zin imutukwana
ciggek kudulte.

’Utuya zin gonoggi ibowe ecode ke, kivita keeltta nogo, kar kibbizitanit uluga
ibet neke dook, orong abarik ibetta addude.

8Baling icin Simone Peturu zoz neci, akatek zin enne uzungtinne ngati Yesu kar
kize ne, “Bit reena ngatinanni, Manyi; keeni anna eet ci munyenu!”

9Eci enne ki gonoggi dook ukultek gool ci aggame nege ulug balik ovvoye nege
ke,

10eeggin nege ciko Jemis ki Jon, logoz cik Zebedee, eeggin nege gonoggi Simone.
Izek zin Yesu Simone ne, “Ma ongoolinnu; akane wazin necu kuk oowa,
aggamnyu atin niga ol.”

HKar kutugurtak ibet ciggek titim, utungtek kaal dook looc kar kunuwet nonno.

Angaru Yesu eet ci anyak dhovo
(Mateyo 8:1-4; Marko 1:40-45)

cinne dook dhovo. Baling icin enne Yesu, ujukek zin ele cinne looc kar kilalek
nonno, “Manyi, ming orongi inna, adimani atin inna ele cinanni kizizi.”

13]tton zin Yesu azzit cinne kar kuum eet neci. Ize ne, “Kelemi anna, bunna!” Kar
dhovo Kkizzi eliye cinne ne dakdak.

14Uduwak zin Yesu nonno zoz cu, “Ma aduwak eet imma, abarik bit yelek ele
cunne eet ci wawaco Ceeze wa Tamutaddeno kar pahek wawac ki bali ming

15Uzucca zin kaviyaha ciginnek ol dook, ivita zin ol cik meelek ovvo aziye nonno
kar bodok kangaruye morizowe ciggek.

16Maije gon Yesu engera ele cinne okko ngati azzene ol kar kalawo.

Angaru Yesu eet ci ngooli
(Mateyo 9:1-8; Marko 2:1-12)
7Imma iiten imma baling edemez enne ol cik een Varacis ki demezzok wak
lotinnou, balik avvu orogjowe Galilikte, Judeya, ki Jerusalema, aavtte nege
baliye nginati. Kar doizi ci Manyi kavvu ngatinne kar enne kangaru ol cik omori.

18]vita ol uggak odonga eet ci ngooli keene, kar koronggit Kittozze nonno ceez
kar kaartik nginti aave Yesu.

19Baling iréng nege ngen amuda gool kar kutuguzze zoz neci eci meele ol. Oot
zin otodit loruhun taddena, kar zin kazannit ceez, etteddit loriri, kar zin kulucai
morizoit ki keen neke rok Yesu caato.

20Baling icin Yesu tuwenet cinneng, ize zin ne, “Goona, kalaleya anna innet
munyen cigunnek.”

21Akatte zin olli Varacisi ki demezzok wak lotinnou inonit nege elettine do,
“Ngene eeti cu 0zoz zoz ci odome enne Tamutadden ko? Ngene woye ci alalnek
ol munyene, irong een Tamutadden do niko?”

22Agga Yesu zoz ci inon nege kar kijjin nogo, “Nya ming inonnu niga kaal neko
zinzettinne ciggok?

23]Jang ci obokce: kize ne, ‘Alalei Tamutadden munyen cigunnek yo,” icima kazi
ne, ‘Tinga jeena kar to’?

24Abarik abunna ming aggayyu anyak Ngerrti Eeto doiz loota ngatu kar kalalek
ol munyen.” Annek zin enne eet ci ngooli ko ne, “Kaduwaki anna innet, tinga
jeena, dima kween cunne kar bit ceeza.”

Z5Ataman niko itinga enne jeena ngati acine nege dook, idima kween bali
adungne enne ke kar kuk ceeza innat Tamutadden jeena.

26Ukultek zin ol dook jeen kar zin kinnatit Tamutadden. Abbaritet da nege
oroot kar kizeto ne, “Kicinnta kaal cik iinak zinzetti ciggac wazin necu.”

Awa Yesu eet ci azi zar ne Levi
(Mateyo 9:9-13; Marko 2:13-17)
27Kar bali vurrta, uk Yesu reena kar Kkicin eet wagon aluta mucuru olle ko, azi
zar ne Levi, ming aave arane ci ngin wa aggama enne ol mucuru ko. Annek zin
Yesu nonno ne, “Nuwan!”

28]tinga zin Levi jeena, utungek kaal dook looc kar kunu nonno.

29]1dimanek zin Levi Yesu dainet ceeze cinne, kar koole ci addikire olle wak
aggama ol mucuru ki ol ugge kadakto ki nogo ngatode.

30Imma Varacisi ki demezzok wak lotinnou balik arume ki nogo ko kuduktak
demezyak ciginnek, “Nya ming ozolu niga dainet ki ol wak aluta mucuru ki ol
cik munyenu ko?”

310bodek zin Yesu nogo, “Iréng een eet ci abunna ele ci orong diktor, abarik eet
ci omori.

32[r6ong anna kakkuni kar kikiya kutu ol wak abunna, abarik kakkunak ol wak
munyenu kar kivita kuturta munyen ciggek.”

ljjinnet ol Yesu zoz ci iyawinto
(Mateyg 9:14-17; Marko 2:18-22)

33]zettek zin nege nonno ne, “Wagon nuyaha cik Joni ala Tamutadden kar bodok
kiyayo, ogon zin bodok nuyaha cik Varacisi buk niko, maije nuyaha cigunnek
adakce aude labak.”

340bodek zin Yesu nogo, “Anyikku woye niga erennok cik eet ci aruce kiyayo
ming aavtte nege ki nonno?

35Abarik akku atin iiteni ci okko eeti ci aruce odongnyai ngatinneng; kar atin
iinyawe neke kiyayo nege.”

36Uduwak zin enne nogo yabzinet cu: “Illoi eet imma ci etted ruum ci een jor
kar kuubek ruum ci erece unuwa. Ming utugu enne Ki iyoko, erece atin ruum
wa een jor ko, kar ruum ci uubek enne iréng agano ki ruum ci erece ko.

37Kar illoi eet imma ci addutek merte ci een jor ijjo ci unuwa. Ming utugu enne
niko, alib woye merte ci een jor ko ijj6 wa unuwa, addute merte kar ijjo
kegerezane.

38Azzeto, anyik merte ci een jor kudutozik ijjo ci een jor.

3911loi zin eet imma ci uud merte ci unuwa, iréng ngen orong merte ci een jor, eci
enne azi ne, ‘Maya merte ci unuwa.”

Luka 6

Manyi liten wa Yubzento
(Mateyo 12:1-8; Marko 2:23-28)

10wo da Yesu liten imma wa Yubzento manene cik labinu, kar demezyak
ciginnek kakate kudulta ootti cik labinu ugge, anginy azzine kar kadait.

2[jjinto zin olli Varacisi uggak izeto ne, “Nya niga ming ogonnu gii ci akaka litene
wa Yubzento ko?”

30bodek zin Yesu nogo, “Ngen niga ikebit baliye gii ci ogon Davide ki gonoggi
baling adak nogo magiz ke?

#Itto enne Ceez wa Tamutaddeno kar kadak dainet cik aarik ol alile kizeto cik
adak olli wawaco, kar enne kaanyik ugge buk gonoggi.”

5Izek zin Yesu nogo ne, “Een Ngerrti Eeto Manyi liten wa Yubzento.”

Angaru Yesu eet litene wa Yubzento
(Mateyo 12:9-14; Marko 3:1-6)
6Kar litene imma wa Yubzento, itto Yesu Ceez wa Lawinto kar zin kedemezo,
maije da eeti ci ngooli azziti ci azzo aave nginati.

’Orong da olli Varacisi ki demezzok wak lotinnou gool ci kar kovolongte Yesu,
egelemit zin nonno oroot icima okko enne angaru eet litene wa Yubzento.

8Maije Yesu agga zoz ci inon nege zinzettinne ciggek veelek kar kizek eet ci
ngooli azziti ko ne, “Tinga jeena kar bil ngume ci ollu dook.” Itinga zin enne
jeena kar kibil nginati.

9Annek zin Yesu nogo ne, “Kajjinnung anna igeta, gii jang ci abunna litene wa
Yubzento: kutugu kaal cik abunna icima kutugu kaal cik munyenu, Kitiriz ruget
icima kegerzano?”

10Egelem zin enne nogo dook ecode ecode, kar zin kizek eet neci ngooli azziti
ko ne, “Zolan azzit cunne.” Ozolan zin enne azzit cinne kavvu top, kar zin azziti
cinne kubunna niko.

HAbarik nege abure nong oroot kar kozozit nege do ogonik woye nege nya
Yesu.

Toniak omoto ki rama
(Mateyo 10:1-4; Marko 3:13-19)

120kko da Yesu iiten code biya kuk kalawo, kar katangu nginati kaal ala
Tamutadden.

13Baling ize looci ngerret, utu zin enne nuyak waginnek dook, kar zin katahala
omoto ki ram kizeto toniak waginnek:

14Simone ci azi zar ugge ne Peturu, gotoni Andereya, Jemis, Jon, Vilip,
Bartolomeyo,

15Mateyo, Tomas, Jemis wa een ngerrti Alipeyo, Simone wa bali amarine gaala
wak Romi,

16Judas ngerrti Jemisi ki Judas Iskariyot ci atin okko adawa Yesu volonga
vurrta.

Mayuwenet ki matiz
(Mateyg 4:23-25)

17Uluce enne uk loota ngatinneng kar kibil ngati een buur. Aavtte da toniaha
ciginnek cik meelek nginati ki ol cik meelek cik avvu looce ci Judeya veelek, ki
Jerusalema, ki orogjowe cik Tyre ki Sidon, aavtte titime ci nyatapar ci addikire,

18avvu nege ovvo aziye zoz ci Yesu kar bodok abunna ming angaru enne nogo
morizowe. Ovvo ol wak aminye kuulo cik loryentak ko ubunntta,

19kar ol dook koronggit kuumet nonno, eci doizi iyowa ngatinne kar kangaru
nogo dook.

Umuyuk Yesu nuyak ciginnek
(Mateyo 5:1-12)

20Egelem zin Yesu nuyak ciginnek, ize ne: “Umuyukteu niga wak amanu, eci
baalinet ci Tamutaddeno een cunnong.

21Umuyukteu niga ol cik adak magiz iyoko niko, eci ovvo atin niga anyarnu.
Umuyukteu niga ol wak aluyyu iyoko niko, eci ovvo atin niga ararnu.

22Umuyukteu niga ming amarinnung ol, ming aburnnung ol igeta kar
kodomtung kar kutuburret zar cuggok azi ne eeggin niga olli munyenu zoze ci
Ngerrti Eeto.

23“Abunna ming atalninnu niga iitene neci kar ingozit talninta, eci addikire
muci cunnong tamu-kenga. Eci bali beetiggek ogon arittok niko buk.

24“Abarik olle cuggok ol wak eeggin botoro, eci niga aggamtau kaal cik aanyung
talninet.

250lle cuggok ol nek adaiz ol jurrum, iyoko, ovvo atin niga owoyyu magizet.
Olle cuggok ol wak arari, iyoko, ovvo atin niga anyakku matiz ki uluwa.

260lle cuggok ol wak 0zozo ol jurrum zare ciggek, ogon baliye beetiggek arittok
cik volongak niko.

Irez moddo cigunnek
(Mateyo 5:38-48; 7:12a)

27“Abarik anna kaduwakkung iget ol cik azikna annit ko: Irezit moddo cuggok,
utuguzzek kaal cik abunna ol cik amarinnung,

Z8amayuwet ol wak otoryung ko, alayek ol wak aminyung ko Tamutadden.
29Ming apani eeti vurec, anyik bodok kapan vurec code ke buk. Ming aggamani
eeti ruum cunne ngololy, anyik kurumek ki ruum ci taddenu buk.

30Anyik eet kaal cik ajjin enne ngatunne, kar ming okkoye eeti imma gii cunne,
ma ngen obodane ngatinne.

31Utuguzzek ol kaal cik orongnyu ol kutuguzzeung igeta.

32“Ming irezzu niga ol wak irezung ko do, amudannu woye niga nya ci abunna?
Eci ol cik munyenu irez gonoggi wak irez nogo ki iyoko.

33Ming ogonikku niga ol wak abunna ngatinnong kaal cik abunna do, amudannu
woye niga nya ci abunna? Ogon zin olli munyenu niko buk.

34Ming anyikku niga kaal do ol cik orongnyu niga nogo kar atin kuruwet
ngabolo, amudannu atin niga nya? Ogon zin olli munyenu niko, aanyik gonoggi
kaal kar atin kivita kaggamtta ngabolo.

35Abarik irezit moddo cuggok, utuguzzek nogo kaal cik abunna, aanycik nogo
kaal labak ci iréng atin niga orongnyu ngabolo. Kar atin Tamutadden kaanyung
kaal cik meelek, ovvo atin eegginnu dooli cik Manyi wa Ommog Veelek, eci enne
een bunnatait ngati olli munyenu.

36]zet ol cik amanikku ol ki Beetinnong wa aave tamu-kenga.”

Ma ettedekku ol gerziten
(Mateyo 7:1-5)

37“Ma ettedekku ol lokiko, kar atin irong Tamutadden ettedekkung lokiko buk.
Ma aggamnyu zoz ci gerze ollu, abunna atin Tamutadden ir6ng aggamekkung

zoz ci gerze. Alaltek ol kaale cik gerzek, kar atin Tamutadden kalaleung iget
buk.

38Aanycik ol kaal, kar atin kanyoziung iget buk. Atimanai atin kaala neke
jurrum, ommogonik atin jurrum, kudute koot rok looc, adutonik atin onyoto
cuggok. Kar giiye ci atimanu niga ko, atimanonikkung atin iget buk.”

39Uduwak zin Yesu nogo yabzinet cu: “Agurut woye eeti ci rubeni gooni ci
rubeni? Iréng woye nege dook ayuwe ovvo loowa?

40Iréng dolec ci cukulo ommog demezoit cinne, maije eeti imma ci amuda
demzinet jurrum ogon atin enne ki demezoiti cinne.

41“Nya ming acinni inna lojilingoc cidici aave eberece ci gononu imma ngatu
irong inna edeconik keet ci addikire aave eberece cunne ko?

42Annek woye inna goonu ne, ‘Ja keelawi kaara lojilingoc ci anyai inna ebereca
ko,” imma ngatu inna anyai keet ci addikire eberece cunne ci ommog veelek,
irong woye inna aadda buk? Arui inna talaben. Aara arrak keet ci addikire
eberece cunne, kar zin cin lojilingoc cidici eberece ci gononu jurrum.”

Keet ki oyau ciginnek

(Mateyo 7:17-20; 12:34b-35)
43“Illoi keet ci abunna ci abbirna oyau cik gerzek, icima keet ci gerze ci abbirna
oyau cik abunna.

44Agga ol keet ngati abbirna oyau ciginnek. Irong ol aduca oyau cik een lobata
keete ci een biila, icima ol aduca oyau cik een vino zara.

45Anyaha eeti ci abunna kaal cik abunna ngati adazze enne zinine cinne, kar eeti
ci munyenu anyak kaal cik munyenu ngati adazze enne zinine cinne. Eci enne
0zoz utuga kaal cik abbize zinin cinne.
Iziyyet demzinet ci Yesu
(Mateyg 7:24-27)
46“Nya ming awuyang odohize niga annekkang ne, ‘Manyi, Manyi,” kar ngatu
iréng ogonnu kaal cik kaduwa anna ko?

#7Kiyelekung atin anna iget gii ci korongi anna ngati eet ci akkunnaka annita
kar kizik, kar enne kilinglinge zoz neci.

480gon enne Kki eeti ci eenyet ceez, ada enne looc kuk loota kar keteheenyek
ceez nginti een bee. Ming okko tawani akku rok ceez, maije ngatu iréng ceez
omoti, eci eenyce ceez neci jurrum.

49Maije eeti ci aziye zoz cinanni imma ngatu iréng enne alinglinge, ogon enne
ki eeti ci eenyet ceez cinne loota irong ada looc jurrum. Ming okko tawani akkuy,
ayuwe ceez neci kilibe kedecai.”

Luka 7
Tuwenet ci ddikiryoit wa aciiru
(Mateyo 8:5-13; Jon 4:43-54)
1Baling edeca Yesu zoz ngati ozozek ol cik aziye zoz cinne, itto zin orog ci een
Kapernaum.

2Anyak da ddikiryoiti ci aciiru Romi ducait ci irez enne oroot, odoyai kize
daizoit.

3Izik ddikiryoiti zoz ci Yesu kar enne Kitton loddikire cik Yaudak koot ngatinne,
ovvo ajjin nonno abunna ming akku kar kikiya kangaru ducait cinne.

“Baling ivittak nege Yesu, ilalttek zin nege nonno oroot, “Agano ming ogonik
inna eet neci zoz cu,

Seci enne irez looc cinna ko kar bodok enne keteehenyet agit Ceez wa Lawinto.”

6Kar zin Yesu korkorrit ki nogo. Irong da enne aave reena ceeza baling ittona
ddikiryoiti gonoggi ugge koot kizettek nonno ne: “Manyi, ma azuca ele cunne
gaganiko, eci irong agano ming akkunni inna rok ceez cinanni.

’Z0z ci iréng anna kogonni ele cinanni kazi ne kabunna kar kikiya rok inneta.
Abarik duwa zoz, kar atin ducaiti cinanne kubunna.

8Eci anna buk eliya kanyai ddikiryoit cinanni, kanyai anna buk aciir cik aavtte
vurrte cinanni. Ming kaduwak anna zoz code aciiroc, ‘Bito,” kar enne kuk; kar
bodok aciiroc code ke, ‘Ijja,” kar enne kikiya. Kannek ducait cinanni ne, ‘“Tugu gii
cu,’ ogon enne.”

9Baling izik Yesu zoz necu, ukulek enne nonno, kar zin kutuhuwe Kicin zuwe
nek annu nonno ke, kar kize ne, “Kaduwakkung, ngen anna kumuda tuwenet ci
ogon niko udut Israila.”

10Imirrte zin gonoggi ddikiryoit balik itton enne ke rok ceez, kar kurubta ducait
ubunna.
Ingane Yesu ngerrti ngaa ci boye daiza

Imma ataman niko, uk Yesu rok orog ci een zara Nain, kar nuyaha ciginnek ki
koole ci appwe korkorrit ki nonno.

12Baling okko enne ojon ki aran ci orgu, urumto Ki ol cik odonga eet ci adaha,
odeye da logut neci tok ngati yaatinne, okko bodok yaatinne een ngaa ci boye.
Avvu koole ci appwe ki ngaa neci.

13Baling icin Manyi ngaa ci boye ko, itak zinin cinne nonno kar kize ne, “Ma alu!”

Zoz ci Tamutaddeno Tennette “

Wicliffe

© 2019 Wycliffe Bible Translators, Inc.



149

14Uk zin enne uum kween ci odonge ol logut ci adak ko, kar ol nek odonga
nonno ko kibilet liim. Ize enne ne, “Logozit, kanneki anna innet ne, tinga jeena.”

15]tinga zin logut bali adak ke jeena kar kozoz, kar zin Yesu kobodek kaanyik
nonno yaatinne.

160tongooltte zin nege dook Kkar zin kinnatit Tamutadden, kizeto ne, “Iyelai
aritoiti ci addikire orgene cinna. Ikiya Tamutadden eela ol ciginnek.”

17Uzucca zin kaviyaha cik Yesu ko looc ci Judeya veelek ki orogjok cik aavtte
abanyca buk.
Yesu ki Jon Batitimo
(Mateyo 11:1-19)
18UJduktak nuyaha cik Jon Batitimo nonno zoz ci obod ki kaal neko dook. Utu
zin enne rama ngatinneng,

9ittonik enne nogo koot ngati Manyi kijjinnet kizeto ne, “Eeni dim inna eet ci
weda akku ko, icima kereya eet imma ci aave do?”

20Baling ivittak nuyaha neke Yesu, izektek zin nonno ne, “Ittonanet Jon Batitimo
agit rok inneta kar naga Kkijjinti, kanneki ne, ‘Eeni dim inna eet ci weda akku ko,
icima kereya eet imma ci aave do?”

21Imma iitene neci ele, angaru Yesu ol cik meelek anyak morizzok cik aavtte do
do, ki ol wak anyak kuulo cik loryentak, kar koo ebere cik ol cik rubenik.

220bodek zin enne nuyak balik ittonai ke, “Imirrte oot uduktak Jon Batitimo,
nya ci icinntu niga ki kaal cik iziktu niga: Icinte ol cik rubenik, otozo ol wak
ngoolik, ubunntta ol wak anyak dhovo, izikto ol wak adite iina, itingazzo ol wak
adaito daiza, kar kaviyaha cik abunna kuwaktozik ol cik amati.

23Umuyuwe eeti ci irdng ayuwe zoze cinanni.”

24Baling imirrte nuyaha balik ittona Joni ke, akate zin Yesu ozozek koole zoz ci
Joni: “Ovvoyyu da niga balala ovvo acinnu nya? Ovvo da niga acinnu yaya ci
omone ngooti?

25Ming iréng een niko, ovvoyyu da niga ovvo acinnu nya? Eet ci aim ruumani
cik azize? Illoi, aavtte ol cik aim ruumani cik azize adak orobiya cik meelek kar
kabaito baiz ci odonge nege eletti ceezinne cik alaatu.

26 Abarik ovvoyyu da baliye niga ovvo acinnu nya? Aritoit? Dede, kaduwakkung
anna igeta, ovvo niga acinnu eet ci ommog aritoit.

27Een enne eet ci eherye zoz cinne azi ne: “Kittonni atin anna tonait cinanni
kikiya oowe cunne, nonno ci okko atin adiman gool oowe cunne.’

28Kaduwakkung anna igeta, ovvo zin olle nek arrita ngaai ko, illoi eet imma ci
ommog Jon; okko eeti ci een vurrut baalinte ci Tamutaddeno ci addikire
kommog nonno.”

29Baling iziyyet ol dook, rok ol wak aggama mucuru olle ko zoz ci Yesu, elemtta
dede ming ilem gool ci Tamutaddeno, eci Jon Batitimo baliye ci aggamek nogo
batitimo.

30Maije olli Varacisi ki ol wak agga lotinnok jurrum, utuburet zoz ci
Tamutaddeno baize cinneng, eci ngen Joni kaggamek nogo batitimo.

31“Katubzek woye anna ol cik buul cu ki nya? Ogon nege ku?

o«

320gon nege ki dooli cik aavtte cuwa kar kutuwec eletti ciggek: “Kutubuyeung
naga iget teteli, irong niga arugumnyu; Kebenta naga long ci uluwanu, kar iréng
niga aluyyu.’

33Eci Jon Batitimo akku iréng adakce icima aud merte, kar niga izet ne, ‘Anyak
enne kuuloc ci loryento.’

34Akku Ngerrti Eeto adakce, aude, kar niga izet ne, ‘Een enne elemnyoit kar
bodok kize bbakcoit, een enne gonen ki ol wak aluta mucuru olle ki olli
munyenu.’

35Maije genyizi iyelai een dede ngati dooli ciginnek dook.”

Uvud ngaa ci munyenu Yesu maala
36lyoko utu eeti code ci Varacisi Yesu rok ceez cinne kikiya kadaho ceeze cinne,
uk zin enne rok ceez ci Varaciso kar kavvuto ngati dainto.

37Baling izik ngaa ci da abak munyene orge neci ming aave Yesu adakce ceeze
ci Varaciso, anyaha zin enne gii ci ogon ki deere ci anyak maal ci ongooli laala,

38jbil zin enne boice cinne zone ciginnek, akate zin enne uculahan zoo cik Yesu
tilaloi ciginnek. Kar zin enne Kitivil imane ciginnek, kar kucucu zoo ciginnek kar
kudutek maal.

39Baling icin Varacisi bali awa nonno ke zoz necu, annek zin ele cinne ne, “Ming
een eeti cu aritoit ci zoz ci Tamutaddeno dede, agga woye enne ngene ci uum
nonno ko, kar bodok kagga ngaa ci ogon ku cu, een enne ngaa ci munyenu.”

400bodek zin Yesu nonno, “Simone, kanyai anna zoz ci korongi kuduwain.” Ize
zin bodok Simone ne, “Duwakan demezoit.”

41“Aggama da ol cik een rama orobiya eete emani kize ngabolo. Aggama eeti
code orobiya cik eeggin ziik obet tur (500), kar goniya kaggama orobiya moten
tur.

#2]lloi eet imma ngatinneng ci kar woye kuruk orobiya neke, alalek zin enne
nogo dook ngabolet neke. [yoko ngene ngatinneng ci woye irez nonno oroot?”

430bodek zin Simone nonno, “Ma woye ming alalek enne eet ci anyak ngabolo
ci appwe ko.” Ize zin Yesu ne, “Dede, ettedu inna jurrum.”

44Kar zin enne kutuhuwe Kicin ngaa neci kar kizek Simone ne, “Acinni inna ngaa
cu? Kikiya anna rok ceez cunne, ngen inna inya annit maam cik kunyene anna
z00 cigannik, abarik enne uculahan zoo cigannik tilaloi kar Kkitivil zoo cigannik
imane ciginnek.

“5Ngen inna zawan, maije ngaa cu, ii ci kizowe anna, ngen enne Kibiliz
cucuwenet zoo cigannik.

#6Ngen inna arik maal oo cinanni, maije ngaa icu uddutek maal zoo cigannik.

47lyoko zin, kaduwaki anna inneta, aartai munyena ciginnek meelek ko, eci
enne ireze oroot. Maije eeti ci aartai munyena ciginnek cikidik ireze bodok enne
idic.”

48Annek zin Yesu ngaa neci ne, “Aartai innet munyena.”

49Kar ol balik eeggin erennok ke kozozit nege do, “Ngene dim eeti ci aara ol
munyen ko?”

50Uduwak zin Yesu ngaa, “Itirizi innet tuwenet cunne; bit yahe.”

Luka 8
Ngaai cik annu Yesu

Imma bali vurrta, eron Yesu owo orogjowe, uwahek ol kaviyak cik abunna
baalinte ci Tamutaddeno. Orkor enne ki nuyak waginnek omoto ki rama,

ki ngaai ugge, kar bodok enne kaara ngati ngaai neko ugge kuulo cik loryentak
ki morizzok ugge: Mariya wa een zara uggak Madalina aara Yesu ngatinne
kuulo turgerem cik iyowa ngatinne;

3ki Joanna, ngaa ci Cuza wa een karan ci ceez ci Herodj; ki Susanna; ki bodok
ngaai ugge cik meelek. Eela ngaai neko nogo kaale ciggek.

Tubzenet ci eet ci arire
(Mateyo 13:1-9; Marko 4:1-9)

4Baling ngen ol alutai orogjowe ovvo acin Yesu, uduwak zin enne nogo tubzenet
cu:

>“OKkko eeti ci eevye okko arir mana cinne. Baling okko enne azacek inyomo,
itazak inyomona uggak gool; kar zin ol korocit zoone, kar iballi cik tamu-kengo
keberta neke.

6Itazak inyomona uggak nginti een biyen, baling ovvo alize, ataman niko adaito,
eci illoi zizi.

’0Ovvo inyomona uggak iinak nginti een biila, itiliza zin ki biila ngatode kar
kadalit nogo ci ir6ng ngen abbire.

8ltazak bodok inyomona uggak nginti een toricto. Itingazzo inyomona neko
kibbireto jurrum kommogit balik arir nege ke.” Baling uduwa enne tubzenet
necu, kar kize ne, “Ming anyak eeti iin cik aziknene, anyik nonno kiziyo.”

Ozoz Yesu ngaridete nya
(Mateyo 13:10-17; Marko 4:10-12)

9ljjinnet zin nuyaha ciginnek keng ci tubzenet neci.

100bodek zin enne, “Anyoziung iget genyizi ci zoz ci alugnye ko baalinte ci
Tamutaddeno, maije ngati ol ugge kozozi anna tubzenta, kar zin, “ming acine
nege nunun, iréng woye nege acine; ming aziye nege nunun, irong woye nege
agga.’
Aduwa Yesu keng ci tubzento
(Mateyo 13:18-23; Marko 4:13-20)
11*Icu keng ci tubzento: Eeggin inyomona zoz ci Tamutaddeno.

120vvo inyomona nek iinak gool ko, ogon nege ki ol cik aziye zoz ci
Tamutaddeno, kar zin loryenti kikiya kogoroz zoz zinzettinne ciggek, kar atin
iréng nege atuwe icima amuda tirizenet.

I3Imma inyomona nek iinak biyen ko, ogon nege ki ol wak aggama zoz talninta
ming ovvo nege aziye, maije ngatu iréng nege anyak egero. Atuwe arrak nege
doyoit, imma iiten ci amuda nege timaninet, utungtek zin zoz neci looc.

4Imma inyomona nek iinak biila ko, atubo ki ol wak aziye zoz ci Tamutaddeno
kar ming ovvo nege ovvo gool cinneng, adal nogo nongittona cik baizo, ittokzet
ki zoz ci adahe ol botorzet, irdng nege ngen anyaha oyau cik abunna.

15Imma inyomona nek iinak nginti een toric ko, atubo ki ol cik aziye zoz ci
Tamutaddeno jurrum kar bodok kanyait zinzetti cik abunna, aziye zoz ci
Tamutaddeno, agga zin, kar ngati aggame anyaha oyau cik abunna.

Tukulec ci abile
(Marko 4:21-25)

16“Tlloi eet imma ci alanycek tukulec kar karik {jjé icima arike kween ecito.
Abarik arike enne tukulec nginti abilne tukuleci, kar ol nek iizo ceez kicinnet
tukulec.

17Eci illoi gii imma ci alugnye ci iréng atin iyelai, kar illoi gii ci alamnye ci atin
irong aggaye icima anyakcai reenun.

Zoz ci Tamutaddeno Tennette “

Wicliffe

© 2019 Wycliffe Bible Translators, Inc.



153

18]yoko zin, aggac zin jurrum gool ci aziknenu niga zoz ci Tamutaddeno ku.
Ming anyak eeti imma, anyonik atin nonno cik meelek; ming irong eeti imma
anyak, aggamnyai atin rok nek inon enne azi ne anyai cidici ko.”

(Mateyo 12:46-50; Marko 3:31-35)

Eeti Yesu ki Gotonoggi

9lyoko ikiya eeti Yesu ki gotonoggi ovvo acin nonno, iréng nege amuda gool ci
kar koot ojonun ngatinne eci appwa koole.

20Uduwak zin eeti imma nonno, “Aave yaatunne ki gotonoggu reena, orong
Kicintin.”
210bodek zin enne, “Een yaatanni ki gotonogga ol wak aziye zoz ci
Tamutaddeno kar kilinglingte zoz neci.”
Ativan Yesu ngoot

(Mateyo 8:23-27; Marko 4:35-41)
22Anyak iiten imma ci annek Yesu nuyak waginnek ne, “Koo titime code
nyatapara.” Ittozzo zin ibo kar zin kamarucet maam.

23Baling ngen nege amaruc ibo maame, aggamtta Yesu ungnyaha. Ikiya zin
ngooti ci appwe uvuwan maam kapalpalanek ibo, avvuto nege ngati gerze
oroot.

240ot zin nuyaha itingkac nonno, kar zin kizettek ne, “Manyi, Manyi, koot naga
kutududdewa!” Itinga zin enne jeena kar kegerenyek ngoot ki maam cik
apalpalane ko; imire zin tawani ize idica, kar kavvu dee.

25[jjin zin enne nuyak ciginnek, “Aave tuwenet cinnong nga?” Kar ngati
ongoolinne nege eci zoz ci akulek nege jeen ko, ijjinto zin nege do elettine,
“Ngene dim icu? Abiliz enne rok ngoot ki maam cik apalpalane, kar nege kiziyet
z0z cinne.”

Angaru Yesu eet ci anyak kuulo cik loryentak

(Mateyo 8:28-34; Marko 5:1-20)

2600t zin nege ibowa rok looc ci Gerasenes, ci aave nyatapare ci Galili titime
code ke.
27Baling avvu Yesu titima, urumek zin eeti ci akku orgato ci anyak kuulo cik
loryentak nonno gool. Irong da eeti neci aim ruum erkinya cik meelek icima
abak ceeza, abarik abak enne ilomete.

28Baling icin enne Yesu, utulu kar zin kuyuwe zoone ciginnek, egereny muluwe
ci appwe oroot, “Orongi inna nya ngatinanni, Yesu, Ngerrti Tamutadden wa
aave Taddena? Kilaleki anna inneta, ma edeza annita!”

290ttok zin Yesu kuulo koot twa ngati eet neci. Aminye da gon kuulo nonno,
ming nunun ecebje azzina ki zoo ciginnek kar bodok kebehe, adul enne didita
kar kuulo kuwe nonno ngati aave enne do.

30[jjin zin Yesu nonno, “Zar cigunnek ngene?”

Obodek zin enne “Koole,” eci ittozzo kuulo cik meelek nonno.

31]lalttek zin kuulo neke Yesu gerza ming ottok nogo koot loowa.

32Anyak da batakwa cik meelek ege biya abanyca. Ilalttek zin kuulo neke Yesu
abunna ming anyik nogo kittozo batakwa neke, elema zin Yesu.

33Baling iyokta kuulo cik loryentak ngati eet neci, ittozzo batakwa, kar zin
batakwana kiviret koot zila itazak nyatapar kutuddudde veelek.

34Baling icinnet tuwayowa zoz ci ogone ko, iviret oot uduktak ol zoz necu
orgato,

35kar ol koot Kicinnet gii ci ogone ko. Baling ivittak nege Yesu, urubta eet bali
iyowa kuulo cik loryentak ngatinne ke, ming aave ojonun zoone cik Yesu, aime
jurrum, abunna oo; kar nege kotongooltte.

36Imma ol balik icinnet ke uduktak ol ottok Yesu kuuloc ci loryento ngati eet
neci kar enne kubunna.

37Tjjinnet zin ol dook cik looc ci Gerasenes Yesu anyik kutungek looc cinneng
looc, eci nege otongooltte looc oroot. Ottod zin enne ibo orong kuk.
38]tinga zin eeti wanai iyowane kuulo cik loryentak ngatinne ke, ilalek Yesu
orong korkorrit ki nonno, maije Yesu itton nonno kuk orgato, annek ne,
39“Mire bit ceeza kar duwak ol gii ci ogoniki Tamutadden inneta.” Uk zin enne
reena kar kuduwak ol orgato dook gii ci utuguwek Yesu nonno.

Dolec ci ngaaye adaha ki ngaa ci omori

(Mateyo 9:18-26; Marko 5:21-43)

40lyoko baling oboda Yesu titime code nyatapara, ivata zin koole nonno, eci bali
nege ere nonno.
#11kiya zin eeti ci azi zar ne Jairus, ddikiryoit ci Ceez wa Lawinto, akku kikiya
akatek uzungtti looc zoone cik Yesuy, ilalek nonno abunna enne ming akku rok
ceez cinne,
42eci buweenyinne ci ode tok, een erkinya omoto ki ram, ize daizoit. Baling okko
Yesu goola, orongit abarik koole kiyotit nonno.
43Kar nginati anyak ngaa ci ibborye keng erkinya omoto ki rama, abarik illoi eet
imma ci angaru nonno.

44Uk enne boice ci Yesu kar kuum ruum cinne, ibilet zin biyeta ciginnek ataman
niko.

45]jjinno zin Yesu, “Ngene ci uumnya annita?” Baling imigtoi nege dook, ize zin
Peturu ne, “Manyi, amunyo ol dook orong kivitai inneta.”

“6Maije Yesu ize ne, “Uuma eeti imma annita; kagga anna iyowa doizi
ngatinanni.”

47Kar zin ngaa Kicin niko, ovvo atidic ol agga nonno, ikiya abbarit kar kuyuwe
zoone cik Yesu. Kar zin enne kozoz orgene ci ollu dook, nya ming uum enne
ruum cinne ko kar enne kubunna niko.

48]zek zin Yesu nonno ne, “Dolec, angaruwi innet tuwenet cunne. Bit yahe.”

Lawinto. Kar enne kuduwak Jairus kize ne, “Adak buweenyunne. Ma ngen azuca
demezoit gaganiko.”

50Baling izik Yesu zoz necu, izek enne Jairus ne, “Ma ongoole gii imma; nyak
tuwenet, okko enne abunna.”

51Baling arawa Yesu ceez ci Jairusi, irong zin enne ngen aanyik eet imma Kkitto
ki nonno, elemi Peturu, ki Jon ki Jemis ki beeti doleco ki yaatinne do niko.

52Kar arrak doyoit niko, aluwek ol dook nonno. Ize Yesu ne, “Ibilte uluwa, ngen
enne kadak abarik adunge.”

53Atarate nege nonno, eci agga nege adak enne ladun.

>4Aggam zin Yesu azzit ci dolec bali adak ke, kar kize ne, “Dolec cinanni, tinga
jeenal”

550boda zin vongizi cinne, kar lak code itinga zin enne jeena. Uduwak zin Yesu
nogo kar anycik nonno gii kar kadak.

56Amaliltte zin yaatinne ki baatinne ootti, maije enne annek nogo ne, ma
aduwakku eet imma zoz ci ogone ko.

Luka 9

Itton Yesu toniak omoto ki ram
(Mateyo 10:5-15; Marko 6:7-13)

1Baling utu Yesu toniak omoto ki rama kavvuto ngatode, aanyik zin enne nogo
doiz ki katkaton kar kottoit kuulo cik loryentak dook kar kangaruwet ol
morizowe,

2kar enne Kitton nogo koot kuwaktek ol baalinet ci Tamutaddeno Kkar
kangaruwet ol cik omori.

3Annek zin enne nogo ne, “Ma ovvoyyu gii imma ming ovvo eronu, ma anyakku
keen cik omtinu, ki lodet, ki dainet ki orobiya ki ruumani ugge.

4Ming izzoyu ceez imma, avvut nginati zee nginti ungneku orog neci looc.

ovvo niga ungneku orog cinneng looc, kize zoz ci aburnnu niga nong.”
6Akatte zin toniaha otozo orogjowe, uwahek ol kaviyak cik abunna
Tamutaddeno, kar bodok kangaruwet ol morizowe looccok dook.
Meder ci Herodi

(Mateyo 14:1-12; Marko 6:14-29)
’Baling izik alaani ci een Herod kaal cik ogon Yesu dook. Kar zin enne
kotongoole, eci ol uggak azi ne, itinga Joni daiza,
8ovvo uggak azi ne iyelai Elija, ovvo uggak azi ne, ikiya aritoiti bali reeni imma
code obodak ruget.
9Maije Herodi ize ne, “Ketteda anna baliye oo ci Joni. Ngene zin ci kazii anna
ogon kaal neko ko?” Kar enne orong kicin nonno.

Adaiz Yesu ol ibbonget tur (5,000)
(Mateyo 14:13-21; Marko 6:30-44; Jon 6:1-14)
10Baling imirrte toniaha, uduktak zin Yesu kaal cik utuguzzo nege dook. Uwe
zin Yesu nogo kar koot nege do rok orog ci een zara Betsaida,

maije koole aggac nginti ovvoye nege kar kunuwet nonno. Aggama zin enne
nogo kar kozozik zoz ci obod ki baalinet ci Tamutaddeno, kar kangaru ol cik
orong kubunnta.

I2Imma bali yomona, ivittak toniaha omoto ki ram Yesu kar kizettek ne, “Azan
kollen neko, anyik nogo koot orogjowe cik aavtte ojonun ko, abunna ming ovvo
amuda dainet ki ngintik oonge nege, eci kaavtte naga ngati illoi ceezi.”
13Abarizek zin enne, “Aanycik nogo dainet ugge kadait.”

Oboddek zin nege nonno, “Kanyaka naga umunet tur ki ulug ram niko. Maya
ming kovvo katalak dainet ugge koole cu dook.”

14Aavtte da ol cik iyoko azuca ibbonget tur buk (5,000) nginati. Maije enne
annek toniak ciginnek ne, “Aanycik nogo kavvuto loota koole ci een moten tur
ngatode dook.”

15Utuguzzo zin nege niko, kar ol dook kavvuto loota.

16]dima zin Yesu umunet tur ki ulug ram kar zin kicin tamu-keng, aanyik zany
kar kudul. Kar zin kaanyik toniak ciginnek kengertek ol.

17Adakto zin nege dook katanyarit, kar toniaha kuluta dainet nek inyigtai ke
dhongkwet omoto ki rama.

Ajjin Yesu nuyak zoze ci obod ki nonno
(Mateyo 16:13-19; Marko 8:27-29)

180kko iiten imma Yesu alaye ngati aave enne do kar nuyaha ciginnek kavvuto
ki nonno, ijjin zin enne nogo, “Ma dim iyoko koole azi ne keeni anna ngene?”
190boddek zin nege, “Azi ol uggak ne Jon Batitimo; ovvo uggak azi ne Elija; kar
uggak kizeto ne aritoit code bali reeni ci ikiya obodak ruget.”

20Tjjin zin bodok enne nuyak ciginnek annek ne, “Maije ngatinnong, keeni anna
ngene?”

Obodek zin Peturu nonno, “Eeni inna Kiristo bali ittona Tamutadden.”

21T]lot zin Yesu nogo, ma aduwakku zoz necu eet imma.

Aduwa Yesu daiz ki ngazi cinne
(Mateyo 16:20-28; Marko 8:30-9:1)
22]zek Yesu nuyak waginnek ne, “Apirna atin ladun Ngerrti Eeto kaale cik
meelek, kar kutubure ngati loddikire ki alaat cik olli wawaco ki bodok
demezzok wak lotinnou, okko atin enne aruwe ladun kadak, kar iitene ci een
iiyo, okko atin enne ingazi daiza kurug.”

23]zek zin enne nogo dook ne: “Ming orong eeti imma kunuwan, anyik kimigzoi
ele cinne kar kodong talakec cinne odohize kar kunuwan.
24Ming orong eeti imma Kitiriz ruget cinne okoloz atin, maije eeti ci okoloz ruget
cinne zoze cinanni, atiriz atin.
25Nya ci abunna ming anyak eeti kaal cik looc cu dook, imma ngatu izzi baizi
cinne to?
26Ming adak aliyani eet zoze cinanni, okko atin Ngerrti Eeto buk adak aliyani
zoze cinne ming ikiyak enne dingdingon cinne ki dingdingon ci Baatinne ki
anjilonya cik alile.
27Kaduwakkung zoz ci een dede, ovvo ol uggak cik abile ngatu ko, iréng atin
nege atari daiz ming ngen nege kicinnet baalinet ci Tamutaddeno.”
Utuhuwe ele ci Yesu
(Mateyo 17:1-8; Marko 9:2-8)

28Baling edeca Yesu gwoonya turge ngati uduwai enne zoz cu, uwe enne Peturu,
ki Jon ki Jemis ki nonno rok bee ovvo alaye.

29Baling alaye enne, utuhuwe ngum cinne ki ruumani izeto voore per ki iyoko
borowoci ko.

30.31]yokta zin dingdingonta, ol cik eeggin rama, Muses ki Elija, kar kozozzo ki
Yesu. Ozozit nege zoz ci obod ki daiz ki ngazi cinne, ci ize ojon kar kutuguwe
kar kikiya kakat moolet Jerusalema.

32Imma Peturu ki gonoggi adak da ungnyaha oroot, maije baling itingazzo nege
ungnyahe, icinnet nege dingdingon cinne Ki ol cik eeggin rama abile ki nonno.

33Baling utungtek ol neke Yesu looc, izek zin Peturu nonno ne, “Manyi, abunna
ming kaavtte naga ngatu. Inyet kidimanta titet iiyo ngatu, code cunne, code ci
Musesi kar code ci Elija.” Abarik zin enne irong agga zoz ci aduwa enne ko.

34Baling ngen enne 0zozi, ikiya diiz ubung nogo, otongooltte zin nege looc.
35lyowa zin mului diiza ci azi ne, “Een necu Ngeranni, nonno ci katahala annaj;

iziyyet zoz cinne.”

36Baling 0zoz mului neci, umudda zin nege Yesu ming aave do. ljaktoi zin
nuyaha zoz necu nege elettine ciggek, irong ngen aduwak eet code ii neci gii ci
icinnet nege.

Eela Yesu logozit ci anyak kuulo cik loryentak
(Mateyo 17:14-18; Marko 9:14-27)

37Imma iiten ci reng, baling ulucai nege biya, ivita koole ci appwe urumto ki

nonno.

38Utuwe zin eeti imma orgene ci ollu, “Demezoit, kajjinni inneta cin da
ngeranni, eci nonno ci een dolec ci ode tok.

39Aggam nonno kuulo kar gon enne kegereny; ajukek nonno looc kataval kar
kutura amut utuga. [Ir6ng morizi necu ungna nonno kar kegerzan nonno.

#0Kala nuyak cigunnek abunna ming ottok kuulo neko, iréng zin nege uule.”

410bodek zin Yesu nogo, “Eeh, iréng anna kelemi buul ci gerze ko, kabak atin
anna ki iget rok atinga? Nyaha ngerunne ngintu.”

42Imma baling ngen dolec neci akku, ujukttek kuulo nonno looc kataval. Maijje
Yesu egerenyek kuulo cik loryentak, angaru zin enne dolec kar kaanyik
baatinne.

43Kar nege dook kukultek komiz ci Tamutaddeno.

Aduwa Yesu zoz ci daiz cinne
(Mateyo 17:22-23; Marko 9:30-32)

Baling amaliltte ol ootti dook zoze ci ogon Yesu ko, izek zin enne nuyak ciginnek
ne,

44“Izikto jurrum zoze ci okko anna kaduwakkung ko: Okko atin eeti imma
adawa Ngerrti Eeto ngati anyike nonno azzin cik ol cik meelek giir.”

#5Iréong zin nege agga Keng ci zoz ci aduwa enne ko. Alungnye zoz neci
ngatinneng, kar ir6ng nege amuda ungec, kar nege kotongooltte, iréng orong
kijjinnet nonno keng ci zozo.

Ngene ci Addikire
(Mateyo 18:1-5; Marko 9:33-37)

46 Akattai zin nuyaha dango zoze ci anno ne, ngene ci addikire ommog dook.
4/Imma Yesu agga zoz ci inon nege zinzettinne ko, kar zin kidima dolec cidici
kar kaanyik kibil ngatinne abanyca.

48Kar enne kizek nogo ne, “Ming elema eeti imma dolec cidici ko zare cigannik,
elemna enne annita; kar eeti ci elemanna annita ko, elemna enne eet wa
ittonana annita buk. Eci eeti cidici orgene cunnong, nonno ci addikire kommog
veelek.”

Eet ci irbng amarine Yesu
(Marko 9:38-40)

49Annek Joni Yesu ne, “Manyi, kicinnta eet imma ci ottok kuulo zare cigunnek
kar naga korongnya kibilizta nonno, eci enne irong een eet cinna.”

50Azi Yesu ne, “Ma abilizzu nonno, eci eeti ci irong amarinnung, een enne eet
cinna.”

Adang ol cik Samariya Yesu

51Baling ize ojon ii ci orong Yesu kimire kuk tamu-kenga, adang zoz kar kuk rok
Jerusalem.

52[tton zin enne toniak koot oowa, ovvo rok orog ci een Samariya koot
kidimantek nonno kaal nginati;

>3maije ol nginati irbng aggama nonno, eci enne ozoro okko Jerusalema.
>4Baling icinnet nuyaha Jemis Ki Jon zoz necu, ijjinnet zin Yesu, “Manyi, orongi
inna agit kutuyya gwoo tamu-kenga rok looc kikiya kidita nogo?”

55Maije Yesu utuhuwe kar kegerenyek nogo,

S6kar zin nege koot orge emani.

Pirnanet ci kanuwe Yesu
(Mateyo 8:19-22)

>7Baling owo nege goola, annek eeti imma Yesu ne, “Kanuyi anna innet rok
nginti okkoye inna.”

>80bodek zin Yesu nonno, “Anyak ireerwana ngintik abahe, kar bodok iballi
wak akul taddena ko kanyait ceezi, maije Ngerrti Eeto illoi nginti arike enne oo
cinne.”

>9Annek zin Yesu eet imma ne, “Ijja nuwan.” Maije eeti neci abarizek nonno,
“Manyi, inya arrak annit kimire kuk kada baba.”

60Annek Yesu nonno ne, “Anyik ol wak eeggin daizzok kadac eet cinneng, maije
inna bit uwahek ol baalinet ci Tamutaddeno.”

610kko bodok eeti imma azi ne, “Kanuyi atin anna inneta, Manyi; maije arrak ja
kuk ceeza kuk kuduwak ol cigannik.”

62Abarizek zin Yesu, “Illoi eet code ci aarik azzit obok kar bodok Kicin vurrut ci
agano Kki linglingon ci baalinet ci Tamutaddeno.”

Luka 10
Itton Yesu ol moten turgerem ki rama

Imma bali vurrta, atahala zin Manyi nuyak ugge moten turgerem ki rama kar
kitton nogo kotozzo rama rama koot oowe cinne orogjowe cik okko atin enne
okkoye.

2Uduwak zin enne nogo, “Appwa linglingoni ci kettede labi, imma ngatu idice ol
cik alinglingi. [jjinnet Tamutadden wa een Manyi, kar Kkittona ol cik ovvo
alingling kettedit labi mane cinne.

30to! Kittonnung anna igeta kiwagon nyoona orgene ci ol cik ogon ki guzule.

“Ma anyakku orobiya icima cerem ci kalkico icima caava; ma izayu eet imma
goola.

>“Ming izzoyu ceez ci eet imma, arrak izet ne, ‘Abait yahe ceeze cu.’

6Ming aave eeti ci anyak gano zinina nginati, okko atin gano cunnong aave
ngatinne; ming illoi, obodakung atin gano neci igeta.

’Avvut ceeze neci, adait kar uudet kaal cik aanyung nege, eci ilem eeti ming
adak orobiya cik alinglinga enne. Ma alugyu ovvoyyu ceezinne.

8“Ming izzoyu niga orog kar ol kaggamtaung, adait dainet cik aanyung nege
igeta.

9Eelta ol cik omori aavtte nginati kar uduktak izettek ne, ‘Ize ojon baalinet ci
Tamutaddeno ngatinnong.’

10Maijje ming izzoyu niga orog kar ir6ng ol aggamanung, oot goola kar izet ne,
H*Kijtivilta naga rok tuduwac ci orog cunnong zoone ciggak kize gii ci iyela

libenet ci orog cunnong. Abunna ming aggayyu zoz cu: Ize ojon baalinet ci
Tamutaddeno.’

12Kaduwakkung, anime atin olli Sodomi nongitton kommog orog cu.
Orogjok wak irong ol atuwe

(Mateyo 11:20-24)

13“QOlle bai cunnong olli orogjok cik Korazin ki Betsaida ke! Eci woye da ming
kutuguzze kaala cik avula ngatinnong ogone orogjowe cik Tyre ki Sidon, uturtta
weda nege munyen ciggek bali reena, kar kuburucet ruumani cik zorzorik kar
kaamtek bbuur ootti.

14Maije atin olli Tyre ki Sidon anime iitene ci okko Tamutadden etted lokiko
kommogung igeta.

15Kar niga ol cik Kapernaumi, ovvoyyu atin niga tamu-kenga? Illoi, ovvoyyu
atin niga loota ngati daizo.”

16“Okko eeti ci aziye zoz cunnong aziye zoz cinanni; kar eeti ci abure zoz
cunnong abure enne zoz cinanni; maije eeti ci aburna annita abure enne eet bali
ittonana ke.”

170bodda zin ol balik een moten turgerem ki rama ko talninta kar kizeto ne,
“Manyi, ongoolinnet rok kuulo cik loryentak agit ming kabungnya zar
cigunnek!”

180bodek zin Yesu nogo, “Kicina anna Sitan ming ayuwe tamu-kenga kar zin
kabad kiwagon borowoci!

19Kaanyung anna iget komiz ci orocu uwanya ki iten, kar ommogit doiz ci
moddennu dook; illoi atin gii ci adakkung.

20Ma zin atalninnu zoze ci ongoolinnung kuulo igeta, abarik atalit zoze ci
eteherte zara ciggok tamu-kenga.”
Aanyik Yesu Baatinne tamu-kenga zany

(Mateyo 11:25-27; 13:16-17)
2IImma iiten neci, anyak da Yesu talninet goole ci Vongiz ci Alile, kar kize ne,
“Kinnatin, Baba, Manyi tamu-keng ki looc, eci inna ulugunyu kaal ciko ngati ol
cik igenyi ki ol wak agga teherinet, kar zin inna yelek nogo dooli wak kidik.
Dede, Baba een necu gool ci abunna atalnine inna.

22“Anyoziya annita kaala dook ngati Baba. [lloi eet code ci agga Ngerinne, Baba
do ci agga, kar bodok illoi eet code ci agga Baba, Ngerinne do ci agga ki ol wak
atahala enne, kar kiyelek nogo zoz ci Baba.”

23Kar zin enne kutuhuwe Kicin nuyak ciginnek kar kizek nogo do idic ne,
“Umuyukte ebere cik icinnet kaal nek icinntu niga ko.

24Eci anna kaduwakkung, anyak arittok ki alaat cik orong kicinnet zoz necu
maije ngatu ngen nege Kicinnet, orong kiziyet zoz ci iziktu niga ko maije ngatu
irong nege aziye zoz necu.”

Tubzenet ci eet ci Samariyo Abunna

Zoz ci Tamutaddeno Tennette “

Wicliffe

© 2019 Wycliffe Bible Translators, Inc.



162

25Anyak iiten imma ci ingazi demezoiti ci lotinnok wak Musesi jeena orong
kitiman Yesu. Kar enne Kkijjinno, “Demezoit, kutugu ucca anna nya kar karagiz
baiz wa aave udut?”

260bodek zin Yesu nonno, “Nya ci eherye lotinnowe? Ikebi inna ku?”

27Abarizek enne, “Irez Manyi Tamutadden cunne, zinine cunne ki vongize
cunne ki inoninte cunne ki komize cunne dook’; kar bodok, ‘Irez eet ci locariyo
ki iyoko ming irezi inna ele cunne ko.”

28]ze zin Yesu ne, “Abarizu inna jurrum, tugu kaal neko kar atin inna nyak
ruget.”

29 Abarik orong enne kiyela ele cinne kubunna, kar zin enne Kkijjin Yesu, “Ngene
ci een locari cinanni?”

30Baling okko Yesu abarizek nonno, ize ne: “Anyak eet ci aluce Jerusalema eron
okko orge ci een zara Jeriko, itak zin enne azzin cik ol cik een ogoryak goola.
Aamtta zin nege ngatinne ruumani ciginnek ki orobiya dook, uruwet nonno kar
nege koot, utungtek nonno kize daizoit.
310kko da eeti ci wawaco Ceeze wa Tamutaddeno aluce goole neci ele, kar
baling icin enne eet neci, etted ngerrti ngene gool liim abanyca.
32]kiya bodok eeti imma boore ci Levi goole neci ele kar Kicin eet neci, kar
ketted gool kuk abanyce code ke.
33Maije eeti ci Samariyo eron da enne buk, ikiyak zin nginti aave eeti bali aruwe
ke; baling icin enne nonno, atamatek zin enne nonno.
34Uk enne ngatinne kar Kkitivil ngoddocet ciginnek, uddutek maal ki merte kar
kulucek ruum. Kar zin kodongek eet neci zigir cinne, kuwe ceeze ci gon aavtte
erennowa, kar enne Kitiriz nonno.
35Bali ngerretin ci reng, idima enne orobiya ram cik eeggin ziik kar zin kuruwek
manyi ceez. Kar enne kize ne, ‘Cin nonno jurrum ming kokko anna koboda,
karuweki atin anna orobiya cik aave enne ngatu.’
36“lyoko, ngene woye olle nek een iiyo ko ci een eet ci locariyo ngati eet bali
aruk ogoryaha ke?”
370bodek zin demezoiti ci lotinnou Yesu, “Eet bali amanik nonno ke.”
Uduwak zin Yesu nonno, “Bito kar tugu inna buk niko.”

Okko Yesu ceeze co Marta ki Mariya

38Baling ovvo Yesu ki nuyak ciginnek eroni, kar goola ivittak nege orog ci abahe
ngaa ci een zara Marta kar aanyik nonno kikiya ceez cinne.

39Anyak da enne ngooni ci een zara Mariya ci okko aave abanyce ci zoo cik
Manyi aziye zoz ci aduwa enne.

40Maije Marta alam zoz ci adimane enne dainet. Ikiyak zin enne nonno kar kize
ne, “Manyi, irong inna buk edeconike zoz ci ungneka ngoona annit kilingling
do? Duwak nonno kikiya keelawan.”

41Abarik Yesu izek nonno ne, “Marta, Marta, ongoole inna kaal cik meelek,

42abarik anyak gii code tok ci korong naga. Atahala zin Mariya gii ci abunna,
irong atin eeti imma aggama ngatinne.”

Luka 11

Edemez Yesu nuyak gool ci lawinto
(Mateyo 6:9-13; 7:7-11)

lAnyak da iiten imma ci alaye Yesu ngamani. Baling edeca enne lawinet, izek
zin nuyaiti cinne code nonno ne, “Manyi, demezet agit gool ci kar kalayya
Tamutadden ki bali Jon Batitimo ming edemez nuyak waginnek ke.”

2Izek zin enne nogo ne, “Ming alawinu niga, izet ne: “Baba,
alile zara cigunnek, anyik baalinet cunne aave tamu-kenga kikiyak looc.
3Inyet agit dainet odohize.

“Laleit agit bacinowe, eci naga buk kalaleka eet ci ogonikket agit munyen. Ma
anyike munyen kitimanteta.”

5Kar zin enne kizek nogo ne, “Ming anyak eeti imma ngatinnong gooni, kar enne
kuk ngatinne baalin kenga kar kize ne, ‘Goona, inya umunet iiyo kize ngabolo,

6eci goona imma ci erona ikiya annita, illoi zin annit gii imma ci kanyike nonno.’
7“Abariz zin eeti neci aave caato ko zoz, ‘Ma acunanan. Unyuge tatug, kar dooli

cigannik kavvuto imma annit kweena. Irong anna kingazi jeena kar kaanyi gii
imma.’

8Kaduwakkung anna igeta, ming ir6ng enne nunun ingazi kar kanyik nonno
umune eci enne een gooni, eci eeti neci okkomi zinin okko atin enne ingazi
jeena kar kanyik nonno umunet cik meelek orong enne.

9“Kar zin anna kannekkung ne: Ijjinnet kar atin kanyoziung; orongit, ovvo atin
niga amudannu; otoktowanit tatug, okko atin ooye ngatinnong.

10Eci ming ajjinne eeti imma, anyonik nonno; okko eeti ci orongi, amuda; kar
eeti ci otoktowan tatug, okko tatug ooye.

11“Ngene ngatinnong beetik doolinnu, ming ajjinni ngerunne orong ulugit, kar

inna anyik uwat?

12]cima ming ajjin enne bburu, anyik woye inna nonno ito?

13Ming eegginnu niga olli munyenu nunun, aggayyu niga muci cik abunna
anyikku dooli ciggok, anyike atin Beetinnong wa aave tamu-kenga ko Vongiz ci
Alile ol wak ajjin nonno ko ku?”
Yesu ki Beelzebub
(Mateyo 12:22-30; Marko 3:20-27)
140ttok da Yesu kuuloc ci loryento ci iréng ozozi. Baling uk kuuloci neci, ozoz
zin eeti bali iréng ozoz ke, kar zin ol kukultek jeen.

15Maije ol uggak ngatinneng izeto ne, “Ottok enne Kkuulo zare cik
Beelzebub alaan ci kuulou.”

16[timanit zin ol uggak nonno ngati ajjinne zoz ci oronge nege kicinnet baayenit
ci akku tamu-kenga.

17Maije da Yesu agga kaal cik inon nege ko veelek, kar zin kize ne, “Ming oorto
ol cik alaan code ize ditenet, kar zin bodok ceez neci engerone nege ke aditai
atin.

18Ming enger Sitani ele cinne, abile woye baalinet cinne ko? Kaduwa anna zoz
eci niga annu ne kottoi anna kuulo katkatone ci Beelzebubi.

191lyoko, ming kottoi anna kuulo cik loryentak katkatonte ci Beelzebubi, ottok
nuyaha ciggok kuulo katkatone ci ngene? Iyoko zin, kar atin nege kizeto ol cik
etted lokiko cunnong.

20lmma ming kottoi anna kuulo cik loryentak komize ci Tamutaddeno, iyoko
zin, ikiyaung zin baalinet ci Tamutaddeno igeta.

21“Ming ebek eeti ci okkomi ceez cinne, aavtte atin kaala ciginnek labak.
22Maije ming ikiya eeti ci een moldong ommog nonno joora, okkoye enne ilib ci
arike eeti neci zinin ke, kar enne kuuwe kaal cik ceez ci eet neci.

Gool ci obodane vongizi ci kuulou
(Mateyo 12:43-45)

23“0Okko eeti ci iréng aziye zoz cinanni, een enne moddenit cinanni, kar eeti ci
irdng arume ki annita, azane atin baizi cinne.

24“Ming iyowa kuuloci ngati eeto, avir okko balala orong nginti aave kar iréng
amuda. Kar zin kize ne, ‘Kamire anna kokko ceeze bali kungnek looc ke.’

25Ming okko enne arawa, okko amuda ceez itivile jurrum kar kidimane jurrum.

260kko zin kuuloci neci okkoye kuulo ugge turgerem kommog ele cinne, kar
nege koot kabaito nginati. Kar baizi ci eet neci vurrto kize gerza kommog bali
oowu ke.”

27Baling ngen Yesu ozoz kaal neko, utuwe zin ngaa imma orgene ci olly,
“Umuyuwe ngaa bali arritani kar katami inneta.”

280bodek zin Yesu nonno, “Umuyukte zin abarik ol wak aziye zoz ci
Tamutaddeno kar kotongooltte zoz neci.”
Baayenit ci Jonah
(Mateyo 12:38-42; Marko 8:12)
29Baling ize koole appwa, ize Yesu ne, “Een buul cu olli munyenu. Ajjinna annit
zoze ci baayenit ci avula, illoi baayenit ci anyonik nogo, abarik ize baayenit ci
Jonah do niko.

30Eci ki bali Jonah ming een baayenit ngati olli Nineveh, kar bodok atin Ngerrti
Eeto kize baayenit ci buul cu.

3lIngazi atin alaani ci ngaaye akku Idoliya ko lokika ki ol cik buul cu kar
kettedek nogo baci; eci bali enne akku ngati aturneke looci kikiya kizik genyiz
ci Solomoni, kar zin iyoko avvu eeti ci ommog Solomon ngatu.

32Abile atin olli Nineveh jeena ming okko Tamutadden ettedik buul cu lokiko
kar kegerenycek buul cu; eci nege utungtek bacinnok ciggek looc baling
uwahek Jonah nogo kaviyak ke, kar iyoko avvu eeti ci ommog Jonah ngatu.
Urez ci eliyo
(Mateyo 5:15; 6:22-23)

33“Illoi eet imma ci atukulek urez kar zin karik nginti alugnye, icima arik {jjé
ecito. Abarik arike enne nginti abilne, kar abunna ol cik iizo ceez kicinnet
tukulec.

34Een ebere cigunnek tukulec ci ele cunne. Ming abunna innet ebere, okko
bodok ele cunne dook anyak tukulec. Maije ming gerze innet ebere, okko ele
cunne dook anyak muhuriten.

35Cin nonno, kar zin, iréng tukuleci eliye cunne ko een muhuriten.
36Ilyoko zin, ming abbize ele cunne dook tukulec, kar illoi ngin imma ci anyak
muhuriten, okko ele dook anyak tukulec, ki ming alanyit tukuleci ngatunne.”

Atizik Yesu ol cik Varaciso
(Mateyo 23:1-36; Marko 12:38-40; Luka 20:45-47)
37Baling edeca Yesu zoz, ikiya zin eeti ci een Varacis, utu Yesu abunna ming
ovvo adakce ki nonno ceeze cinne; kar zin enne kuk kavvuto ki nogo ngati
dainto.
38Maije eeti ci een Varacis ko, icin ming ngen Yesu kutuny azzin ming ngen
kadaho, ukulek zin enne jeen.

391zek zin Manyi nonno ne, “Iyoko zin, niga Varacisi uunyyu niga uduce cik
maamu ki uduce cik adainu eci boico do, imma ecito abbize zoz ci anyakku
zinzetti cik appintek ki zoz ci aliyakzetinu.

40Eegginnu niga ol cik alitannung zoz! Amire ki eet ci adiman uduc eci boico ko
ci adiman bodok ecito ko?

41Abarik anycik kaal nek ecito ko ol cik amati, ovvo atin kaala dook azize
ngatunne.

42“0lle bai ciggok olli Varacisi ke, eci anyikku niga Tamutadden gii code kaale
cik eeggin omoto kaale cikidik manene ciggok dook, imma ngatu ibbezzu zoz ci
etted ol lokika jurrum ki rezinet ci Tamutaddeno. Abunna ming alinglingnyu
z0zzok neko, ma ungneku zoz ci anyikku Tamutadden kaal ko looc.

43“QOlle bai ciggok olli Varacisi ke, eci niga irezzu leceret cik riilik Ceezinne wak
Lawinto ki zawinet ol cuwa.

44“0Olle bai ciggok olli Varacisi ke, eci niga ogonnu kiwagon ilometa cik iréng ol
arike gii imma, ilomet cik owoye ol ir6ng nege agga.”

450bodek zin demezoiti code ci anyak arizet cik lotinnou nonno, “Demezoit,
ming aduwa inna zoz necu ko odomnyet inna agita buk.”

46Abariz zin Yesu, “Niga ol cik anyakku arizet zoze ci lotinnou, olle bai ciggok
ke, eci amunyu niga ol kaale cik irong woye odongnyu, imma niga iréng arikku
vallait code kar eelta nogo.

idimanit ilomet ciggek.

49Eci zoze necu, azi Tamutadden genyize cinne ne, ‘Kittonnak atin anna nogo
arittok ki toniak, ovvo atin uggak aruwe kadaito, kar atin uggak kigidde.’

50Kar zin, okko atin zoz cu agilonik buul cu, biye cik arittok cik addutai kanante
ci lootu,

>lakane biyete cik Abeli kikiya rok Zakaria, bali aruwe orgene ci itele ki Ceez

cik buul cu dook.

52“Qlle bai ciggok ol wak anyak arizet cik lotinnou, eci niga alamnyu ol ngati
aggawe zoz. Ngen niga elettine ittoz ngin neci, kar niga alammit ol cik orong
Kittozo.”

>3Baling utungek Yesu ngin neci looc, akatte zin olli Varacisi ki demezzok wak
lotinnou adangit nonno oroot kar Kijjinnet nonno nongitton cik meelek giir,

S4orong kar kaggamit woye nonno zoze ci aduwa enne.

Luka 12

Tilowinet ki zoz ci adihize enne nogo
1Baling ulutte koole cik eeggin ibbonget cik meelek, oroco zin nege zoone oroot,
akate zin Yesu ozozik arrak nuyak ciginnek, “Ebeit eletti cuggok ngati ol cik
Varacisi eeggin volongnyok, ogon nege ki nyigita cik meertak.
2[lloi gii imma ci alugnye ci iréng atin iyelai, icima gii ci alugnye ci iréng atin
aggaye.
30kko zoz ci ozozi inna muhurato, okko atin azikne wazin kenga, okko zoz ci
omomoti inna iine cik eeto ceeza, okko atin aduyai kiziyet ol ceezinne.

Otongooltte Tamutadden
(Mateyo 10:28-31)

#“Kaduwakkung anna igeta, gonogga, ma ongoolinnu ol cik aruk ele ci eet ci diiri
kar vurrta iréng ogon gii imma.
SAbarik atin anna Kkiyelekung igeta ngene ci abunna ming ongoolinnu niga:
Otongooltte eet ci ming uruk ele, kar kanyak doiz ci ajukek ele neci gwoo ci
6Iréng woye eeti utene iballi tur orobiyai cikidik? Irong zin Tamutadden erehek
ibalici code tok.
’Dede, ikebje imana cik anyakku niga oottine ko dook. Ma zin ongoolinnu gii
imma; abunnanu niga ommogit iballi cik meelek giir.

Lema Yesu odohize
(Mateyo 10:32,33; 12:32; 10:19,20)
8“Kaduwakkung anna igeta, imma eeti ci elemanna annit orgene ci ollu, okko
atin Ngerrti Eeto elemna nonno orgene ci anjilonya cik Tamutaddeno.

Imma eeti ci amikzena annit orgene ci ollu, kokko atin anna kamikzene nonno
buk ngati utubte anjilonya cik Tamutaddeno.

10Kar eeti imma ci ozoz gerzet ngati Ngerrti Eeto, alalnek atin enne nonno,
maije eeti ci odom Vongiz ci Alile, irong atin enne alalnek nonno udut.

11“Ming anyaktaung ol iget Ceezi cik Lawinto, ngati aavtte alaata ki loddikire
cik gaalau, ma ongoolinnu zoz ci ovvo atin niga aduwannu eelannu eletti
cuggok,

12eci Vongizi ci Alile edemezekung atin iget zoz ci aduwannu niga.”
Tubzenet ci eet ci een Jaitot ci tarbali

13]zek eeti imma orgene ci ollu Yesu ne, “Demezoit, duwak gotona abunna ming
kengerya ki nonno kaal wak ungneket beetinnang ko.”

140bodek zin Yesu nonno, “Eet cu, ngene ci aanya annit kize eet ci kettedi zoz
orgene cunnong?”’

15Kar enne kizek nogo ne, “Icinnet jurrum! Uzutte eletti ciggok kar abunna
irong niga anyakku zinzetti cik appintek; riil rugeti ci eet ci diiri kommog kaal
cik meelek.”

16Kar zin enne kuduwa tubzenet cu: “Anyak mana ci eet imma ci een jaitot
abbire oroot.

7Inon enne do, ‘Kutugu woye anna nya? Illoi annit nginti karike labi cigannik.’
18“Kar enne kize ne, ‘Icu gii ci kar atin anna kutugu. Kalibi atin anna deherwa

cigannik kar kidiman ugge cik addikire, kar atin nginati anna kaarik labi ki kaal
cigannik dook.

19Kar atin anna kizek ele cinanni ne, “Anyai inna kaal cik abunna meelek giir
eleno ki erkinya cik meelek. Avvu labak baiza; daho, uude kar talo.”

20“Maije Tamutadden annek nonno ne, ‘Inna tarbaloiti! Okko baalin cu rugeti
cunne azze ngatunne. Ngene zin ci atin amuda kaal balik adimanek inna ele
cunne ko?’

21“0Ogon atin niko ngati eet imma ci adazek kaal ele cinne, maije ngatu iréng
enne een jaitot ngati Tamutaddeno.”

Ma anyikku zinzetti kibilet jeena
(Mateyo 6:25-34)

22Annek zin Yesu nuyak ciginnek ne, “Kaduwakkung anna igeta, ma anyikku
zinzetti cuggok kibilet jeena zoze ci ruget cunnong, adakku atin nya; icima zoze
ci eletti cuggok, aimnyu atin niga nya.

230mmog rugeti dainet, kar ele kommog ruumani.

24]cinnet da iballi: Ir6ng nege eeviye icima etteda labi, irong nege anyak deher
icima nginti arike nege kaal; ngen zin abarik Tamutadden adaiz nogo. Abarik
niga eegginnu riile oroot ommogit iballi!

25Ngene ngatinnong ming ibil zinin cinne jeena otornik koor code baiz cinne?

26Ming iréng niga uulu utuguz gii cidici ko, nya ming abile iget zinzetti jeena
zoze ci kaal ugge ko?

27“Aggac da niga alize vurrena keene ku. Irong nege alingling icima alulek
ruumani eletti ciggek. Ngen zin anna kaduwakkung, ngen zin buk Solomoni
alaanzete wainne dook kitim ruumani cik azize ki iyoko vurrena ko.

28Ming een necu gool ci aimze Tamutadden keen cik zarak, wak aavtte wazin
necu, kar loza kujuktozik gwoo, aimizung woye enne iget oroot ol cik diirik ku,
Eeh niga ol cik anyakku tuwenet cidici ko!

29Ma arikku zinzetti ciggok kaal cik adakku icima auddu; ma anyikku zinzetti
kibilet jeena zoze ci kaal neko.

30Eci ol cik iréng agga zoz ci Tamutaddeno avir nege vurrte ci kaal neko, agga
Beetinnong wa aave tamu-kenga ming orongnyu niga kaal neko.

31Abarik orongit arrak baalinet ci Tamutaddeno, kar kaala dook kanyoziung
igeta buk.
Eezet tamu-kenga
(Mateyg 6:19-21)
32“Ma ongoolinnu gii imma, niga demezyaha cikidik ko, eci Beetinnong wa aave
tamu-kenga atalne oroot ngati aanyung baalinet cinne.

33Utuyyek kaal cik anyakku niga ko, kar anycik orobiya ol cik amati. I[dimantek
eletti cuggok deherwa cik irong egerzanne, eezet ci aave tamu-kenga ci irong
atin edeccai, nginti iréng anyak ogoryak cik avvu ojonun kar bodok illoi
ngazengaze cik egerzanni.

34Eci zinin cunne aave ngati aavtte kaala cigunnek.”

Ereyyo jurrum odohize
(Mateyo 24:45-51)

35“Itimte jurrum, ereyyo Kar anycik urezwa cuggok katalanyit,

36utuguz ki ol cik ere ddikiryoit cinneng ci oboda ngati rucento, kar zin ming
okko enne oboda kar kotoktowan tatug, ovvo zin nege oowek nonno tatug
ataman.

37 Abunna atin ngati duccak cik okko ddikiryoiti amuda nogo ming acine ebekce
ming okko enne akku. Kaduwakkung anna zoz ci een dede, aimiz atin enne ele
cinne kar kilingling, okko atin enne aanyik nogo kadakto ki nonno ngatode kar
atin enne Kitiriz nogo.

38Abunna atin ngati duccak wak amuda ddikiryoiti cinneng nogo ming ereye,
ming akku enne nunun baalin kenga.

39Abarik aggac zoz cu: Ming agga woye manyi ceez ii ci okko ogoryaiti akku,
irong woye enne aanyik ceez cinne kudule.

40 Abunna niga buk ladun ming erewinnu jurrum, eci Ngerrti Eeto atin akku iiwe
ci irong niga aggayyu.”

#1]jjinno zin Peturu, ize ne, “Manyi, aduwakket inna agit tubzenet cu, icima
aduwak ol dook?”

420bodek zin Manyi nonno, “Ngene zin ci een eet ci abunna kar kaggam kaal cik
linglingontak jurrum, nonno ci aarik alaani kize enne ddikiryoit ci duccak
ciginnek, ci aanyik nogo orobiya cik daintak ming edecca nege nyelok?

43Abunna atin ngati ducait ci alingling niko ko ming okko ddikiryoiti cinne
oboda.

#*Kaduwakkung anna zoz ci een dede, arike atin enne nonno kize ddikiryoit ci
kaal ciginnek dook.

4>Maije ming annek ducaiti ele cinne ne, ‘Iréng atin alaani cinanne akku
ataman,” kar enne kakate kibic gonoggi duccak cik ngaayek ki cik macik kar
kadaho kuude kar kibbahe.

460Qkko atin alaani ci ducait neci oboda iiten ci irong enne aggawe. Edez atin
enne nonno kar kaanyik kilingling ngati ol wak iréng atuwe.

47“0Okko ducaiti ci agga zoz ci alaan cinne kar ngatu iréng enne ereye icima ogon
gii ci orong alaani cinne, aruwe atin oroot.

48Maije ducaiti ci irong agga zoz ci alaan cinne, edezze atin enne idic. Imma
ngati eet ci anyozik nonno kaala cik meelek, orong atin ol kaal cik meelek
ngatinne, kar eeti ci aanyik ol kaggam kaal cik meelek, ajjin atin ol kaal cik
meelek ngatinne.
Irbng een gano abarik een ngero
(Mateyo 10:34-36)

49“Kakkuni anna kanyahak gwoo looc, kar anna korong woye gwoo neci
katalany!

50Abarik anna kanyai zoz ci auce ci okko atin akkunnaka annita, abile zin zinin
cinanne jeena zee kedecai zoz necu.

>lInonnu niga kakkuni anna kanyahak ol gano loota ngatu? Iréng een niko,
kaduwakkung anna igeta, kakkuni kanyaha ngero.

52Akane iyoko niko Kuk, aavtte ol cik eeggin tur ceeza cik engero amarine eletti,
ovvo ol cik een iiyo amarno Ki cik een rama, kar cik een rama ko kamarto ki cik
een iiyo ko.

53Engero atin nege, amarno beeti ollu ki dolec kar dolec kamarto ki baatinne,
okko yaatinne amarno ki buweenyinne kar buweenyinne ki yaatinne, okko
inyik ci ngaaye amarine alawan kar alawani kamarto ki inyik ci ngaaye.”

Aduyai iiten

iiteni ci ovvo kaala neko iina
(Mateyo

16:2-3; 5:25-26)

54]zek zin Yesu koole ne, “Ming acinnu niga diiz odonga ele otone ci nyigjo, annu
niga ataman ne, ‘Okko atidic tamu atile,” kar Kkitil dede.

55Kar ming okko ngooti ci idoliyo akku, annu niga ne, ‘Okko atidic looci abure,’
okko zin abure dede.

>6Niga ol wak arukku talaben ko! Aggayyu niga ming aduwannu kaal cik iyelai
loota ngatu ki cik aavtte tamu-kenga. Ogon zin ku ci irdng niga aggayyu kar
udukta kaal cik iinya ciko ko?”

57“Nya ming irdng niga ettedu elettine zoz ci een dede ngatinnong ko?

58Ming ovvoyyu ki eet ci adangnyi innet lokika, abunna ming aganonu goola,
icima okkoyyi enne innet rok alaan, kar alaani kanyi innet aciiroc, kar aciiroci
kujukei innet lagam.

59Kaduwaki anna innet zoz ci een dede, iréng atin inna aryai ming ngen ruk
orgbiyac.”

Luka 13

Uturtta munyen icima adaito
Imma iitene neci ele, anyak da ol ugge cik uduktak Yesu zoz ci ol cik Galili
ongotan Pilato biye ciggek ki wawa ciggek.

2Abarizek zin Yesu nogo, “Inonnu niga ommog munyena cik ol cik Galili aavtte
ngatu ko, olli Galili veelek eci nege ipirta gQQl(_e necu?

adltannung munyena ngkg iget d(_)(_)k.

*Icima ol balik eeggin omoto ki turge balik aditai baling itak nogo ceez ci wuuni
aave ngati een Siloam ke, inonnu niga gerze da nege oroot kommogit ol nek
abak Jerusalema ko?

SKaduwakkung anna igeta, illoi! Abarik ming iré6ng niga urtannu munyen
ciggok, aditannung atin munyena neke iget buk veelek.”

Tubzenet ci keet ci een manggac iréng aari
6Kar zin Yesu kuduwak nogo tubzenet cu: “Anyak da eeti keet ci een manggac,

arirek mana cinne, kar enne kuk korong oyau cik keet neci, abarik iréng enne
ngen amuda imma.

’Izek zin enne eet ci ebek mana ko ne, ‘Iyoko kowo gon anna mana cu erkinya
iiyo, iréng zin kamuda oyau ugge. Ettedak keet necu looc! Nya ming angaba keet
necu looc ko?’

8“Obodek zin eeti neci, ‘Ddikiryoit, tungek keet necu kavvu do erkit code, kada
atin anna vurrut cinne kar kudutek coolo.

9Ming abbire atin keet necu atilola, abunna! Ming iréng abbire, kengedak atin
zin looc.”

Angaru Yesu ngaa ci ngooli litene wa Yubzento
10Imma da litene wa Yubzento edemez Yesu ol Ceeze wa Lawinto,

Hkar da nginati anyak ngaa ci adul kuuloci nonno kize ngool erkinya omoto ki
turge. Ugulume zin da boic cinne iréng ngen uule kibil top.

12Baling icin Yesu nonno, utu zin ngaa neci ngooli ke kar kizek ne, “Ngaa cu,
ogjai inna morize necu.”

13Kar zin enne katadek nonno azzin ciginnek, kar enne ataman niko kibil top
kar kitina Tamutadden.

4Imma ddikiryoiti wa Ceeze wa Lawinto omoze oroot, eci Yesu angaru ngaa
wa ngooli ko litene wa Yubzento, kar kizek ol ne, “Anyak iinya torkonom cik
linglingontak. Ivita zin kar abunna ovvo eletti cuggok adimane iitene ci
alinglinge ol, irong een litene wa Yubzento.”

150bodek zin Manyi nonno, “Niga ol cik arukku talaben ko! Irong gon niga dook
litene wa Yubzento owanu tiin icima zigire boora kar aanycik maam?

16Jréng zin ngaa icu een buweenyi Aburahami, wa aminye Sitani erkinya omoto
ki turge ko, aburnnu, ming eelai enne litene wa Yubzento giiye ci aminye nonno
ko?”

17Baling uduwa enne zoz necu, adak zin aliyani ol balik adang nonno ke dook,
imma ol dook atalne giiye ci abunna utugu enne ko.
Tubzenet ci buracoco ki gii ci amukcari
(Mateyo 13:31-33; Marko 4:30-32)
18[jjinno zin Yesu, “Ogon baalinet ci Tamutaddeno kiwagon nii? Katubuzi woye
anna ki gii jang?
190gon ki buracoc ci bolbolento, ci okkoye eeti kar kirir mane cinne. Alize zee
kize keet, kar iballi cik avvu tamu-kenga keteehenyit ceezi ciggek alawoi cik
keet neci.”
20[jjinno zin bodok Yesu dee, azi ne, “Katubuzi woye anna baalinet ci
Tamutaddeno ki nya?
210gon ki nyigita cik meertak cik adima ngaa kar kongotanek ki ovou ci appwe
kar vurrta aabub kize lata.”
Tatug ci luduci
(Mateyo 7:13-14,21-23)

22Uk zin Yesu oto orogjowe, edemez ol orogjowe ngati okkoye enne Jerusalema.

23Jjjin zin eeti imma nonno, “Manyi, ovvo atin ol cikidik amuda tirizenet?” Izek
enne nogo ne,

24“Utuguz linglingon dook Kkar ittoz tatug ci luduci, kaduwakkung anna igeta, eci
ol cik meelek orong atin kittozo, iréng zin nege uule kittozo.

25Ming okko manyi ceez ingazi lak code kar kunyug tatug, abilnnu atin niga
reena ilalu otoktokwanu tatug, ‘Ddikiryoit, oowikket agit tatug.” “Maije atin
enne abarizi, ‘Iréng anna kaggayyung icima avvunnu niga nga.’

26“Annekku atin niga nonno ne, ‘Kadaktowa baliye naga kar bodok kuuda
maam ki inneta, kar bodok inna demez ol goolowe cik orogjok ciggak.’

27“Maije atin enne abariz zoz cunnong, ‘Iréng anna kaggayyung icima avvunnu
niga nga. Oto, niga ol wak gon ogonnu kaal cik gerzek ko.’

28“Aluyyu atin niga oroot, kar bodok adait eletti ngati ovvo acinnu Aburaham,
Isako, Yakobo ki arittok baalinte ci Tamutaddeno, abarik atin Tamutadden
ottokung igeta oot twa.

29Avvu zin atin ol orogjowe cik lootu ko veelek, kar karakta ngintinneng
kwoore ci aave baalinte ci Tamutaddeno.
30Dede, anyak ol cik eeggin vurrti ovvo atin nege eeggin ootti, kar cik eeggin
ootti ovvo atin nege eeggin vurrti.”

Alu Yesu zoze ci Jerusalemi

31Imma iiten neci ivittak olli Varacisi Yesu kar kizettek nonno ne, “Tungek ngin
necu looc kar bit ngamani. Orong Herodi kuruwin!”

32Abarizek zin enne nogo, “Imirrte oot uduktak irer neci, ‘Kottoi anna kuulo cik
loryentak kar kangaru ol wazin necu ki loza, kar iiten ci een iiyo kuzuca atin
anna gii ci korongi kutugu.’
33Imma zin kaale dook, korongi anna koto wazin necu ki loza kar iiten ci reng,
illoi atin aritoit imma ci okko adai reena Jerusalema!

Irez Yesu olli Jerusalemi

(Mateyo 23:37-39)

34“Olli Jerusalemi, olli Jerusalemi, niga ol wak iditta arittok cik zoz ci
Tamutaddeno, kar kovoccit biyene ol wak ittonakkung Tamutadden igeta,
korongi gon anna kuluta dooli ciggok ngintode, ki ming alutak tuulici jooro
taaba ciginnek, abarik niga aburnnu!

35Icinnet, utungozik ceez cunnong looc. Kaduwakkung anna igeta, irong atin
niga ngen acinnang bodok zee ming izetu ne, ‘Umuyuk Tamutadden eet ci akku
zare cik Manyi.””

Luka 14

Aave Yesu ceeze ci eet ci een Varacis
IImma litene wa Yubzento code, baling okko da Yesu dainet ceeze ci eet ci
Varacisi addikire, egelem da ol nonno oroot.
2Anyak da bodok eet ci iive zoona ki azzin nginati.
3[jjin zin Yesu olli Varacisi ki demezzok wak anyak arizet cik lotinnou, annek
ne, “Abunna ming angaru eeti ol [itene wa Yubzento icima gerza?”

“Abarik nege ijaktte liim. Aggam zin Yesu eet bali omori ke, kar enne kangaru
nonno kar kaanyik kuk.

5Kar zin enne Kijjin nogo, “Ming anyak eeti imma ngatinnong dolec icima tomot
ci ayuwe mora ecito [itene wa Yubzento, irébng woye atin inna anguwak nonno
reenun ataman?”

6Illoi zin zoz ci aduwa nege.

’Baling icin Yesu ol ming ahala ngintik riilik aavtte nege ngati dainto ko,
uduwak zin enne nogo tubzenet cu:

8“Ming awuyi eeti kwoore ci rucento, ma odohize ahala nginti aavtte ol wak
addikire, icima ette awa ol cik addikire ommogi inneta.

9Ming een niko, okko eeti ci awani ko okko atin anneki ne, ‘Tinga jeena anyik
eet necu lecer.” Adaki zin innet aliyani, abunna ming aave inna nginti iréng riil
oroot.

10Abarik, ming awuyi manyi ceez, avvu ngati iréng riil oroot, kar ming okko
manyi ceez akku, okko atin enne anneki ne, ‘Goona, tinga avvu ngati abunna ko.’
Kar atin erennowa nek aavtte nginati ke dook kotongooltein.

HEci ngati eet imma ci odong ele cinne okko atin obodane ele, okko eeti ci
obodane ele okko atin odongnye.”

Eela ol wak amati
12Uduwak zin bodok Yesu manyi ceez, “Ming awak inna ol dainet, ma awa

gonoggu ki boor cigunnek ki ittok do, ming awa inna ol neko do, eeggin ol neko
cik loza ovvo aruk ngabolo ci dainet cigunnek ko.

13Abarik ming awak inna ol dainet, tuwa ol wak amati ki ol wak rubenik ki cik
ngoolik,

l4kar atin inna mayuwe. Ming iré6ng nege woye aruk ngabolo, okko atin Manyi
aruweki ngabolo ming ovvo atin ol cik abunna ingazi daiza.”
Tubzenet wa Kwoor ci Addikire
(Mateyo 22:1-10)
15Baling izik eeti bali adakce ki Yesu ngatode ke zoz neci, izek zin enne Yesu ne,
“Amuyuk atin Tamutadden eet ci atin adak kwoor baalinte ci Tamutaddeno.”

16Abariz zin Yesu, “Anyak eet imma ci adiman kwoor ci addikire kar enne kutu
ol cik meelek.

17Baling ubunntta dainet, itton zin enne ducait cinne abunna ming okko awu ol
balik awa enne ke, annek ne, ‘Ivita, ubunntta kaala dook.’

18“Abarik nege dook ir6ng ngen avvu. Azi eeti ci oowu ne, ‘Kutuwa anna mana
jor, korongi ladun kuk kicin mana neci. La, lema zoz cinanni.’

19“Azi bodok eeti imma ne, ‘Kutuwa anna kaal tur cik eevine olenya, kokko anna
katimani kaal neke. Irong bai anna kakkuni.’

20“Azi bodok eeti imma ne, ‘Karuce anna bali jor ko, iréng anna kakkuni.’

21“Imire zin ducaiti kar kuduwak ddikiryoit cinne. Kar zin enne komoze kar
kuduwak ducait cinne, ‘Bit reena goolowe ataman ki loritwane cik orgu kar
nyaha ol cik amati, ol cik nganynganyik zoona ki cik rubenik ki cik ngoolik.’

22“Uduwak zin ducaiti ddikiryoit cinne, ‘Ddikiryoit, kutugu zoz ci aduwa inna
ke, abarik ngen kanyak nginti appwe dee.’

23“Izek zin ddikiryoiti ducait cinne ne, ‘Bit reena goolowe ki loritwane anyik ol
Kivita, kar atin ceez cinanne kibbit ol.

24Kaduwakkung anna igeta, iréng atin ol balik kawa anna oowa ke atari dainet
cik kwoor cinanni ko.”

Baiz ci eene eeti nuyait

(Mateyo 10:37-38)
25Anyak da kollen cik meelek eron ki Yesu, kar enne kutuhuwe kizek nogo ne:
26“Ming akkunnaka eeti imma annita kar iréng ireza annit kommog baatinne ki

yaatinne, ngaa cinne ki dooli, ki gotonoggi ki ngonoggi, ki ruget cinne buk, iréng
enne een nuyait cinanni.

27Kar ming ir6ng eeti imma odong talakec cinne kar kunuwan, irébng woye enne
een nuyait cinanni.”

28“Woye ming orong eeti code ngatinnong keteeheny ceez ci addikire okko
taddena. Irong woye enne arrak aave loota kar kikeb kaal cik adak orobiya
izong ming anyak enne orobiya cik edecane ceez neci?

29Eci ming adawek enne lolanya kar ir6ng ngen uule kar kedecak ceez neci,
ming ovvo ol acin, aranne atin ol dook nonno,

30azi ne, ‘Akane eeti cu teheenyinet irong ngen edeca.’

31“Icima woye ming orong alaani kuk illa ki alaan imma. Iréng woye enne arrak
aave loota kar kicin ming uule enne, ming anyak aciir ibbonget omoto (10,000),
okko woye enne ommog alaan ci anyak aciir ibbonget moten rama (20,000)?

32Ming iréng enne uule, itton atin enne ol ugge koot oowa ngati alaan neci, kar
enne Kijjin zoz ci aganone nege.

330gon bodok goole necu, ming iréng eeti imma ngatinnong ungnek kaal cik
anyak enne looc, irdng enne woye een nuyait cinanni.

Mile ki tukulec
(Mateyo 5:13; Marko 9:50)

34“Abunna mile, maije ming amaktala, adimanai woye kemed kize mile bodok
ku?

35[réng agano ming kadutek looc icima kanyik kize lobonok; ajukonik tu. “Ming
anyak eeti imma iin, anyik nonno kiziyo.”

Luka 15

Tubzenet ci azzet ci azze
(Mateyo 18:12-14)

Imma iiten imma ulutte ol wak aggama ol mucuru ki olli munyenu dook, kar
kuburuktek Yesu orgen.

ZMaije olli Varacisi ki demezzok wak lotinnou utuburet nong, izeto ne, “Awa
eeti cu olli munyenu kar enne kadakto ki nogo.”

3Uduwak zin Yesu nogo tubzenet cu:

#‘Ming woye anyak eeti imma ngatinnong azza obon code kar zin code kizzi
zara. Iréng woye enne ungnek gonoggi bongit kar zin kuk korong neci ode ke
zee kuruba?

5Kar ming okko enne aruba azzet neci, odongek inya talninta,

6kar kuk ceeza. Kar enne kutu gonoggi ki ol cik locaryak ngatode kar Kkize ne,
‘Katalto ki annita; kuruba anna azzet cinanni bali azze ke.’

’Kaduwakkung zin ogon atin talninet niko tamu-kenga ngati eet code munyenu
ming utura munyen ciginnek, ommog ol cik eeggin moten torkoc ki torkoc cik
abunna ir6ng anyak munyen.

Tubzenet ci orobiyac ci azze

8“Icima ming anyak ngaa orobiya cik eeggin ziik omoto kar code kizzi. [r6ng
woye enne atukul urez, avil ceez kar korongo idic bak okko enne aruba?

9Kar ming okko enne aruba, okko enne awa gonoggi ki olli locaryak ngatode kar
kize ne, ‘Katalto ki annita; kuruba anna orobiyac cinanni bali azze ke.’

10Imma goole necu dee, kaduwakkung anna igeta, anyak talninet ngati aavtte
anjilonya cik Tamutaddeno ming utura eeti code munyen ciginnek.”

Tubzenet ci logut ci azze
1Ngen Yesu ozoz dee: “Anyak eet imma baliye ci anyak logoz rama.

12Annek zin ngerinne wa dici baatinne ne, ‘Baba, inya kaal cik atin kokko anna
karagizi kaale cigunnek ko iyoko niko.” Engerek zin enne kaal dook logoz
ciginnek.

13“Ataman niko, uluta ngerinne wa dici ko kaal cik anyak enne dook, kar kuk
looce emani reena kar kimice orobiya ciginnek.

14Baling edeca enne orobiya dook, adak da looc neci magiz ci addikire, atamat
Zin enne.

15Uk zin orong linglingon ngati eet ci looc neci, kar eeti neci kitton nonno kuk
kebek batakwa.

160rong enne kibbizitan keng cinne dainte cik adak batakwana ko, abarik ngen
zin da eeti imma kanyik nonno gii imma.

17“Baling uk enne inon do, ize enne ne, ‘Eeggin duccaha cik alingling ki baba
anyak dainet cik ungnek looc, kar ngatu anna kadai magiz!

18Kokko atin anna kamire kokko ngati baba kar kizek nonno ne, baba, kutugu
anna munyen ngati tamu-kengo ki innet buk.

9Iréng zin anna ngen kaganona ming awuya ol Kize ngerunne; tugu annit ki
iyoko ducaiti code ci alingling ki innet ko.’

20Itinga zin enne jeena kar kimire kuk ngati baatinne. “Maije baling ngen enne
aave reena many, edenya da baatinne nonno ming akku kar zinin cinne kibbit
rezinet nonno; ivir enne uk ngati ngerinne, aggam nonno azzine kar kizza
nonno oroot.

21“Annek zin ngerinne nonno ne, ‘Baba, kutugu anna munyen ngati tamu-kengo
ki ngatunne buk. Ir6ng anna kaganona ming keeni ngerunne.’

22“Maije baatinne izek duccak waginnek ne, ‘Itingaz ataman! Oot anyaktta ruum
ci een jor, kar kuburuc ngeranni. Itimtek nonno zurtenit vallait, kar zin bodok
itimtek nonno caava zoo.

23Anyaktta moolet ci adiye kar otodongit. Kadait kwoor kar kurugumet.

24Eci ngeranni cu adak baliye; imma iyoko urug bodok.” Akatte zin nege kwoor.
25“Imma da ngerinne wa addikire ngen aave manato muura. Baling ikiya enne
kar kojongoz ceez, aziye long ki rugumon.

26Utu zin enne ducait code kar kijjin nonno nya ci ogone ko.

270Obodek zin ducaiti nonno, annek ne, ‘Oboda gotonnu, kar baatunne
kotodongek nonno moolet ci adiye eci oboda enne ceez labak.’

28“Utubur zin gotoniya wa addikire nong kar kutubur Kitto ceez. Kar baatinne
kuk reena kuk kilalek nonno.

29Maije enne abarizek baatinne, annek ne, ‘Cinno! Erkinya ciko dook
kalinglingngoniki anna inneta kiwagon ducaiti, ngen iiten imma anna kutubur
zoz cunne. Ngen zin inna inya annit rok nyoon cidici kar anna kadakta ki
gonogga.

30Maije ming okko ngerunne wa egerzan kaal cigunnek ngaane cik eeggin aliyak
ko oboda ceez, otodongeu zin inna nonno moolet ci adiye!

31“Izek zin baatinne nonno ne, ‘Ngeranni, aave inna odohize ki annit ngatu, kar
kaala cik kanyai anna ko een dook cigunnek.

32Abarik abunna kadak naga kwoor kar katalit, eci gotonnu icu adak baliye kar
iyoko urug bodok; izzi enne baliye umudai zin.””

Luka 16

Tubzenet ci eet wa aggam kaal zinine ci gerze
1Jduwak Yesu nuyak waginnek tubzenet cu: “Anyak baliye eet ci een jaitot ci
anyak ddikiryoit ci alingling ki nonno ci aminye kaal ciginnek.

2Utu zin itoiti ddikiryoit kar Kijjin nonno, ‘Nya ci kazii anna zoze cunne ko?
Teher zin kaal cik alinglinge inna dook, eci ir6ng atin inna eeni ddikiryoit
bodok.’

3“Annek ddikiryoiti ele cinne ne, ‘Kutugu iyoko anna nya? Okko itoiti okkoye
linglingon ngatinanni. Iréng anna kuuli eevinet, adaka bodok aliyani ming
kokko kala ol.

“Kagga atin anna gii ci kogonni kar ming kottowe linglingone cinanni ko, ovvo
atin ol aggamana ceezinne ciggek.’

5“Utu zin enne ol wak anyak ngabolet cik itoktak ko ecode ecode. [jjin enne eet
wa een 00, ‘Anyai inna ngabolet izong?’

6“Obodek zin eeti neci nonno, ‘Kanyai anna coviyanya obon code cik maal ci
ingirou.” “Uduwak zin ddikiryoiti nonno, ‘Dima waraga cunne, avvu loota
ataman, kar teherik waraga necu coviyanya moten tur.’

7“Ijjin zin bodok ddikiryoiti ngabolenit imma dee izek ne, ‘Anyai inna ngabolet
izong? “Obodek zin enne, ‘Karuwek atin anna itoit labi cuwalit ibbong code
(1,000).” “Uduwak zin enne nonno, ‘Dima waraga cunne ngaboletu kar teherik
cuwalit cik labinu obet turge (800).’

8“Innat zin itoiti ddikiryoit ci alingling ki nonno ko eci enne utugu kaal genyize
cinne. Eci ol cik looc cu anyak genyiz ci ogon nege ngati owowone Kki ol ugge,
kommog ol cik abak zoze ci een dede.

9Kaduwakkung anna igeta, ilinglingte itokzet ci lootu abunna ming amudannu
gonogget, ming okko itokzet neci edeccai, kar atin ol kelemtaung igeta baize ci
abakku udut.

10“Ming azunne eeti imma linglingon cinne kaale cik kidik, anyonik atin nonno
linglingon ci appwe, ming irdng eeti imma azunne kaal cikidik irong atin enne
azunne kaal cik meelek buk.

1Ming ir6ng niga aggayyu ggaminet itokzet ci lootu ngatu, ngene atin ci
aanyung aggamit itokzet wa een dede?

12Ming iréng niga ngen aggamnyu kaal cik aanyung eeti imma ko jurrum, ngene
ci woye aanyung kaal kize cunnong?

13“Illoi ducait imma ci alinglingek ddikiryyok rama. Alingling atin enne ngati
ddikiryoit code kar kamaroi code, icima alinglingek enne code kar kutubur
code. Irong woye niga alinglingekku Tamutadden ki orobiya.”

Ma odongnyu eletti ciggok

(Mateyo 11:12-13; 5:31-32; Marko 10:11-12)

14Baling iziyyet ol cik een Varacis wak gon irez orobiya oroot ko zoz neci, kar
zin nege kangarunyanit ngumti ngati Yesu.

15Kar zin enne kizek nogo ne, “Orongnyu niga iyelta eletti cuggok izet ol cik
abunnanu eberene cik ollu, maije Tamutadden agga zinzetti ciggok. Imma kaala
cik irez ol cik lootu oroot, eeggin kaal cik gerzek ngume ci Tamutaddeno.”
16Annek zin bodok Yesu nogo ne, “Uwakte lotinnowa cik Musesi ki zoz ci arittou
zee rok Jon. Kar zin vurrta iitene neci, uwaktozik zin ol kaviyaha cik abunna
obod ki baalinet ci Tamutaddeno, kar ol dook kadangtek eletti ciggek baalinet
cinne.

170bokce woye ngati tamu-kengo ki looc ming azze ne dakdak, illoi zin atin gii
imma cidici ci azze lotinnowe cik Musesi.

18“Ming oog eeti imma ngaa cinne kar zin kuruca ngaa imma, awul enne ngaa
cinne, kar bodok eeti ci atik ngaa ci oog mac cinne, awul enne mac cinne.

Eet ci een itoit ki Lazaru

19“Anyak da baliye eet imma ci een itoit aburuc ruum ci een lodding adak
orobiya cik meelek, abak enne odohize baiz ci eet ci een botoroc.

200kko arane cinne aave eeti ci amati ala ol orobiya een zara Lazaru, een da ele
cinne dook ngoddocet.

210rong enne kadak dainet nek iina ngati eet ci een itoit ko. Avvu gon rok urzi
ovvo alakad ngoddocet ciginnek.

22“Tkiya zin iiteni imma, adak zin eeti ci gon alaye ko kar zin anjilonya cik
Tamutaddeno kodongit nonno koot kaarttek abanyit ci Aburahami tamu-
kenga. Adak zin bodok eeti wa bali een itoit ko, adayek zin ol nonno look.

23Kar ngati atuzene ol gwooye ci apadpadi udut ko, ngati amuda enne gidenet,
egelem zin enne tadden kar kicin Aburaham meer reena, ki Lazaru ming aave
abanyce cinne.

24Utu zin enne nonno, ‘Baba, Aburaham, eelawa annita kar itton Lazaru
kudunyek vallait maam kar kikiya kalalizan ahat cinanni, eci anna kutuze
gwooye cu!’

25“Maije Aburahami abarizek nonno, ‘Ngeranni, inon da baliye baize cunne
uruba inna kaal cik abunna, imma Lazaru uruba kaal cik gerzek, maije iyoko
ubunna enne ngatu kar inna avvu ngati apirnane.

26Kar bodok kaale neko dook, anyak gii ci addikire aronik ci engeryet agit ki
inneta, kar ol cik orong ovvo ngatu rok inneta, irébng aruba gool, icima innet ci
akkunni meer nginati rok agit ngatu.’

27“Abariz zin enne, ‘Baba Aburaham, kilaleki inneta, itton Lazaru kuk ceeze ci
baba,

28eci anna kanyai gotonogga tur. Anyik nonno kuduwak nogo gerza nege bodok
ming avvu nginti apirnane ol ko.’

29“Abariz zin bodok Aburahami, ‘Anyak nege nginati Muses ki arittok; anyik
nogo Kkiziyet zoz cinneng.’

30“Azi enne ne, ‘Irong een niko, baba Aburaham! Abarik ming okko eeti imma
ngati daizo ngatu rok nogo, ovvo atin nege urta bacinnok ciggek.’

31“Annek zin enne nonno ne, ‘Ming iréng nege aziye zoz ci Musesi ki arittok,
irong atin nege elemi zoz ci eet imma ci ingazi daiza.”

Luka 17

Munyen ki tuwenet ki linglingon
(Mateyo 18:6-7,21-22; Marko 9:42)
1Annek Yesu nuyak ciginnek iiten imma ne, “Izeto ojontte kaala cik aanyik ol
kutuguzzo munyen ko kar kivita, abarik olle ci eet ci atin ovvo kaala neko avvu
goole cinne.

2Maya oroot ming ajukonik enne nyatapar ci addikire ki rabaz ci kecebek inya
cinne, eci gerza ming aanyik enne dooli wa kidik kutuguzzo munyen.

3lyoko zin uzutte eletti cuggok. “Ming utugu gotonnu munyen, duwak nonno,
kar ming utura enne munyen, lalek nonno.

4Ming ogoneki enne innet munyen lak turgerem iiten code, kar kobodai enne
innet bodok lak turgerem kar kize ne, ‘Kutura anna munyen,’ lalek nonno.”

5Annek toniaha Manyi ne, “Anyik tuwenet cinna kize appwa!”

60Obodek zin enne nogo, “Ming anyakku niga tuwenet ci dici oroot kutugu ki
laziyenti, annekku woye niga keet ci addikire ko ne, ‘Duca ele cunne ngatu kar
bit rirek ele nyatapar ci addikire,” kar atin keet neci kizik zoz cunnong.

7“Ming anyak woye eeti imma ngatinnong ducait ci ebek eeza ciginnek. Annek
woye enne ducait ne ming okko enne akku zara, ‘Ijja ngatu iyoko kar avvu loota
kadakto’?

8Irong woye enne arrak annek ne, ‘Diman arrak dainet cigannik, diman kaal
cigunnek jurrum kar rewa annit ngen anna kadakce kar kuude; kar vurrta
adakce woye inna’?

9Aanyik atin enne ducait zany eci utugu enne gii bali aduwak enne nonno
kutugu ladun?

10Kar niga buk, ming utuguzzu niga kaal cik kaduwakkung anna kar utuguz,
annu zin niga ne, ‘Irong woye naga duccaha kaganona ki inatinet; eci kutuguzza
naga linglingon ci gon cinnang ladun.”

Angaru Yesu ol omoto cik anyak dhovo

1Baling okko enne Jerusalema, owo Yesu lokore ci engerone looci ci
Samariya ki ci Galili.

12Baling okko enne orge emani, ivita zin ol cik een omoto anyak dhovo urumto
ki nonno. Ibilet zin nege reena

13kar kutuwet nonno muluwe ci appwe, “Yesu, Ddikiryoit, eelawet agit bai!”

14Baling icin enne nogo, ize zin ne, “Oto, iyeltek eletti cuggok ol wak wawaco.”
Baling ovvo nege owo, icinnet abarik izizec eletti ciggek, izzi dhovo ne dakdak.
15Baling icin eeti code ngatinneng izzi dhovo eliye cinne to, obodak zin enne
Yesu, kar kinnat Tamutadden muluwe ci appwe.

16Ujukek zin enne ele cinne zoo cik Yesu kar kaanyik nonno zany, een enne eet
ci Samariyo.

7Tjjinno zin Yesu, “Ngen ol dook wak eeggin omoto kubunnta eletti? Igok zin ol
torkoc?

18[1loi eeti imma ci oboda kikiya kaanyik Tamutadden zany ize idongojenit cu
do niko?”

19]zek zin enne nonno ne, “Tinga jeena bito; ubunna inna, idimani innet tuwenet
cunne.”

Gool ci akkunne baalinet ci Tamutaddeno
(Mateyo 24:23-28,37-41)

20Imma iiten imma ijjinnet ol wak een Varacis Yesu zoz ci okko atin baalinet ci
Tamutaddeno akku, abariz zin Yesu, “Irong baalinet ci Tamutaddeno akku ngati
acinnu niga idic,
2licima ovvo atin ol azi ne, ‘Icu baalinet ci Tamutaddeno,” eci baalinet ci
Tamutaddeno aave ngatinnong.”
22]zek zin enne nuyak ciginnek ne, “Akku iiten imma ci orongnyu niga kar
icinnet Ngerrti Eeto, maije iréng atin acinnu iiten neci.
23Aduwakkung atin ol, ‘Nonno ici, icima nonno ngatu.” Ma niga aviryu vurrte
ZOZ cinneng.

24Eci Ngerrti Eeto iitene cinne ogon atin enne kiwagon borowoci, ci abadi
katalany tamu-kenga dook.

25Maije arrak enne apirna kaale cik meelek kar kutubure buule cu.

26“Ki baling ogone kaala iinyawe balik Nowa ke, ogone atin bodok kaala niko
iinyawe cik Ngerrti Eeto.

2’Imma iinyawe neke baliye adakce ol, aude, atik ngaai zee rok iiten ci izowe
Nowa ibo. Kar zin tawani kikiya kidita nogo dook.

28“0Ogon zin bodok niko iinyawe cik Loti. Adakce ol, aude, atala kar utene kaal,
arire kar bodok keteehenyco.

29Maije iitene bali ungnek Loti orog ci een Sodom looc, kar kitak gwaa ki gii ci
aanyik gwoo katalany oroot ci akku meer tamu-kenga rok looc kar kidita nogo
dook.

30“Ogon zin atin looci buk niko iitene ci okko Ngerrti Eeto iyelai.

3llmma zin iitene neci, iréng eeti ci aave loruhuna taddenaKki ijjé ciginnek
caato, kuluce kuk ngatinneng. Ogon zin bodok niko, illoi eet imma ci aave
manato amire kuwek gii imma ceeza.

32Aadda da ngaa bali Loti!

33Ming atiman eeti orong kuzute ruget cinne, okoloz atin ruget cinne, kar ming
okoloz eeti ruget cinne, amuda atin ruget neci.

34Kaduwakkung anna igeta, imma baalin neci, ming adunge ol cik een ram
kweene code, odongnyai code imma code ungnonik looc.

35.36Ming erekce ngaai cik een ram rabaza, odongnyai code, okko code
ungnonik looc.”

37Tjjinnet zin nuyaha Yesu, “Okko zoz necu akane nga, Manyi?”

Obodek zin enne nogo annek ne, “Ngati aavtte eletti cik ol cik adaito, ovvo atin
uduvana alute nginati.”

Luka 18
Tubzenet ci ngaa ci boye anime zoz

1Aduwak zin Yesu nuyak ciginnek tubzenet cu, kar kiyelek nogo abunna ming
alaye nege odohize, irong ungnek zoz necu looc.

2Kar enne kize ne, “Anyak da orge emani alaan ci iréng ongoole Tamutadden
icima azunne ol.

3Kar anyak da bodok orge neci ngaa ci boye, ci akkunnak nonno okko ilali,
‘Etted lokiko cinanni zoze ci eet ci adangnya annit ko.’

#Imma gwoonya ugge utubur alaani. Maije vurrta izek ele cinne ne, ‘Ming ir6ng
nunun anna kongoole Tamutadden icima iréong kazunne ol,

Seci ngen ngaa ci boye ko acunanan, korongi zin atin anna Kicin ming kettede
lokiko cinne jurrum, abunna ir6ng enne acunana annit weeta!”

6Kar zin Manyi kize ne, “Iziyyet zoz ci aduwa alaani ci etted zoz gerzet.

’Kar iréng atin Tamutadden etted lokiko jurrum cik ol cik atahalai, ol cik
aluwek nonno wazin ki baalin? Okko gon atin enne abure lokiko cinneng?

8Kaduwakkung anna igeta, acin atin enne, orong lokiko kettede jurrum, kar
bodok ataman. Maije ming okko Ngerrti Eeto akku, okko atin enne amuda
tuwenet ming aave loota ngatu?”

Tubzenet ci Varacis ki eet wa aluta mucuru

9Anyak ol wak inon agga nege eletti ciggek azi ne kabunanna kar zin kibbezit ol
dook, uduwak zin Yesu nogo yabzinet cu:

10“Ovvo ol cik eeggin rama lawinet Ceeze wa Tamutaddeno, een eeti code
Varacisoc, okko code een eet wagon aluta mucuru olle ko.

HJtinga zin Varacisi neci kar kala Tamutadden zoze ci ele cinne: “Tamutadden,
kaanyi anna innet zany iréng kogonni kiwagon ol wak eeggin ogoryak, olli
munyenu, ol wak owo ki ngaai cik ollu, icima ki iyoko eeti cu, gon aluta mucuru
olle ko.

12Kiyaye anna lak rama biranoca, kaanyi anna inneta Tamutadden gii code
kaale cik eeggin omoto kanyai anna dook.’

13“Maije eeti wa aluta mucuru olle ko, ibil reena. Iréng enne buk acin tamu-
keng, abarik akati culum kar kize ne, ‘Tamutadden, inya annit deten, eet ci
munyenu.’

14“Kaduwakkung anna igeta okko eeti cu ceeza labak, alalek Tamutadden
bacinnok ciginnek. Eci ming odong eeti imma ele cinne, okko atin enne een
gunun, kar eeti ci gununi, okko atin enne odongnye.”
Dooli cikidik ki Yesu
(Mateyo 19:13-15; Marko 10:13-16)
15Anyaha zin da ol dooli rok Yesu kar enne kuum nogo. Baling icinnet nuyaha
z0z necu, egerenycek zin nege nogo.

16Maije Yesu awa dooli kivitak nonno kar kize ne, “Aanycik dooli cikidik kivitan,
ma alamnyu nogo, eci baalinet ci Tamutaddeno een ci dooli cik ogon ki neko.
17Kaduwakkung anna iget zoz wa een dede, ming iréng eeti imma aggama
baalinet ci Tamutaddeno tuwenta kutugu ki dolec cidici ko, irdng atin enne iizo
ngin neci.”

Alaan ci een itoit
(Mateyo 19:16-30; Marko 10:17-31)

18[jjin zin alaani imma nonno, “Demezoit ci abunna ko, kutugu anna nya kar
kumuda baiz wa aave udut?”

190bodek zin Yesu, “Nya ming awuya azi ne, demezoit ci abunna ko? Illoi eet
imma ci abunna, Tamutadden do niko ci abunna.

20Agga inna lotinnok ciko: ‘Ma orootonu ki ngaai cik ollu, ma amunyi eet ci diiri,
ma ogorze, ma aduwa zoz ngati ovolonge eet imma, tongoolle yaatunne ki
baatunne.”

21Kar zin eeti ci een itoit Kize ne, “Kazunne anna lotinnok neko baling ngen anna
keeni idica rok iyoko.”

22Baling izik Yesu zoz necu, izek enne nonno ne, “Ngen gii code akilane
ngatunne. Tuwek kaal cik anyai inna dook kar anyik orobiya ol cik amati, kar
atin inna nyak deher tamu-kenga, kar zin ijja, nuwan.”

23Baling izik enne zoz necu, utubur enne nong oroot, eci enne een itoit oroot.

24Egelem zin Yesu nonno kar Kkize ne, “Okkomi kak ngati eet ci een itoit kar kitto
baalinet ci Tamutaddeno!

25Dede, obokce abarik ngati naganaga kar Kkitto orotenit wa een volongnyoit
eenycine ol ko, kommog itoit, ngati kar kitto baalinet ci Tamutaddeno.”
26Imma ol balik iziyyet zoz necu ko ijjinto, “Ngene zin ci atin amuda tirizenet?”
270bodek zin Yesu nogo, “Ovvo kaala cik ommog eet ci diiri ko irbng ommog
Tamutadden.”

28]zek zin Peturu Yesu ne, “Kutungteya naga kaal balik kanyaka ke dook, kar
kunuya inneta!”

29Annek Yesu nogo ne, “Kaduwakkung anna igeta zoz ci een dede, ming anyak
eet ci uungnek ceez cinne, icima ngaa cinne, icima gotoni, icima baatinne ki
yaatinne, icima dooli ciginnek, zoze ci baalinet ci Tamutaddeno,

30amuda atin enne kaal lak cik meelek giir baize cu, ki baize ci atin akku ci atin
aave udut ke.”

Uduwa Yesu bodok zoz ci daiz cinne
(Mateyo 20:17-19; Marko 10:32-34)

31Uwe Yesu nuyak omoto ki rama abanyca kar kuduwak nogo, “Kovvo naga rok
Jerusalem, kar kaala dook balik eher arittowa obod ki zoz ci Ngerrti Eeto ke atin
kakatit moolet.

32Aggamek atin ol nonno ol cik ir6ng eeggin Yaud. Aminye atin nege nonno,
odom nonno, uurtek nonno amut, kar kuruwet nonno kadak.

33Imma iinyawe cik een iiyo ingazi atin enne daiza bodok.”

34Iréng zin nuyaha agga zoz cinne ko. Alungnye keng ci zoz neci ngatinneng,
irdng zin nege agga 0zoz enne nya.

Idiman Yesu eet wa rubeni kicine
(Mateyo 20:29-34; Marko 10:46-52)

35Baling ojongoz Yesu orog ci een Jeriko, anyak da eet ci rubeni aave gool
abanyca ala ol orobiya.

36Baling izik enne ol ming owo goola, ijjinno zin ogon ol neko nya.
37Uduktak zin ol nonno, “Owo Yesu wa Nazereti ko goola.”

38Kar zin enne kutuwe muluwe ci appwe, “Yesu yei, Ngerrti Davide, eelawan!”

39Imma ol balik ovvo oowa ke egerenycek nonno kar kuduktak nonno anyik
kijahe, abarik zin enne egereny oroot, “Ngerrti Davide, eelawa bai annita ke!”

40]bil zin Yesu kar zin kuduwak ol abunna ming anyahak nonno eet neci rubeni
ke. Baling okko enne aave ojonun, annek zin Yesu nonno ne,

41“Orongnya inna annita kutuguwei innet nya?”
Obodek zin enne, “Manyi, korongi kicine.”
42Annek zin Yesu nonno ne, “Abunna! Cine zin, idimani innet tuwenet cunne.”

43Ataman niko, icinte zin ebere ciginnek lak code niko, kar zin enne kunu Yesu,
innat Tamutadden. Baling icinnet ol dook nonno, innatit zin nege buk
Tamutadden.

Luka 19
Zakayos eet ci aluta mucuru
lItto Yesu orog ci een Jeriko, etted zin enne orog orgena.

2Anyak da eet imma orge neci ci een zara Zakayos; een da enne ddikiryoit ci ol
wak aluta mucuru olle kar enne Kkize itoit oroot.

30rong da enne kicin ngene ci een Yesu ko, maije ngatu een enne eet ci uturi
oroot, irong zin enne ngen acin nonno, eci meele ol.

4lvir zin enne ol oowa kar kuk Kkottod keet ci een munec gool abanyca orong
kicin Yesu, ming okko enne akku goole neci.

5Baling uzuca Yesu nginti aave enne ke, icin zin enne tadden kar kizek nonno
ne, “Zakayos, lucai ataman. Kokko ladun anna wazin cu kaave ceeze cunne.”

6Ulucai zin Zakayosi keeta taddena ataman kar kuwe Yesu ceeze cinne talninta.

’/Imma ol balik icinnet zoz neci dook kar zin kungungunet, “Okko enne een
erennoit ceeze ci eet ci ‘munyenu.”

8Maije Zakayosi itinga jeena kar kizek Manyi ne, “Cinno, Manyi, kengeri atin
anna kaal cigannik gegera kar kanyik ol wak amati, kar ming kuluta da baliye
eet imma giiye emani, karui atin anna orobiya neke lak wec.”

9Annek zin Yesu nonno ne, “Wazin necu ikiya tirizenet ceez cu, eci eeti cu buk
een ngerrti Aburahami.

10Eci Ngerrti Eeto akku kikiya koronga kar Kitiriz ol balik itiyyet tu.”

Tubzenet ci orobiyau
(Mateyo 25:14-30)

11Baling ngen ol wak owo ki Yesu ko aziye demzinet cinne, uduwak zin enne
nogo bodok tubzenet cu, eci enne ojongoz Jerusalem kar ol kinonit kizeto ne
okko baalinet ci Tamutaddeno iyelai lak code.

12Kar zin enne Kkize ne, “Anyak da eet imma ci addikire oroot ci okko looce ci
reeni kar enne kuk kaggamozik kize alaan, kar enne koboda.

13Baling ngen enne kuk, utu zin enne duccak waginnek een omoto kar kaanyik

neko, zee koboda anna.’

14“Imma ol cik looc cinne, amarine nonno oroot, Kar zin kittonttek ol ugge koot
oowa ngatinne Kkizeto ne, ‘Iréng naga korongnya eet cu kize alaan cinnang.’

15“Atahaltta zin ol nonno Kize alaan, kar zin enne koboda looc cinne. Utu zin
enne duccak waginnek een omoto, balik aanyik enne lodet omoto cik orobiyau
ke. Orong kagga itirret ucca orobiyana neke, izeto izong.

16“Ikiya zin ducaiti wa oowu kar kizek nonno ne, ‘Alaan, itir lodo code ci
orobiyau balik aanya inna annit ke izeto omoto.’

17]ze zin alaani ne, ‘Utugu inna gii ci abunna! Eci inna eeni ducait ci abunna
azunne kaal cikidik ko, iyoko zin katahalai anna inneta ize ddikiryoit ci orogjok
omoto.’

18“Ikiyak zin bodok ducaiti imma alaan kar kize ne, ‘Alaan, itirret orobiyana
balik aanya inna annita ke lak tur.’

19[izek zin alaani nonno ne, ‘Utugu inna bodok gii ci abunna oroot. Iyoko zin
ize inna ddikiryoit ci orogjok tur.’

20“Tkiya zin bodok ducaiti wa vurrto, anyaha orobiya balik aanyik alaani nonno
ke niko, kar kize ne, ‘Alaan, kuzute anna orobiya neko kavvuto ruume cu.
21Kongoolinni anna inneta, eci inna eeni guzuloit. Abarik inna orongi ol kabaltei
innet kaal kar jjja lungan labak, ming ngen inna tugu gii imma buk.’
22“Abarizek zin alaani cinne nonno, ‘Kettediki atin anna innet lokiko zoze ci
aduwa inna, eenj inna ducait ci munyenu! Agga inna ming keenj anna eet ci
kokkomi kak, kokkoye kaal cik ngen karik cigannik, kar ketteda kaal cik ngen
anna keevu.

23Ming agga inna baiz cinanni niko, iréng zin da inna arike orobiya cigannik
kitirret nya? Kar zin ming kokko anna koboda kamuda itirret izeto meele.’

24“Kar zin enne kizek ol cik abile abanyca ko ne, ‘Aggamtta lodo ci orobiyau

25“Izeto zin nege ne, ‘Alaan, anyak enne ladun omoto!’

26“Obodek zin bodok alaani nogo, annek ne, ‘Kaduwakkung anna, ngati eet
imma ci anyak ladun, anyonik atin nonno, maije ngati eet ci irong anyak gii
imma, aggamnyai atin ngatinne rok nek anyak enne ke.

2’Maije ngati moddo wagannik aburna annit kize alaan ci kabali nogo ko,
anyaktta nogo ngintu kar uruwet kadaito kicin anna.”

lizo Yesu Jerusalem talninta
(Mateyo 21:1-11; Marko 11:1-11; Jon 12:12-19)

28Baling uduwa Yesu zoz cu, uk zin enne oowa okko rok Jerusalem.

29Baling ojongoz enne orogjok cik Bethphage ki Bethany biye ci een zara Bee ci
Ingirou, itton zin enne nuyak ciginnek rama koot oowa, annek nogo ne,

30“Oot zin orge ci aave oowe cunnong ko, kKar zin niga ittozzo, arubannu atin
moolet ci zigiro ming ecebje keeta vurrta, ngen da eeti imma kotowe buk.
Oogtta kar anyaktta rok annit ngatu.

31Ming ajjinnung eeti imma azi ne, ‘Nya ming ooganu zigir ko?’ Uduktak nonno,
izektek ne, ‘Orong Manyi zigir necu.”

32Umudda zin ol balik ovvo oowa ke zoz neci ki baling aduwak enne nogo ke.

kijjinnet nogo kizettek ne, “Nya ming ooganu zigir cinnang ko?”
340boddek zin bodok nege, annek ne, “Orong Manyi.”

35Anyaktta zin nuyaha neke moolet ci zigir neci rok Yesu, kar zin kujuktek
ruumani ciggek zigir, kar kartik Yesu kavvui.

36Baling otowe enne moolet neci, ujukttek zin ol ruumani ciggek gool ngati
adingdingane nonno.

37Baling okko Yesu ojongoz gool ci aluce okko Biye ci Ingirou loota, akatte zin
nuyaha cik meelek inatit Tamutadden muluwanine cik appintek eci enne utugu
kaal cik avula balik icinnet nege ke, azi ne,

38“Umuyuk Tamutadden eet ci akku zare cik Manyi!” “Aave gano tamu-kenga ki
dingdingon ci aave taddena!”

39Imma Varacisi uggak orgene ci ollu annek Yesu ne, “Demezoit, gerenyek bong
nuyak cigunnek!”

400bodek zin enne nogo, “Kaduwakkung anna igeta, ming ijaktte nege liim,
ovvo atin biyena o0zozi.”

#1Baling ojongoz Yesu Jerusalem kar kicin orog neci addikire ke, kar zin
utuluwek.

42Kar kize ne, “Ming aggayyu niga wazin cu nya ci anyahakkung iget gano, maije
iyoko alugnye zoz necu eberene ciggok.

#30Qvvo zin atin iinya cik avvunakkung igeta ko kar moddo ciggok kidimanit
lodhidhiret cik aburuk aluwa ci biyen ko oto dook.

440rocekung atin nege igeta ki dooli dook dilatwa cuggok ecito. Irong atin nege
ungnek bee code kavvu oowe ci gononi, eci irong niga baliye elemnyyu iiten ci
akkunakkung Tamutadden igeta.”

Aave Yesu Ceeze wa Tamutaddeno
(Mateyo 21:12-17; Marko 11:15-19; Jon 2:13-22)

#5]tto zin enne Ceez wa Tamutaddeno Kkar kottok ol wak ataline kaal nginati.

46Annek enne nogo ne, “Eherye Warage ci Tamutaddeno, ‘Awu atin ol Ceez
cinanni kize Ceez wa Lawinto,” abarik niga anyikku kize ‘nyaperit ci alungnye
ogoryaha.”

47Kar enne odohize kedemezo Ceeze wa Tamutaddeno. Imma zin alaata cik olli
wawaco ki demezzok wak lotinnok wak Musesi ki loddikire wak Yaudak
orongit kuruwet nonno kadak.

48]réng zin nege ngen amuda gool ci kar kurukte nonno, eci ol dook elemtta zoz
cinne.

Luka 20

Adang ol cik Yaudo alaanzet ci Yesu
(Mateyo 21:23-27; Marko 11:27-33)

lAnyak da iiten imma ci edemeze Yesu ol reena Ceeze wa Tamutaddeno kar
bodok kuwahek nogo kaviyak cik abunna, ulutte zin alaata cik olli wawaco ki
demezzok wak lotinnou ki loddikire kar kivitak nonno.

2Kar zin Kkizettek nonno ne, “Duwakketa, ogoni inna kaal neko alaanzete ci
ngene? Ngene ci aanyi innet katkaton necu?”

30bodek zin enne, “Kajjinnung atidic anna iget buk. Uduktang,

#akku dim Joni ci okko aggamek ol batitimo ko tamu-kenga yo, icima ngati ol
cik diirik?”

50zozit zin nege arrak do kar kizeto ne, “Ming Kizeto naga ne, ‘Akku tamu-

kenga,” okko atidic enne ajjinne, ‘Irong niga elemannu nonno nya?’

6Maije ming kazi naga ne, ‘Akku ngati ol cik diirik,” ovvo ol dook ovoccet biyene,
eci nege dook atu ming een Joni aritoit ci zoz ci Tamutaddeno.”

’Oboddek zin nege nonno, “Iréng naga kaggayya nginti akkunne enne.”

8lze zin Yesu ne, “Iréng zin anna buk kaduwakkung alaanzete ci ngene ci
kogonne anna kaal neko ko.”

Tubzenet ci ol cik tabinto

(Mateyo 21:33-46; Marko 12:1-12)
Emena enne zoza kar kuduwak ol tubzenet cu: “Irir eeti imma keen cik eeggin

vino, kar kaanyik ol ugge keevit kar atin kitabit nonno kar enne keeron kuk
reena erkinya cik meelek.

10Baling ize tedinet mana, itton zin enne ducait kuk ngati ol neke kar kanycik
nonno oyau ugge mane neci. Maije ol nek kar kitabit nonno ko uruwet ducait
kar kottoit nonno kimire kuk azzine ollin.

HJtton zin enne bodok ducait imma, maije nege uruwet zin ducait neci buk kar
kottoit nonno kimire kuk azzine ollin.

12]tton zin bodok manyi mana ducait imma dee, kar nege kuvurtozik nonno kar
kottoit nonno kuk reena.

13“Ize zin manyi mana do ne, ‘Kogonni atidic anna nya? Kittonni atin anna
ngeranni wa kirezi ko; icima atin nege ovvo ongoole nonno.’

14“Imma baling ovvo ol wak eev mana ko acin nonno ming akku, ozozit zin nege
do. Azi nege ne, ‘Icu eet ci okko aragiz mana, kuruwet nonno kadak, kar atin
naga karagizet mana cu kize cinna.’

150ttoit zin nege nonno manatoto kar kuruwet nonno kadak. “Ogonik zin atin
manyi mana nogo nya?
16AKkku atin enne kar kikiya kuruk ol nek ujura mana cinne ko kadaito, kar

kaanyik mana ol ugge.” Baling iziyyet ol neke zoz neci, izeto zin ne, “Gerza zoz
necu ming ogone!”

17Egelem zin Yesu nogo kar Kkijjinno, “Azi zin keng ci zoz ci eherye Warage ci
Tamutaddeno ko ne nya? “Okko bee bali abure ol wak eenyce ko ize bee ci
abilne ceez kommog veelek.

18Kar eeti ci iinak bee neci okko enne adule oroot, maije eeti ci iinak bee neci
nonno, adule Kizzi ele cinne dakdak.”

Urukttek mucuru alaan ci addikire Romi
(Mateyo 22:15-22; Marko 12:13-17)

190rongit zin demezzowa wak lotinnou ki alaat cik olli wawaco gool ci kar
kecebte nonno ataman, eci nege agga ozoz enne tubzenet necu aaruk nogo.
Maije nege ongoole ol.

20Acin nege nonno oroot, kar kittontta volongnyok wak alaba talaben azi ne
keegginna ol cik kabunanna. Orong nege kaggamit Yesu zoze ci 0zoz enne kar
kaanycik nonno ddikiryoit ci gaalau.

21]jjinnet zin volongnyowa nonno, “Demezoit, kaggayya naga ming ozozi kar
demez zoz ci een dede, ir6ng inna engeri ol, abarik edemezi gool ci
Tamutaddeno zoze ci een dede.

22Abunna ngatinna ming karuweka mucuru alaan ci addikire Romi yo icima
gerza?’

23]cin zin enne zoz ci ahac nege kar kiizek nogo ne,
24“lyelta da orobiyac ci een ziit. Anyak ririton ci ngene ki zar cik ngene?”

250boddek nege, “Ririton ki zar cik alaan ci addikire Romi.” Izek zin enne nogo
ne, “Aanycik zin alaan ci addikire Romi kaal ciginnek, kar aanycik Tamutadden
kaal cik Tamutaddeno.”

26Iréng zin nege ngen amuda gool ci kar kaggamte nonno zoze ci 0zoz enne
orgene ci ollu. Abarik ukultek nege nonno zoze ci abariz enne ko, kar zin kijakte
liim.
Ngazi daiza ki rucenet

(Mateyo 22:23-33; Marko 12:18-27)
271vittak zin ol uggak cik eeggin Saddocis Yesu, zoze ci azi ne, illoi atin eet ci
ingazi daiza.
28]zettek nege nonno ne, “Demezoit, eherakket Musesi tilowinet ci azi ne, ming
adak eeti kar kutungek ngaa ci ngen Kkitira dolec imma, anyik gotoni kurumte ki
ngaa necu kar Kitirrtta dooli cik gotononi.
29 Anyak da baliye gotonen turgerem. Itik zin logut wa een abu ko ngaa kar zin
enne kadak ataman, ngen Kitira dolec imma.
30Urumte zin gotoniya code ki ngaa neci, adak zin bodok enne, ngen kitirra
dolec imma

31kar zin bodok logut ci annu gooni ko kabaito ki ngaa neci, abaito zin nege dook
ngati eegginne turgerem ki ngaa neci, adaito zin nege dook, illoi rok dolec ci
arrita ngaa neci.

32Imma vurrta adak ngaa neci buk.

33lyoko zin, ming ovvo atin ol ingazi daiza, okko atin enne een ngaa ci ngene,
ming abaito enne ki logoz cik eeggin turgerem ko dook?”

340bodek zin Yesu nogo, “Aruco ol cik buul cu kar uggak Kkitikte.

35Maije ol wak abak baiz ci abunna buule cu ming ovvo ol ingazi daiza, irong
atin nege aruce icima atiye,

36irong zin atin nege ngen adai; utuguzzo nege kiwagon anjilonya. Eeggin nege
dooli cik Tamutaddeno, ming eeggin nege dooli cik ingazi daiza.

37Maije zoze ci zari bali atuze ke, iyela zin bali Musesi buk ingazi atin ol daiza,
eci enne awu Manyi azi ne, ‘Tamutadden ci Aburahami, Tamutadden ci Isako ki
Tamutadden ci Yakobo.’

38Iréng enne een Tamutadden ci ol cik adaito, abarik een Tamutadden ci ol cik
aruge, eci zoze cinne aruge ol dook.”

391zektek zin demezzowa uggak wak lotinnou nonno ne, “Uduwa zoz necu
jurrum, demezoit!”

40]lloi eet imma ci anime Kkar Kijjin nonno bodok.

Een Kiristo ngerrti ngene?
(Mateyo 22:41-46; Marko 12:35-37)

41]jjin zin bodok Yesu nogo, “Nya ming azi nege ne een Kiristo Ngerrti Davide
ko?

42Eci Davide ele ci eher buwe ci Caliwono, azi ne, “Annek Manyi, Manyi
cinanni ne: “Avvu atte cinanni azzo ngati adingdingani ol inneta,
43zee kutugu anna moddo wagunnek, kavvuto zoone cigunnek.”

44Awu Davide nonno kize ‘Manyi.” Okko bodok enne een Ngerinne ku?”

Yesu ki demezyak cik lotinnok wak Musesi
(Mateyo 23:1-36; Marko 12:38-40; Luka 11:37-54)

45Baling ngen ol dook azikne, izek zin Yesu nuyak ciginnek ne,

46“Uzutte demezzok wak lotinnou! Eci nege owo aim ruumani cik uunttik kar
kirezit ming izza ol nogo cuwa, kar kanyait lecerit cik riilik Ceezinne wak
Lawinto ki ngintik adahe ol kwoor.

“’Egerzan nege ceezi cik ngaai cik boyek, kar gon iyeline eletti kalac
Tamutadden uumuc. Ovvo ol cik ogon niko edez atin Tamutadden nogo oroot.”

Luka 21

Ngaa ci boye amuc Tamutadden
(Marko 12:41-44)

1Baling okko enne acin tadden, icin Yesu ol cik een ittok arike muci ciggek obon
ci Ceez wa Tamutaddeno.

2Icin bodok enne ngaa ci boye ming ajukek orobiya cikidik een ziik rama obon
neci.

3]ze zin enne ne, “Kaduwakkung zoz ci een dede, aarik ngaa ci boye ko orobiya
cik meelek kommog ol dook.

“Aarik ol neko dook muci ciggek orobiya cik anyak nege ngati eegginne ittok;
maije ngaa ci amati ko aanyik orobiya cik anyak enne dook.”
Baayen cik iyelai okko looci aturneke
(Mateyo 24:1-2; Marko 13:1-2)

>0zoz nuyaha ciginnek uggak zoz ci adimane Ceez wa Tamutaddeno biyene cik
azize ki muci cik aanyik ol Tamutadden. Maije zin Yesu ize ne,

6“Eci kaale cik icinntu niga ngatu ko, akku atin iiteni ci irong biyena ngen
atadonik gooni; ajukonik biyena neko atin dook looc.”

Uzutte piryanzet ci akku ke

(Mateyo 24:3-14; Marko 13:3-13)
’ljjinnet nuyaha Yesu izektek ne, “Demezoit, akane atin kaala neko atinga? Nya
ci iyela ize ojontte kaala neko kar kutuguzze?”
80bodek zin enne nogo, “Icinnet jurrum, gerza ming alabanung eeti imma. Eci
avvu atin ol cik meelek zare cigannik, aduwakkung woye eeti imma, azi ne,
‘Keeni anna nonno,’ ki, ‘Ize ojon iiteni.” Ma annuyyu zoz cinneng.
9Ming iziktu niga illanya ki nyilen looccok dook, ma ongoolinnu gii imma. lina
kaala neko arrak oowa, maije turnenet ci lootu irong akku ataman.”

10]zek zin enne nogo ne: “Ooro atin orogjowa ki orogjok, ooro atin alaanzet
imma ki alaanzet imma.

HAnyak atin kirikirik ci addikire oroot, anyak atin magizzok cik addikire ki
zerenin loocowe do do; ki zozzok cik anyike ol kotongooltte looc ki baayen cik
addikire tamu-kenga.

12“Maije ming ngen kaala neko kakatte, aggamnyung ol azzine kar kigiddung.
Ovvoyyung lokika kar kujukteung lagam, ovvoyyung alaate Ceezinne wak
Lawinto zoze cinanni.

13]yela atin zoz necu ming aduwakku niga nogo zoz ci Tamutaddeno.

14Abarik odolta zinzettinne, ma ongoolinnu zoz ci ovvo niga eelannu eletti
ciggok lokika.

15Eci kaanyung atin anna igeta zoz ki genyiz kar zin ol nek amarinnung ko, irong
amuda gool ci aburne zoz cunnong.

16Qvvo atin ol rok beetiggok ki gotonoggu ki boor ki gonoggu ovolongnyung
igeta, ovvo atin bodok aruk ol ugge ngatinnong kadaito.

17 Amarinnung atin ol iget dook zoze cinanni.

18Abarik illoi atin rok imacoc code ci adai oowa.

”

190kko zoze ci abilnnu niga jurrum, amudannu atin niga ruget.

Ozoz Yesu libenet ci Jerusalemi
(Mateyo 24:15-21; Marko 13:14-19)

20]zek zin bodok Yesu nogo ne, “Ming icinntu aciir ilikta Jerusalem, ovvo atin
niga aggayyu ize ojon libenet cinne.

21Anycik zin ol wak abak Judeya Kkiviret koot biyene taddena, anycik ol wak
abak Jerusalema kiyokta reenun, kar aanycik ol wak abak Jerusalema abanyca,
gerza ming iizo orog.

22Eci eeggin neko iinya cik edeze Tamutadden ol zoze bali eherye ladun.

23Qlle atin nonga oroot ngati ngaai wak anyakce ki wak orokte. Anyak atin
pirnanet ci appwe oroot loota ki olle.

24Aruwe atin uggak nyatubata, aggamnye uggak koot kecebte loocowe dook.
Aggam atin ol wak irong een Yaud Jerusalem zee kakat zoz cinneng moolet.
Ming okko Ngerrti Eeto iyelai
(Mateyo 24:29-31; Marko 13:24-27)
25“Anyak atin baayen cik iyelai koora, nyelowa ki munyunye. Kar loota, ovvo
atin ol loocowe dook apirna kar kabbaritet ngati ajule maama nyatapare ci
addikire.
26Aval atin ol ngati ongoolinne gii ci iinak looc, eci kaala cik aavtte tamu-kenga
ovvo omoti.
2’Imma iitene neci ovvo atin nege acin Ngerrti Eeto akku diiza tamu-kenga
komiza ki dingdingonte ci addikire.

28Ming ovvo kaala neko akane, ibilet zin niga jeena kar odongtek ootti cuggok

Demzinet ci atubzek Yesu keet ci een munec
(Mateyo 24:32-35; Marko 13:28-31)

29Uduwak zin enne nogo tubzenet cu: “Icinnet keet ci een munec ko ki keen
dook.

30Ming ovvo varanya alize, acinnu niga eberene ciggok elettine kar aggac ize
ojon ngararoni.

310gon zin niko, ming icinntu niga kaal neko ming ogone, aggac ize ojon
baalinet ci Tamutaddeno.

32“Kaduwakkung anna iget zoz ci een dede, ir6ng atin buul cu aditai ming ngen
kaala neko kutuguzze.

33Aditai atin tamu-kengi ki looc, maije zoz cinanne iréng atin aditai udut.
Uzutte eletti

34“Uzutte eletti, icima ovvo atin zinzetti cuggok egerzanne zoze ci gerze, ki
udenet merten ki ngolinet looc zoze ci baizo, okko atin iiteni neci akkunakkung
kiwagon tarabai.

35Eci akkunak zoz neci ol cik abak loota ngatu dook.

36Abunna ming azunnu niga eletti jurrum, kar alac Tamutadden kar kaanyung
gool ci alittu kaal cik atin avvunak looc ko, kar atin ibilet ngume ci Ngerrti Eeto.”

37Edemze gon Yesu iinya dook Ceeze wa Tamutaddeno, kar gon enne okko
adunge Biye ci Ingirou,

38kar ol dook kivita ngerret ririwona Kiziyet zoz cinne Ceeze wa Tamutaddeno.

Luka 22

Elema Judasi gool ci adawane Yesu
(Mateyo 26:1-5,14-16; Marko 14:1-2,10-11; Jon 11:45-53)

llyoko ize ojon iiteni wa adahe ol wak Yaudo Kwoor wa Umunet wak iréong
Amukcari, akane [itene wa Vardanginto,

Zkar alaani ci addikire wawaco ki demezzok wak lotinnou orongit gool ci kar
kurukte Yesu lomuk, eci nege ongoole ebere cik ollu.

3[tto zin Sitani zinin ci Judasi wa annek ol ne Iskariyot, een enne nuyait code
nuyahe cik Yesu wak eeggin omoto ki rama ko.

“Kar Judasi kuk ngati alaat cik olli wawaco ki loddikire cik Ceez wa
Tamutaddeno kar enne kozoz ki nogo gool ci kar enne kadawai Yesu.

5Atalit zin nege oroot kar kanycik nonno orobiya.

%Elema zin Judasi zoz cinneng ke, kar zin kuk korong gool ci kar kaggamek nogo
Yesu ming azze zuwe to.

Ozol Yesu ki nuyak dainet
(Mateyo 26:17-25; Marko 14:12-21; Jon 13:21-30)

’Ikiya zin iiteni wagon adahe ol umunet wak iréng amunye kumukcarit, kar zin
kotodongit nyoon ci azzeto Vardanginto.

8]tton zin Yesu Peturu ki Jon, annek ne, “Oot idimanit dainet cik liten wa
Vardanginto.”

9ljjinto zin nege, “Orongnyet inna agit koot kidimanta dainet neke nga?”
100bodek zin enne nogo, “Ming ovvo niga izzoyu Jerusalem, okko atin eeti ci
odong ijjé ci maamu arumekkung gool. Unuwet nonno rok ceez ci izzowe enne,
Hkar izektek manyi ceez ne, ‘Ajjinne demezoiti: Inno ceez ci erennou, kar atidic
anna kadak Kwoor ci Vardanginto ki nuyak cigannik?’

12lyelekkung atidic enne ceez ci walwali atadonik imma taddena, kar zin
kanyak ijjé cik ceezu dook. Idimanit dainet neke nginati.”

1300t zin nege umudda kaal neke dook ki baling uduwak Yesu nogo ke. Idimanit
zin nege dainet cik liten wa Vardanginto.

Dainet cik Manyi vurrto
(Mateyo 26:26-30; Marko 14:22-26; 1 Korinto 11:23-25)

14Baling utube ii, avvuto zin Yesu ki nuyak ciginnek ngati dainto.

15Kar enne Kkizek nogo ne, “Korongi anna kadak ki iget liten wa Vardanginto ko
ming ngen Kipira.

16Eci kaduwakkung igeta, irong atin anna kadai dainet bodok zee kakat zoz ci
baalinet ci Tamutaddeno moolet.”

17Baling idima enne uduc, kar kaanyik Tamutadden zany kar kize ne, “Idimtta
cu kar engerttek eletti cuggok.

18Eci kaduwakkung ir6ng atin anna kaudi bodok oyau cik vino zee kikiya
baalinet ci Tamutaddeno.”

Yldima zin enne umune aanyik Tamutadden zany kar kubunyan, kar zin

kaanyik nogo, izek ne, “Een necu ele cinanni anyonikkung igeta; utuguz gon
niko kar abunna ming aadanang.”

20Kar goole necu, baling uduttet dainte idima enne uduc ci vino, ize ne, “Een
uduci necu olom wa een jor biyete cigannik cik addutai zoze cunnong.

21Maije azziti ci eet ci okko atin adawana annit ko kaavtte ki nonno kozol dainet
ngatu.

220kko atin Ngerrti Eeto ki bali ming uduyai ke, abarik olle nonga cik eet ci
adawa nonno.”

23Akatte zin nege ijjinnet eletti ciggek ngene orgene cinneng ci atin okko ogon
Z0Z hecu.

Dangonet ci obod ki ddikirzet

24Akatte bodok nege dangonet orgene cinneng ngene ci addikire ngatinneng.

25]zek zin Yesu nogo ne, “Alaata cik ol cik iréng een Yaud idany ol ciggek kaale
dook; kar ol nek alingling alaanzete cinneng ko, kizeto ne nogo cik keelanna ol.

26Maije niga iréng ogonnu niko. Abarik eeti ci addikire ngatinnong, abunna
ming ogon ki dolec cidici, okko eeti ci abal ol orgene cunnong, anyik kutugu ki
ducaiti cunnong.

27Eci ngene ci addikire kommog veelek, eet ci aave loota ngati dainto icima eet
ci aanyik ol dainet? Irong een eet ci aave loota ngati dainto ko? Maije anna kaave
orgene cunnong kogonni kiwagon ducaiti.

28Eegginnu niga ol cik emenannu ngatinanni ngati atimana ol.

29Kar anna kaanyung baalinet ci Tamutaddeno, ki baling aanya Baba annit code
ke,

30kar atin niga woye adakku dainet bak audenu ngati kaave anna baalinte
cinanni kar avvut lecerete, ettedu lokiko ci booryyok cik Israilo eeggin omoto
ki rama.

Amikzene Peturu Yesu
(Mateyo 26:31-35; Marko 14:27-31; Jon 13:36-38)

31“Simone, Simone, ajjinne Sitani kar ketegelung iget kiwagon labina.

32Maije anna kalawei innet Tamutadden, Simone, kar woye tuwenet cunne
iréng azze. Kar ming okko inna uukce, eela gotonoggu tuwenta kokkomit kak.”

33Maije enne abarizek, “Manyi, kelemna anna kuk kecebe ki innet lagama icima
kadai buk.”

340bodek zin Yesu nonno, “Kaduwaki inneta, Peturu, ming ngen tuulici kogok
wazin necu, amikzena atin inna annit lak iiyo azi ne iréng inna aggayan.”
35]zek zin Yesu nogo ne, “Baling Kittonnung anna iget Kizzi rok obon ci orobiyau,
muge icima caava, illoi da gii imma ngatinnong?”

Oboddek zin nege, “Illoi, kanyaka baliye kaal dook.”

36]zek zin enne nogo ne, “Maije iyoko ming anyakku niga obon ci orobiyau,
idimtta, ki muge buk; kar ming irong niga anyakku nyatubat, ataltoi ruum kar
utuyya code.

37Eherye Warage «c¢i Tamutaddeno, ‘Itigiltek ol nonno ki olli
munyenu.’ Kaduwakkung anna igeta ogone atin kaala neko ngatinanni. Dede
z0z ci eherye zoze cinanni kikiya zin akat moolet.”

38Annek zin nuyaha nonno ne, “Manyi, cinno, iciko nyatubanya ram.”

Obodek zin enne, “Eleno neko.”

Ala Yesu Tamutadden Biye ci Ingirou
(Mateyo 26:36-46; Marko 14:32-42)

39Uk zin Yesu Biye ci Ingirou kiwagon ko ladun, kar nuyaha ciginnek kunuwet
nonno.

40Baling ovvo nege azuca ngin neci, izek enne nogo ne, “Alac Tamutadden
abunna atin iréng gii imma atimannung.”

#11zak enne uk reena ngatinneng idic, akatek uzungtinne kar kalawo Kkize ne,

42“Baba, ming elemi inna, dima uduc ci piryanzeto ko ngatinanni; iréng zoz
cinanni abarik aanyik zoz cunne kutuguwe.”

43]lyelek zin anjilo ci akku tamu-kenga nonno ele kar kanyik nonno doiz.
4#]cirit nonno zinin oroot, kar zin enne kalawo oroot, kar muluwa ciginnek
kutuguzzo kiwagon biyeta cik ereti iinak looc.

45Baling edeca enne lawinet, itinga imirozik nuyak, umuda enne nogo udungeta
Zoze ci omozine nege.

46Jjjin zin enne nogo, “Nya ming adungnu niga ko? Itingaz jeena, alac
Tamutadden kar abunna iréng niga innakku timaninet.”

Cebinet ci Yesu
(Mateyo 26:47-56; Marko 14:43-50; Jon 18:3-11)

47Baling ngen enne 0zoz niko, ivita koole, kar eeti ci een zara Judas een eet code
toniahe wak eeggin omoto ki rama ko, ci bali anyaha nogo. Ikiyak enne Yesu kar
zin Kizza nonno,

“8maije Yesu ijjin nonno, “Judas, adawa inna Ngerrti Eeto ngati izawe?”
49Baling icinnet nuyaha gii ci okko ogone, izeto zin nege ne, “Manyi, ketengedit
ol neko nyatubatnyai?”

50Etted zin eeti code ngatinneng ducait ci alaan ci addikire wawaco itat ci azzo
ko ne, pur.

51Maije Yesu abarizek nonno, “Ma ngen ogonnu niko!” Kar enne kuum eet necu
itat kar kangaru nonno kalal niko.

>2]zek zin Yesu alaat cik olli wawaco ki ddikiryyok cik aciir wak ebek Ceez wa
Tamutaddeno, ki loddikire wak avvunak nonno ne, “Kanyike anna ol
kutuburret nong ngatinnong ci avvunakkang nyatubatnyai ki colnyai ko?

53Kaave anna Ki iget odohize reene ci Ceez wa Tamutaddeno, iréng zin niga
atadikang azzit. Maije iyoko een necu ii cunnong ci ogone kaala muhura.”

Amikzene Peturu Yesu
(Mateyo 26:57-58,67-75; Marko 14:53-54,66-72; Jon 18:12-18,25-27)

Zoz ci Tamutaddeno Tennette “

© 2019 Wycliffe Bible Translators, Inc.
Wycliffe:



199

>4Aggamit zin nege Yesu Kkar zin kKootte rok ceez ci alaan ci addikire wawaco.
Unu zin Peturu nogo vurrta kar kavvu reena idic.

>5Maije baling avaddek nege gwoo reenun orgen kar kavvuto loota ngatode,
ikiya zin Peturu avvu loota ki nogo.

56[cin zin ducaiti ci ngaaye nonno ming avvu loota gwooya. Egelem zin nonno

>7Maije Peturu etezo ize ne, “Ngaa cu, irong anna kagga nonno.”

>8Imma bodok nginti dici niko, icin eeti imma nonno kar kize ne, “Eeni inna buk
eet cinneng code.”

Obodek zin Peturu nonno, “Nger, iréng anna keeni eet ci ol neke.”
59Kar baling edeccai saa code, uduwa bodok eeti imma, “Kagga anna, aave

60Abarizek zin Peturu zoz neci, “Nger, irdng anna kagga zoz ci ozozi inna ko.”
Baling ngen enne 0zozi, ogok tuulici.

61Utuhuwe zin Manyi Yesu kar kegelem Peturu. Aada zin Peturu zoz bali Manyi
ozozek nonno ke: “Ming ngen tuulici kogok wazin necu, amikzena atin inna
annit lak iiyo.”

62]yok zin Peturu uk reena uk utulu oroot.
Agid ol wak ebekce ko Yesu

63Akatte ol balik ebek Yesu zoz ci agidde nege nonno kar kibiccet.

64Ubunget nege ebere ciginnek kar kizettek ne, “Duwa arizet cunne! Ngene ci
aruki inneta?”

65Kar kudukta kaal cik meelek odome nege nonno.

Abile Yesu lokika ngati Pilato ki Herod
(Mateyo 26:59-66; Marko 14:55-64; Jon 18:19-24)

66Maije bali ngerret, avvuto zin loddikire, alaat cik olli wawaco, ki demezzok
wak lotinnou ngatode, kar zin koole kanyaktak Yesu nogo.

67ljjinnet zin nege nonno, “Ming eeni inna Kiristo, duwakketa.” Abarizek zin
Yesu nogo, “Ming kaduwakkung anna igeta, iréng atin niga atuyyang,

68kar ming Kajjinnung anna igeta, irong atin niga abarizzu.

69Maije iyoko kuk, aave atin Ngerrti Eeto atte ci azzo Tamutaddeno wa anyak
komiz dook.”

70ljjinto zin nege dook, “Eeni zin inna Ngerrti Tamutaddeno?”

Obodek enne nogo, “llemnyyu niga ming aduwannu keeni anna ngene.”

’11zeto zin nege ne, “Nya ming korong naga bbacak ugge ko? Kiziyet naga utuge
cinne ele.”

Luka 23

Anyakttak ol Yesu Pilato
(Mateyo 27:1-2,11-14; Marko 15:1-5; Jon 18:28-38)

tingazzo zin zuwe dook Kar kootte Yesu rok Pilato ddikiryoit ci gaala cik Romi.

2Kar kakatte kovolongte nonno, kizeto ne, “Karubanna eet cu ming orong Kkilib
looc cinna. Adang enne zoz ci aruwek ol mucuru alaan ci addikire Romi, kar kize
ne keeni enne Kiristo, alaan.”

3[jjin zin Pilato Yesu, “Eeni inna alaan wa Yaudo?”
Obodek Yesu nonno, “liny, ogon ki iyoko ming aduwa inna ko.”

#]zek zin Pilato alaat cik olli wawaco ki koole dook ne, “Illoi gii ci gerze karuba
anna ci utugu eeti cu.”

SMaije nege adang nonno dee, “Nonno ci ovolongek ol dook looce ci Judeya
demzinte cinne. Akane enne Galiliya kar kikiya mer nginati rok ngintu.”
6Baling izik Pilato zoz necu, ijjinno zin enne ming een eeti cu ci Galili.

’Baling agga Pilato ming aave Yesu looce ci abal alaani Herodi, ittonak zin
nonno rok Herod, aave enne buk eliya Jerusalema ii neci.

8Baling icin Herodi Yesu, atal da enne oroot, eci enne baliye gon ere nonno
uumuc orong kicin. Zoze ci azikne enne zoz cinne, orong da gon enne nonno kar
kutugu kaal ugge cik avula.

9Ucub zin Herodi nonno jinenta oroot, maije Yesu iréng abarizek nonno.
10Abile da alaata cik olli wawaco ki demezzok cik lotinnou nginati, omozze nege
kar kovolongte nonno.

1Kar Herodi ki aciir ciginnek kadacit Yesu kar katararte nonno. Uburuccek zin
nonno ruum ci alaano ataltali, kar kittonnit nonno kimire kuk ngati Pilato.

I2Imma wazin neci izeto Pilato ki Herod gonen, imma baliye amarno nege
gerzet.

Apahozik Yesu daizi
(Mateyo 27:15-26; Marko 15:6-15; Jon 18:39-19:16)

13Utuwa zin Pilato alaat cik olli wawaco ki loddikire Ki ol,

l4kar kizek nogo ne, “Anyahakang niga annit eet cu annu ne nonno ci aanyik ol
kutuburret nong. Kijjina anna nonno ngati aavtiyyu niga to, ngen zin anna
kuruba baci cinne kar kettedek nonno lokiko.

15Rok Herod buk nunun, illoi gii ci amuda abaci enne, eci ittonait enne agita
bodok dee; ki ming acinnu niga ko, ngen enne kutugu gii imma ci gerze kar
kettedek nonno daiz.

16.17Tyoko zin kedezi atin anna nonno kar koogu.”
18Egerenyit zin zuwe ecode, “Uruwet eet necu kadak! Oogaet agit Barabas!”

19Ecebje da abarik Barabasi zoze ci aanyik ol kurukto kize nyili Jerusalema, ki
bodok zoze ci aruwe eet kadak.

200rong Pilato kaara Yesu, kar zin arrak kijjin nogo dee.
2IMaije nege egerenyit niko, “Todowek nonno talakec! Todowek nonno
talakec!”

22Eci Pilato ozozek nogo ize lak iiyo: “Nya? Utugu eeti cu nya ci gerze? Kuruba
anna illoi zoz ci gerze kar kettedek nonno daiz. Iyoko kanyike anna nonno
kedeze arrak kar kooga.”

23Maije nege egerenyit muluwanine cik appintek orong nonno kotodowe
talakeca, ommog zin gerenyi cinneng nonno.

24Kar zin Pilato kelema zoz ci orong nege.

2500gak zin enne nogo eet bali ajukek ol lagam zoze ci anyahane nyili ki zoz ci

aruwe enne eet kadak ke, eet bali ajjin nege ke, kar kaanyik Yesu kotodowe ki
baling udukta nege ke.

Todowinet ci Yesu talakeca

(Mateyo 27:31-44; Marko 15:21-32; Jon 19:17-27)

26Baling ovvo aciiri ovvoye nonno reena, aggamit zin nege Simone ci akku orge
ci een Cyrene, akkunnak da enne Jerusalem kar zin nege kaggamit nonno
kaanycik kodong talakec vurrte ci Yesu.

27Unuwet zin ol cik meelek nonno, ki bodok ngaai cik aluwek nonno.

28Ukce Yesu kar kizek nogo ne, “Buuwecci cik Jerusalemo, ma aluyang annita;
utuluz eletti ciggok ki dooli ciggok.

29Eci akku atin ii ci ovvo niga aniyyu ne, ‘Umuyukte ngaai cik abile, ki momuwet
cik ngen Kitirret ki eezin cik ngen katarkuye!’

30Kar zin “annek atin nege jooret ne, “Muunyet agita!” Kar ziiryok, “Bunget
agital”

31Eci ming ogon ol kaal neke ming ngen keet culak, ogon atin nya ming odowa?”
320vvoye nege wazin neci ol cik eeggin ogoryak rama ki Yesu koot kurukte
kadaito.

33Baling ivittak nginti annek ol ne Emmen ci oowu, otodoyyek zin nonno ngin
neci, ki ogoryak neke eeggin rama ke buk, code otone ci azzo okko code otone
ci angeto.

34Kar zin Yesu kalawo kize ne, “Baba, lalek nogo, eci irdng nege agga gii ci ogon
ko.” Kar zin kengerit ruumani ciginnek ngati ovoce bibi.

35Abile ol acine kar loddikire kadacit nonno. Azi nege ne, “Eela enne ol ugge;
anyik nonno keela ele cinne ming een enne dede Kiristo ci Tamutaddeno, wa
bali atahalai.”

36Atararte zin bodok aciiri nonno. Aanycik zin nege nonno merte ci akaka een
zara vinegar

37kar kizettek ne, “Ming eeni inna alaan ci Yaudo, eela ele cunne.”

38Anyak baliye zoz ci eherye oowe cinne talakeca, azi ne, EEN NECU ALAAN CI
YAUDO.

390kko mujuli code mujulnyai nek odode ki Yesu ke odom nonno: “Ir6ng inna
eeni Kiristo? Eela ele cunne ki agit buk!”

40Maije mujuli code itizik gooni, “Iréng inna ongoole Tamutadden ming
ettediket ol agita ki nonno lokiko code?

41Edezet zin Tamutadden dede, eci kamuda naga dezinet goole ci kogonne naga
kaal. Maije eeti cu ngen kutugu gii imma ci gerze.”

42Kar zin enne kizek Yesu ne, “Yesu, aadawa annit buk, ming okko inna obodak
alaanzet cunne.”

43Abarizek zin Yesu nonno, “Kaduwaki anna innet zoz ci een dede, wazin necu
eliya, kaavtte anna ki inneta tamu-kenga.”

Daiz wa Yesu
(Mateyo 27:45-56; Marko 15:33-41; Jon 19:28-30)

#4Imma ngati okko ki wazin keng, ize looci dook muhur ne, gilihinyik, zee tup
kize yomon,

“5eci bali koor ibil iréng ngen alanyiti. Kar zin ruum ci enger Ceez wa
Tamutaddeno ko erece lak rama.

46Utuwe zin Yesu egereny muluwe ci appwe, “Baba! Karike anna azzit cunne
vongiz cinanni.” Baling uduwa enne zoz necu, etteda zin zinin.

4’Maije ddikiryoiti ci aciiru da aave nginati, icin kaal neko dook zee, kar zin
kinnat Tamutadden kar kize ne, “Dede zin, een da eeti necu eet ci abunna.”

48Baling icinnet ol balik alute ke kaal cik ogone, aggamit ootti liim kar koot.

49Maije ol wak agga nonno, ki ngaai balik anuwa nonno Galilikte ke, ibilet reena,
acin kaal neko.

Dawinet wa Yesu
(Mateyo 27:57-61; Marko 15:42-47; Jon 19:38-42)

>0lyoko zin anyak da gon eet imma ci een zara Yosevo, een enne eet ci abunna
oroot, alingling lokika,

5liréng bali enne elemi zoz ci ettedik gonoggja Yesu lokika. Akku enne looce ci
een Judeya, orge ci een Arimatiya, ere enne baalinet ci Tamutaddeno.

52Uk enne ngati Pilato kar zin Kijjin zoz ci ele ci Yesu.

53Kar zin enne kidima ele cinne kaarik looc, kar zin kuluc ruume ci een milaya
kar zin kabahek ilomi ci aave ngiloma, ci da ngen eeti imma karozik ngin neci.

>4Een bali iiteni neci ci adimane nege kaal, eci ize ojon liteni wa Yubzento kar
kakate.

55Unuwet ngaai balik orkora ki Yesu Galilikte ke Yosevo Kkar Kicinnet ilomi ki
gool ci abahonik ele cinne.

>6Imirtte zin nege oot ceeza kar utuguzzo keer cinneng ngati adimane maal ci
ongooli. Maije zin nege omonit litene wa Yubzento eci nege ongoole lotinnok.

Luka 24

Ngazi ci Yesu daiza
(Mateyo 28:1-10; Marko 16:1-8; Jon 20:1-10)

Imma iitene wa een Dominika, ingani ririwona, idimtta ngaai maal bali ongooli
adiman nege ke kar kootte iloma.

2Urubta bee bali abunge ol ilomi utug ke aryai,
3maije baling ovvo nege iizo ilomi ecito, iréng ngen amuda ele ci Manyi Yesu.

“Baling amaliltte ootti ciggek zoze necu, ivita zin ol cik eeggin rama aim
ruumani cik voorik per ibilet abanyce cinneng.

5Kar ngati ongoolinne ngaai neke ululet nege ootti icinnet looc, maije ol nek
eeggin rama ko izettek nogo ne, “Nya ming orongnyu eet ci aruge orgene ci ol
cik adaito ko?

®Iréng enne aave ngatu; itinga enne daiza! Aadda zoz bali aduwakkung enne
iget ke, baling ngen aavtiyyu ki nonno Galilikte ke, azi ne,

7*Anyonik atin Ngerrti Eeto azzin cik olli munyenu, kar kotodowe talakeca, kar
iinyawe cik een iiyo ingazi atin enne bodok daiza.”

8Aadda zin ngaai neke zoz cinne.

9Baling obodda nege iloma, kar kuduktak zoz dook toniak omoto ki code ki
bodok ol ugge.

10Imma ngaane nek aduwak toniak zoz ko ciko, Mariya Madalina, ki Joanna, ki
Mariya wa een eeti Jemisi, ki ngaai ugge cik aavtte ki nogo.

11Maije nege irong elemi zoz ci ngaai neke, eci zoz cinneng ogon ki ci 0zoz nege
darace.

12]tinga zin abarik Peturu jeena ivir uk rok ilomi. Ulule kar kicin ilomi ecito acin
ruumani do cik aavtte nginati, kar enne kuk, amalile oo cinne giiye ci ogone ko.

Goole ci Emmausi
(Marko 16:12-13)

13lyoko, okko iitene neci ele, itingazzo ol cik een rama ngatinneng ovvo orge ci
een zara Emmaus, okkoye mailnya turgerem ming akku eeti Jerusalema.

140zozit nege goola zoz ci obod ki kaal balik ogone Jerusalema ke.
15Baling ngen nege 0zoz niko, ikiya Yesu eliya kar korkorrit ki nogo;
16maije nege ir6ng agga nonno.

7Tjjin zin enne nogo, “Nya ci ozozu niga ngati owoyyu goola ko?” Ibilet nege
liim, ngati angurunyane ngumti.

18[jjinno zin eeti code ngatinneng ci een zara Kiliyopaz, “Eeni inna erennoit
Jerusalema ngatu ci iréng agga kaal cik ogone iinyawe ciko?”

19jjin zin Yesu nogo iizek ne, “Kaal jang?”

Oboddek zin nege, “Kaal cik obod ki Yesu wa Nazereti, een bali enne aritoit ci

zoz ci Tamutaddeno, anyak komiz ci appwe oroot zoza ki kaale wak utugu enne
ngati Tamutaddeno ki olle dook.

20Aggamit zin alaata cik olli wawaco ko nonno kar kaanycik kuk kuruwe kadak,
kar kotodoyyek nonno keet ci een talakec;

2Imaije naga ladun karikka zinzetti nonno ele ci okko atiriz olli Israilo. Kar nya
ci appwe atin woye akku, ize gwoonya iiyo baling utuguwe zoz necu.

22Kar bodok ngaai uggak ngatinnang aanyyet kukulteya jeen. Oot zin iloma
ngerretin cu ele

23maije ngatu ngen Kurubta ele cinne. Ivita nege kar kuduktaita azi ne Kicinnta
ririton ci anjilonyau wak azi ne aruge enne.

240ot zin ol uggak ngatinnang rok ilomi, oot umudda ming ogon zoz ki wanai
ming aduwakket ngaai ke, maije nonno ele ngen nege kicinnet.”

25]zek zin Yesu nogo ne, “Eegginnu niga tarbale dede, kar odoi iget zinzetti ngati
atuyyu zozzok cik udukta arittowa!

26]réng een Kiristo ci apirna zoze ci kaal neko Kkar kitto dingdingon cinne?”

27Akane ngati Musesi ki arittok dook, oobek zin enne nogo zoz bali obod ki
nonno uduyai eherye Waraganyai cik Tamutaddeno ko dook.

28Baling ovvo nege ojongoz orog bali ovvoye nege ke, utugu Yesu ele ki eeti ci
okko oowa.

29Maije nege uduktak nonno, “Avvu ki agit ngatu, eci ize looci baalin.” Uk zin
enne avvu ki nogo.

30Baling okko enne aave ki nogo ngati dainto, idima enne umune, aanyik
Tamutadden zany, engera kar kaanyik nogo.

310Qoye zin ebere ciggek kar kaggac nonno, kar enne kizzi niko dakdak orgene
cinneng.

32[jjinto zin nege elettine, “Atalne baliye agit zinzetti baling 0zoz enne ki agit
goola kar koowet Waraganya cik zoz ci Tamutaddeno.”

33Itingazzo jeena kar kimirte koot Jerusalema lak code. Urubta zin toniak wak
eeggin omoto ki code ki ol wak aavtte ki nogo ko ming arume ngatode

34kar kizeto ne, “Een dede! Itinga Manyi daiza kar Kkiyelek ele Simone.”

35Udukta zin ol nek eeggin rama ko zoz ci ogone goola, ki gool ci aggawe nege
Yesu baling ubunyan enne umune.

lyelek Yesu ele toniak
(Mateyg 28:16-20; Marko 16:14-18; Jon 20:19-23; Buk wa Toniau 1:6-8)

36Baling ngen nege 0zoz zoz neci, ibil zin Yesu enne eliya orgene cinneng kar
kizek nogo ne, “Kizzayung, abunnanu.”

37Ukultek jeen kar kotongooltte looc oroot, inonit azi ne kicinnta miningit.

38]zek enne nogo ne, “Nya ming ongoolinnu looc ko, nya ming odoi iget zinzetti
ko?

391cinnet azzin cigannik ki zoo cigannik. Annit ele icu. Umtang annit kar icinnet;
irong miningiti anyak ele ki emme, ki ming acinnu niga kanyai anna ko.”

40Baling uduwa enne zoz necu, iyelek zin enne nogo azzin ciginnek ki zoo.

#1Baling ngen odoi nogo zinzetti zoze ci talninto ki ngoolinet, ijjin enne nogo,
“Anyakku niga ngatu gii imma ci een dainet?”

42Aanycik zin nege nonno ulugit ci aahe,
43aggama enne kar kadak, kicinnet nege dook niko.

44]zek enne nogo ne, “Een necu zoz bali kuduwaung anna igeta baling ngen
kaavtte buk ke: Akati atin kaala dook moolet cik obod ki annit ki ming eherye
lotinnowe cik Musesi, ki arittok ki Caliwon.”

4500 zin enne ootti ciggek kar kaggac zozzok wak aduwa Waraga ci
Tamutaddeno.

46UJduwak enne nogo, “Icu zoz ci eherye: Okko atin Kiristo apirna kar kitinga
daiza iitene ci een iiyo,

47kar zoz ci uurtane ol munyen Ki zoz ci alalneke Tamutadden nogo munyen
kuwaktozik ol ciginnek looccok dook, akane Jerusalema.

48Eegginnu niga bbacak cik kaal neko.

49Kokko atin anna kittonakkung muci wa bali uduwa Baba ke; abarik avvut
Jerusalema zee kaanyung Tamutadden komiz ci akku taddena.”

Odongnye Yesu okko tamu-kenga
(Marko 16:19-20; Buk wa Tonjau 1:9-11)

50Baling inyaman enne nogo Kize ojon orogi ci een Bethany, odong azzin
ciginnek kar kamuyuk nogo.

51Baling ngen enne amuyuk nogo niko, utungek nogo looc, odonge enne uk
tamu-kenga.

52]dingdingannit zin nege nonno kar kobodda Jerusalem talninte ci appwe
oroot.

53Kar zin nege kavvuto odohize Ceeze wa Tamutaddeno, innat Tamutadden.

Jon

Jon 1

Zoz ci rugeto

1Aave da ladun kanante ci lootu Zoz to, arumze da zoz neci ki Tamutadden, een
da Zoz neci Tamutadden.

2Arumze da enne ladun ki Tamutadden baliye kanante ci lootu.
3Eteehenya Zoz kaal dook, illoi gii imma ci eenycai ngati azzene enne to.

“Een Zoz neci ruget ci eet ci diiri, okko rugeti neci anyahak ol vooriten ci iyelek
nogo gool ci baizo.

5Alanyit vooriten neci muhurato, irong buk muhuri uule kidit nonno.
Ittona Tamutadden eet ci een zara Jon.

7AKkku enne kar kikiya kibbac zoz ci vooriten neci, kar ucca ol dook kelemit Zoz
ci Tamutaddeno zoze cinne.

8Iréng zin baliye Joni eliya een vooriten, akku enne kar kikiya kize ci ibbac
vooriten.

9Een neci baliye vooriten wa een dede, akku kar kikiya kutukul ol dook loota.

10[kiyak Zoz neci looc baliye, eenycai looci ngatinne, maije olli lootu ir6ng agga
nonno.

HAkkunnak enne looc neci een cinne Ke, iréng zin ol waginnek elemi nonno.

12Maije ol dook wak elemtta nonno, ki wak atu zoz cinne, aanyik enne nogo
dook gool ci ovvo nege eegginne dooli cik Tamutaddeno.

B3Irong nege bodok arritai biyete, icima goole ci arritane eeti ci diiri, abarik
arrita Tamutadden.

l4]kiya Zoz neci ize eet ci diiri kar zin kabak orgene cinna, anyak deten ki zoz ci
een dede. Kicinnet naga komiz cinne, komiz ci anyak enne do Ngerrti
Tamutaddeno wa ode tok wa akku ngati Baatinne.

15Uduwa Joni zoz cinne, ize ne, “Een eeti cu eet bali kaduwakkung kazi ne ‘Akku
atin vurrte cinanni, ommogja annita eci nonno ci addikire ngatinanni.”

1Imma deten wa anyak enne appwe ko, kamuda zin naga dook mayuwenet ci
appwe.

17Anyaha baliye Tamutadden lotinnok goole wa Musesi, kar zin kuwahek ol;
okko Yesu Kiristo anyaha deten ki zoz wa een dede.

18Ngen eeti imma Kkicin Tamutadden udut, Ngerinne wa zinino ode tok een
Tamutadden buk ci aanyyet kaggac Tamutadden Baatinne.

Uwak Joni zoz cinne balala
(Mateyo 3:1-12; Marko 1:1-8; Luka 3:15-17)

19Icu zoz ci Joni baling ittontek nonno ol cik een Yaud Jerusalema ki bodok ol
wak wawaco ki ol boore ci Levi. [jjinnet zin annek ne, “Eeni inna ngene?”

200zoz zin Joni, irobng abure, 0zoz zoz ci abile top, azi ne, “Ir6ng anna keeni
Kiristo wa atahalai.”

21Jjjinnet zin nege nonno, “Eeni zin inna ngene? Eeni inna Elija?”
Obodek zin enne nogo annek ne, “Azze to.”

Ijjinnet zin bodok nege nonno dee, “Eeni inna aritoit ci muluk ci Tamutaddeno
wa bali uduyai okko atin ittonai ke?”

Obodek Joni nogo annek ne, “Azze to.”

22]zettek zin nonno ne, “Eeni zin inna ngene? Duwakket, abunna kovvo
kobodeka ol wak ittonnet ke. Duwakket zin zoz ci obod ki inneta?”

230bodek Joni nogo zoze ci aritoit wa zoz ci Tamutaddeno een zara Isaya 0zoz
azi ne, “Keeni anna muluk ci eeto ci kawe balale ci gidangi, ‘Idimantek Manyi
gool ci okko top.”

Z4]ttonai da ol neke olle cik een Varacis, annek Jon ne,

Z5[jjinnet zin nonno, “Ming iréng inna eeni Kiristo wa atahalai, icima aritoit ci
zoz ci Tamutaddeno wa een Elija, icima aritoit ci uduyai okko atin akku ke,
aggamek ol batitimo nya?”

260bodek zin Joni nogo, “Kaggamek anna ol batitimo maame, maije zin orgene
cunnong, anyak eet imma ci abile ci irdng niga aggayyu.

27 AKkku atin enne vurrte cinanni, ommogja enne annita, iréng woye anna keeni
ducait cinne.”

280gone kaala neko dook orge ci een zara Bethany, moro ci een zara Jordan
otone ci jeeni, ngin bali aggameke Joni ol batitimo ke.

Een Yesu Nyoon ci Tamutaddeno

29Maije ngerretin ci reng, edenya Joni Yesu ming akkunnak nonno, kar kize ne,
“Icinnet, Nyoon ci Tamutaddeno wa avila munyen cik lootu!

30Een eeti icu eet bali kaduwakkung kannekkung ne, ‘Anyak eet ci anuwannan,
een enne eet ci ommogjan eci ikiya enne oowa.’

31Irong anna eliya kagga nonno, maije zoze cinne; kikiya kaggamek ol batitimo
maame kar ol cik Israilo kaggac nonno.”

32Uduwa zin Joni zoz cu, azi ne, “Kicina Vongiz ci Tamutaddeno alucak looc
tamu-kenga kiwagon loberrui, kar zin kittak nonno.

33Iréng woye da kagga nonno ming iréng aduwaka eeti bali ittonana kikiya
kaggamek ol batitimo maame ke. Anneka ne, ‘Eet ci acinni alucak Vongizi ci
Tamutaddeno nonno ke, kar kittak nonno, aggamek atin enne ol batitimo
Vongize ci Alile.’
34Kicina nonno, kannekkung ne een enne Ngerrti Tamutaddeno.”

Awa Yesu nuyak cik eeggin ootti
35Imma ngerretin ci reng, abile da Joni ki nuyak waginnek eeggin ram,
36kar zin Kicin Yesu ming owo izek zin nuyak ne, “Icinnet Nyoon ci
Tamutaddeno!”
37Baling iziyyet nuyaha waginnek zoz neci, unuwet Yesu niko.
38Ma baling utuhuwe Yesu icin nogo ming annu nonno, kar enne Kijjin nogo,
“Orongnyu niga nya?”
Oboddek nege nonno annek ne, “Rabbi” (wa azi keng cinne ne demezoit), “abai
dim inna nga?”
390bodek enne nogo annek ne, “Ivita kar icinnet.”
Ivita kar zin kicinnet nginti abahe enne, kar zin kavvuto ki nonno wazin neci.
Aavtte zee kiginge ii kize yomon.
40Imma ol balik een rama aziye Jon ming 0zoz ke ciko Andereya wa een gotoni
Simone Peturu.

41Een zoz ci orong Andereya arrak oowa, orong kuruba gotoni wa een Simone,
kar kuduwak nonno kizek ne, “Kurubta Missaya wa een Kiristo wa bali
atahalai.”

42Kar zin Andereya kanyahak nonno rok Yesu. Icin Yesu nonno kar zin kizek ne,
“Innet Simone ngerrti Joni. Anyik zar cigunnek kize Cephas, azi ungeci cik zar
neko ne Peturu.”

Awa Yesu Vilip ki Nathanael

43Imma iiten ci reng, odola Yesu uk looce ci Galili. Urubak zin Vilip orog neci,
iizek nonno ne, “Nuwan.”

#4Een Vilipi eet ci orog ci een Betsaida, eeggin ciko Andereya ki Peturu cik orog
neci buk.

45Uruba Vilipi Nathanael kar zin Kkizek ne, “Kumudda eet bali eher Musesi zoz
ci obod ki nonno lotinnowe wak Tamutaddeno ke, kar bodok arittowa cik Zoz

ci Tamutaddeno keteherit zoz neci, een enne Yesu wa orog ci een Nazeret,
ngerrti Yosevo.”

#6Jjjin zin Nathanaeli Vilip izek ne, “Akku woye gii imma ci abunna orge ci een
Nazeret?”

Obodek zin Vilipi nonno, annek ne, “Ijja kar cin eberene cigunnek.”

47Baling icin Yesu Nathanael ming akkunnak nonno, izek nonno ne, “Cin eet ci
[srailoc dede, irong anyak volong.”

48]jjin zin Nathanael nonno izek ne, “Aggayan?”

Obodek zin Yesu nonno, annek ne, “Wanai ming ngen Vilipi kutuwin, Kicini
ming ngen aave muneca vurrta.”

490dola zin Nathanaeli ize ne, “Demezoit, eeni inna Ngerrti Tamutaddeno, eeni
bodok Alaan ci Israilo.”

500bodek zin Yesu nonno, annek ne, “Iyoko elemna inna eci kuduwain kazi ne
kicini wanai ming aave muneca vurrta. Acinni atin inna kaal cik meelek ommog
neko.”

>1Emena Yesu zoza Kkar Kizek nonno bodok ne, “Kaduwakkung zoz ci een dede,
acinnu atin tamu-keng ming ooye, imma anjilonya wak Tamutaddeno ottod
neke ovvo uggak iinak Ngerrti Eeto.”

Jon 2
Ogon Yesu gii ci avula rucenta orge ci een Kana
1Baling edeccai iinya cik eeggin ram uruwet ol rucenet orge ci een Kana looce
ci Galili. Aave da eeti Yesu buk nginati.
2Awa da ol Yesu ki nuyak waginnek buk rucente neci.

3Ma baling edeccai merte, iizek eeti Yesu nonno ne, “Izzi merte to.”

“Annek zin Yesu yaatinne ne, “Inna ngaa cu, iréng inna anyai zoz imma Ki
annita, ngen ii cinanni kikiya.”

SIzek zin yaatinne duccak ne, “Utuguz gii ci aduwakkung enne.”

°Imma abanyce cinneng, aavtte ijjonyya cik maamu eeggin torkonom, ijjonyya
wak gon da ogone olli Yaudo keer cinneng tunyento. Okkoye ucca ijjo code
coviyanya tur icima torkonom buk.

’Izek Yesu duccak ne, “Elezzek ijjonyya neko maam.” Elezzek zin duccaha
ijjonyya neke maam toc.

)

8]zek zin Yesu nogo ne, “Itilta ugge kar zin oot aanycik eet ci een zoc.’

Utuguzzo zin duccaha neke niko,

9kar zin eeti ci een zoc katar maam nek wanai utuhuye ize merte. Irong buk
enne agga akku merte neci nga, ize duccak wak atila maam ke do cik agga. Utu
zin eet ci een zoc ko rucait abanyca,

10kar kizek ne, “Anyik ol odohize merte wa abunna arrak, kar zin ming uudde
oroot, aanycik zin merte ci amaktali. Abarik zin inna itangu merte wa abunna
oroot izong kar zin nyahak ol vurrta?”

HEen zin baliye necu gool ci iyela Yesu gii ci avula een oo orge ci een Kanalooce

12Ma baling edeccai rucenet neci, uluce zin Yesu oot ki ciko yaatinne ki
gotonoggi ki nuyak waginnek orge ci een zara Kapernaum, kar zin komonit
nginati iinya cik kidik.

Avil Yesu Ceez wa Tamutaddeno
(Mateyg 21:12-13; Marko 11:15-17; Luka 19:45-46)

13Baling ize ojon liteni wa Vardanginto Yaudo, uk zin Yesu Jerusalema.

14Uruba zin enne ol reena Ceeze wa Tamutaddeno ming utene olenya ki azza,
ki lubenya, kar zin bodok uggak ataline orobiya aavtte lecerete.

15Baling icin enne kaal cik ogone niko, uk idima nyavuta ci atize nogo, kar zin
kottok ol neke dook reene ci Ceez wa Tamutaddeno, ki azza, ki olenya buk. Azan
orobiya cik ol neke dook, kar zin kujuk lecerit.

16Kar zin kizek ol wak utene loberuknya ko ne, “Ootte kaal neko ngati! Irong
Ceez ci Baba een Ceez ci ataline ol kaal.”

7Imma vurrta aadda zin nuyaha cik Yesu zoz ci eherye Warage ci Tamutaddeno
azi ne, “Alanyit rezinet ci kireze Ceez cunne zinine cinanni kiwagon gwaa.”

18[jjinnet zin ol cik addikire Yaudo nonno, annek ne, “Yelekket gii imma ci avula
kar kicinnta dede ming anyai inna komiz?”

190bodek zin Yesu nogo, annek ne, “Ilibbet Ceez wa Tamutaddeno, kar zin anna
keteny bodok iinyawe cik een iiyo.”

20]zettek zin loddikire cik Yaudo nonno ne, “Okkoye baliye Ceez wa
Tamutaddeno ko erkitok moten wec ki torkonom teheenyinta, abarik inna azi
ne, okko eenyeti ceez necu iinyawe cik een iiyo niko?”

21Maije da Ceez wa Tamutaddeno ci 0zoz enne ko, een ele cinne.

22Baling itingawe Tamutadden nonno daiza, aadda zin nuyaha zoz bali uduwa
enne ke. Kar zin kelemtta Waraga ci Tamutaddeno ki zoz wa uduwa Yesu.

Zoz ci Tamutaddeno Tennette “

© 2019 Wycliffe Bible Translators, Inc.
Wycliffe:



212

23Ma baling ngen Yesu aave Jerusalema ke, ngati adahe liten wa Vardanginto,
icinnet ol cik meelek kaal cik avula ogon Yesu, kar zin ol neke kutuwet nonno.

24Maije zin abarik Yesu irong arik nogo zinin, eci enne agga nogo dook.

Z5Irong enne orong zoz ci okko aduwak nonno eeti gii ci obod ki eet imma,
marrit enne Yesu eliya agga kaal wak anyak eeti ci diiri zinina.

Jon 3

Edemez Yesu Nikomede

1Aave da eeti imma ci een zara Nikomede. Een da enne eet ci een Varacis, abule
zara, een nyakangan nyakanganete cik ol cik een Yaud.

2[kiyak zin enne baalin imma Yesu, kar zin kizek ne, “Demezoit, kaggayya niko
ming eeni inna demezoit ci akkunni Tamutaddena. [réng woye eeti imma ogon
kaal cik avula ming ir6ng akku Tamutaddena.”

30bodek Yesu nonno annek ne, “Kaduwaki zoz ci een dede, iréng eeti imma acin
baalinet ci Tamutaddeno abale ol ming ngen eeti kitirrai bodok lak rama.”
40zoz zin Nikomede, annek nonno ne, “Iréng eeti arritai ngati iddikire, iréng
woye enne iizo keng ci yaatinne kar bodok kitirrai.”

50bodek zin bodok Yesu nonno, annek ne, “Kaduwaki zoz dede, irong eeti imma

iizo baalinet ci Tamutaddeno ming ngen Kkitirrai maame ki Vongiza.
6Arritai eeti eete ci diiri, imma eeti ci anyak vongiz arritai Vongiza.

’Ma zin akulek jeen zoze ci kaduwaki ko, ‘Abunna bodok ming aritannung
Tamutadden iget jor.’

8Avuwan ngooti okko goole ci orong enne. Aziyi inna muluk cinne, iréng zin
inna agga gool ci akkunne, icima gool ci okkoye. Ogon zin eeti wa arritai Vongize
ci Tamutaddeno buk niko, kiwagon ngooti.”

9ljjin zin Nikomede Yesu, izek ne, “Ogone dim woye gii necu ku niko?”

100bodek zin Yesu nonno, annek ne, “Eeni inna demezoit ci olli Israilo, iréng zin
inna agga zoz necu?

HKaduwakkung zoz ci een dede, koobekkung zoz ci kaggayya, kibbaca kaal wak
kicinnta. Maije niga iréng orongnyu iziyyet zoz cinnang.

12ZKuduwakkung kaal cik lootu, irong niga elemnyyu, iréng niga woye elemnyyu
ming kaduwakkung kaal cik tamwak.

13Ngen eeti imma kuk tamu-kenga kize Ngerrti Eeto do niko bali akku tamu-
kenga.

14Tirim baliye Musesi balala keeta uwat ci adimanai zurtenta, okko atin Ngerrti
Eeto iirimze keeta niko buk,

15ming anyak ol ugge cik atu nonno, amuda atin nege ruget wa aave udut.

16“Eci Tamutadden irez ol dook oroot, kar zin kaanyik Ngerinne wa ode tok
niko keela nogo, ming anyak ol cik atu nonno, amuda atin nege ruget wa aave
udut.

7Ir6ng Tamutadden ittonak Ngerinne looc, kar kikiya ketted lokiko ci ollu,
ittona abarik kar kikiya kuruguz ol.

18Ming atu eeti nonno, ir6ng enne etted lokiko cinne gerzet, maije ming anyak
eet ci iréng atu nonno, ettede lokiko cinne ladun, marrit enne iréng atu zoz ci
Ngerrti Tamutaddeno wa ode tok.

19Een icu zoz ci ettede enne lokiko: Ittonak Tamutadden Yesu looc kize tukulec,
imma eeti ci diiri abure, irez muhuriten kommog tukulec, eci nege ogon kaal cik
gerzek.

20Abure ol nek ogon munyen ko tukulec, irong orong kivitak tukulec, eci
ongoole iyela atin munyen ciggek.

21Maije eeti ci abak zoze ci een dede, akkunnak tukulec, kar ol Kicinnet jurrum
kaal nek ogon enne ko avvu Tamutaddena.”

Aduwa Joni zoz ci obod ki Yesu
22Bali vurrta, oot Yesu ki nuyak waginnek looce ci een Judeya, avvuto nege
nginati do doyoit, kar kaggamek ol batitimo.

23Aggamek Joni ol batitimo buk liile wa een zara Aenon, ojongzo Ki orog ci een
zara Salim, eci anyak maam cik meelek, avvunak ol nonno udut kivita kaggamit
batitimo.

240gon Joni kaal neko baling ngen enne karozik lagam.

25lyoko, adangto nuyaha cik Joni ki ollik Yaudo ugge, zoze ci uunyenne nege
eletti maame Kizeto caale.

26]vittak zin Jon, kar Kizeto ne, “Demezoit, okko eet bali aavtiyyu ki innet more
ci Jordani titime ci golla ke, eet bali ibbaci inna zoz cinne ke, aggamek enne ol
batitimo, kar ol dook Kivirtek nonno.”

270bodek zin Joni nogo, annek ne, “Irdng eeti ci diiri anyak gii imma, amuda gii
necu do tamu-kenga.”

28Aduwannu niga buk zoz cinanni, azi ne, Iréng anna keeni Kiristo wa atahalai,
abarik ittonana Tamutadden kikiya oowe cinne.

29Een rucaiti manyi ngaa, ovvo gonoggja wak abile rucenta kar kiziyet zoz, atali
ming aziye muluk ci eet ci aruce ko; gii ci aanya katal oroot ko nenen.

300kko enne een eet ci addikire, imma anna keeni idica.

31Emena Joni zoza dee, kar bodok kize ne, “Imma enne eeti wa akku taddena
tamu-kenga, nonno ci addikirne ol dook veelek, okko eeti ci aave loota een enne
ci lootu, maije eeti ci akku tamu-kenga, ommog ol dook.

32Aduwa kaal cik icin enne ki wak izik enne, abarik illoi eet ci elemi zoz cinne.
33Ma eeti ci elemi zoz cinne, iyela zoz ci azi ne een Tamutadden dede.

340kko eeti wa ittona Tamutadden ko ozoz zoz ci Tamutaddeno, eci enne
aanyik Vongiz cinne dook.

35[rez Beeti doleco Ngerinne kar zin karik kaal dook azzin ciginnek.

36Ming anyak eet ci atu Ngeranni, amuda atin enne ruget wa aave udut, imma
eeti wa abure Ngeranni iréng acin ruget, eci Tamutadden aburnek nonno
nong.”

Jon 4

Ozozo Yesu ki ngaa ci orog ci Samariyo

Hziyyet ol cik eeggin Varacis zoz ci azi ne avvunak nuyaha cik meelek Yesu kar
kaggamek nogo batitimo ci ommog ci Joni,

ming nunun amire ki Yesu ci aggamek ol batitimo, nuyaha ciginnek do cik
aggamek ol batitimo.

3Baling izik Manyi zoz neci, utungek enne looc ci Judeya looc, kar zin kuk looce
ci Galili.

“lyoko orong enne koto goole ci okko ki looc ci een Samariya.

5UK zin rok orog ci een zara Sychar looce ci een Samariya ke, ngati ojongzo ki
looc ci da anyik Yakobo ngerinne wa een zara Yosevo.

6Aave da moro ci Yakobo een iit nginati, baling ize wazin keng, ippira Yesu wet,
avvu zin loota ngati ojongzo Kki iit neci.

’Baling okko ngaa imma ci orog ci een Samariya akku orong kitila maam, izek
zin Yesu nonno ne, “Inya maam ugge kuudo.”

800t nuyaha ciginnek orgato ovvo uuta dainet.

91zek zin ngaa ci Samariyo ko nonno ne, “Eeni inna eet ci ol wak eeggin Yaud,
okko anna keeni ngaa ci ol cik eeggin Samariya, nya ming ajjinna maam cik audi
ko?” (Marrit ol cik eeggin Yaud irong auddo maam ki ol cik eeggin Samariya).

100bodek zin Yesu nonno, izek ne, “Ming aanyi gii gga mucenet ci Tamutaddeno
ki eet ci ajjinni maam ko, ajjinni woye inna nonno kar kaanyi maam cik rugeto.”

HJizek zin ngaa neci Yesu ne, “Ddikiryoit, illoi rok ibala ci katilane maam more
ci uuni ko. Amudak woye inna maam nek aanyik ol ruget ko inin?

12Addikiri inna ngati beetinnang Yakobo bali aanyyet moro cu ko, kar enne
eliya ki dooli ki kaal ciginnek kuudde more necu?”

130bodek Yesu nonno, izek ne, “Ming aud eeti imma maam cik iit cu, ngen atin
aruk koor dee.

14Maije eeti ci aud maam cik kanyike anna, iréng atin aruk koor udut, abarik
ovvo maama neke ogon ki maama cik ariya anyaha ruget ci aave udut.”

15]zek zin ngaa neci nonno ne, “Ddikiryoit, inya maam neko ugge kar kalal udut,
kar bodok kuk kavvu loota ci irong bodok kakkunai maam ugge.”

16]zek zin Yesu nonno ne, “Bit tuwa mac cunne, kar zin ivita buk rok ngintu.”

170bodek ngaa neci Yesu, annek ne, “Iréng anna kanyai mac.” Izek zin Yesu
nonno ne, “Ilemi inna ming azi ne, illoi innet mac ko.

18Anyai inna dede macwa tur, imma eeti ci abakku buk ko, iréng een mac cunne.
Een zoz ci iyoko aduwa inna ko dede.”

19]zek zin ngaa neci Yesu ne, “Ddikiryoit, kacinni eeni inna aritoit ci zoz ci
Tamutaddeno.

20ldingdingannit beetiggak Tamutadden biye cu, maije niga ol cik eegginnu
Yaud annu ne aave nginti ladun kalawe Tamutadden Jerusalema.”

210dola zin Yesu izek nonno ne, “Ziyan, ngaa cu, akku atin wazini ci iréng ol
ngen adingdingan Baba biye cu, icima Jerusalema.

22Adingdingannu niga ol cik Samariya Tamutadden ci iréng aggayyu, imma
naga ol cik Yaudo, kadingdingana Tamutadden ci kaggayya, eci tirizenet een ci
Yaudo.

23]kiya wazini ci ovvo ol cik adingdingan Baba dede Vongiza. Orong Baba ol cik
ogon ki iyoko.

24Een Tamutadden Vongiz, anyik ol cik adingdingan nonno kidingdinganit
nonno Vongiza ki zoz ci een dede.”

25]zek zin ngaa neci nonno ne, “Kagga akku atin Missaya wa een Kiristo wa
atahalai, ming ikiya, aduwakket atin kaal dook.”

26Uduwak zin Yesu nonno, azi ne, “Annit ele Kiristo wa atahalai ci kozoziki ko.”

Oot nuyaha urumte ki Yesu

270bodda zin nuyaha cik Yesu, ukultek jeen ngati amudanne nonno ming 0zoz
ki ngaa neci. Ngen zin eeti imma Kkijjin nonno zoz ci azi ne, “Orongi nya?
Ozozonnu ki ngaa necu nya?”

28Utungek zin ngaa neci {jjé cinne maamu looc, uk orgato, kar zin kuk kizek ol
ne,

29“lvita icinnet eet ci aduwaka kaal balik kutugu anna ke. Iréng iyoko enne een
Kiristo?”

30lyokta ol neke orgato, kar zin koot kicinnet nonno.

31Maije ngatu nuyaha waginnek ilalttek nonno, “Demezoit, dak gii imma.”
32Annek enne nogo ne, “Kanyai anna dainet cik kadai cik iréng niga aggayyu gii
imma ci obod ki dainet neke.”

330zozzit zin nuyaha do, anno ne, “Anyahak bong ette eeti imma nonno dainet
ugge?”

34]ze Yesu ne, “Een dainet cigannik linglingon ci eet bali ittonana ke, kar kutugu
bak kedeca.

35Irong wagon ol azi zoz imma ne, ‘Izeto zar nyelowi cik anyigzai wec niko, kar
zin ol Kiciriyanit labi.” Kaduwakkung zin kannekkung ne, edevit looc, ibbireto
labina manatoto orongit kettedai.

36Aruwek ol orobiya ol cik aciryanne kar kulutet kize cik ruget wa aave udut;
kar ol wak arire ki ol wak aciryanne katalit nege dook.

37Een zin zoz wagon azi ne, eevye eeti code, okko imma aciryanne ko, een dede.
38Kittonnung anna kar oot iciryannit mana ci ngen niga eevit. Utuguzzo ol
uggak linglingon ci okkomi, kar zin niga oot etteddit mana bali eev ol uggak ke.”

Elemtta olli Samariyo zoz ci Tamutaddeno

39Elemtta olli Samariyo cik meelek zoz ci Yesu baling iziyyet zoz ci aduwak ngaa
nogo zoz ci Yesu, azi ne, “Uduwa enne kaal cik da kogonni anna dook.”

40Baling ivittak olli Samariyo nonno, ilalttek nonno kavvu ki nogo arrak ngatu
doyoit, kar zin Yesu kavvu nginati iinya ram orge neci.

41E]lemtta ol cik meelek Yesu zoze ci 0zoz enne ko.

42]zettek zin ol neke ngaa neci ne, “Ir6ng naga katuwenna zoze wanai aduwa

inna ke do. Kizikta zoz cinne naga elettine, kaggayya niko ming een eeti cu dede
Tirizoit ci lootu.”

Angaru Yesu ngerrti eet ci een ddikiryoit
(Mateyo 8:5-13; Luka 7:1-10)

43Ma baling edeccai iinya nek eeggin ram ke, uk zin Yesu looce ci een Galili.
44Uduwa zin Yesu enne eliya ize ne, “Irong ol ongoole aritoit ci zoz ci
Tamutaddeno orge wanneng.”

45Baling uzuca enne Galili, elemtta zin ol cik Galili nonno labak. Icinnet nege
baliye kaal cik ogon Yesu Jerusalema Kwoore ci Vardanginto, eci da nege baliye
aavtte nginati buk.

46Imirozik zin bodok Yesu orog bali een Kana ngati ingane looce ci een Galili,
kar kutuhu maam baliye kize merte. Aave da baliye ddikiryoiti ci
alinglingngonik alaan buk nginati, anyak ngerinne ci omori orge ci een
Kapernaum.

47Ma baling izik eeti neci ming oboda Yesu looce ci Judeya uzuca Galili, uk ijjin
Yesu abunna ming atiriz ngerinne ci da omori oroot ize ojon kadak.

48]zek Yesu nonno ne, “Ming ngen icinnet kaal cik avula ki cik aninung, iréng
woye atuwenu.”

491zek ddikiryoiti ci alingling ki alaan ko Yesu ne, “Alaan, ijja ataman ming ngen
ngeranni kadak.”

500bodek zin Yesu nonno, annek ne, “Bito, aruge atin ngerunne.” Izik zin eeti
neci zoz ci Yesu, kar zin koto.

51Baling ngen eeti neci owo goola, urumttek duccaha waginnek nonno gool, kar
zin kuduktak kaviyak cik azi ne, ngen ngerinne aruge.

52Baling ijjin enne ii ci da izewe ngerinne maya, udukttak nege nonno izeto ne,
“Utunga morizi logut neci ngati avvu koor orgena.”

53Agga zin baatinne niko ming een ii bali anneke Yesu nonno ne, “Aruge atin
ngerunne.” Utuwet zin enne Ki ol cik ceez cinne dook zoz ci Tamutaddeno.

>4Een zin baliye necu gii ci avula ogon Yesu kize ci anuwonik bali een oo
Kanaana ke, ngati akkunne enne looce ci Judeya, kar kuk looce ci Galili.

Jon 5
Angaru Yesu eet ci ngooli caaba
1Bali vurrta, uk zin Yesu rok Jerusalem, okko adak kwoor ci ol cik eeggin Yaud.

2Imma zin Jerusalema, baling okko enne ojongoz aran ci azzannu, anyak caab
nginati. Awu nege caab neci utuge cinneng een Aramaik ne Betsaida. Kar bodok
ceezi cik een titet tur aburuk caab ne riu.

3Anyak koole ci ol wak omori adunge ceezinne neke, anyak olle neke cik
ngoolik, ki cik rubenik, ki cik nganynganyik zoona.

#Akku gon anjilo ci Tamutaddeno iiten imma kar kikiya kotomowe maam kar
eeti ci omori iizo maam oowa, kar zin kangaru nogo morizzok cik anyak nege
dook.

5Aave da eeti imma ngatinneng ci omori erkinya moten iiyo ki turge.
®Baling icin Yesu eet neci ming adunge nginati, kar zin kagga niko ming
unuwozik morizi nonno, ijjin zin enne nonno, annek ne, “Orongi inna bunnat?”

’Obodek eeti wanai omori ko Yesu, annek ne, “Manyi, irong kanyai eet imma ci
eelanna ngatu, ci okkoyya kuk kudunyeya caab ming aluce maama. Ming
katimani kazi ne ja kitto, abarik uwante eeti imma oowa ngatinanni.”

8Annek zin Yesu nonno ne, “Tinga jeena! Dima zin kween cunne, kar too.”
9Ataman niko ubunna eeti neci niko, idima kween cinne, kar zin koto. Ogone zin
da zoz necu litene wa Yubzento,

10kar zin bodok olli Yaudo izettek eet neci ne, “Iréng inna agga ming azi
lotinnowa ne, ma odongi kween cunne litene wa Yubzento?”

110bodek enne nogo annek ne, “Abarik eeti wa aanya kubunna ko ci anneka ne,

dong kween cunne kar zin bito.”

12[jjinnet zin nege nonno, annek ne, “Eet ci een ngene ci aduwaki zoz ci azi ne,
dong kween cunne kar zin to ko?”

3Imma eeti ci umuda ngarrinet ko, irdng ngen agga eet ci angaru nonno
kubunna, eci Yesu ito koole wainne appwe ke ne dakdak.

4Imma bali vurrta umudak Yesu nonno Ceez wa Tamutaddeno, kar zin Kizek
ne, “Cinno, iyoko ubunna inna bodok. Ma ngen ogoni munyen, gerza ming
akkunnaki gii ci gerze.”

15Uk zin eeti neci kar kuduwak ddikiryyok cik Yaudo, annek ne, “Yesu ci
adimanna kubunna.”

16]giddet zin olli Yaudo Yesu marrit enne angaru eet ci omori litene wa
Yubzento.

171zek zin abarik Yesu nogo ne, “Marrit Baba alinglingi rok iyoko, kalinglingi zin
anna buk.”

18Imma abarik zoze necu, utuburtek ol cik Yaudo nonno nong oroot, bak odolta
kar atin kuruwet nonno kadak. Orongit zin kuruwet nonno zoze ci alinglinge
enne Jitene wa Yubzento akaka, abarik zoze ci awenne enne Tamutadden kize
Baatinne, kar zin goole necu, aanyik enne ele cinne kutubto ki Tamutadden.

190bodek zin Yesu nogo, annek ne, “Kaduwakkung zoz ci een dede, irong
Ngerinne ogon gii imma do, ogon gii ci icin enne ogon Baatinne, eci gii ci ogon
enne, ogon Ngerinne buk.

20lreza annit Baba Ngerinne kar zin kiyeleya kaal nek ogon enne ke dook.
Iyeleka atin enne annit kaal cik ommog neko.

210gon ki iyoko ming ingane Baba ol wak atuwe daiza, kaanyik kuruget, imma
zin goole necu, aanyik Ngerinne ruget ol wak orong enne kaanyik.

22[réng zin Baba ettedike eet imma lokiko, abarik aanya annit Ngerrti
Tamutaddeno ketted lokiko ci ollu.

23Kar zin ol dook kotongooltte Ngerinne ki iyoko ming ongoole nege Baba ko.
Ming iréng eeti ongoole Ngerinne, irong ongoole Baba bali ittonana ke.”

24Emena Yesu zoza dee, azi ne, “Kaduwakkung zoz ci een dede, ming aziye eeti
zoz cinanni kar kutu Baba bali ittonana ke, amuda atin enne ruget wa aave udut.
Iréng atin lokiko ci gerze ettedonik oo cinne. Utungek enne daiz looc uk rugeta.

25Kaduwakkung zoz ci een dede, akku iiteni, abarik ikiya, aziye atin ol wak
adaito muluk ci Ngerrti Tamutaddeno, kar ol nek iziyyet ke ingazi daiza.

26Ki iyoko ming anyak Baba ruget ko, aanyik zin enne Ngerinne buk kanyak
ruget.

27 Aanyik zin Ngerinne komiz ci ettede lokiko ci ollu eci enne een Ngerrti Eeto.

28“Ma zin akulekku jeen zoze necu, akku atin iiteni ci ovvo ol wak adaito aziye
muluk cinne,

29%ar zin kiyokta ilomete. Ingazi ol wak adaito utuguzzo jurrum kuruget udut,
imma ol wak utuguzzo kaal cik gerzek ingazi daiza kar Tamutadden ketted
lokiko cinneng.

30Ir6ong woye anna kogonni gii imma do komize cinanni, kettedike eet lokiko
ming kiziya zoz ngati Baba. Kettedi lokiko cinanni jurrum. [réng kogonni gii ci
orong zinin cinanni, abarik kogonni gii ci orong eeti bali ittonana ke.

Zoz ci ibbace Yesu ele cinne

31“Ming kaduwa zoz cinanni anna eliya iréng atin ol elemi Kize zoz ci een dede.

32Aave eeti imma ci ibbac zoz cinanni, kagga niko ming een zoz ci aduwa enne
obod ki annit ko een dede.

33“Ittontau niga baliye ol koot Kijjinnet Jon zoz ci obod ki annita, kar zin Joni
kuduwaung zoz wa een dede.

34rong kelemi zoz ci aduwa ol zoze cinanni, abarik, kaduwakkung zoz necu kar
woye niga urubta tirizenet.

350gon baliye Joni ki urez ci ataran looc, kar zin niga elemtau arrak urez neci
doyoit.”

36]ze zin bodok Yesu ne, “Keeni anna bbacoit ci addikire kommogi Jon. Aanya
Baba linglingon ci addikire kar kedecak loota ngatu, een linglingon ci kogonni
anna ko, ci iyela zoz ci een dede da ittonana Baba.

37Ibbac zin Baba bali ittonana ke zoz cinanni. Ngen niga iziyyet muluk cinne
icima icinntu guul cinne.

38Iréng buk niga azunnu zoz cinne zinzettinne, iréng bodok elemnyyu rok eet
wa ittona enne.

39Abarik niga ikebju Waraga ci Tamutaddeno oroot, annu ne, amudannu ruget
ci aave udut. Oob Waraga ci Tamutaddeno zoz cinanni ele.

40 Abarik niga aburnnu ir6ng avvunakkang kar urubta ruget.”
410zoz Yesu dee, azi ne, “Ir6ng anna korongi eet ci diiri kidingdinganan.

42 Abarik kaggayyung, irong niga anyakku rezinet ci Tamutaddeno zinzettinne
ciggok.

43Kakkunakung komize ci Baba, ir6ng zin niga elemannang; maije ming akku
eeti imma doize cinne, elemannung enne.

44Elemnyyu woye ku ming adingdingannu niga eletti ciggok ko, iréng abarik
ngen orongnyu urubta dingdinganinet wa akku ngati Tamutadden, wa ode tok.

45“Abarik, ma inonnu annu ne kokko atin anna kovolongnyung igeta ngati Baba.
Muses ci arikku niga zinzetti ko ci atin okko aduwak Tamutadden gerziten
cunnong.

46Ming elemnyyu niga dede lotinnok wak Musesi, atuyyang weete annit buk,
marrit Musesi baliye eteher zoz ci obod ki annita.

47Ming iréng niga elemnyyu zoz ci Musesi, atuyyu woye zoz ci kaduwakkung
anna iget ko ku?”

Jon 6

Adaiz Yesu ol ibbonget tur (5,000)
(Mateyo 14:13-21; Marko 6:30-44; Luka 9:10-17)

1Baling edeca Yesu zoz cinne, uk zin etted nyatapar kar kuk titime ci Galili ci
een bodok zara uggak ne Nyatapar ci Tiberiasi,

Zkar zin koole ci appwe kunuwet nonno eci acin nege kaal cik avula utuguwek
enne ol wak omori.

300t zin Yesu ki nuyak waginnek ziira taddena kar zin kavvuto loota.

“lze da ojon iiteni wa adahe olli Yaudo kwoor wa liten wa Vardanginto
wanneng otongde azza.

>Baling odong Yesu oo, edenya koole ci appwe ming avvunak nonno, kar zin
kizek Vilip ne, “Kamuda atidic dainet nga cik kuutak koole cu kadait?”

6Ajjin Yesu jinenet necu lurur orong kitiman Vilip, agga enne ladun oowe cinne
gii ci okko enne ogoni.

’Obodek Vilipi Yesu, annek ne, “Irdng orobiyana obet rama (200) cik eeggin
ziik eleno kar kutuyya dainet cik adak ol neko veelek.”

80kko nuyaiti imma ci Yesu een zara Andereya gotoni Simone Peturu, 0zoz azi
ne,

9“Anyak logozit imma ngatu ci anyak umunet tur, ki ulug ram, iréng zin atidic
iddera ol neko veelek.”

10]zek zin Yesu nogo ne, “Anycik ol kavvuto loota.” Anyak da ngin neci arte cik
meelek giir, cik da aavtte ol loota, eeggin da ol neke dook ibbonget tur (5,000).

H]dima zin Yesu umunet neke kar kaanyik Tamutadden zany kar kengerek ol,
idima bodok ulug neke kar kutugu ki wanai, aanyik Tamutadden zany kar
kengerek ol neke veelek.

12Baling atanyarit nege dook, izek zin Yesu nuyak waginnek ne, “Ulutta dainet
nek wanai anyigzai ko, gerza ming kanyari guzuleye.”

13Ulutta zin nege dainet wak anyigzai umunete nek eeggin tur ke Kkizeto
dhongkwetta omoto ki ram.

14Baling icinnet ol kaal cik avula utugu Yesu ko, izeto ne, “Dede, een eeti necu
aritoit ci bali azi ne akkunnak atin looc ke nenen necu.”

15Agga Yesu gii ci anyak nege zinzettinne, orongit kartik nonno Kkize alaan
ibatine, aara zin enne ele ngatinneng kar zin kuk biya taddena kavvu enne do.

Owo Yesu maame taddena
(Mateyo 14:22-27; Marko 6:45-52)

16Baling ize yomon, ulucce nuyaha waginnek oot liila,

7otoddit nege ibo, kar zin orong Kkettedit nyatapar ovvo orge ci een
Kapernaum. Ize da rarawon, ngen Yesu kidongozik nogo.

18]kiya zin iloli, apalpalan maam.

19Baling amacuccet nege ibo mailnyaiiyo icima wec kavvuto liil orgena,
edenycak Yesu ming owo maame taddena akkunnak ibo, kar zin nege
kotongooltte.

20Abarik zin Yesu annek nogo ne, “Annita Yesu, ma ongoolinnu.”
210rongit zin nege kodongtek nonno ibo, ataman niko abarik ette ibo uzuca
ngin wanai orong nege kootte ke.
Orongit ol Yesu

22Maije ngerretin ci reng, aggac ol balik aavtte nyatapar titime code ke ming
ode daibo neci, ngen zin Yesu kitto ibo ki nuyak waginnek. Oot demezyaha neke
ibowa do.
23Maije bodok ivittak ibetta uggak titim, avvu orge ci een Tiberias, avvunak
titim bali adahe ol dainet ngati aanyik Manyi Yesu Tamutadden zany.
24Baling icinnet ol neke ming azze Yesu ki nuyak waginnek nginatu, otoddit ibet
neke kar zin koot orge ci een Kapernaum, ovvo nege orong Yesu.

Een Yesu umune ci adak ol kar kurugte
25Baling urubtak nege Yesu nyatapar titim code Ke, ijjinnet zin nonno izettek
ne, “Demezoit! Akkunni ette inna ngintu vonga?”
260bodek zin Yesu nogo, annek ne, “Kaduwakkung zoz wa een dede, irong niga
orongnyang marrit ming kutugu anna kaal cik avula. Orongnyang, eci niga
adakttu dainet atanyarttu.
27Ma alinglingnyu zoze ci dainet wak atin iréng abak udut, abarik ilinglingget
dainet cik gon aavtte baize wa aave udut, cik atin kaanyung anna Ngerrti Eeto,
eci Baba Tamutadden arika annit komiz linglingonte necu.”
28[jjinnet zin ol neke Yesu, izettek ne, “Kutuguzza nya kar Kkinglingntta
linglingon ci Tamutaddeno?”
290bodek Yesu nogo, annek ne, “Linglingon ci Tamutaddeno icu: Abunna ming
atuwenu ngati eet bali ode ittonai ke.”
30[jjinnet zin bodok ol neke Yesu, izettek ne, “Tugu gii imma ci avula kicinnta
naga, kar kutuyin. Ogoni woye inna jang?
ki ming eherye zoz necu warage ci Tamutaddeno, azi ne, ‘Aanyik enne nogo
dainet cik avvu tamu-kenga kadait.”
32]zek zin Yesu nogo ne, “Kaduwakkung zoz ci een dede. Irong baliye een Muses
ci aanyung dainet cik avvu tamu-kenga, Baatanni ci aanyung dainet wak een
dede avvu tamu-kenga.
33Eci dainet cik Tamutaddeno een eet ci akku tamu-kenga, kar zin kanyik ol cik
aavtte loota ko ruget.”

34]zettek ol neke Yesu ne, “Manyi, inyyet dainet neko odohize.”

35]zek zin Yesu nogo ne, “Keeni anna dainet cik rugeto. Ming akkunnaka eeti,
irong bodok adak magiz udut, kar bodok ming elemna eeti, irong koor aruk
nonno udut.

36lyoko kaduwakkung ming icintang ko nunun, iréng buk orongnyu utuwet zoz
cinanni.

37Avvunaka atin ol wak aanya Baatanni annita, maije ming akkunnaka eeti
imma iréng anna kaburi.

38Kakkuni ladun tamu-kenga iréng kokko kogonni gii ci korongi anna, abarik
kokko kogonni gii ci orong Baatanni bali ittonana ke.

39Een necu gii ci orong eeti ci ittonana ko kar kutugu, iréng atin anna kokolozi
eet code olle wak anyaha enne annit ko, abarik kingane atin nogo daiza iitene
ci okko aturneke looci.

40Eci gii ci orong Baba icu, ming acin eeti imma Ngerinne, kar zin kutu zoz cinne,
amuda ruget wa aave udut, kar atin anna kitingawe nonno iiten ci okko looci
aturneke.”

#10ngongonet ol wak eeggin Yaud zoze ci Yesu, marrit enne azi ne, “Kogonni
anna ki dainet cik akkunnak looc tamu-kenga.”

42]zeto zin ne, “Ir6ng dim necu een Yesu ngerrti Yosevo wa kagga naga dook
baatinne ki yaatinne ko? Azi woye enne bodok ne, ‘Kakkunak looc tamu-kenga
ku niko?"”

430bodek Yesu nogo annek ne, “Ma angongonnu zoze ci kozozi anna ko
gaganiko.”

“*Emena Yesu zoza dee, azi ne, “Iréng eeti imma akkunnaka, Baba do niko wa
ittonana ko ci agura nonno, kingane atin anna nonno daiza iitene ci okko looci
aturneke.

45Eher arittowa zoz ci azi ne, ‘Edemez atin Tamutadden nogo dook.’ Imma ol
dook wak aziye zoz ci Baba kar bodok kelemtta demzinet cinne, avvunaka atin
annita.

46Ngen eeti imma Kkicin Baba, annit do niko ci kakkuni Tamutaddena ci kicina
Baba.

47Kaduwakkung zin zoz ci een dede, ming atuwe eeti, anyak ruget wa aave udut.
48Keeni anna dainet cik rugeto.

49Adait jijituggok baliye dainet wak een maana iina tamu-kenga balala nunun,
ngen nege adai dee.

>0Abarik icu zin dainet cik aluccai tamu-kenga, ming woye adak eeti, irong daizi
akkunnak nonno udut.

>1Keeni anna dainet wa rugeto, kalucai tamu-kenga. Ming adak eeti imma
dainet neko, abak atin enne udut. Een dainet ciko ele cinanni, ci kanyike kize
ruget ci olli lootu.”

52Adangto zin ol wak een Yaud nege do, kar zin kizeto ne, “Okko atidic eeti necu
aanyyet ele cinne kize dainet kar kadait ku?”

53]zek zin Yesu nogo ne, “Kaduwakkung anna zoz ci een dede, ming iréng niga
adakku ele ci Ngerrti Eeto kar bodok uudet biye ciginnek, illoi ruget ngatinnong
udut.

>4Ming adak eeti ele cinanni kar kuud biye wagannik, anyak enne ruget ci aave
udut, ming okko aturneke looci, kingane atin anna nonno daiza.

55Een ele cinanni dainet cik een dede avvu tamu-kenga, ovvo biyeta eeggin kaal
cik een udenet dede.

56Ming adak eeti ele cinanni kar bodok kuud biye cigannik, karumena ki nonno.

570gon ki iyoko ming ittona Baba wa aruge tamu-kenga ko, karugi zin anna zoze
cinne, okko zin eeti ci adakce ngatinanni ko abak zoze cinanni.

58Keeni anna dainet cik kalucai tamu-kenga. Adait baliye jijituggok balala
dainet cik een maana ci aluccai tamu-kenga bak adaito, imma eeti ci adak dainet
cik kanyaha anna ko, irong atin enne bodok adai, abak atin udut.”

59Uduwa Yesu zoz neci ngati edemzinne enne Ceeze wa Lawinto orge ci een
Kapernaum.

Zozonnok cik ruget wa aave udut

60Baling iziyyet nuyaha cik Yesu zoz neci, izeto ne, “Okkomi demzinet icu.
Ngene woye ci elemi?”

61Imma Yesu agga niko ming ungungunet nuyaha waginnek zoze necu, iizek zin
nogo ne, “Aburnnu nong zoze necu?”

620gon woye ku ming acinnu Ngerrti Eeto ming amire okko ngin bali akkunne
ke, tamu-kenga!

63Aanyik Vongizi ol ruget, irong ele aanyyet gii imma. Kaal cik kaduwakkung ko
een zoz ci Vongizo, aanyyet ruget.

64]ze bodok Yesu ne, “Abarik anyak ol ugge orgene cunnong cik iréng atuwe.”
Agga enne niko anyak ol cik iréng atuwe, ki eet ci atin okko adawa nonno.
6500bek zin Yesu nogo zoz ci azi ne, “Zoz zin bali kaduwakkung kazi ne illoi eet
imma ci akkunnaka ming ngen Baba kaanyik gool.”

66Baling iziyyet nuyaha cik Yesu zoz cinne niko, imirtte zin cik meelek iréng
ngen annu nonno.

67Tjjin zin Yesu toniak waginnek een omoto ki rama, annek ne, “Ir6ng orongnyu
oot buk?”

680bodek zin Simone wa een zara uggak Peturu ko Yesu, annek ne, “Manyi,
kovvoya woye naga ngati ngene? Anyai inna zoz ci een ruget wa aave udut.

69Katuyya zoz cunne, kaggayya eeni inna eet ci Alile Ode Tok, ci akku ngati
Tamutaddeno.”

700bodek zin Yesu nogo, annek ne, “Katahalaung iget ngati eegginnu omoto ki
ram, anyak zin code ci een loryenit orgene cunnong.”

71Arruk Yesu, Judas ngerrti Simone wa een Iskariyot, een Judasi demezeyait
demezeyahe wak een omoto ki ram ke, okko atin enne ovolonge Yesu kuruwe
kadak.

Jon 7
Yesu ki gotonoggi

Imma bali vurrta, eron Yesu uk looce ci Galili, alit looc ci Judeya eci ol cik een
Yaud orong kuruwet nonno kadak.

2Baling ize ojon Kwoor ci Titetu Yaudo;

3izettek gotonoggi Yesu nonno ne, “Orong tungek ngintu looc bit Judeyakte
abunna ming okko ogoni kaal cik avula kicinnet nuyaha wagunnek.

“Iréng eet aluguny gii ci ogon ming orong kubulte zara ciginnek, tugu kaal
Kicinnet ol loocowe dook.”

>Iréng zin gotonoggi Yesu buk elemi zoz cinne.

60bodek zin Yesu gotonoggi, annek ne, “Ngen ii wananni kikiya, een necu ii
cunnong.

’Iréng olli lootu amarinnung, abarik amarinnan eci anna kaduwake nogo kaal
cik gerzek ogon nege.

800t kwoore neci, iréong anna kokko kwoore neci eci ngen ii wainne abunna
kikiya.”

9Baling uduwa zoz cinne niko, erahek zin orge ci Galili.

10Baling oot gotonoggja kwoore neci, inik zin Yesu lomuk unu nogo buk, ci iréng
iyelek ele cinne ol.

HOrongit zin loddikire ci Yaudo ngati adahe ol kwoor ke, kar zin Kijjinto, “Inno
eet neci?”

120ngongonet zin koole neci zoze ci Yesu, azi uggak ne, “Een enne eet ci
abunna.” Ovvo bodok uggak azi ne, “Azzeto, een Yesu eet ci alut ol.”

13Abarik illoi eet imma ci 0zoz zoz kiziyet ol dook eci nege ongoole loddikire cik
Yaudo.

Edemez Yesu ol kwoora
14Baling ngen ol adak kwoor, uk Yesu Ceeze wa Tamutaddeno kar kakate
demzinet.
15Ukultek zin olli Yaudo jeen demzinte ci Yesu, kar zin Kijjinto kizeto ne,
“Amuda eeti cu demzinet cu ku baling ngen kuk demzinet?”
16Q0bodek Yesu nogo, annek ne, “Irdng demzinet icu een cinanni. Akku demzinet
icu ngati eet bali ittonana ke.

17Ming anyak eet ci orong kilinglinge demzinet ci Tamutaddeno, amuda atin
enne keng ci demzinet necu akku ngati Tamutaddeno icima kozozi demzinet ci
akku oowe cinanni do.

18Imma eeti ci 0zoz zoz oowe cinne do, orong Kidingdinganit ol nonno, abarik
eeti wa 0zoz zoz ci eet wa ittonana ko, adingdingan nonno, een eet ci 0zoz zoz
ci een dede, ir6ng enne anyak volong.
19Ngen baliye Musesi kaanyung lotinnok? Azze zin eeti imma ngatinnong ci
azunne lotinnok neke to. Nya ming orongnyu uruktang ko?”
200boddek zin koole neke nonno, annek ne, “Anyai inna kuulo cik
loryentak, ngene ci orong kuruwin?”
210bodek bodok Yesu nogo, annek ne, “Kutugu gii ci avula code, ukultteu zin
niga jeen.
22Uduwaung Musesi zoz ci etteddu wucic vicavica, (akku keeri necu ngato
beetiggok), etteddu zin dooli vicaviccet litene wa Yubzento nya?
23Ming ettede wucic vicavica ci doleco litene wa Yubzento, iréng zin lotinnowa
wak Musesi adule, nya zin ming omozinnu niga ngatinanni niko ko ming
kangaru anna eet ci diiri litene wa Yubzento?
24Ma zin ettedekku eet lokiko kaale cik acinnu eberene, etteddek eet lokiko
jurrum.”

Een Yesu eet wa atahalai kize tirizoit dede?

een eet wanai orong ol kuruwet kadak ko?

26]cinnet da ming ozozik koole, illoi zin rok eet imma ci appuk utug. Aggac bong
ette loddikire ming een enne Kiristo wa een tirizoit dede?

27Kaggayya rit nginti akkunne eeti necu. Ming okko akku Kiristo, illoi atin eet ci
agga nginti akkunne.”

28Baling ngen Yesu edemez ol reena Ceeze wa Tamutaddeno, egereny zin oroot,
ize ne, “Aggayyang dede, aggayyu nginti kakkune? Irong anna kakkuni ngintu
do oowe cinanni, maije eeti ci ittonana aduwa zoz ci een dede. Iréng zin niga
aggayyu nonno.

29Kagga zin abarik anna nonno eci kakkuni ngatinne, nonno ci ittonanan.”
300rongit zin ol uggak kecebbit nonno, ngen zin eeti imma kuumek nonno azzit,
marrit ming ngen kikiya iiteni ci kar keceboi enne.

31Maije bodok ngatu, anyak ol cik meelek ngen atu nonno dee, kar kizeto ne,

avula kommog cik ogon eeti necu?”
Itton olli Varacisi ol ciggek koot kecebbit Yesu
32Baling iziyyet Varacisi ol neke ming omomot zoze ci Yesu, ittonnit zin alaat

cik olli wawaco ki Varacis aciir cik gon ebek Ceez wa Tamutaddeno, kar koot
kaggamit nonno.

33Annek zin Yesu nogo ne, “Kaavtte anna ki iget ngatu iinya cikidik. Kokko atin
ngati eet wa ittonana.

340rongnyang atin zee bak ir6ng amudannang, imma nginti kaave anna, irong
niga azucannu.”

350zozzit zin ol cik een Yaud nege do, anno ne, “Inin ci orong eeti necu kar
kuuwe ci irong woye naga karubane nonno ko? Okko atin enne loocowe cik
abahe ol waggac azanonnik ol cik een Girik, kar kuk kedemez nogo?

36Azi ungec ci zoz cinne ne, ‘Orongnyang iréng atin amudannang,” kar ‘Nginti
kaave iréng avvunnu rok’?”

0Ozoz Yesu zoz ci obod ki maam cik rugeto
37Baling okko een iiten ci addikire kar kedecai kwoor, ibil Yesu jeena kar kozoz
muluwe ci abule, azi ne, “Ming anyak eet ci aruk koor, anyik kikiyan kar kuude.
38Ki iyoko ming eherye Warage ci Tamutaddeno azi ne, ming atuya eeti imma
annita, arriya atin morena cik anyak maam cik rugeto zinine cinne.”
390zoz keng ci zoz necu zoz ci Vongizo, Vongiz ci atin aruba ol wak atu nonno;
eci ngen Vongizi kanyozik ol, ngen linglingoni ci Yesu kidingdingane.

Engertto ol lak ram

40Baling iziyyet ol neke zoz ci Yesu, izeto uggak ne, “Een eeti cu aritoit ci zoz ci
Tamutaddeno dede.”

410vvo ol uggak azi ne, “Een eeti cu Kiristo bali atahalai kize Tirizoit.” Ovvo
uggak ajjinne azi ne, “Akku woye Kiristo Tirizoiti looce ci een Galili ku?

42Eherye Warage ci Tamutaddeno azi ne, akku atin Kiristo wa atahalai kize
Tirizoit biilete ci Davide, arritai orge ci een zara Betelem, orge bali abahe
Davide ke.”

43Engertto zin ol orgena zoze ci Yesu.
#4Qrongit uggak kecebbit nonno, ngen zin eeti imma katadik nonno azzit.
Irong ddikiryowa wak Yaudo atuwe

45Bali vurrta, oot ol cik ebekce ko rok alaat cik olli wawaco ki Varacis, ijjinnet
70z ci azi ne, “Iréng anyahannu nonno ceezto nya?”

460Qboddek zin ol cik ebekce ko nogo, izeto ne, “Ngen kumudda eet imma ci 0zoz
ki iyoko eeti cu ko.”

#7Tjjinnet zin ol wak eeggin Varacis ko nogo izettek ne, “Utuwa eeti necu ootti
cuggok buk?”

48“I1loi loddikire icima Varacis cik atu zoz ci Yesu.

“Imma ol wak iréng agga lotinnok wak Musesi amuda atin torinet ci
Tamutaddeno.”

50Anyak eet imma orgene cinneng ci een zara Nikomede, een enne buk
Varacisoc, uk baliye enne rok Yesu, annek zin nogo ne,

51“Azi lotinnowa ciggac ne, irong ol etted lokiko ci eeto ming ngen kumudda gii
ci ogon enne.”

520boddek zin nege nonno, annek ne, “Eeni inna eet ci Galili? Cin jurrum, amuda
atidic iréng aritoiti akku orge ci Galili.”

53]bil zin zoze neci, azantte ol oot ceezinne.

Jon 8

Zoz ci ngaa ci orooto ki macwa
1Baling engerto enne Ki ol, uk zin Yesu Biye ci Ingirou.

2Obodak bodok zin enne reenun ci Ceez wa Tamutaddeno ngerret ingani
ririwona; ivittak zin ol nonno, avvu zin loota kar kedemez nogo.

3Anyakttak zin demezzowa wak lotinnou ki Varacis nonno ngaa ci aggam ol
orooto ki eet imma, kar zin kaarttek ngaa neci orgen.

“]zettek zin Yesu ne, “Demezoit, kaggamnya ngaa cu ngati orootone ki eet imma.
5Azi lotinnowa wak Musesi ne ngaa ci ogon ki iyoko ovoccit biyene kadak. Azi
woye inna ne zoze necu?”

6Ajjin nege Yesu orong kumudda volong, abunna ming ovvo ovolonge nonno.

’Baling ngen nege acub Yesu niko, itinga zin enne ibil jeena, kar kizek nogo ne,
“Ming anyak eet imma ngatinnong ci irong anyak munyen, anyik nonno kidima
bee oowa kar karrak kovvoc ngaa necu.”
8Kar zin bodok enne kulule keteher looc.

9Abarik baling iziyyet ol zoz ci aduwa Yesu niko, azantte zin nege ecode, ecode,
uwante matiyo oowa, bak alungane nege dook ne lai, utungtek Yesu do looc ki
ngaa neci ming ngen abile nginati.

10[tinga Yesu jeena, kar zin Kijjin ngaa neci kize ne, “Tinat, igok zin ol veelek?
Izzi rok eet imma ci etted zoz cunne?”

110bodek ngaa neci Yesu, annek ne, “Illoi eet imma, Manyi.”
Obodek zin Yesu nonno, ize ne, “Ir6ng anna kettedi zoz cunne, iyoko bit labak,
tungek baiz ci munyenu ko looc.”
Yesu ci een vooriten ci lootu
120zozik bodok Yesu nogo, annek ne, “Keeni anna tukulec ci lootu. Imma ming

annuya eeti irong atin owo ngati muhuri, abarik atin enne anyak tukulec ci
rugeto.”

130voccek zin olli Varacis nonno zoz ci azi ne, “Iyoko, uduwa inna kaal cik obod
ki ele cunne do, iréng zoz ci aduwa inna ko een dede.”

140bodek Yesu nogo, annek ne, “Ming nunun kozozi zoz ci obod Ki ele cinanni
do, een zoz neci dede, eci kagga nginti kakkune ki ci kokkoye. Ma abarik niga
irong aggayyu nginti kakkune anna icima nginti kokkoye.

15Etteddu niga zoz goole ci acine eeti ci diiri kaal. Imma anna iréng kettedi zoz
ci eet imma.

16Ming kettedi lokiko ci eet imma, kaduwa zoz ci een dede, eci amire ki annit do
ci kettedi zoz, kettedda lokiko ngatode ki Baba bali ittonana ke.

17Eherye lotinnowe cuggok azi ne, ming anyak bbacak rama cik ibbac zoz, een
z0z cinneng dede.

18Kibbaci anna zoz cinanni, okko Baba wa ittonanan ko ibbac zoz cinanni.”
19jjinnet zin nege nonno, annek ne, “Aave Baatunne nga?”

Obodek zin Yesu nogo, ize ne, “Irong niga aggayyang, irong bodok aggayyu Baba
buk, ming aggayyang, aggayyu Baba buk.”

200zoz Yesu zoz necu baling ngen enne edemze reene ci Ceez wa Tamutaddeno,
aave enne ojonun ki ngin wagon ajukeke ol kaal wak amuce Tamutadden. [rong
zin eeti imma ngen eceb nonno, eci ngen ii cinne kutube.

211zek bodok Yesu nogo ne, “Kuwa anna, orongnyang atin, iréng amudannang,
adaknnu atin munyene cuggok, imma nginti kokkoye anna, irdng niga avvunnu
rok.”

22[jjinto zin olli Yaudo, anno ne, “Arruk bong atin enne ele cinne, zoze ci azi enne
ne, ‘Ngati kokkoye ko, irong niga avvunnu rok’?”

23Abarik zin Yesu okko oowa zoza dee, kar bodok kize ne, “Eegginnu niga ol cik
ngololu, kokko anna keeni eet ci taddenu. Eegginnu niga ol cik looc cu, ir6ng
anna keeni ci looc cu.

24Kuduwaung anna igeta kannekkung ne, adaknnu atin munyene cuggok. Ming
iréng atuyyang annit, adaknnu atin munyene cuggok.”

25[jjinnet zin nege Yesu, annek ne, “Eeni inna ngene?”
Obodek zin enne nogo, annek ne, “Zoz ci bali kuduwaung ko necu.”

26Kar bodok kize ne, “Kanyai anna zoz ci appwe zoze cunnong, ki zoz ci kettede
lokiko cunnong. Imma eeti ci ittonana ko een dede. Maije enne eeti wa ittonana
annit een dede, kaduwak olli lootu zoz ci kiziya anna ngatinne.”

27Iréng nege agga ming ozozek Yesu nogo zoz ci obod ki Baatinne.

28]zek zin nogo ne, “Ming odongteu Ngerrti Eeto tadden, aggayyu atin keeni
anna nonno, kar bodok aggac iréng anna kogonni gii imma doize cinanni.
Abarik kozozi ki bali ming edemeza Baba ke.

29Kaavtiya ki eet bali ittonanan, irong enne ungneka annit looc, kogonni kaal
cik anyike nonno katalo.”

30Baling iziyyet ol cik meelek zoz ci Yesu niko, elemtta zin ol cik meelek nonno.

Biilet ci Aburahami

31]zek Yesu ol wak eeggin Yaud atu nonno ko ne, “Ming azunnu niga demzinet
cinanni, eegginnu nuyak waginnek dede.

32Kar atin aggac zoz ci een dede, arannung atin zoz neci munyene.”

Zoz ci Tamutaddeno Tennette “

© 2019 Wycliffe Bible Translators, Inc.
Wycliffe:



231

330boddek zin nege nonno, annek ne, “Keegginna naga dooli cik doolik
Aburahami, ngen kizetta duccak cik eet imma udut. Nya ci azi inna ne ogannet
atin eeti imma duccakzetena ke?”

340bodek zin Yesu nogo, annek ne, “Kaduwakkung zoz wa een dede, ming ogon
eeti munyen, een enne ducait ci munyenu.

35Irong eeti ci een ducait abak ceeze ci alinglinge enne ke udut, dolec ci ceezu
ci abak ceeza udut.”

36Ming aara Ngerinne munyen cigunnek, abau inna labak kizzec munyena to.

37Kaggayyung niko ming eegginnu dooli cik doolik Aburahami. Abarik
orongnyu uruktang, marrit zoz cinanni iréng iizo ootti cuggok.

38Kaduwakkung zoz ci kicina ngati Baba, ogonnu bodok niga zoz ci iziktu ngati
beetinnong.

390boddek zin nege nonno, annek ne, “Een Aburahami beetinnang.” Okko zin
Yesu annek nogo ne, “Ming eegginnu dooli cik Aburahami, ogonnu woye niga
kaal balik ogon enne ke.

40Abarik iyoko orongnyu uruktang kadak gaganiko, keeni eet ci kaduwakkung
z0oz ci een dede akku ngati Tamutaddeno. Ngen zin bali Aburahami kutugu kaal
cik ogonnu niga ko.

410gonnu niga kaal wak utugu beetinnong.” Utuburet zin nege nong, kar zin
kizettek nonno ne, “Ir6ng naga keegginna dooli cik arritai tegela, keegginna
dooli cik Tamutaddeno, nonno do niko ci een Beetinnang.”

42]zek zin Yesu nogo ne, “Ming een Tamutadden ci een Beetinnong, irezang
woye ette niga annita, eci anna kakkuni ngati Tamutaddeno, iyoko kavvu
ngatinnong ngatu. Iréng anna kakkuni oowe cinanni do, nonno ci ittonanan.
#3Nya ming iréng zoz ci kozozi anna ko iizo iin cuggok? Marrit iréng niga
aziknnu zoz ci kozozi anna ko.

#4Eegginnu niga dooli cik loryentak, beetinnong, ogonnu kaal cik orong enne.
Bali oowa, een enne eet ci aruk ol kadaito, irong enne abak zoze ci een dede, eci

enne iréng anyak zoz ci een dede. Ming ovolong gon enne zoza, een neci kaale
cinne, eci enne een volongnyoit, beeti volongo.

45 Abarik ming kaduwakkung zoz ci een dede, irdng niga atuyyang.

46]lloi woye eet imma ngatinnong ci azi ne kanyai anna munyen. Ming
kaduwakkung zoz ci een dede, elemtta zoz neci.
47Aziye ol cik Tamutaddeno zoz ci aduwa enne. Iréng niga aziknnu zoz ci
Tamutaddeno eci niga iréng eegginnu ol ciginnek.”

Zoz ci Yesu ki zoz ci Aburahami

48]zettek zin ol cik een Yaud ko nonno ne, “Kabbacca naga ming kaduwanna zoz
ci azi ne eeni inna idongenit ci ol cik een Samariya, kar bodok nyak kuuloc ci
loryento?”

490bodek zin Yesu nogo, annek ne, “Irong anna kanyai kuuloc ci loryento,
kongoole anna Baba, maije niga iréng ongoolinan.

50Irong anna korongi ol Kkidingdingatan, abarik anyak eet ci orong
kidingdingane, nonno ci atin etted lokiko.

51Kaduwakkung zoz wa een dede, ming azunne eeti zoz cinanni, iréng atin acin
daiz udut.”

52Baling iziyyet ol cik eeggin Yaud zoz neci aduwa Yesu ke, ukultek jeen, kar zin
kizettek nonno ne, “Iyoko, kaggayi niko ming anyai inna kuuloc ci loryento!
Adaito baliye ciko Aburaham ki arittok wak zoz ci Tamutaddeno, kar zin abarik
inna azi ne ‘Ming azunne eeti zoz cunne, irong atin atari daiz udut?’

53Addikiri inna ommogi beetinna Aburaham bali adak ke? Adaito bodok
arittowa cik zoz ci Tamutaddeno. Iréng inna eeni eet imma.”

>40bodek Yesu nogo, annek ne, “Ming kadingdingani anna ele cinanni, illoi gii
imma. Baatanni ci adingdinganan ci awuyyu niga kize Tamutadden cunnong ko.

>>Ming nunun iréng niga aggayyu nonno, kagga anna nonno. Ming kazi ne iréng
anna kagga, kiize volongnyoit ki iyoko niga ko; abarik kagga nonno kar bodok
kuzute zoz cinne.

56Atal baliye Aburahami orong Kicin iiten ci kakkune anna, icin zin kar katalo.”
57]zettek olli Yaudo nonno ne, “Ngen erkitowa cigunnek buk kizeto moten tur,
icinnu inna Aburaham dede!”
>8Annek Yesu nogo ne, “Kaduwakkung zoz ci een dede, baling ngen Aburahami
kitirrai, kavvu anna to ladun.”

5935 Baling iziyyet zoz ci aduwa Yesu Ko, ebertta biyen orongit kovvoccit nonno,
uluguny zin enne ele kar zin kinik lomuk kutungek reenun ci Ceez wa
Tamutaddeno looc.

Jon9
Angaru Yesu eet ci da arritai kize ruben

1Maije da iiten imma owo Yesu goola, kar zin Kicin eet ci da arritai kize ruben.

2[jjinnet nuyaha nonno, izettek ne, “Demezoit, arritai dim da eeti necu Kkize
ruben nya, ngene ci abaci, anyak enne munyen yo icima iyoko baatinne ki
yaatinne da?”

30bodek zin Yesu nogo, izek ne “Iréng een munyen ciginnek icima munyen cik
baatinne ki cik yaatinne cik anyik eet necu kitirrai kize ruben, abarik orong
Tamutadden linglingon cinne kiyelai baize ci eet ci rubeni ko.

“*Abunna kalingling linglingon ci eet bali ittonana ke ming een looci wazin ko,
ming okko baalini akku, ir6ng eeti imma ngen alinglingi.

SMing ngen kaave loota ko, keeni urez ci katukuli looc kiwagon gwaa.”
6Baling uduwa Yesu zoz necu, kar zin kuturek amut looc, ongonya todowac

imma amute neke kar zin kutucanek ebere cik eet neci rubeni ke.

’Kar zin kizek nonno ne, “Bit kar tuny ebere nyatapare wa een Siloam.” (Azi
ungec ci zoz necu ne, ittonai). Uk zin eeti neci utuny ebere kar zin koboda orog
ngati icinoi ladun.

8[jjinnet zin ol wak locaryak ki ol balik icinnet nonno ming een ruben kar kala
ol orobiya, izettek ne, “Irong eeti necu een eet wagon aave loota rubeni ala ol
kaal ko?”

9Azi ol uggak ne, nonno. Ovvo uggak azi ne, “Illoi, aduwo enne ki nonno.” Maije
abarik eeti neci eliya azi ne, “Keeni anna eet neci.”

10[jjinnet zin nege nonno, izettek ne, “Ooye ebere cigunnek ku?”

110bodek zin enne nogo, annek ne, “Ongony eeti ci een zara Yesu todowac kar

zin kurubek ebere cigannik, kar kizeya ne bit tuny ebere nyatapare wa een
Siloam. Kuwa zin anna rok nyatapar neci bak kunyi ebere, kar zin kicine niko.”

I2[jjinnet bodok nege nonno, izettek ne, “Aave iyoko eeti neci nga?”
Obodek enne nogo, izek ne, “Irdng anna kagga nginti aave.”

Olli Varacisi ki eet ci rubeni
13Anyakttak zin ol eet bali rubeni ke ol cik eeggin Varacis.

14Een zin da wazini bali ongonye Yesu todowac kar zin kubulek ebere cik eet
neci rubeni ke, litene wa Yubzento.

15[jjinnet zin ol cik eeggin Varacis ko nonno, izettek ne, ooye dim da innet ebere
ku? Obodeke zin enne nogo izek ne, “Arika eeti neci todowac ebere, kar zin
kutuny ebere niko kar zin kicine.”

16]zeto ol nek eeggin Varacis uggak ne, “Iréng eeti ci atiriz ol ko akku
Tamutaddena, marrit enne ming irdng azunne litene wa Yubzento.” Maije
uggak ijjinto izeto ne, “Ogon woye eeti ci munyenu kaal cik avula ki neko ku?”
Engertto ol nek eeggin Varacis ke orgena.

17Imma bali vurrta, imirozik bodok eet wanai rubeni ke, kar zin Kizettek ne,
“Anyak zoz ci ozozi ci obod ki eet ci oo ebere cigunnek ko, azi inna ne zoze

cinne?” Obodek zin eeti neci nogo, izek ne, “Een eeti neci aritoit ci zoz ci
Tamutaddeno.”

18[réng zin ol cik eeggin Yaud elemi zoz ci azi ne een eeti necu ruben tiranta kar
iyoko kicinne. Ittonnit zin zoz rok baatinne ki yaatinne abunna ming avvunak
nogo.

19Baling ivita ol neke, ijjinnet zin nogo, izettek ne, “Een icu ngerunnong? Arritai
da kize ruben? Kar zin iyoko enne kicino ku?”

200boddek zin baatinne ki yaatinne nogo, izettek ne, “Kaggayya niko een enne
dolec cinnang bali arritai kize ruben.

21Maije iyoko icinne, ir6ng zin kaggayya eet ci 0o ebere ciginnek. [jjinnet nonno,
iddikir rit enne, anyik kozoz utuge cinne.”

220zoz ciko baatinne ki yaatinne niko eci nege ongoole loddikire cik Yaudo zoze
ci azi ne, ming elema eeti imma zoz ci Yesu een enne Kiristo, ottoit ma anyikku
Kittozzo Ceez wa Lawinto.

2370z zin ci aziwe baatinne ki yaatinne ne, “Iddikir rit enne, ijjinnet nonno.”

24Utuya bodok lak ram eet bali arritai kize ruben ke, kar zin kizeto ne, “Anyik
Tamutadden zany, kaggayya een eeti ci 00 ebere cigunnek ko een eet ci
munyenu.”

250bodek zin enne nogo, annek ne, “Ming anyak enne munyen icima iréng
anyak, irong anna kagga. Imma iyoko kagga gii code, keeni baliye ruben, iyoko
kicinne.”

26[jjinnet zin bodok nege nonno izettek ne, “Ogoneki dim da eeti neci innet nya?
Oo dim da enne ebere cigunnek ku?”

270Obodek enne nogo, izek ne, “Kuduwaung wanai anna iget zoz neci, iréng zin
buk ngen aziknnang. Orongnyu bodok iziyyet nya? Orong ol uggak ngatinnong
kizeto nuyak cik eet neci?”

280domit zin nege nonno izettek ne, “Innet abarik ci eeni nuyait ci eet neci!
Maije naga keegginna nuyak cik Musesi!

29Kaggayya niko ozozik baliye Tamutadden Muses, imma eeti cu, iréng
kaggayya nginti akkunne.”

300bodek zin eeti neci nogo, izek ne, “Aninna zoz cunnong oroot! Ooya eeti neci
annit ebere Kicinte, kar zin niga izet ne iréng aggayyu rok nginti akkunne eeti
necu?

31Kagga rit naga niko irong Tamutadden aziye zoz ci eet ci munyenu. Aziye enne
70z ci eet ci ala nonno kar bodok kutugu kaal cik orong Tamutadden nonno
kutugu.

32Ngen eeti imma Kizik zoz ci oowe eeti imma ebere cik eet ci arritai kize ruben
ko.

33Ming ir6ng eeti necu akku ngati Tamutaddeno, irébng woye da ogon gii imma.”

340boddek zin nonno, annek ne, “Arritai baliye inna munyene, iyoko edemezet
woye inna agita?” Kar zin kotoit nonno kuk reena Ceez wa Lawinto.

Ruben eeti ci irbng agga Tamutadden

35Baling izik Yesu zoz ci otowe nege nonno reenun, uk uruba eet neci, izek zin
ne, “Atu inna Ngerrti Eeto?”

36]jjin zin eeti neci nonno izek ne, “Een eeti neci ngene ddikiryoit? Duwakan
abunna katu nonno.”

37]1zek Yesu nonno ne, “Icinnu nonno, nonno ele nenen ci ozoziki innet ko.”

38]zek zin eeti neci Yesu ne, “Manyi, katuwe anna.” Akatek zin uzungtti looc kar
zin kidingdingan Yesu.

391ze zin Yesu ne, “Kakkuni ladun anna looc kar kikiya kapak zoz, kanyik ol wak
rubenik kicinte, ovvo ol wak acine eeggin rubene.”

40]ziyyet da ol uggak wak eeggin Varacis Yesu ming aduwa zoz neci kar zin
kijjinnet kizettek ne, “Keegginna naga buk rubene?”

410bodek Yesu nogo, annek ne, “Ma woye ming eegginnu rubene, iréng
anyakku baci ci munyenu. Maije iyoko annu niga ne ‘Acinennu’, emena
bacinowa cuggok munyenu irahek ngatinnong.”

Jon 10
Een Yesu Tuwayoit ci ol cik diirik

lAnnek zin Yesu nogo ne, “Kaduwakkung zoz wa een dede, ming ottod eeti
bongit ci eeto lomuk iréng iyok arana, een eeti neci ogoryait.

20Kkko eeti ci iyok arana icima ottod ilanga, een enne tuwayoit.

30owek eeti ci ebekce bongita tuwayoit eeza, kar zin eezena kiziyet muluk
cinne ming awe. Awu enne eeza ciginnek zare, bak aziye, avvunak nonno kar
zin gon kuuwe geen.

*Ming okko enne okkoye geen, uwante enne arrak oowa kar zin eezena
kunuwet nonno eci agga muluk cinne.

5Iréong woye eezena neke annu eet imma, abarik avir reena eci irong nege agga
muluk ci eet neci.”

6Uduwak Yesu nogo demzinet cu, iréng zin iizo ootti ciggek.

Yesu ci een tuwayoit ci abunna

’Annek zin Yesu bodok nogo ne, “Kaduwakkung zoz ci een dede, keeni anna
aran ci iyowe eezena.

8Eeggin ol balik uuwantai oowe cinanni ke dook ogoryak ki ugge wak aama ol
kaal ibatine, iréng zin eezena aziye zoz cinneng.

9Kogonni anna ki arani, ming iyok eeti goole cinanni, amuda tirizenet. [izo enne
bongit kar kiyowa kuk geen.

10Akku gon ladun ogoryaiti ogor ki ruwenet eet kadak kar bodok kegerzan looc.
Imma anna kakkuni ko kanyahakung ruget wa aave udut, abunna ming
anyakku ruget dook.”

11Emena Yesu zoza dee kar zin Kize ne, “Keeni anna tuwayoit wa kabunna. Adai
tuwayoiti ci abunna zoze ci eeza ciginnek.

12]rong eeti ci uwaye bongite ci eeto een manyi bongit. Ming icin enne maa ci
akkunnak eeza, abarik avir kutungek eeza looc, kar zin maa Kkilibozik eeza
kazzan.

13Avir eeti neci marrit enne ming iréng een tuwayoit, irong enne een manyi
eeza neke.”

14Azi zin bodok Yesu ne, “Keeni anna tuwayoit ci kabunna; kagga anna eeza
cigannik veelek, ovvo eezena cigannik aggaya annit buk.

15Ki iyoko ming aggaya Baba annit ko, kagga anna buk nonno. Kadai vurrte ci
eeza cigannik.

16Kanyai eeza ugge cik irdng eeggin cik bongit cu. Korongi kanyaha nogo buk
bongit cu. Aziye atin nege buk muluk cinanni kar kurumte ngatode kar bodok
kodowe tuwayoiti.

17Imma zin zoze necu, ireza Baba annit marrit ming kitiriwa ele cinanni zoze ci
eeza ciginnek, ming kadai nunun, kamuda atin ruget bodok.

18]1loi eet ci okkoye ruget ngatinanni. Annit do ci kanyike ele cinanni daiz.
Kanyike anna ele daiz zinine cinanni. Kanyai doiz ci kanyike ele cinanni, kanyai
doiz ci kamirene ele cinanni. Een zin icu zoz ci erecaneka Baba annit kar
kutugu.”

19Engertto zin ol cik eeggin Yaud zoze neci aduwa Yesu Kko.

20]zeto ol cik meelek ngatinneng ne, “Anyak eeti necu kuuloc ci loryento, kar
bodok kadak ngamoni. Ma bai aziknnu zoz cinne ke.”

210vvo uggak azi ne, “Irong eeti ci anyak kuuloc 0zoz ki iyoko eeti necu. Iréng
woye eeti ci anyak kuuloc ci loryento oo ebere cik ol wak rubenik kicinte.”

Utuburet ol wak eeggin Yaud Yesu

22Baling ize tagiz, adait ol Kwoor «ci Agatane ol Ceez wa
Tamutaddeno Jerusalema.

23Alingling da Yesu caato Ceeze wa Tamutaddeno, ojongoz ngin wa een baali ci
Solomoni.

24Ulutte zin loddikire cik Yaudo kar kuburburantek Yesu orgen, kar kizettek ne,
“Ijakket atin rok inin? Duwakket zoz ci een dede, eeni inna Kiristo wa atahalai?”

250bodek zin Yesu nogo, annek ne, “Kuduwaung zoz necu baliye, abarik iréng
niga elemnyyu zoz cinanni. Ozoz kaala cik avula kutugu zare cik Baba ko zoz
cinanni.

26Abarik iréng atin niga elemnyyu, eci ir6ng niga eegginnu eeza cigannik.
27 Aziye eezena cigannik muluk cinanni, kagga nogo, kar nege kunuyan.

28Kanyike anna nogo ruget wa aave udut, irong bodok nege ngen adai. Azze eeti
imma ci aama nogo atte cinanni to.

29Aanya annit Baba wa ommog kaal dook nogo; azze eeti imma ci aama nogo
atte ci Baba.

30Kodowina anna ki Baba.”
31Ebertta loddikire cik Yaudo biyen orongit kovvoccit Yesu kadak.

32Abarik zin enne annek nogo ne, “Kiyeleung kaal cik meelek avula avvu ngati
Baba, ma kaale nek avula icinntu niga ko dook, jang ci gerze orongnyu ovoccang
annit biyene ko?”

330boddek zin ol nonno, annek ne, “Ir6ng naga kovvocci zoze ci abunna ogoni
inna ko, abarik korongnya kovvocci zoze ci ibbeze Tamutadden, azi inna eeti ci
diiri gaganiko ne eeni inna buk Tamutadden.”

340bodek zin Yesu nogo annek ne, “Iréng eherye buwe ci lotinnowe cuggok, azi
Tamutadden ne, ‘Kazi anna eegginnu niga tamutaddenet’?

35Aggayyu irong eeti imma uhu Waraga ci Tamutaddeno, aave zoz ci eherye ko
een dede udut. Awu Tamutadden ol wak elemtta zoz cinne ‘tamutaddenet’,
36imma anna, atahala Baba, kar kittona kikiyak looc. Nya zin ci aduwannu annu
ne odomi anna nonno zoze ci kazi ne, ‘Keeni anna Ngerrti Tamutaddeno’?

37Ma zin elemnyyu zoz cinanni ming iréng anna kogonni zoz ci aduwa Baba.

38Abarik ming kogonni zoz ci Baba, ming iréng atuyyu nunun, elemtta zin kaal
cik avula kogonni anna ko, kar abunna ming aggayyu ming kodowina anna ki
Baba ngatode.”

390rongit bodok nege kaggamit Yesu, inik zin enne lomuk utungek nogo looc.

40Imire zin Yesu uk etted ngin bali aggamek Joni nonno batitimo ke, more ci
Jordani, kar kabak nginati.

41lvittak zin ol cik meelek nonno, kar kizeto ne, “Ngen Joni kutugu kaal cik
avula, imma zoz ci aduwa enne obod ki eet cu een dede.”

42Kar zin ol cik meelek kutuwet zoz ci Yesu.

Jon 11

Daiz ci Lazaru

120mor da eeti ci een zara Lazaru, akku enne orge ci een zara Bethany, abak
ciko Mariya ki ngooni ci een Marta orge neci buk. Eeggin nege ngonoggi Lazaru.
Uvud baliye Mariya zoo cik Manyi Yesu maale ci ongooli laala, kar zin Kitivila
maal neci immane ciginnek.

3Baling ittontek ngonoggi Lazaru Yesu zoz izettek ne, “Manyi, omor goonu wa
zinino oroot.”

“Baling izik Yesu zoz neci, ize ne, “Iréng atin morizi neci een daiz. Anyike atin
morizi neci zar cik Tamutaddeno kubulte, kar ol kidingdinganit Ngerrti
Tamutaddeno morize necu.”

SIrez Yesu Lazaru ki ngonoggi Marta ki Mariya.

6Maije baling izik enne ming omor goniya ci een Lazaru nunun, erahek zin ngin
bali aave ke iinya ram.

’Ma bali vurrta, izek zin Yesu nuyak waginnek ke ne, “Kimirte koo looce ci een
Judeya.”

8]zettek nege nonno ne, “Demezoit, orongnyi wanai jor niko ol cik eeggin Yaud
kovocci biyene. Orongi abarik bodok inna mire bit nginati dee?”

90bodek zin Yesu nogo, izek ne, “Wuun wazini, ming owo eeti waz illoi gii ci
adiri.

10Abarik ming owo eeti baal, adir zin kaala cik meelek eci illoi tukulec ci ataran
looc.”

HBaling uduwa Yesu zoz necu, kar zin kuduwak nogo azi ne, “Adunge gotoneti
ci een Lazaru, kokko zin anna nginati kar kuk kitingka nonno.”

120boddek zin nuyaha ciginnek nonno, izettek ne, “Manyi, ming adunge enne,
ingazi atidic labak.”

130zoz Yesu abarik daiz ci eet ci een Lazaru, imma nuyaha ozoz ungnyak wak
gon ladun ko.

14Uduwak zin Yesu nogo zoz ci een dede, ize ne, “Adak Lazaru dede.

15Katalne zin zoze cunnong eci irong anna karumena ki nonno, kar atin abunna
ming atuyyu. Abarik koot zin iyoko rok nonno.”

16]zek zin eeti ci een Tomas een zara uggak ne Didymus, wa bodok een cuudenit
nuyak ugge ne, “Koot naga dook buk, icima kadai ki nonno.”

Aggam Yesu ngonoggi Lazaru azzin uluwana

17Baling uzuca Yesu ceez co Lazaru, amuda ele ci Lazaru abakttek ol ngilom
edeca iinya wec.

180jon da orogi ci een Bethany ki Jerusalem, okkoye mailnya rama.

9lvita da ol cik eeggin Yaud Jerusalema ovvo aggama ciko Marta ki Mariya
azzin uluwane ci gotoni cinneng bali adai ke.

20Baling izik Marta ming akku Yesu, uk urumek nonno gool, maije Mariya
irahek ceeza.

21]zek zin Marta Yesu ne, “Manyi, woye da ming avvu ngatu, iréng woye da
gotona adai.

22Maije zin anna kagga iyoko niko aanyi atidic Tamutadden gii ci ajjinni inna
ngatinne.”

23]zek zin Yesu nonno ne, “Ingazi atidic gotonnu daiza kurug bodok.”

240bodek zin Marta nonno, izek ne, “Kagga niko ming ingazi atin enne wazin
wa ingane ol dook daiza.”

25]zek Yesu nonno ne, “Annit ci kingane ol daiza kuruget. Ming atuya eeti annita,
ming adak nunun, aruge atin.

26Ming aruge eeti kar kutu zoz cinanni, iréng atin adai udut. Atuyyu zoz necu
dede?”

271zek Marta Yesu ne, “liny Manyi, kelemna anna eeni inna Kiristo wa bali
atahalai, Ngerrti Tamutaddeno wa bali azi ne akkunnak atin looc.”

28Baling edeca enne zoz ki Yesu, kar zin kuk kutu ngooni wa een zara Mariya,
uwe abanyca, kar zin kizek ne, “Aave demezoiti ngatu, ajjinin, orong kicinin.”

29Baling izik Mariya zoz necu, itinga jeena ataman kar zin kuk ngatinne.

30Ngen zin da Yesu Kkitto kuk orgato, ngen abarik da aave ngin bali arumeke
Marta nonno gool ke.

31Baling icinnet ol balik eeggin Yaud cik ovvo aggam nogo azzin uluwana ceeza
ke Mariya ming ingazi ataman, inonit nege izeto ne okko iyoko enne ngiloma
uluwa, unuwet zin Mariya vurrta.

32Baling uzuca Mariya ngin bali aave Yesu ke, kar zin edenya nonno, udduk looc
zone cik Yesu kar zin kize ne, “Manyi, ming woye da avvu ngatu, irong woye da
gotona adaij.”

33Baling icin Yesu nonno ming alu, kar bodok ol balik eeggin Yaud orkora ki
nonno ke bodok ming alu, uuc nonno zinin oroot.

34]jjin zin Yesu nogo izek ne, “Abahekku da Lazaru inin?” Izettek zin nege nonno
ne, “ljja kar cin ngilom neci, Manyi.”
35Utulu zin Yesu.
36]zeto zin ol nek eeggin Yaud ko ne, “Icinnet, irez Yesu Lazaru oroot!”
37Abarik uggak ngatinneng azi ne, “Irong weda eeti ci oo ol ebere kicinte ko,
abiliz daiz ci aruk Lazaru ko nya?”

Ingane Yesu Lazaru daiza

38Uuc zin bodok Yesu zinin oroot kar zin kuk ngiloma, aritanek da ol ngilom
neci bee utug kubung.

391zek zin Yesu nogo ne, “Ipiktta bee neci ngiloma utuga ko.” Ize zin Marta
ngooni Lazaru ne, “Manyi, edeca ele ci Lazaru iinya wec ngiloma, uumu iyoko
gerzet.”

40]ze zin Yesu ne, “Ngen baliye kuduwain, ming atu zoz cinanni, acinni atin doiz
ci Tamutaddeno?”

“1]piktta zin ol bee neci ngiloma utuga ke, icin zin Yesu tamu-keng, kar zin kize
ne, “Baba kaanyi zany, iziyu inna zoz cinanni.

42Kagga gon niko ming aziknan, kaduwa zin zoz necu kar kiziyet ol cik abile
ngatu ko, kar kelemtta ming een innet ci ittonanan.”

43Baling uduwa Yesu zoz necu, utu zin daizoit muluwe ci abule, ize ne, “Lazaru,
iyowa reenun!”

#4]yowa zin eeti neci bali adak ke reenun, aluce azzina ciginnek ki zoo ki ngum
ruumanine cik voorik. Izek zin Yesu nogo ne, “Aarta ruumani nek daizak ko kar
zin aanycik nonno kuk.”

Adayya ol Yesu orongit kuruwet kadak
(Mateyo 26:1-5; Marko 14:1-2; Luka 22:1-2)

ko kaal cik ogon Yesu, utuwet zin nonno.

46 Abarik ol uggak ngatinneng oot ngati ol wak een Varacis, udukttak kaal balik
ogon Yesu ke.

#7Utuya zin alaata cik olli wawaco ki Varacis zuwe roni ci lokiko. Kar kizeto ne,
“Kutuguz nya? Utugu eeti necu kaal cik avula meelek giir.

48Ming kanyik nonno kutugu kaal cik avula niko, ovvo atin ol dook atu nonno,
kar zin atin bodok gaala cik Romi kivita kegerezanit ngintik alile ko ki looc
cinna.”

490zoz zin alaani ci addikire wawaco, een zara Kaipas, ize ne, “Iréng niga
aggayyu gii imma udut.

>0Ir6ong aggayyu abunna ming adai eeti code tok ngati ol dook, ngati weete
adakne olli looc cinna dook.”

>lIrong baliye enne aduwa zoz neci zinine cinne do, eci enne een alaan ci
addikire wawaco, aanyik Tamutadden nonno kuduwa zoz ci okko Yesu adakne
kar atin zuwe ci Yaudo kuruget.

52[rong een zuwe ci Yaudo do, abarik ki dooli cik Tamutaddeno azanonnik
looccok dook, kar kanyahak nogo ngintode kize orog code.

53Akane zin wazin neci ele, adayya zin Yaudi Yesu orong kuruwet kadak.

>4[rong zin Yesu ngen owo kicinnet olli Yaudo dook. Ulug abarik uk looce ci
ojono ki balal, orge ci een Ephraim, kar zin kavvuto nginati ki nuyak waginnek.

55Baling ize ojon liten wa Vardanginto Yaudo, oot ol cik meelek orogjowe rok
Jerusalem ovvo aburuc eletti ming ngen kwoor neci kitta.

560rongit olli Yaudo Yesu, baling ovvo abile reena Ceeze wa Tamutaddeno,
ijjinto nege do, izeto ne, “Inonnu niga akku dim atidic eeti wagon ko kwoor necu
dede?”

57Arakttek da abarik alaata cik olli wawaco ki Varacis zoz looc, ci azi ne, ming
icin eeti imma Yesu, anyik kuduwak nogo kar kecebe.

Jon 12

Uk Yesu orge ci een Bethany
(Mateyo 26:6-13; Marko 14:3-9)
1Baling edeccai iinya cik een torkonom, ming ngen ol cik Yaudo kadait liten wa
Vardanginto, uzuca zin Yesu orog ci een Bethany ceeze ci abahe Lazaru, orog
bali ingane Yesu nonno daiza ke.

2Utukurttek zin da ciko Marta Yesu dainet wa baalino, orong kaanycik nonno
zany, kar zin kaanycik nogo, aave da Lazaru to adakce ki Yesu ngatode.

3ldima zin Mariya maal ci ongooli laala oroot, adimanai keete ci azi zar ne Nard.
Uuta orobiyai cik meelek, uvudek zin zoo cik Yesu, kar zin bodok kuvucvucan
imane ciginnek, otongol ceez dook maal neci.

4Utubur Judasi Iskariyot nong oroot, een enne nuyaiti ci Yesu, okko atin enne
adawa nonno vurrta.

SIze zin ne, “Irong woye ette utennu maal necu, kar aanycik orobiya ol cik
amati? Adak maali necu orobiya obet iiyo (300) cik eeggin ziik.”

6Aduwa Judasi zoz necu gaganiko, irong enne edeconik ol wak amati, eci een
enne ogoryait, nonno ci aggam obon ci orobiyau, kar gon keelai ele.

’Abarik Yesu annek nonno ne, “Tung ngaa necu, anyik nonno kuzute maal necu
rok iiten ci kokko anna kadakne.

8Anyakku atin gon odohize ol wak amati orgene cunnong, abarik zin iréng atin
anna kaave orgene cunnong odohize.”

9Baling iziyyet koole ci appwe Yaudo Yesu ming aave orge ci een Bethany, oot
zin nginati, irong nege ovvo nginati zoze ci Yesu do, abarik ovvo acin Lazaru
bali ingane Yesu nonno daiza ke.

100rongit zin alaata cik olli wawaco ko kuruwet Lazaru buk,

Heci olli Yaudo cik meelek ovvo ngati Yesu bak atu nonno zoze ci Lazaru bali
ingane enne daiza ke.
Uk Yesu Jerusalema
(Mateyo 21:1-11; Marko 11:1-11; Luka 19:28-40)
I2Imma ngerretin ci reng, iziyyet koole bali appwe ovvo adak kwoor ke zoz ci
okkoye Yesu Jerusalema.

13[dimtta zin nege etelle, kar kurumttek Yesu gool, kar zin kegerenyit ngati
atalnine, izeto ne, “Kinnatit Tamutadden!” “Umuyuk Tamutadden eet ci akku
zare cik Manyi.” “Umuyuk Tamutadden Alaan wa Israilo!”

14Umuda Yesu zigir, kar zin kotod ki bali ming eherye Warage ci Tamutaddeno
ke, azi ne,

15“Ma ongoolinnu ol cik Zioni, icinnet alaan cunnong ming akku aave moolte ci
zigiro.”

16Arrak oowa iréng nuyaha cik Yesu agga zoz necu. Ovvo agga vurrta baling
idingdingannit ol Yesu, kar zin nege kaadda zoz ci eherye obod ki Yesu,
utuguzzek zin ol neke nonno kaal balik eherye ke dook.

17Udukttak zin koole balik acin iiten bali ingane Yesu Lazaru daiza ngiloma ke
kaviyak neke.

18Z0z zin ci ovvo koole acin nonno eci enne utugu baliye gii ci avula.

190tomomit zin ol wak een Varacis nege do, anno ne, “Icinnet di, iréng eeti necu
eelannet gii imma. Edenyca ming annu ol cik lootu dook nonno!”

Aduwa Yesu zoz ci obod ki daiz cinne
20Anyak da olle nek ovvo adingdingan Tamutadden kwoora Jerusalema ko ol
cik eeggin Girik.
211vittak zin Vilip, eet ci akku orge ci een zara Betsaida looce ci Galili, kar zin
kijjinnet nonno, kizettek ne, “Nger, korongnya kicinnta Yesu.”
22Uk zin Vilipi uduwak Andereya, kar zin nege dook koot kuduktak Yesu.
230bodek zin Yesu nogo, izek ne, “Ikiya ii ci okko Ngerrti Eeto adingdingane.
24Kaduwakkung zoz ci een dede, irédng labitot aave udut ming iréng iinak looc

kumunye, orong kumunye arrak. Ming okko iinak looc umunye kar kitilizza,
anyaha inyomo cik meelek.

Z5Imma eeti ci irez ruget cinne okoloz atin, maije eeti ci aarnek ruget cinne loota
ngatu, aruge atin udut.

26Ming een eet ci alinglingngonikan, anyik kunuwan, ming een nginti kaave,
aave atin enne buk. Ming alinglingngonika eeti annita, irez atin Baba nonno
bl_lk."

2’Emena Yesu zoza dee, kar bodok kize ne, “Ilyoko uuc annit zinin oroot, kar
ucca anna Kkize ne? ‘Baba eelawa annit ii cu’? Azze zin to, eci ladun anna kakkuni
Z0oZe Cl 1l necu.

28Baba, dingdingan zar cigunnek!”

Ikiya zin mului tamu-kenga azi ne, “Kidingdinganna anna zar neke, kar atin
bodok kidingdingan dee.”

29]ziyyet ol wak abile nginati ke muluk neci, azi uggak ne borowoc ci ajuli. Ovvo
ol uggak azi ne anjilo ci Tamutaddeno ci ozozike nonno.

30]zek Yesu nogo ne, “Akku mului necu kar kikiya keelaung igeta, iréng
akkunnaka annita.

31lyoko ize ii ci ettedine lokiko ci olli lootu, kar atin loryenti ci abal looc cu ko
kottowe.

32Maije anna ming kodonge loota ngatu kuwa tamu-kenga, kanyahak atin ol
dook ele cinanni.”

33Aduwa Yesu zoz necu kar kiyelek ol daiz ci atin okko enne adakne.

340boddek zin koole nonno, izettek ne, “Kizikta baliye lotinnowe azi ne okko
atin Kiristo aruge udut. Azi zin bodok inna ne ‘Okko atin Ngerrti Eeto odongnye
kuk tamu-kenga ku’? Ma dim ngene ci een ‘Ngerrti Eeto’?”

35]zek zin Yesu nogo ne, “Okko atin tukuleci arrak abakku ki iget ngintidici.
Owoyyu, imma ngatu tukuleci aave goole cunnong, kar muhuriteni irong aave
goole cunnong, eci eeti ci owo muhuritena iréng agga gool ci okkoye enne.

36Aartik zinzetti tukulec ming ngen aavtiyyu buk ko, abunna ming eegginnu
dooli cik tukulecak.” Baling edeca Yesu zoz, utungek nogo looc, kar zin kuk
kulugunye.

Emena olli Yaudo irong atuwe

37Baling utugu Yesu kaal cik avula nunun Kkicinnet olli Yaudo niko, iréng nege
atuwe dee.

38Kar atin zoz bali uduwa aritoiti ci zoz ci Tamutaddeno een zara Isaya ko kakat
moolet, azi zoz neci ne, “Manyi, ngene ci atu kaviyak ciggac?

Iyelek Manyi ngene komiz cinne?”
39Imma zin zoze necu, iréng zin nege atuwe ki ming uduwa Isaya ke, azi ne:

40“Utuz Tamutadden ebere ciggek, kar bodok Kkidit zinzetti ciggek, irong nege
ngen acine icima iizo zoz neci zinzetti ciggek, irong bodok obodak Tamutadden
kar woye atin anna kangaru nogo.”

#1Uduwa aritoiti ci een Isaya zoz necu, eci enne icin Yesu ming abule zara, kar
zin kozoz zoz ci obod ki nonno ko.

42Imma iitene neci eliya anyak loddikire cik Yaudo elemtta Yesu. Abarik nege
ongoole eci ol cik een Varacis, iréng zin abung ming atu nege Yesu kiziyet ol cik
een Varacis, gerza ming ottok nogo Ceeze wa Lawinto.

430rong nege rezinet ci ol cik diirik oroot, irong orong rezinet ci Tamutaddeno.

“4Egereny zin Yesu muluwe ci oroi, azi ne, “Ming elemnana eeti annita, iréng
zin enne elemnana annit do, abarik elemna enne buk eet wa ittonana annita.

45Ming acinna eeti annita, acin enne eet wa ittonana annita buk.

46Kakkunak anna looc Kize tukulec ci lootu, kar eeti ci atuya annita ir6ng atin
owo ngati muhuri.

47“Imma eeti ci izik zoz cinanni, kar iréng enne azunne, iréng anna kettedi
lokiko cinne. Irong anna kakkuni looc kikiya ketted lokiko cinneng, abarik
kakkuni kikiya keela ol loota ngatu.

“8Imma eeti ci irong elemna annit kar kutubur zoz cinanni, etted atin zoz neci
abure enne ke lokiko cinne ming kokko anna Yesu obodak looc iitene ci uturoi
looci.

49Een zin zoz necu dede, eci irong anna kozozi oowe cinanni do, abarik Baba wa
ittonana ci ilotika zoz ci kaduwa ko ki gool ci kaduwane.

50Kagga niko okkoye tilowinet cinne ol baize ci aave udut. Een zoz ci kaduwa
ko, een zoz ci aanya Baba kuduwa.”

Jon 13
Utuny Yesu zoo cik nuyak waginnek

1Ma baling ize ojon liteni wa Vardanginto, agga Yesu niko ming ikiya ii ci okko
enne okko tamu-kenga ngati Baatinne. Irez enne odohize ol waginnek loota ko,
iyelek zin enne nogo rezinet cinne oroot.

2Baling anyaktta ol dainet cik adak ol yomona, itto da loryenti zinin ci Judas
Iskariyot wa een ngerrti Simone ci atin okko adawa Yesu.

3Agga Yesu niko ming aarik Baatinne kaal dook azzin ciginnek, agga bodok akku
enne baliye ngati Tamutaddeno, kar bodok kimire kuk ngati Tamutaddeno.
“[tinga zin enne jeena ngati adaine, kar zin kaara ruum wa atadizek gooni eliye
cinne ko, kar zin kulucek ruum wa kavucvucane maam eliya ko arut.

5Bali vurrta, uddutek zin enne maam ugge illac kar zin kutuny nuyak waginnek

200, kar zin kuvucvucan maam zoone ciggek kodoit ruume wanai alucek enne
barak ke.

6Uk zin ngati Simone Peturuy, ijjin zin nonno, annek ne, “Manyi, okko inna uunyi
z00 cigannik buk?”

’Obodek zin Yesu nonno, izek ne, “Iréng zoz necu iizo oo cunne, okko atin inna
agga vurrta.”

80bodek bodok Peturu nonno, annek ne, “Azze to, iréng inna uunyi zoo cigannik
udut.”

Obodek zin Yesu nonno izek ne, “Ming ir6ng anna kuunyi zoo cigunnek, irong
inna eeni demezeyait cinanni.”

9Abariz zin bodok Simone Peturuy, ize ne, “Manyi, ma zin uunyi zoo cigannik do,
tuny oo ki azzin buk.”

10]zek zin Yesu nonno ne, “Ming arane eeti ubunna nonno ele, orong kutunyce

ci irong ele cinne azize.”

11 Aduwa Yesu zoz necu niko ko marrit enne agga eet ci okko atin adawa nonno
kuruwe kadak.

12Baling edeca enne tunyenet nogo zoo, itimek ruum kar zin kimire kuk kavvu
ngin wanai ninne ke. [jjin zin nogo, izek ne “Aggayyu ungec ci gii ci kogonikkung
kQ?"
13Kar zin bodok kize ne, “Awuyyang annekkang ne ‘Demezoit’ ki ‘Manyi,’
ilemnyyu ming awuyyang niko ko.
14]cinnet, keeni Demezoit ki Manyi cunnong kutunya zoo cuggok, abunna ming
uunyyu zoo cik gonogginnu ki bali anna ke.
15Kiyeleung zin anna iget gool ci ogonnu kaal, abunna ming ogonnu ki bali anna
ke.
16Kaduwakkung zoz wa een dede, illoi ducait ci addikire ngati eet wa
alinglingngonik enne, irong bodok eeti wa een toniat ommog eet wa itton
nonno.
17lyoko aggayyu zoz necu ko, atalninnu atin niga oroot, amuyukkung atin
Tamutadden ming utuguzzu zoz necu.”

Uduwa Yesu eet ci atin okko adawa nonno
18]zek zin Yesu nogo ne, “Iréng zoz necu akati iget dook, kagga ol balik katahala
ke. Ogone zin zoz necu kar zoz bali eherye Warage ci Tamutaddeno ke kakat
moolet, azi ne, ‘Adawana eeti ci kozola dainet buk.’
19“Kaduwakkung zoz necu iyoko ming ngen Kitta; ming okko iina abunna ming
elemnannu annit dede icu.
20Kaduwakkung zoz ci een dede, ming elem eeti eet ci kittonna anna, elemnya
annita, ming elemnya eeti imma annita, elemi enne buk eet bali ittonana annita
kg.ﬂ

Aduwa Yesu zoz ci okko akati nonno
(Mateyo 26:20-25; Marko 14:17-21; Luka 22:21-23)

21Baling uduwa Yesu zoz necu, icirit nonno zinin oroot kar zin kibborak nogo
zoz neci, izek ne, “Kaduwakkung zoz wa een dede, okko atidic eeti imma
ngatinnong adawana annita.”

22Egelemit zin nuyaha ciginnek eletti, irong agga ngene ucca ngatinneng ci
arruk enne ko.

23Aave da nuyaiti code wagon irez Yesu oroot ko ojonun ki nonno.

24Juv Simone Peturu nuyait neci aave ngati okko ki Yesu ke, kar zin kizek ne,
“Jin da Yesu arruk enne ngene?”

25Utuhuwe zin demezyaiti neci kar Kijjin Yesu, annek ne, “Manyi, ngene ci atin
okko adawanin?”

260bodek zin Yesu nogo, izek ne, “Een eeti neci eet ci okko atidic anna kanyike
ahat ci kudutaneya balang.” Baling udutanek enne ahat neci, kar zin kanyik
Judas Iskariyot wa een ngerrti Simone.

27Baling aggama Judasi dhat ngati Yesu, itto zin Sitani nonno. Izek zin Yesu
nonno ne, “Tugu zoz ci okko inna ogoni ko ataman.”

28]1loi eet imma olle nek adakce ki Yesu ci agga nya ming aduwak enne Judas
Z0Z necu ko.

amati.

30Baling aggama Judasi d4hat ngati Yesu, uk zin reena, imma da looci ize baalin.
Uduwa Yesu zoz ci okko atin Peturu amikzene nonno

31Baling uk Judasi reena, ize zin Yesu ne, “Ubulte zara cik Ngerrti Eeto, kar zin

bodok dingdingoni ci Tamutaddeno kiyelai ngatinne.

32Ming iyelai dingdingoni ci Tamutaddeno ngatinanni, okko atin Tamutadden

iyela dingdingon ci Ngerinne eliye cinne ecode niko.”

33Emena Yesu zoza dee kar kizek nogo ne, “Dooli, kaave arrak anna ki iget
doyoit. Orongnyang atin, ki bali ming kaduwak olli Yaudo ke, kaduwakkung iget
buk: ‘Iréng niga azucannu nginti kokkoye anna.”
34Kar bodok Yesu kize ne, “Kaanyung iyoko tilowinet ci een jor ci azi ne, irezto
eletti niga dook, ki baling kirezzung anna iget ke.
35Ming irezonnu niga dook eletti, ovvo atin ol agga ming eegginnu niga nuyak
cigannik.”
Uduwa Peturu zoz cinne

(Mateyo 26:31-35; Marko 14:27-31; Luka 22:31-34)
36]jjin zin Simone Peturu nonno, izek ne, “Manyi, okko dim inna nga?”
Obodek zin Yesu nonno, izek ne, “Iréng atin inna anuwanna annit rok nginti
kokkoye ko iyoko niko, okko atin inna akkunnj vurrta.”
37Tjjin zin bodok Peturu Yesu dee, “Manyi, nya ming iréng kanuyi iyoko niko?
Kadai atin zoze cunne.”
380bodek zin Yesu nonno, “Adai woye atin inna dede zoze cinanni? Kaduwaki
z0z ci een dede, ming ajjinni atin ol inneta zoz cinanni amikzena atin inna annit
lak iiyo ming ngen tuulici korok!”

Jon 14

Aduwak Yesu nuyak waginnek kerec Vongiz ci Alile
l1zek Yesu demezyak waginnek ne, “Ma anyikku zinzetti cuggok kuucet, abarik
aartik zinzetti Tamutadden, kar bodok aartik zinzetti annita.
2Anyak orge ci Baba ceezi cik meelek, woye da ming kizzec ceezi neke to,
kuduwakkung woye da. Kokko anna kadimanekkung nginti aavtiyyu.

3Ming kuwa kidimanneung looc, koboda atin abunna ming kokko kokkoyyung
buk, kar niga buk abait ngati kabahe anna.

*Aggayyu rit niga gool ci kokkoye anna.”

Een Yesu gool ci kovvoye naga ngati Baatinne
SAnnek Tomasi Yesu ne, “Manyi iréng kaggayya nginti okkoye inna ko,
kaggayya woye gool ku?”
60Obodek zin Yesu nonno, izek ne, “Keeni anna eliya gool, kar bodok kize zoz wa
een dede, kar bodok kize ruget. Irong eeti imma akkunnak Baba ming iréng iyok
ngatinanni.

’Ming aggayyang, aggayyu Baba buk. Akane iyoko niko kuk, aggayyu nonno kar
bodok icinntu nonno buk.”

8]zek zin Vilipi nonno ne, “Manyi, yelekket Beetinna kicinnta kar kubunna
niko.”

90bodek Yesu nonno, annek ne, “Vilip, kabak ngatode erkinya cik meelek, irong
inna aggayan? Ming icinna eeti imma annita, ogon niko icin enne Baba buk.” Kar
bodok kize ne, “Nya ci azi inna ne, ‘Yelekket Baba ko’?

10Vilip ir6ng inna elemna atu zoz ci azi ne kaave anna ngati Baba, okko Baba
aave ngatinanni? Okko zoz ci kaduwaki ko iréng ci kocoma anna, akku doize ci
Baba ci abak ngatinanni ko ci ogon linglingon cinne.

HUtuyyang annit ming kannekkung ne kodowina anna ki Baba; icima utuwet
kaal nek avula kogonni anna ko.

12Kaduwakkung zoz wa een dede, ming atuya eeti imma annita, ogon atin enne
buk kaal cik kogonni anna ko. Ogon atin enne kaal cik addikire kommog neko,
marrit anna kokko ngati Baba.

13Kaanyung atin kaal cik ajjinnu niga zare cigannik, kar anna Ngerinne kanyik
zar cik Baba kubulte.
14Ming ajjinnu gii imma zare cigannik, kaanyung anna.”

Uduwa Yesu wet ci akkunne Vongizi ci Alile

15]zek zin bodok Yesu nogo ne, “Ming irezang niga annit, elemnyyu zoz ci
kaduwa anna.

16Kajjinni atin anna Baba kar kaanyung Demezoit kar kavvu ki iget udut.

17Een zin neci Vongiz wa een dede. Iréng zin ol cik lootu elemi nonno eci nege
irong acin icima agga nonno. Aggayyu zin abarik niga nonno marrit ming
abakku buk, kar zin atin kavvu zinzettinne cuggok.”

18Emena Yesu zoza dee, kar kizek nogo ne, “Ir6ng atin kungnekkung do kar izet
boyyok, kokko atin kobodakkung.

19Iréng atin ol cik lootu acinna annit arrak doyoit, acinnang abarik atin niga do.
Marrit ming kuruga bodok anna, arugnu atin niga buk.

20Aggayyu atin niga wazin neci ming kodowina anna ki Baba, kar zin bodok niga
odoye ki annita.

2IMing aggam eeti zoz cinanni, kar zin bodok kuzute lotinnok neke, ireza eeti
neci annita. Irez atin Baba eet neci ireza annit ke, kar zin bodok anna kirez
nonno kar zin kiyelek ele kaggawan.”

22]ze zin bodok Judasi ne, amire zin irdng een Judas Iskariyot bali utene Yesu
ke, “Manyi, nya inna ming orongi yelekket agit do ele irong orongi yelek ol cik
lootu ko?”

230bodek Yesu nogo annek ne, “Ming ireza eeti imma annita, elemi woye enne
demzinet cinanni. Okko atin Baba irez nonno, kar zin naga kivitaha nonno, kar
koot kidimanta ceez wannang, kar kabakta ki eet neci.

24Ming iréng eeti imma elemnya annita, iréng irez demzinet cinanni. Imma zoz
ci aziknnu ko, iréng een zoz cinanni, een zoz necu ci Baba wa ittonana annita.

25“Kaduwakkung zin zozzok neko ngati ngen karumzene anna Ki igeta ko.

260kko abarik atin Demezoiti wa een Vongiz ci Alile, wa atin ittona Baba zare
cigannik, edemezung kaal dook kar zin kinonaung kaal balik kuduwaung anna
ke.

27Kungnekkung zin iyoko gano wananni kar avvute labak. Iréng zin kaanyung
gano goole wagon anyike olli lootu ol ko, ma anyikku zinzetti kuucet kar zin
otongooltte looc.

28“Izekttang wanai ming kannekkung ne ‘Kokko anna izong kar zin kuk
kobodaung.” Ming irezang niga annit aggayyu niko ming kokko ngati Baba,
marrit Baba ming addikire ngatinanni.

29Kaduwakkung zin kaal neko iyoko ming ngen kaggame, ming kaggame, ovvo
atin atuyyang.

30Iréng ngen kozozi uumuc, ikiya ngerrti loryento wa een alaan ci lootu. Iréong
anyak komiz ci ommogja annita,

3labunna zin ming agga ol cik loota ko ming kirezi anna Baba, kar bodok kutugu
kaal wak ilotika Baba kutugu. “Ivita iyoko niko, kotozzo zin naga.

Jon 15
Ogon Yesu ki keet ci anyak alawo

1“Kogonni anna ki keet wa een dede, kar Baba kize manyi keet.

2Aizek enne alawo wak iréng aari oyau tu, imma alawo wak aari, avil kar
kibbireto jurrum.

3Ubunntau zin niga zoze bali kuduwaung anna ke.

4Kavvut ki annit ngatode kodoye kiwagon keet ki alawo. Irong woye alawoci
abbirna oyau enne do ming ir6ng arumze ki keet ele kodowe. I[rdng woye niga
do ogonnu gii imma ming ir6ng karumze ki annita.

>“Keeni anna keet, eegginnu niga alawo. Ming karumena anna ki eet kodoyewa,
abbirna eeti neci oyau cik meelek jurrum. Azze woye gii ci ogonnu niga do to
ming iréng karumze kodoye.

6Ming iréng eeti imma arumonika annit, ogon enne ki alawoci ci ujukozik tu kar

’Ming karume kodoye kar zin niga uzutte zoz cinanni, ijjinnet gii ci ette
orongnyu niga kar Tamutadden kaanyung.

8Abunna ming ogonnu ki alawo cik abbirna oyau cik meelek, kar izet nuyak
cigannik, kar zara cik Baba kidingdingante.

9“Ki iyoko ming ireza Baba annit ko, kirezzung anna iget buk, iraktek zin rezinte
cinanni.

10Ming azunnu niga lotinnok cigannik, odokta niga buk rezinte cinanni, ki iyoko
ming kazunne anna lotinnok wak Baba kar zin kodowa rezinte wainne ko.

HKuduwaung rit baliye anna iget zoz cu kar talninet cinanni kavvu ngatinnong,
kar talninet cinnong kiddikir.

1270z zin cinanni kilotung icu: Irezto eletti ki baling kirezzung anna iget ke.
13]1loi rezinet ci ommog wa adakne eeti imma ngati gonogginnu.

14Ming ogonnu lotinnok cik kaduwakkung anna ko, izetu niga gonogga dede.

15[rong bodok anna kawuyyung izet duccak, eci ducaiti irong agga linglingon ci
ogon ddikiryoiti cinne. Kawuyyung abarik anna iget izet gonogga, eci
kedemezung kaal dook wak kedemeza anna ngati Baba.

16Iréng zin een iget cik ahalanang annita, annit abarik ci kahalannung igeta kar
zin kaanyung linglingon ci ovvo abbirnu kiwagon oyau cik ovvo abak udut. Kar
zin Baba kaanyung kaal cik woye ajjinnu niga zare cigannik.

17Kilotikkung zin iyoko zoz ci kannekkung ne, irezto eletti.
Amarine ol cik lootu nuyak
18“Ming amarinnung ol cik lootu, aggac niga ming amarinna nege annita oowa.

19Ming eegginnu niga ol cik lootuy, irezung ol cik lootu kiwagon ming irez ol
waggek lootu ogon kaal cik gerzek. I[rong niga eegginnu olli lootu, katahalaung
zin anna iget kar utuguz kaal cik ogon ol cik Tamutaddeno ir6ng bodok ngen
ogonnu kaal cik gerzek ogon ol wak lootu. Zoz zin ci amarinnung ol cik lootu ko
nenen necu.

20Aadda zoz bali kuduwaung ke. Illoi ducait ci addikire ngati ddikiryoit
cinne. Ming agidda nege annit, agiddung atin nege iget buk. Ming ongoole nege
demzinet cinanni, ongoole atin nege demzinet cunnong buk.

210gonekkung atin iget kaal cik gerzek eci atuyyu niga zar cigannik, iréng
bodok nege agga eet wa ittonana annita.

22Woye da ming ir6ng anna kakkuni kikiya kuduwak nogo bacinnok ciggek
munyenu, irdng woye da nege agga ming anyak munyen. Iréng zin ngen alit
bacinnok ciggek munyenu.

23Ming amarinna eeti annit, amarine eeti neci Baba buk.

24Ming ngen anna kutugu kaal wak avula ngen eeti imma kutugu ke orgene
cinneng, irong woye da nege agga ming anyak nege munyen. Maije iyoko icinnet
kaal cik avula, kar abarik amartoya annit ki Baba buk.

250gone zoz necu kar zoz bali eherye lotinnowe ke kakat moolet: ‘Amartoya
nege annit gaganiko.’

26“Ming ikiya Demezoiti wa atin kittonakkung ngati Baba, een enne Vongiz wa
een dede. [yowa enne ngati Baba okko ibbacikung zoz ci obod ki annita.

27Ibbacit niga buk zoz cinanni eci karumzene naga nginti bali meer kakkune
kg.ﬂ

Jon 16

1Kar zin Yesu kizek nogo ne, “Kuduwaung baliye anna iget nongitton neko gerza
ming atikku tu.

20vvo atin ol ottokung Ceeze wa Lawinto. Ikiya ii dede ci okko gon eeti ci
arukkung adaito ngati inone azi ne kalinglingonik Tamutadden.

30gonekkung atin kaal neko eci nege irong agga Baba, irong aggaya annit buk.
4*Kaduwakkung zoz cu eci ming ikiya iiteni neci, ovvo atin aadannu zoz bali

kuduwakkung ke. Iréng arrak baliye kaduwakkung zoz cu oowa marrit baliye
ming ngen kaavtte buk.”

Linglingon ci Vongiz ci Alile
>“Iyoko kokko anna ngati eet bali ittonana annit Ke, illoi zin rok eet imma
ngatinnong ci ajjinna annita, ‘Okko inna nga?’
60mozinnu iyoko niga marrit anna ming kuduwaung nongitton neko.

’Kaduwakkung zin zoz wa een dede, abunna abarik ming kokko anna kar niga
ubunntta. Kokko abarik anna kar kuk kittonakkung Demezoit kar Kitirizzung.

8Ming uk ikiya Demezoiti neci, okko atin ovoca ol wak lootu ogon munyen, okko
atin aduwa gool ci abunna orong Tamutadden ol kabakte ki tedinet lokiko cik
olli lootu.

lyoko zin iyelek atin Demezoiti nogo utuguzzo nege munyen marrit ming iréng
atuyyang;

10jyelek atin Demezoiti nogo bunnat ci Tamutaddeno akku goole ci kokkoye
anna ngati Baba kar zin bodok atin iréng ngen acinnang udut.

Hlyelek atin Demezoiti nogo zoz ci lokiko ci etteddek Tamutadden alaan ci
kuulou wa looc cu.

12“Kanyai demzinet cik meelek korongi kuduwaung, abarik bong woye iréng
ngen azunnu dook.

13Ming ikiya Demezoiti ci een Vongiz wa een dede, okko atin iyelekkung
demzinet wak eeggin dede. Irong atin zoz ci okko enne aduwa ko een zoz cinne,
aduwakkung atin zoz ci izik enne, kar zin atin kuduwaung gii ci atin okko akku.
140kko atin adingdingan zar cigannik ngati aduwakkung kaal wak kedemezi
anna aggac.

15Kodowina anna ki Baba, kaala neke kodowina naga ke dook cigannik. Zoz zin
ci kannekkung ne okko atin Demezoiti adima gii ci een cinanni aanyung aggac
ko nenen.

16“Kar zin arrak doyoit iréng atin niga ngen acinnang, kar zin arrak doyoit

bodok acinnang atin niga annita.”

Zoz ci Tamutaddeno Tennette “

Wicliffe

© 2019 Wycliffe Bible Translators, Inc.



253

Utuhuwe uluwa ci nuyau kize talli

170vvo nuyaha cik Yesu uggak ajjinno nege do azi ne, “Nya ming azi Yesu ne
irong atin arrak acinnang nginti dici, kar bodok nginti dici icintang, ‘Eci zin anna
kokko ngati Baba’?”

18Ngen demezyaha ajjinno dee, azi ne, “Ungec ci zoz cinne ko, azi dim ne nya,
ming azi ne, ‘Acinnang atin niga annit nginti dici ko?’ Ma ir6ng naga kagga ungec
ci zoz neci 0zoz enne ke.”

190roota Yesu zoz neci ming orong nege kijjinnet nonno ungec ci zoz neci, kar
zin Yesu kizek nogo ne, “Ajjinnu niga eletti cuggok zoze ci kazi ne, acinnang atin
niga annit ngati dici, kar bodok, ‘Nginti dici atin kurumte anna ki igeta’?

20Kuduwaung anna iget zoz ci een dede, aluyyu atin niga kar bodok atalit, imma
olli lootu atalne. Abalaccu atin niga oroot, abarik atin balaci cunnong ukce kize
talninet.

21“Ming ukca ngaa dolec anyak uucez oroot, eci utubte nonno iinya ciginnek
tuyanto, abarik ming okko dolec iyowa, erehek nonno ucezi abarik atalo enne
eci itiryai dolec.

220gon zin atin bodok ngatinnong ki iyoko: Iyoko zin ize ii cunnong ci omozinnu
icu, kacinnung zin atin anna iget bodok kar bodok ataltto, illoi zin eet imma ci
okko okkoye talinet cunnong to.

23“Kuduwaung anna iget zoz ci een dede, iitene neci azze eeti imma ci ajjinna
annit gii imma to. Aanyung atin Baba iget gii imma ci ajjinnu niga zare cigannik.

24Imma rok iyoko ngen niga ijjinnet gii imma zare cigannik. [jjinnet kar atin niga
umudda, kar bodok atin talninet cunnong kelezzo.

25“Kuduwaung anna igeta baliye kaal neko ngaridete, kalugunyi ungetti cik
z0zzok neko ko. Abarik zin atin akku iitenj ci irong anna ngen kozozi ngaridete
icima kalugunyi ungetti cik zozzok neke, abarik atin kaduwakkung iget zoz ci
Baba goole ci voori.

26Ming ikiya iiteni neci, ajjinnu atin niga Baba kaal cik meelek zare cigannik.
Irong anna kazi ne, kajjinni atin anna Baba ngatinnong.

27Irezung Baba enne eliya igeta, eci irezttang niga annita, kar zin bodok
elemttang annita, eci anna kakkuni ngati Tamutaddeno.

28Kakkuni anna ngati Baba kakkunak looc, abarik zin iyoko kutungeya looc
kimire kuwa ngati Baba.”

290vvo zin nuyaha cik Yesu annek nonno ne, “Iyoko, ir6ng inna ngen ozozi
ngaridete ki baliye. Abarik 0zozi zoz kubunna, ilemi zin zozzok ungetti jurrum
kubunnta kizikta naga buk.

30Kaggayya iyoko ming agga inna kaal dook kar bodok iréng kanyak jinenet
imma ci kajjinni inneta. Aanyyet zoz necu agita kelemtta dede ming akkunni
inna ngati Tamutaddeno.”

310bodek Yesu nogo annek ne, “Ovvo niga elemnyang bali vurrta.
32Abarik akku ii, ikiya dede, utube, ovvo atin niga azaninnu, ngen ngene ceeze

cinne. Ungnekkang atin annit do. Iréng zin anna kaave do, eci anna karumena
ki Baba buk.”

33“Kuduwaung anna iget kaal neko, kar anyait gano ngatinanni. Anyakku atin
nongitton looce cu. Abarik inimet zin, kommoga anna nongitton cik lootu.”

Jon 17
Alaye Yesu
1Baling uduwa Yesu zoz necu, icin tamu-keng kar kalawo, ize ne: “Baba, ikiya

iiteni wa ovvo ol ododoya annit talakeca, kar kubulte zara cik Ngerunne kar zin
bodok Ngerunne kanyik zar cigunnek kubulte.

2Aanya baliye inna annit komiz ci kar kaggame ol dook, kar zin bodok kanyik
anna ol neke ruget wa aave udut bali aanya inna ke.

3Aggayi atin nege innet rugete wa aave udut, ize Tamutadden wa een dede kar
zin bodok kaggayya annit Yesu Kiristo wa bali ittonai ke nenen necu.
#Kanyiya zar cigunnek kubulte loota ngati kedecai linglingon bali aanya inna
kutugu ke.
Slyoko zin Baba, anyik zar cigannik kubulte ngume cunne bulente bali kanyak
ki inneta ladun baling ngen keteehenye looci ke.

Alawonik Yesu nuyak waginnek
6“Iyoko zin kiyeleya ol balik aanya inna annit loota ke kaggayi innet jurrum.
Eeggin baliye nege ol cigunnek kar zin inna inya annita, otongooltte zin nege
kaal cik edemezi inna.
7Aggac iyoko kaal cik aanya inna annit ko dook, ming eeggin kaal cigunnek.

8Kuduwaha nogo zozzok balik aduwaka inna annit ke, maije nege elemtta
nongitton neke. Aggac nege ladun kakkuni anna ngatunne, kar zin kutuwet
ming een innet ci ittonanan.

9Kalawonik anna nogo, iréong kalawonik ol wak irong atuwe, kalawonik ol wak
aanya inna annita do, marrit nege ming izeto ol cigunnek.

10Eeggin ol cik kanyai anna ko dook cigunnek, ovvo nek anyai inna ko dook
cigannik. Abule zin zara cigannik zoze necu.

Hlyoko zin kobodaki innet tamu-kenga, ngen zin ol wak atuwe irahek loota.
Baba wa Alile, zuute nogo zare wagunnek adingdinge, zar balik akanneka inna
annit ke, kar kodoye nege, ki iyoko anna ki inneta.

12Baling ngen kaavtiya buk, kebei baliye nogo doize bali aanya ke. Ngen zin eeti
imma ngatinneng Kizzi, kize Judas do bali uduyai kize gerza ci atin edez
Tamutadden nonno, kar zoz cu kakat moolet Warage ci Tamutaddeno.

13“Kobodaki innet tamu-kenga, kuduwaha baliye kaal neke baling ngen
kaavtiya ki nogo buk loota, kar demezyaha cigannik katalto oroot ngatinanni.

14Kuduwaha nogo zoz cunne abarik zin ol wak iréng atuwe loota ngatu, amartoi
nogo, marrit nege eeggin ol wak atuwe, irong ngen eeggin olli lootu, ki iyoko
anna ming iréng ngen keeni ci lootu ko.

15Iréng zin iyoko kalayi kar eenyek demezyak wagannik loota ngatu, abarik
kalayi kar zuute nogo loryenta.

16Ir6ng bodok nege ngen eeggin olli lootu ki iyoko anna ming ir6ng ngen keeni
eet ci lootu ko.

17 Anyik nogo kavvuto do Kililec kar kedemezit zoz cunne wa een dede,

18ki baling ittonana inna annit looc kikiya kuduwak ol zoz cunne ke, kittonni
bodok anna nogo kar koot kuwaktek ol zoz cunne loocowe.

19Kanyiya anna ele cinanni kilili ladun, kar kilinglingozik nogo, kar nege kabaito
zoze ci een dede udut.”

Alawonik Yesu ol wak atuwe dook

20“Iréng lawinet cinanni een cinneng do. Kalawonik ol nek atin elemnana annita
ZoZe cinneng,

21kar nege dook kurumte kodoye, Baba ki iyoko ming kodoye anna ki innet ko.
Irong ucca nege buk odoye kar ol cik lootu ko kelemit ming een innet ci da
ittonana annit!

22Kanyiya anna nogo kidingdinganit ol ki bali aanya inna ke, kar nege kizeto ol
code ki iyoko ming kodoye naga ko.

23Kodowina anna ki nogo kar zin bodok inna ki annita kodoye. Anyik bai nogo
kurumte kodoye tok kar anyik ol wak lootu kaggac ming een innet ci ittonanan,
irezzit zin nogo ki bali ming irezang annit ke.”

24“Baba, korongi ol nek aanya ko koot kavvuto nginati kokko kaave anna ke, kar
kicinnet bulenet cinanni bali aanya inna ke marrit ireza inna annit baling ngen
keteehenyai looci.”

25“Baba wa abunna, ming iréng ol cik lootu aggayi innet nunun, kaggayi anna,
agga zin demezyaha cigannik niko ming ittonana inna.

26Kuduwaha anna zar cigunnek nogo kaggac, kemenna kanyik, kaduwai
kaggayi kar rezinet wa ireza inna annit kavvu ngatinneng buk kar zin anna buk
kodoyewa ki nogo.”

Jon 18

Ovolonge Judasi Yesu kaggame kecebe
(Mateyo 26:47-56; Marko 14:43-50; Luka 22:47-53)

1Baling edeca Yesu lawinet itingazzo zin ki nuyak kar kettedit tolol ci een
Kidron oot titime code. Aave da moro cidici nginati, anyak keen cik
ingirou otone code ke; kar zin enne ki nuyak ciginnek kittozo ngin neci.

2Agga zin da Judasi bali okko ovolonge nonno ko ngin neci marrit da gon ming
arumo Yesu ki nuyak waginnek nginati.

30dola Judasi ngati adawane Yesu, ivita zin ki aciir cik Romi ki ddikiryyok cik
ittona alaata cik olli wawaco Kki olli Varacisi. Anyak da ol neke urezwa ki ilanya
ki ijjo cik joorak.

“Baling agga Yesu kaal cik ovvo iinak nonno ke dook, iyok uk urumek nogo
reenun kar zin kijjin kizek ne, “Ngene dim ette ci orongnyu niga ko?”

50boddek nege nonno izettek ne, “Korongnya Yesu wa orog wa een Nazeret.”

Obodek zin Yesu nogo bodok izek ne, “Annit nenen icu, Yesu wa orog neci een
Nazeret ke.” Abile enne Judasi bali okko ovolonge nonno ke ki nogo nginati
niko.

6Baling ize Yesu ne, “Annit nenen icu.” Imjrrte ki vurrut kar zin kuyukte.
’ljjin bodok Yesu nogo dee, izek ne, “Orongnyu dim iye niga ngene?”

Oboddek bodok nege nonno izettek ne, “Korongnya Yesu wa orog wa een
Nazeret.”

8lzek Yesu nogo ne “Ma wanai ming kuduwaung kizeung ne, annit nenen icu.
Ming orongnyang annit, aanycik zin ol ciko koot.”

9Ming iita zoz cu kar zozowa balik uduwa enne ke kakat moolet: Ize zin enne
ne, “Ngen zin kokoloz olle balik aanya ke imma, Baba.”

10Uvuca zin Simone Peturu nyatubat ci da anyak nyakuraru kar zin ketteda itat
ci azzo, ci eet wa alingling ki alaan ci addikire wawaco. (Een da zara cik ducait
neci ne Malkos).

HJzek Yesu Peturu ne, “Bilo, bodek nyatubat cunne ko! Azi bong inna ne
kongoole iyoko anna pirnanet ci aanya Baba kar kuk kipira ko?”

Ootte ol Yesu ngati eet ci een Annas
(Mateyo 26:57-58; Marko 14:53-54; Luka 22:54)

12Ecebit aciiri ki ddikiryoit wa addikirne aciiru ki loddikire wak Yaudo ke Yesu.

13Anyakttak arrak eet ci een Annas, inyik ci eet ci een Kaipas. Een da enne
Kaipasi alaan ci addikire wawaco erkit neci.

14Kaipas ci ilot ol nek eeggin Yaud ke, annek ne, “Abunna abarik ming adai eeti
code olle wak eeggin Yaud kar kuruget ol dook.”
Etezine Peturu Yesu
(Mateyo 26:69-70; Marko 14:66-68; Luka 22:55-57)
15Annu da Simone Peturu ki nuyait imma Yesu. Marrit baling agga alaani ci
addikire wawaco nuyait neci, itto enne reenun ci alaano,

16maijje Peturu erewo tatuga eci reenuno. UKk nuyaiti neci agga alaan ci addikire
wawaco ke oboda, kar zin kozozik dolec ci da alingling wazin neci, kar zin
Peturu Kitto.

7Tjjin zin dolec neci tatuga ke Peturu, izek ne, “Iréng inna eeni nuyait imma ci
ol wak edemez Yesu ko?” Obodehe Peturu nonno izek ne, “Azze to, kamiri.”

18A]ali da looci baalin neci oroot. Avadit da duccaha ki ddikiryyok cik alingling
nginati gwoo kar zin kavvuttek. Avik Peturu gwoo neci buk.
ljjin alaani ci addikire wawaco Yesu
(Mateyo 26:59-66; Marko 14:55-64; Luka 22:66-71)
19]jjin zin alaani ci addikire wawaco ko Yesu kaal cik obod ki nuyak cik edemez
enne ko ki kaal cik obod ki demzinet cinne.

200bodehe Yesu nonno izek ne, “Kozozi gon zoz cinanni kiziyet ol dook iiwa
labak, kar zin gon kedemez ol Ceeze wa Tamutaddeno ki Ceezinne wak Lawinto
wak gon alutene olli Yaudo ngatode. Azze zoz ci kaduwa lomuk to.

21Ajjinna iye annit ajjinaka nya? Jin ol nek gon azikna annit ming kedemze, agga
rit nege zoz ci kuduwa.”

22Baling uduwa Yesu zoz necu, apan eeti imma ci ojongzo ki Yesu nonno ngum
eliya, kar zin kucub kizek ne, “Gool ci ozozike inna alaan ci addikire wawaco
necu?”

230bodehe Yesu nonno izek ne, “Ming kuduwa ette zoz ci gerze, duwa da zoz
neci, baling kuduwa zoz ci zin een dede, apana zin gaganiko nya?”

24]ttonik zin bodok eeti ci een Annas Yesu kuk ngati ngen ecebine niko kuk ngati
alaan ci addikire wawaco Kaipas.

Etezoi bodok Peturu Yesu kize lak iiyo
(Mateyo 26:71-75; Marko 14:69-72; Luka 22:58-62)
25Baling ngen Simone Peturu avik gwoo, ijjin bodok eeti imma nonno, izek ne,
“Iréng iye inna buk eeni nuyait imma olle wak gon edemez enne ko?” Imma
Peturu ize ne, “Kamiri.”

26Een da ducaiti ci alaan ci addikire wawaco Kaipas ko boorit ci eet bali etteda
Peturu itat ke, adangek nonno zoz dee, izek ne, “Irong iye baliye anna Kkicini
innet ming orkoryyu ki Yesu aratawe ci ingirou?”

27Etezo bodok Peturu dee, maije tuulici ogowa.

Ibil Yesu lokiko ngati alaan ci een Pilato

(Mateyo 27:1-2,11-14; Marko 15:1-5; Luka 23:1-5)
Z8Inyamanit zin ol cik eeggin Yaud Yesu ceeze ci Kaipasi ootte ngati ddikiryoit
ci gaala cik Romi. Aala da looci, kar zin ol cik eeggin Yaud iréng orong kutullet
eletti ngati izowe orog ci eet neci. Orong da nege kar kadait liten wa
Vardanginto.

29lyowak zin Pilato nogo reena, kar zin kizek ne, “Abac ette eeti cu zoz ci azi
ne?”

300boddek zin nege Pilato izettek ne, “Woye ette ming irong eeti cu een mujul,
irong woye kanyahakin.”

31]zek Pilato ne, “Ootte kar oot etteddek baci cinne goole ci lotinnok cuggok
elettine.”

Oboddek ol nek eeggin Yaud ke nonno izettek ne, “Ir6ng naga kanyaka komiz ci
woye kettedika eet imma daiz.”

32]ina zoz necu Ki iyoko kar kiyelai zoz wa ozoze Yesu gool ci okko enne adakne.
33Itto zin Pilato ceez to, kar zin kutu Yesu buk kuk Kijjin kizek ne, “Eeni inna
dede alaan ci Yaudo?”

34]jjin bodok Yesu nonno izek ne, “Akku zoz cu zinine cunne yo, icima uduktai
da ette ol uggak zoz ci obod ki annita?”

350bodek zin Pilato nonno, izek ne, “Iréng anna keeni Yaudenit? Ol wagunnek
eletti ki alaat cik olli wawaco cik anyahanni innet rok annita. Abacu ette inna
z0oz ci azi ne?”

36]zek zin Yesu Pilato ne, “Irédng alaanzet cinanni een ci looc cu, woye ette ming
kize anna alaan ci lootu, oorto woye ette duccaha cigannik ki ol balik eeggin
Yaud aggamnya annit ke. Imma zin iyoko irong alaanzet cinanni een ci looc cu.”

37]zek Pilato nonno ne, “Eeni zin ette inna alaan?” Obodehe zin Yesu nonno izek
ne, “Ilemi inna ming azi ne keeni anna alaan ko. Dede karitai zin baliye anna

zoze neci, kar zin zoze necu kikiyak looc kar abunna ming kokko kiyelei ol zoz
wa een dede. Azikna zin ol dook wak agga zoz wa een dede.”

38jjin zin Pilato Yesu, izek ne, “Nya ci een dede?” Kar zin kiyok kuk reena ngati
aavtte ol cik Yaudo ke, kar zin kize ne, “Kamuda illoi gii imma ci abaci eeti cu
kar kettedek nonno lokiko.”
Etteddek ol Yesu daiz
(Mateyo 27:15-31; Marko 15:6-20; Luka 23:13-25)

39“Azi zin keer cunnong ne abunna ming koogakkung eet code olle nek ecebje
ke, ming adakku liten wa Vardanginto. Orongnyang koogaung ‘alaan wannong
olli Yaudo’?”

“0Egerenyit izeto ne, “Azzeto, ma oogakket nonno! Oogaet abarik Barabas!”
Ecebje da eeti ci een Barabas ke ngati aburnek gaala nong kar Kkitto zari.

Jon 19

Ettedozik Yesu todowinet talakec kadak
1Uduwak zin Pilato ol kootte Yesu reena kar koot kibiccet.

2Uluccet aciiri biila kutugu ki itaa kar zin kuburucek Yesu oo. Uburucehe ruum
ci een lodding,

3kar zin kotozzo kimirtozik lak cik meelek giir ngati aziwe ne, “Rug avvu to,
alaan ci Yaudo!” Kar zin gon kapannit nonno ngum.

*Obodak bodok Pilato ol nek eeggin Yaud ke reena kar zin kizek ne, “Izikttang
di, kanyahakung nonno reenun kar aggac ming illoi gii imma ci kamuda ette
abaci eeti cu. Kar kettedik lokiko.”

5Ma baling iyowa Yesu reenun ngati aburce biila balik aluce ke, kar bodok kitim
ruum bali een lodding ke, izek Pilato nogo ne, “Eet neci nenen icu!”

6Baling icinnet alaata cik olli wawaco ki loddikire wak alingling ki nogo Yesu,
egerenyit izeto ne, “Otoddoc nonno! Otodoyyek nonno talakec!” Maije Pilato

obodehe nogo, izek ne, “Ootte kar oot otoddoc, maije anna ngen kumuda gii
imma ci abaci eeti necu kar woye ette kettedik nonno lokiko.”

’0Ommogtek olli Yaudo zoz cinneng, izettek zin Pilato ne, “Kanyaka naga
lotinnok waggac, azi zin lotinnowa neke ne, anyik nonno kadak, marrit ming azi
enne ne, keeni Ngerrti Tamutaddeno.”

8Baling izik Pilato muluk necu, otongoole looc,

9kar zin Kitto ceez to. Uk ijjin Yesu izek ne, “Eeni dim inna ci orog jang?” Ijjak
enne Yesu nonno liim niko.

10Tjjin bodok Pilato nonno, izek ne, “Iréng orongi zozikan, iréng inna agga ming
kanyai anna doiz ci woye koogani icima kododoyi talakeca?”

110bodehe Yesu nonno, izek ne, “Ming ir6ng anyoniki komizi tamu-kenga, irong
woye ette inna anyai komiz ngatinanni. Anyak eeti ci wanai anyahaka annit
innet ko munyen cik ommog veelek.”

120rong da nginatu Pilato kooga Yesu, maije abarik ol cik eeggin Yaud ko
egereny dee, azi ne, “Ming ooga inna eet necu kuk, irong iyoko inna eeni gooni
alaan ci addikire Romi.”

13Baling izik Pilato zoz necu, anyahak Yesu reenun kar zin enne kavvu lecere

wa eet wa etted gon lokiko ko, ngati agga ol zare cik een bee ci derenyi annek
ol cik eeggin Aramaik ne Gabbatha.

l4]ze da looci wazin keng ngati adiman nege dainet cik liten wa Vardanginto
biranoca. Izek zin Pilato Yaudo ne “Icinnet alaan wannong icu.”

15Egerenyit nege izeto ne, “Bite nonno ngati! Bite nonno ngati! Todo nonno
talakeca kadak!”

Ijjin zin Pilato nogo, izek ne, “Kotoddo alaan cunnong ko?”

Oboddek alaata cik olli wawaco nonno, izettek ne, “Irdng naga kanyaka alaan
imma Kize alaan ci addikire Romi do niko.”

16Maije bali vurrta aanyik alaani Pilato nogo Yesu koot kotoddoc keete wa een
talakec.

Ngin wa ododine Yesu
(Mateyo 27:32-44; Marko 15:21-32; Luka 23:26-43)

Ebeit zin aciiri Yesu.
170dong zin Yesu talakec neci kar kuwe ngati een zara oo ci eet ci adaha, awu

ol zoze ci ol cik eeggin Aramaik annek ne Gologota.

18Kar zin kotoddoc nonno ki ol ugge cik eeggin ram. Odode imma atte ci Yesu
azza, okko code atte ci angeto, kar zin Yesu kotodowe orgena.

19Eteher Pilato waraga imma izong kar zin kamadek talakec. Eherye zoz neci
azi ne, YESU WA NAZERETI NECU, EEN ALAAN CI YAUDO.

20]kebit ol cik meelek Yaudo zoz neci eherye ke, marrit da ngin neci bali ododine
Yesu ke ming ojongzo ki Jerusalem. Kar zin bodok zoz neci ketehere utugettine
cik ol cik eeggin Aramaik, ki Latin ki Girik.

21Utuburtek zin alaata cik olli wawaco Pilato nong, kar zin kizettek ne, “Nya
ming eheri zoz ci azi ne, ‘Een enne alaan ci Yaudo’ Eheri weete zoz ci azi enne
ne ‘Keeni anna alaan ci Yaudo.”

220bodehe Pilato nogo, izek ne, “Ming een zoz wanai ketehera ke, ketehera zin.”

23Baling otoddoc aciiri Yesu, idimtta ruumani ciginnek kar zin kengerit kizeto
talena wec, kar ngen ngene kuuwe ciginnek kutungttek zar ruum wa ngenyu
ecito do niko. Qotte ruum neci Yesu amalkine da alulai kodowe Kkizzi rok nginti
volongi kar woye da kengerte.

24]zeto ne, “Gerza ming kerec naga, kovoccit abarik bibi icima woye ngene ci
okkoye, kar Kkicinnet iinak ngene.” Kar zoz necu kakat moolet Warage ci
Tamutaddeno ke, azi ne, “Engerttek ruumani cigannik eletti, kar zin bodok
kovoccit bibi ci ruumani cigannik.” Gii zin ci bali ogon aciiri balik odode Yesu
ke necu.

25Abile da eeti Yesu keete ci een talakec abanyca ki ngooni ki Mariya ngaa ci eet
ci een zara Klopas. Abile da Mariya Madalina buk ojonun nginati ododine Yesu
ke.

26Baling icin Yesu yaatinne ming abile ki nuyait wa irez enne ojonun, izek zin
yaatinne ne, “Ngaa cu, een icu ngerunne.”

27Kar zin kizek nuyait neci ne, “Een enne eetunnong.” Imma nginati, kar zin
nuyaiti neci kuuwe nonno ceeza buk.
Daiz ci Yesu

(Mateyg 27:45-56; Marko 15:33-41; Luka 23:44-49)
28Agga Yesu niko ming edeccai linglingoni cinne, kar zoz bali uduyai Warage ci
Tamutaddeno ke kakat moolet, ize ne, “Aruka koor.”
29Aave da uduci ci merte ci amaktali ojonun, kar zin kidimtta ruum ocoktek
merte neci, kar kecebtek morok ci uuni kar zin kaarttek Yesu utug.

30Baling atar Yesu merte neci, ize zin ne, “Edeccai.” Kar zin kuluc oo, uk zin
vongizi cinne ngati Tamutaddeno.

310kko iitene ci reng akku ko een wazin ci ovvo ol adimana dainet cik liten wa
Yubzento riili. [jjinnet zin loddikire cik Yaudo alaan Pilato abunna ming etted
zoz cinne kar zin nege kudulta zoo cik daizoit cinneng bak aarik looc, eci nege
iréng orong eletti ciggek kavvuto telecwane.

32]vita zin aciiri udulet zoo cik eet bali een oo odode ki Yesu ke, kar bodok
kudullet zoo cik ol neke dook.

33Baling ovvo nege avvunak Yesu, amuda adak enne ladun, iréng zin ngen adul
700 ciginnek.

34Akat zin aciiroci code Yesu onyit illawa, kar zin ele cinne ketera biye ki maam.

35Aduwa eeti bali icin ke zoz necu een dede, aduwa enne niko abunna katuwe
naga buk.

36lina kaala neko kar zoz bali eherye Warage ci Tamutaddeno ke kakat moolet,
azi ne, “Iré6ng atin emmeni cinne code adule udut.”

37Azi bodok zoz imma Warage ci Tamutaddeno ne, “Acin atin nege eet bali akati
nege onyit illawa ke.”

Gool ci adawe ol Yesu
(Mateyo 27:57-61; Marko 15:42-47; Luka 23:50-56)

38[jjin zin bali vurrta Yosevo ci orog ci een Arimatiya Pilato kar kanyik nonno
Yesu kar kuk kada. Een da Yosevo nuyait ci Yesu lomuk marrit ming ongoole
enne ol cik Yaudo. Baling elema Pilato zoz neci, ikiya uwe Yesu kar kuk kada.

390rkorrit enne ki Nikomede, eet bali arrak eronak Yesu baal ke. Anyaha
Nikomede maal ci ongooli laala appwe adak orobiya cik meelek giir.

40Baling ovvoye nege ele ci Yesu, ecebit zin ol cik een ram ko ele cinne, kar
kuvudek maale ci ongooli laala ko, ki ruumani, annu zoz necu gool ci keer ci
adawe nege ol cik Yaudo ol.

41Aave da nginti ovvo ol ododine Yesu ke aratawe ci anyak ngilom ci een jor,
ngen zin buk da eeti imma kabawozik ngin neci udut.

42Eci ize ojon liteni wa Yubzento Yaudo, kar bodok ngilomi neci kize ojon,
abakttek zin Yesu ngilom.

Jon 20

1zzi Yesu iloma to
(Mateyo 28:1-10; Marko 16:1-8; Luka 24:1-12)

IMaije ngerret ririwona iitene wa een Dominika, uk da Mariya Madalina
ngilome ci Yesu, kar zin kuk kumuda bee bali tatuge ci ngilomo ke izzi to.

2Ivir zin enne uk ngato Simone Peturu ki nuyait wa irez Yesu oroot kar zin kizek
ne, “Ootte ol uggak ele ci Manyi ngiloma ngamani, iréng zin buk kaggayya arike
ucca nonno inin!”

3lyihet Peturu ki nuyait imma oot ki ngilom.
4Avir nege dook, imma nuyaiti imma ijar ciko Peturu kar kuzuca ngilom oowa.

5Ibil zin enne kar kivon ngilom ci Yesu, edenya abarik ruum bali ecebek ol Yesu
ke do ming attadde nginati, ngen zin enne kuk ecito.

®Imma vurrte cinne, uzuca Simone Peturu bali ijar enne Ke, itto uk ngiloma
ecito. Icin ruumani balik alucek ol nonno ke ming aavtte ngiloma,

ki ruum bali alucek ol oo ci Yesu ke, ming aave nginati. Aluce ruum neci do,
engero ki ruum code ke.

8Itto zin nuyaiti buk ngilom neci, icin enne buk ming izzi Yesu to, kar zin kelema
z0z neci niko.

9Ngen zin buk nege kaggac zoz wa eherye Warage ci Tamutaddeno azi ne, ingazi
atin Yesu daiza.

10Imerte zin nuyaha oot ceezinne ciggek.
lyelek Yesu Mariya Madalina ele
(Marko 16:9-11)

11Maije Mariya ibil ngilome neci reena kar zin kutulu. Baling ngen enne aluy,
ulule kar zin kivon ngilom,

12jcin zin anjilonya ram cik Tamutaddeno aim ruumani cik voorik, aavtte ngin
bali abahek ol Yesu ke. Okko anjilo code aave otone ci oowu imma code aave
otone ci zoonu.

13[jjinnet zin nege Mariya izettek ne, “Ngaa cu, alu nya?”

Obodek Mariya nogo izek ne, “Ootte ol uggak Manyi wananni, iréng zin anna
buk kagga oot aartik inin.”

14Baling uduwa zoz necu utuhuwe kar zin kicin Yesu ming abile nginati, ngen
zin enne buk kagga ming een Yesu neci.

15]zek zin Yesu nonno ne, “Ngaa cu, alu nya? Orongi dim ette inna ngene?”

Inon Mariya ize ne een iyoko eeti neci kozozona ko manyi arata neci, izek ne,
“Ming ette uuwe ele cinne ngamani, duwaka nginti arike inna, kar kuk anna
kidima ke.”

16]zek zin Yesu nonno ne, “Mariya!” Utuhuwek zin Mariya nonno Kkar zin
kegereny zoze ci ol cik eeggin Aramaik kize ne, “Rabboni” Azi keng cinne ne,
“Demezoijt!”

171zek Yesu nonno ne, “Ma odoknonikan, ngen zin buk anna kimire kuk ngati
Baba. Bit abarik ngati gotonogga kar zin izek ne, kamire kokko ngati Baba wa
bodok een beetinnong buk, Tamutadden wa nanni kar bodok kize Tamutadden
cinneng.”

18Imirozik Mariya Madalina nuyak, uk izek nogo ne, kicina Manyi, kar kuduwak
nogo zoz ci uduwak Yesu nonno.

lyelek Yesu nuyak ciginnek ele
(Mateyo 28:16-20; Marko 16:14-18; Luka 24:36-49)

19]ze dalooci yomon, iitene wa een Dominika, alute nuyaha ceeza ecito, eci nege
ongoole loddikire cik Yaudo. Ikiya zin Yesu ibil orgene cinneng, kar kizzawo
kize ne, “Avvut labak!”

20Baling ize enne niko, iyelek zin nogo azzin ki maryoit bali akati ol ke. Atalit
nuyaha oroot baling icinnet Manyi.

210bodek bodok Yesu nogo, ize ne, “Avvut labak ki iyoko ming ittonana Baba
ko, kittonnung anna iget buk.”
22Baling uduwa zoz necu, otovongik nogo kar zin kizek ne, “Aggamtta Vongiz ci
Alile.
23Ming alalnekku ol munyen, alalnek Tamutadden nogo dede; ming iréong niga
alalnekku nogo munyen ciggek, irong Tamutadden alalnek nogo.”

lyelek Yesu ele Tomas

24Maije toniati code toniahe wak eeggin omoto ki rama ci een zara Tomas, wa
bodok een cuudenit, azze da enne to baling akkunnak Yesu nuyak waginnek.

25Udukttak zin nuyaha neke nonno izettek ne, “Kicinnta naga Manyi!” Izek zin
Tomasi nogo ne, “Ming ngen anna kicin bboroyyok balik odode ol azzin
ciginnek, kar bodok kuum azzin neke ki maryoit, irong anna kelemi zoz necu.”

26Baling edeccai iinya cik eeggin turgerem, avvuto nuyaha ceeza ecito, aavtte
da Tomasi ki nogo. Anyuge baliye tatugeta, abarik Yesu itto orgen cinneng caato
kibil kar zin kizek nogo ne, “Avvut labak!”

271zek zin Yesu Tomas ne, “Arik da vallak cigunnek ngintu, kar cin azzin
cigannik; nyaha bodok azzin uum maryoit cinanni. Ma anyike zinin kodok,
abunna ming atuwe.”

280bodek zin Tomasi nonno zoz ci azi ne, “Manyi ki Tamutadden wananni!”

29Uduwak zin Yesu nonno zoz ci azi ne, “Atuwe inna marrit ming icinnan.
Umuyukte ol cik ngen kicintan imma ngatu atuwe.”

30Baling avvu Yesu orgene ci nuyak ciginnek, utugu kaal cik avula meelek iréng
eherye buwe cu, icinnet nege do.

31Maije zin kaala neko eherye kar niga anyait tuwenet ngati Yesu wa een Kiristo
nenen bali atahalai, Ngerrti Tamutaddeno, kar ming atuyyu niga nonno,
arubannu ruget.

Jon 21

lyelek Yesu demezyak waginnek een turgerem ele

1Bali vurrta, iyelek Yesu ele bodok nuyak waginnek nyatapare ci een Tiberias.
Ogon zin da bali zoz neci kete:

2Aavtte ol ciko to Simone wa een Peturu, Tomas wa een cuudenit, Nathanael wa
akku orge ci een Kana, Galiliya, ki logoz cik Zebedee, ki nuyak ugge rama, arume
nege dook ngatode.

3]zek zin Simone wa een Peturu nogo ne, “Kokko anna ggaminet ulug.”

Oboddek zin nege nonno, annek ne, “Korkor buk ki inneta.” Oot zin reena kar
zin kottodit ibo, imma baalin neci ngen kaggamit ulug ugge.

“Imma ngerret ririwona, ibil Yesu liil titima, abarik nuyaha iréng agga ming een
Yesu neci.

>Utu zin Yesu nogo, izek ne, “Gonogga, ngen aggamit ulug ugge?”

Oboddek nege Yesu, annek ne, “liny.”

6Izek Yesu nogo ne, “Okollttek imutuk oton ci azzo, amudannu atidic ulug ugge.”

Baling ujukttek imutuk neci, aggamit ulug cik meelek giir, irong nege ngen uule
kar kodongtek ibo eci anyak ulug cik meelek giir.

’Kar zin nuyaiti wa irez Yesu izek Peturu ne, “Manyi nenen ci aanyyet kaggamit
ulug neko” Baling izik Simone wa een Peturu zoz ci azi ne, Manyi nenen ci
aanyyet kaggamit ulug neko niko, uburucek ele ruumani balik aara enne ke
ngati aggame ulug kar zin kulucai ibowa kitto maam akkunnak Yesu.

8]ze ojon ibo ki liil titim, ovvo nuyaha wak aavtte ibowa ko agurut imutuk,
anyak ulug cik meelek giir.

9Baling uluccak nege liil titim, edenyca gwoo ci alanyit zolomone anyak ulugit
ci ivade ki umunet.

10]zek zin Yesu nogo ne, “Anyaktta ulug ugge nek aggamannu ko.”

HJtinga Simone Peturu iba kar kunguwa imutuk liil titim. Anyak ulug cik
meelek abbize ne toc. Abarik ngen uluga cik meelek giir moratoto, orong zin
imutui ettede.

12]zek zin Yesu nogo ne, “Ivita kadakto.” Azze zin nuyahe neko imma ci ajjin
nonno zoz ci azi ne, “Innet ngene?” Agga nege een enne Manyi.
13[kiya Yesu idima umune ki ulugit kar zin kanyik nogo kadait.
I4Tyelek Yesu ele cinne nuyak waginnek lak iiyo, baling itinga enne daiza.

llotik Yesu Peturu linglingon
15Baling uduttet Yesu ki nuyak ciginnek dainte, izek enne Simone Peturu ne,
“Simone ngerrti Joni, ireza inna annita oroot kommog ol nek ireza annit ko?”

Azi zin Simone ne, “liny Manyi, agga inna ming kirezin.” Izek zin Yesu nonno ne,
“Tam nyoo cigannik ko jurrum.”

16[jjin zin Yesu nonno lak ram, annek ne, “Simone ngerrti Joni, ireza inna
annita?”

Obodek zin Simone Yesu, annek ne, “liny Manyi, agga inna ming kirezin.” [zek
zin Yesu nonno ne, “Zuute zin nyoo cigannik ko jurrum.”
7Tjjin zin bodok Yesu Simone lak iiyo dee, izek ne, “Simone ngerrti Joni, ireza

enne nonno. Izek zin enne Yesu ne, “Manyi, agga inna kaal dook. Agga inna ming
irezin.” Izek zin Yesu nonno ne, “Tam zin nyoo cigannik ko jurrum.
k Izek zin Yesu “T y k ko jurru

18Kaduwaki anna innet zoz ci een dede: Baling ngen eeni inna idica, aburcek
inna ele ruum kar bit ngati orongi inna. Imma iyoko ming ize matiyoc, aggam ol
azzin cigunnek. Aburceki eeti imma innet ruumanij, kar zin kuwuyi ngati iréng
inna orongi bite.”

19Uduwa Yesu zoz necu abunna iyela daiz ci Peturu ming adingdingan
Tamutadden. Kar zin kizek nonno ne, “Nuwan!”

20Uukce Peturu ki vurrut, edenya nuyait wa Yesu zinino ming annu nogo. Een
enne bali aavtte ki Yesu ojonun dainte, kar zin kijjin Yesu, “Manyi, ngene ci okko
utennin?”

21Baling icin Peturu demezeyait neci, kar zin Kijjin Yesu, “Manyi, ma eeti ci
anuyyet ko?”

220bodek Yesu, Peturu, “Ming korongi nonno kurug zee koboda anna, nya ci
auce zinine cunne? Abunna ming anuyan.”

23Uzuca zoz gotonogget wak atuwe azi ne iréng nuyaiti wa irez Yesu ko adai.
Maije Yesu ngen kize ne iro6ng enne adai; azi abarik ne, “Ming korongi anna
nonno kurug kobodak anna looc, nya ci gerze ngatinnong?”

24Nuyait neci ele ci aduwak gonoggi zoz neci. Eteherek enne kaal neke dook
looc. Kagga naga een zoz cinne dede.

25Utugu Yesu kaal cik meelek giir, weda keteherit kaal balik uduwa enne ke
dook loog, illoi weda nginti eleno ki buwani.

Zoz ci Tamutaddeno Tennette “

© 2019 Wycliffe Bible Translators, Inc.
Wycliffe:



267

Buk wa Toniau

Buk wa Toniau 1
Odonge Yesu uk tamu-kenga

lGoona wa zinino Theophilos, okko buwe bali nanni ke, ketehera anna kaal
balik akane Yesu ke, ogon enne ki bodok demzinet cinne,

rok iiten bali odonge Tamutadden nonno okkoye tamu-kenga ke. Aanyik zin
enne tilowinet goole ci Vongiz ci Aliletoniak balik atahala enne ke.

3Imma bali vurrta ngati ippira enne kadak talakeca, iyelek enne ele toniak
ciginnek goolowe cik meelek giir kar zin nege kelemtta ming ngen enne aruge.
Iyelek enne nogo ele cinne iinya moten wec kar kozoz zoz ci obod ki baalinet ci
Tamutaddeno.

#liten imma, ngati adaine enne ki nogo, uduwak enne nogo zoz cu, “Ma ungneku
Jerusalem looc; abarik ereyya muci bali uduwa Baba ke, iziktu bali niga ming
kozozi anna Ke.

5Aggamek Joni ol batitimo maame, maije iinyawe cikidik aggamekkung atin
Tamutadden batitimo Vongize ci Alile.”

6Ma baling urumte nuyaha ngatode, ijjinnet zin nege Yesu, izektek ne, “Manyi,
okko atin inna eeni alaan cinnang olli Israilo ki bali alaani Davide ming abal looc
k@?"

’lizek zin enne nogo ne, “Ir6ng een zoz cunnong kar aggac iinya icima iiten ci
arike Baba komize cinne.

8Abarik atin niga arubannu komiz ming ikiyaung Vongizi ci Alile igeta; kar atin
niga izet bbacak cigannik Jerusalema, ki looce ci Judeya ki Samariya dook zee
rok nginti aturneke looci.”

9Baling uduwa enne zoz cu, odonge zin Yesu ngati acine nege uk tamu-kenga,
kar zin diiz kubung nonno ci irdng nege ngen acin buk.

10Imma ngati ngen nege angamnik tamu-keng niko, edenya abarik ataman niko
ol cik eeggin rama aim ruumani cik voorik per abile abanyce cinneng.

11Azi nege ne, “Ol cik Galilj, abillu ette ngatu angamniku tamu-keng nya? Yesu
cu ele, ci odonge ngatinnong uk tamu-kenga ko, okko atin oboda goole ci acinnu
niga nonno ming okko tamu-kenga ko.”

Atahalai Matthiasi karagiz Judas

12Baling imirrte zin toniaha cik Yesu rok Jerusalem ngati avvunne Biye ci
Ingirou, ci aave ojonun ki Jerusalem, owo woye eeti mail cidici.

13Baling uzucca nege Jerusalem, oot ceez taddena ngin bali aavtte nege Kke.
Eeggin ol neke ciko Peturu, Jon, Jemis, Andereya, Vilip, Tomas, Bartolomeyo,
Mateyo, Jemis ngerrti Alipeyo, Simone wa amarine gaala wak Romi, ki Judas
ngerrti Jemisi.

buk.

15Imma bali iinyawe neke, itinga Peturu jeena orgene ci ol cik atuwe ko. Eeggin
nege obon code ki moten rama (120).

16Kar enne kize ne, “Gotonogga ki ngonogga tuwenta, akat zoz bali eherye
Warage ci Tamutaddeno ke moolet, ci ozoz bali Vongizi ci Alile goole ci
Davide bali reena zoze ci Judasi wa bali okko aanyik Yesu kecebe,

17een bali enne eet cinna ci kalingling ki agit ngatode baliye.”

18Kar ki muci bali aruba Judasi goole ci gerze ke, ataltai zin ol mana; kar zin
enne kuyuwe ketezante uluktena kiyokta reenun.

19]ziyyet ol dook Jerusalema zoz necu, akattek ol mana neci kize Akeldama, azi
keng cinne utuge cinneng ne, Mana ci biyetu.

20]ze zin Peturu ne, “Eherye buwe ci caliwono, azi ne, “‘Aanyik ngintinne kavvu
ollin; ma anyike eet imma kabak nginati,’ kar, “Anyik eet imma woye kuwe
ngintinne kize ddikiryoit.’

21lyoko zin, abunna ming kahala naga eet code ngati ol cik kaavtte ki agit
iinyawe balik kowoye naga ki Manyi Yesu ke.

22 Akane ngati Jon batitimo rok ii bali odongine Yesu okko taddena ngati een
agit ke. Een atin eeti code ki agit bbacait ci iiten bali ingane Yesu daiza ke.”

23 Atahaltta zin arrak nege ol rama: Yosevo ci een zara Barsabbas een zara uggak
bodok Justus, kar bodok eet imma ci een zara Matthias.

24Kar zin nege kalayo, kizeto ne, “Manyi, agga inna zinzetti cik ollu dook. Ngene
olle cik een rama ko ci atahala inna,

25kar karagiz linglingon bali abure Judasi kar kuk ngati orong enne ke.”

26Baling ovvo nege ovoc bibi, itak bibicoci Matthias niko, kar zin enne karozik
toniak balik eeggin omoto ki code ke.

Buk wa Toniau 2
Ikiyak Vongizi ci Alile ol

1Baling ikiya liteni wa Pentakosi, aavtte bali nege dook ngatode.

2Ataman niko ikiya mului ci ogon ki lamlami ci avwvuwan tamu-kenga kiddera
ceez bali aavtte nege ke dook.

3[cinnet zin nege kaal cik ogon ki ahatti cik gwooyak ming engero kar zin
kavvuto oottine ciggek dook ecode ecode.

“lddera Vongizi ci Alile ko nogo dook kar zin nege kozozit utugettine cik aavtte
do do ki iyoko ming aanyik Vongizi nogo komiz ci 0zoze nege ko.

>Aavtte da Yaudi cik ongoole Tamutadden loocowe dook Jerusalema.

6Baling iziyyet nege mulukwa neke, amaliltte koole neke ootti, eci nege dook

7Amaliltte ol ootti kar bodok kukultek jeen oroot, ijjinto zin nege, “Ma dim ol
ciko dook iréng een olli Galili?

8Kar zin nya ming kaziye naga nogo ming ozoz utugettine ciggac ko?

9Keeggin naga ol cik avvu loocowe ciko, Parthians, Medes, Elamites,
Mesopotamia, Judeya, Cappadocia, Pontus, Asia,

10Phrygia, Pamphylia, Masir, kar orog ci een Cyrene ci aave looce ci Libiya; ki ol
cik avvu orge ci addikire een Roma,

HKi looc ci Crete ki Arabiya. Keeggin naga Yaud ki idongi wak utuhuye kizeto
Yaud; kazikna naga nogo dook ming 0zoz zoz ci Tamutaddeno utugettine
ciggac!”

13Maije abarik ol uggak aarane nogo, azi ne, “Uudet nege merte ci appwe.”
Ozozek Peturu koole

14]bil zin Peturu jeena ki toniak ugge omoto ki code, kar zin kozozek koole
muluwe ci oroi oroot: “Ol cigannik Yaud ki iget dook wak abakku Jerusalema,
korongi koobeung keng ci zoz cu; izikto jurrum zoze ci kozozi anna ko.

15Iréng ol ciko ibbakce; ngen abarik een ii torkoc ngerret!
16Abarik iréng een niko, een zoz necu ci uduwa bali aritoiti wa een Joel:

17“‘Azi Tamutadden iinyawe cik vurrtak ne, kadutek atin anna Vongiz cinanni
ol dook.

Aduwak atin dooli cigunnek macik ki cik ngaayek ol zoz cinanni. Ovvo atin logoz
cigunnek acin kaal cik meelek onozowe, kar bodok ol wak macik ciggok
addikire ko kanyait onozzok.

180kko ngati duccak cigannik, cik macik ki cik ngaayek, kadutek atin anna nogo
Vongiz cinanni iinya neke, kar atin nege kanyait arizet ci aduwane zoz.

19Kiyela atin anna kaal cik aanyik ol kamaliltte ootti tamu-kenga, ki kaal cik
avula loota ngatu todowai, oowa atin ol biye ki gwoo ci anyak bburret ci gidangi.

20Ukce atin koor Kkize olla ter okko nyelowi ukce Kkibbir kutugu kiwagon gwaa
iitene ci ngen Manyi kikiya komize cinne addikire ki dingdingon.
21lmma eeti ci awu zar cik Manyi, okko atin enne amuda tirizenet.’

22“0lli Israilo, iziyyet zoz cu: Een bali Yesu wa Nazereti eet ci aanyet
Tamutadden agit goole ci ogone enne kaal cik avula ki kaal cik aanyik ol
kamaliltte ootti, ki baayen balik ogonekkung Tamutadden iget ke, eci bali
aggayyu niga elettine.

23Anyonikkung eeti cu igeta, akku ngati Tamutaddeno zoze ci odola enne, kar
niga ki olli munyenu adaya nonno, kar zin niga uruwet nonno kadak ngati
ododikku nonno keet ci een talakec.

24Abarik zin Tamutadden itingai nonno daiza, aara wucez ci daizo ngatinne, eci
daizi iréng anyak doiz ci aggame nonno.

250zoz Davide zoz ci obod Ki eet neci, azi ne, “Kedenya anna Manyi odohize
oowe cinanni. Eci enne aave atte cinanni azzo, ir6ng atin anna kabbariti.

26]yoko zin katalne anna oroot kar bodok kinnati innet oroot, Manyi yei, abak
ele cinanne zoze ci karike anna zinin Tamutadden eci illoi gii ci gerze iinaka
atin.

27Eci iréng atin inna ungneka annit ilomi, ir6ng inna anyik ele ci Ngerunne wa
Alile Ode Tok kumu loowa.

28]lyeleya baliye inna annit gool ci rugeto; aanya atin inna annit katalo, eci anna
kovvo kaavtte ki innet udut.’

29“Gotonogga, kaduwakkung woye anna iget dede adak Davide kar zin kadawe,
aave ilomi cinne ngatu rok iyoko.

30Een zin bali enne aritoit ci agga olom ci uduwak Tamutadden nonno ke, odola
bali Tamutadden zoze ci anneke Davide ne kanyik atin dolec imma dooline
ciginnek karagiz alaanzet cinne.

31Baling agga Davide gii ci atin kar kutugu Tamutadden niko, kar zin kozoz zoz
ci obod ki ngazi ci Kiristo, kar kize ne, irbng Tamutadden ungnek nonno kadak,
kar zin bodok ele wainne kumu loowa.

32[tingawe zin Tamutadden Yesu daiza dede. Iyoko zin naga dook Kizetta
bbacak zoze necu.

33Uwe Tamutadden nonno tamu-kenga, kar karik nonno azzit cinne azzo, uruba
zin enne ngati Baatinne zoz bali uduwa enne ke, een Vongiz ci Alile kar kudutak
looc kaal cik acinnu ko ki cik aziknnu ko.

34Ngen bali Davide kuk rok tamu-keng, abarik enne uduwa zoz ci obod ki Yesu,
azi ne, “‘Annek Manyi, Manyi cinannine, “Avvu atte cinanni azzo ngati
adingdingani ol,

35zee kutugu anna moddo wagunnek, kavvuto zoone cigunnek.”

36“Abunna zin niga olli Israilo ming aggayyu zoz necu jurrum dook. Idiman
Tamutadden Yesu bali ododoyu niga keete ci een talakec ke, kize Manyi ki
Kiristo.”

37Ma baling iziyyet ol dook zoz necu, otongooltte looc, kar zin izektek Peturu ki
toniak ugge ne, “Gotonogget, kar zin ucca kutuguzza nya?”

38lizek zin Peturu nogo ne, “Uturtta munyen cuggok dook kar aggamit batitimo
zare wak Yesu Kiristo, kar atin Tamutadden kalaleung munyen cuggok. Kar atin
niga umudda muci ci Vongiz ci Alile.

39Een muci necu cunnong ki dooli cuggok ki ol cik aavtte reena, eeggin ol neko
dook cik awu atin Tamutadden.”

40Uduwak Peturu nogo zozzok cik meelek; kar kilalek nogo azi ne, “Eelta eletti
ciggok buule ci gerze ko.”

“1lmma zin ol balik elemtta kaviyak ciginnek ko, aggamtozik nogo batitimo,
eeggin woye nege ibbonget iiyo (3,000), otortozik nege ol cik atuwe iitene neci.

Wowonet ci ol wak atu zoz ci Yesu

42 Aanycik nege eletti ciggek demzinet ci toniau ki wowonet cinneng, ki dulenet
umune ngatode ki lawinet.

430gon toniaha kaal cik avula komize ci Vongiz ci Alile, kukultek olli Jerusalemo
dook jeen.

“*Emena ol wak atu zoz ci Yesu aggawo owowo jurrum ngatode, eelo eletti
kaale cik anyak nege.

45Utene kaal cik anyak nege Ki ijjo ciggek, aanycik zin nege ol cik amati.

46Alute nege odohize reene ci Ceez wa Tamutaddeno, kar zin kozolit dainet
ceezinne, adakce talninta, zinzettinne cik abunna,

#7kar kinnatit Tamutadden oroot, kar zin ol dook kirezit nogo. Kar Manyi
kotorek ol cik atuwe kurumtozik nogo odohize.

Buk wa Toniau 3

Angaru Peturu ki Jon eet ci ngooli

10vvo da iitene emani Peturu ki Jon Ceeze wa Tamutaddeno ngati okko ki
yomon, iiwe wa lawinto.

2Maije nginati aave eeti ci arritai kize nganynganye zoona da ladun, odongek da
gon ol nonno aran wa azi zar ne, aran ci azize, okko enne ala orobiya olle wak
avvunak Ceez wa Tamutaddeno.

3Baling icin enne Peturu ki Jon ming iizo Ceez wa Tamutaddeno, ala zin enne
nogo abunna ming aanyik nonno orobiya.

“Egelemit zin Peturu ki Jon nonno, kar Peturu kizek nonno ne, “Cinnet da
jurrum.”

SEgelem zin enne nogo dede, abarik inon zinina azi ne, icima atidic nege aanyik
nonno gii imma.

6Kar zin Peturu kize ne, “Illoi annit orobiya icima dhahab ci kaanyin, abarik zin
kaanyi gii ci kanyai icu, zare cik Yesu Kiristo wa orog ci een Nazeret, kanneki
ne, tinga jeena kar to.”

’Kar zin Peturu kaggam nonno azzit ci azzo, ngati eelanne nonno kitinga jeena.
Ataman niko, ubunntta zoona cik eet neci.

8Itinga ngati ingoze, kibil jeena zoone, kar zin kuluc looc. OrKkorrit zin enne ki
nogo ootreene ci Ceez wa Tamutaddeno ecito, ngati owoye jeena kar zin kingoz
katal oroot kar bodok kinnat Tamutadden.

Icinnet ol dook nonno ngati owoye, kar kinnat Tamutadden,

10ma baling iyezta ol nonno ming een eet wa gon alaye Ceeze wa Tamutaddeno,
arane wa akannek ol kize aran ci azize ko, ukultek nege gii ci ogonik
Tamutadden nonno ko.

Uwak Peturu aluwawe ci alawe ol Tamutadden

1Baling icinnet ol eet neci ngati aggamo azzin ki Peturu ki Jon ngati azi zara
baali ci Solomoni, ukultek zin ol dook jeen, kar zin ol dook kivirtozik nogo.

12Baling icin Peturu ol utuguzzo niko, uwahek zin enne nogo zoz ci
Tamutaddeno, azi ne, “Olli Israilo, nya ming akulekku zoz necu ko? Nya ming
acinnetu ki ci een agit cik kanyakka doiz icima kaggayya Tamutadden, kar
kanyikka eet necu koto ko?

13Eci Tamutadden ci Aburahami, ki Isako ki Yakobo ki jijitiggac nenen wa
aanyik Yesu wa een ducait cinne dingdingon wa tamwo. Abarik zin baliye
aggamekku nonno gaala, utuburtu nonno ngume ci Pilato ddikiryoit ci gaala cik
Romi, bak bali nunun ming orong Pilato koog kar kutung nonno ke.

14Een enne baliye Eet wa Abunna Ode Alile oroot, utuburtu abarik nonno, kar
zin abarik ijjinnet Pilato abunna ming oogakkung eet wa munyenu.

15Urukttu abarik eet wa aanyik ol ruget kadak, maije Tamutadden itingawe
nonno daiza, keegginna zin bbacak buk zoze necu.

16Kar tuwente ci zar cik Yesu, okko zin eeti ci acinnu niga ko kar bodok aggac
ko kubunna kokkom ele kak. Tuwenet zin wa katuyya Yesu nenen ci aanyik eet
necu kubunna ngati acinnu niga dook ko nenen.

17“Maije zin iyoko, gotonogga, kagga niko utuguzzu niga ki loddikire cuggok
kaal goole ci ir6ng niga aggayyu.

18Abarik een necu gool ci aanyik Tamutadden zoz cinne kakat moolet, baling
uduwak enne arittok okko atin Kiristo cinne apirna.

19Uturtta munyen ciggok kar zin oboddak Tamutadden, kar enne Kitivila
munyen ciggok dook, kar iiteni ci talninto kikiya ngati Manyi.

20Kar atin Tamutadden kittonaung Kiristo wa bali ladun atahalaung enne Yesu
ke.

21Irahek arrak atin tamu-kenga zee kivita arrak atin kaala dook kidimante kize
jor ki bali ming uduwa Tamutadden goole ci arittok wak alile balik abak bali
reena ke.

22Eci bali azi Musesi ne, ‘Ittonakkung atin Manyi Tamutadden aritoit ci zoz
cinne orgene cunnong ki iyoko anna ko; abunna ladun ming aziknnu kaal nek
aduwakkung ke dook.

23Ming iréng eeti imma aziye nonno, engeryai atin enne olle ciginnek.’

24“Dede, arittowa dook akane ngati Samweli, ki wak meelek ozozit kaal wak
utugu Yesu iinya ciko.

25Aragiztu zin niga zozzok cik arittou ki olom bali ogon Tamutadden Ki jijitiggok
ke. Annek enne Aburaham ne, Zoze ci dooli cigunnek amuda atin ol loocowe
dook mayuwenet.’

26Baling okko Tamutadden odong ducait cinne Yesu, ittonakkung arrak enne

igeta nonno, kar abunna ming amuyukkung enne, kar niga dook utungtek
munyen looc.”

Buk wa Toniau 4
Abile Peturu ki Jon ronia lokika

1Baling ngen Peturu ki Jon o0zozik ol, ivittak zin olli wawaco ki ddikiryoit ci aciir
wak ebek Ceez wa Tamutaddeno ki Saddocis.

20mozze bali nege oroot eci Peturu ki Jon wak eeggin toniak ko edemez ol azi
ne, ingazi atin ol daiza ki bali ming ingazi Yesu ke.

3Aggamit zin nege Peturu ki Jon, eci bali ize looci yomon, aartik nogo lagam
kataguzzo kaal.

“Maije ol cik meelek iziyyet kaviyak neke kar kutuwet zoz ci Yesu, otorte ol neke
izeto ibbonget tur (5,000).

SMa bali ngerret, ulutte nyakanganeta, loddikire ki demezzok wak lotinnou
Jerusalema.

6Aave da Annasi alaani ci addikire wawaco nginati, ki bodok Kaipas, Jon,
Alizanduru Ki ol cik boor wa alaan ci addikire wawaco.

’Baling anyakttak ol Peturu ki Jon, akatte zin ijjinnet nogo izektek ne, “Komize
ci een nyaa icima zare cik ngene ci ogoni inna kaal ciko ko?”

8Kar zin Peturu ngati anyahe Vongiz ci Alile, kizek nogo ne, “Nyakanganet ki
loddikire cik ollu!

9Ming ajjinnet ol wazin necu zoze bali abunna kogon ke kiyelek bunnat eet bali
ngooli ke, kar nege Kkijjintet amuda enne tirizenet ku?

10Aggayyu niga ki olli Israilo dook zoz cu: Abile eeti cu ngatu kubunna ko zoze
ci zar cik Yesu Kiristo wa Nazereti, wa bali ododikku niga talakec kadak, maije
Tamutadden itingai nonno daiza.

o

HEen enne “Bee bali utuburtu niga ol wak eenyce ke ize bee ci abilne ceez
kommog veelek.’

12Azze eeti imma ci atirizet woye agit to, eci illoi eet imma ci kamuda naga
tamu-kenga kar woye Kitiriz ol, een Yesu do niko.”

13Ma baling icinnet nege Peturu ki Jon ming ngen keteherto, ol cik labak, aggac
zin nege ming avvuto ol neko baliye ki Yesu.

14Baling icinnet nege eet ci bali angaruwe ming abile nginati ki nogo, izzi zoz ci
ngen nege 0zoz to.

15Aanycik zin nege Peturu ki Jon koot reena lokika kar zin nege kozozit do.

16[jjinto zin nege “Kovvo atin naga kogonik ol ciko nyaa? Aggac ol dook cik abak
Jerusalema ming utuguzzo ol neko kaal cik avula, ci abarik irong woye naga
kalugunyi.

17Maije ming korong kibilizet kaal neko olle dook, kegerenycek Kizettek ne, ma
bodok abungeku zar cik eet cu eet imma.”

18Utuyya zin nege nogo kar izettek ne, ma bodok ozozu icima edemezu ol zare
cik Yesu.

19Abarizek zin Peturu ki Jon nogo izettek ne, “Etteddit da oottine cuggok,
abunna woye ngume ci Tamutaddeno ming kongoole igeta icima Tamutadden.
20Iréng woye naga kaavtiya liim zoze bali kicinnta kar kizikta naga ko.”

21Ma baling ucubet nege nogo oroot kar zin kaanycik nogo koot. Iréng nege
odola kar kedezit nogo, eci ol dook innat Tamutadden zoze bali utuguzzo nege
ke.

22Eci eeti wa bali angaruwe zoze ci avula ommog erkinya ciginnek moten wec.

Lawinet ci ol wak atuwe

23Baling oogtta nege Peturu ki Jon, imirrte zin nege oot olle wak atu zoz ci Yesu,
kar kuduktak zoz bali aduwak alaata cik olli wawaco ki loddikire zoz bali
aduwak nogo ke dook.

24Baling iziyyet nege zoz necu, alac nege Tamutadden mulukwane cik abule
oroot, izektek Tamutadden ne, “Manyi yei, innet ci eenyca tamu-keng ki looc ki
nyatapar, ki kaal dook nek abak ko.

250zozi inna Vongize ci Alile utuge ci ducait cunne, wa een beetinna Davide:
“Nyaa ol ming abure nong loocowe dook kar ol kadayya Manyi gaganiko ko?

26Ait alaata cik lootu illa, kar bodok ol wak abal ol ko avvuto ngatode kadangit
Manyi kar kadangit Eet Code wa atahalai.’

27’Dede urumto Herodi ki Pontius Pilato ngatode ki idongi ki olli Israilo orge cu
adawa ducait cunne alile Yesu, wa bali atahala inna.

28Utuguzzo nege kaal balik elema inna komize cunne ki zoz ci odola inna baliye
kar kakat moolet.

291yoko, Manyi cin zoz cinneng gerze inon nege orong kutuguzeta, kar anyik
duccak cigunnek kozozit zoz cunne ngati irdng ongoolinne.
30Itton azzit cunne kar kangaru kar tugu kaal cik avula ki cik aanyik ol kukultek
jeen zare cik ducait cunne alile Yesu.”
31Baling alayo nege, otomowe ceez bali arumene nege ke. Kar Vongizi ci Alile
kitak nogo dook kar zin nege kozozit zoz ci Tamutadden mazeta.

Ozol ol wak atuwe ijjo ciggek

320doye da ol wak atuwe zinzetti ciggek ne tok. Illoi rok eet code ci azi ne, een
baliye ijjo neke ciginnek, abarik nege ozol kaal cik anyak dook.

33Anyak toniaha komiz ci appwe, kar nege kibbacit zoz ci obod ki ngazi ci Manyi
Yesu daiza, kar bali deteni ci Tamutaddeno appwe kavvu ngatinneng dook.

34]1loi bali nogo eet ci amati. Utene gon ol uggak ngatinneng ceezi ki looccok
ciggek, kar kanyakta orobiya cik utene nege ko

35kar kaanycik toniak, kar zin orobiyana neke kengertozik ol cik amati.

36Imma da eeti imma ci een Yosevo ci boor ci Levi, arritai ngati aburuk maama
een Cyprus. Akannek da toniaha nonno kize Barnabas, azi ungec ci zar neko ne,
ngerrti eet wa ilot ol.

37Utuwoi mana cinne kar kanyaha orobiya kaanyik toniak.

Buk wa Toniau 5
Ananiyas ki Savira
1Anyak da eet imma ci een zara Ananiyas ki ngaa cinne een zara Savira, utuyyoi

nege buk looc ci da anyak nege.

ugge karik toniak zoo loota.

3]ze zin Peturu ne, “Ananiyas, nyaa ming anyik inna Sitan kuwe zinin cunne

cunne ko?

“Ma baling ngen inna tuwek looc, iréng baliye een looc cunne? Ma baling utuwoi
inna ke, irdng orobiyana aavtte azzine cigunnek? Nyaa ci aanyi tugu gii ci ogon
niko ko? Iréng zin inna aluti ol cik diirik, abarik aluti inna Tamutadden.”

5Baling izik Ananiyasi zoz necu, uyuwe zin enne niko kar zin kadak. Kar zin
dalanzet ci appwe kiddera ol dook wak aziye zoz neci.

6Ivita zin logoz, umudmudanit ele cinne, kar zin kootte nonno reena kar kadac.

iinak ol.

8[jjin zin Peturu nonno, “Duwaka da, eeggin neko orobiya wak utennu inna ki
Ananiyas looc ko?”

Obodek zin ngaa cinne azi ne, “liny, orobiya neke dook neko.”

91zek zin Peturu nonno ne, “Nyaa niga ming atimanu Vongiz ci Manyi ko? Cinno,

z0o cik ol wak ada mac cunne ke izeto ojone tatuga, ovvo atidic nege odongi
inneta buk.”

100kko ii neci ele uyuwe enne zoone cik Peturu kar kadak. Ivita zin logoz
odongit nonno kar zin koot kadac ngati mac cinne abanyca.

H]ddera dalanzet ol cik keleciak dook ki ol dook wak iziyyet zoz necu.
Angaru tonjaha ol cik meelek
12Utuguzzo toniaha kaal cik avula meelek ki kaal cik aanyik ol kamaliltte ootti.

Kar ol wak atuwe dook kurumto baale ci Solomoni ci aave reene ci Ceez wa
Tamutaddeno.

13[1loi eet imma ci orong kar kurumte ki nogo, ming nunun irez ol nogo oroot.

14Ngen zin, utuwet zin ol cik macik ki ngaai cik meelek Manyi kar bali
kurumtozik nogo.

15Imma zin zoze necu, anyakttak ol cik omori goollok kar abunna riritoni ci
Peturu iinak ugge ming owo enne goola.

16]vita zin koole cik meelek aburuk Jerusalem, anyahak ol wak omori ki wak
anyak kuulo cik loryentak kar zin nege dook kangaruye.

Agid alaata cik Yaudak toniak

17Kar zin alaani ci addikire wawaco Ceeze wa Tamutaddeno ki ol wak orkor ki
nonno dook eeggin Saddocis ko, anyait meder zoze ci toniau.

18Aggamit zin nege toniak kar zin kartik lagam ci ollu.

19Imma bali baal ikiya anjilo ci Manyi kar koo tatug ci lagamo kar zin toniaha
kiyokta.

20Annek enne ne, “Oot, ibilet reene ci Ceez wa Tamutaddeno kar duwak ol
kaviyak cik ruget cik een jor ko.”

21Baling ngerret ririwona itozzo reenun ci Ceez wa Tamutaddeno, ki baling
uduwak anjilo nogo ke, kar zin kedemezit ol. Baling uzucca alaani ci addikire
wawaco ki ol wak eeggin Saddocis orkor ki nonno kar kivitak lokiko, kar
kutuyya loddikire cik olli Israilo. Kar kittonnit aciir rok lagam koot kanyakta
toniak.

22Imma baling ovvo aciiri arum lagam, aruba toniak ming azze to. Imirrte zin
nege oot uduktak ol,

23annek ne, “Kurubta tatug ci lagamo ming anyuge, ki ol wak ebekce ming abile
tatuga; maije ming kovvo naga kooya, illoi eet imma ecito.”

24Baling okko ddikiryoiti ci ol wak ebek Ceez wa Tamutaddeno ki alaat cik olli
wawaco aziye zoz necu, ukultek jeen, amaliltte ootti azi ne, “Oot ucca toniaha ki
inin?”

25[kiyak zin eeti imma nogo kar zin Kizek ne, “Izikto di! Aavtte ol balik arikku
lagam ke reene ci Ceez wa Tamutaddeno, edemez nege ol.”

26[tinga ddikiryoiti ki ol ciginnek, ovvo anyaha toniak. Iréng nege anyaha nogo
ibatine, eci nege ongoole ovvo ol ovoc nogo biyene.

27Baling anyakttak nege toniak lokiko, kar zin kaanycik nogo Kkibilet lokika
orgena kar zin alaani ci addikire wawaco Kijjin nogo.

28]zek ne, “Kaduwakkung kannekkung ne, ma bodok edemezu ol zoz ci obod ki
Yesu, icinnet da niga utuguzzu nya! Azzanteu demzinet cinnong ko Jerusalem
veelek, kar zin bodok orongit ming aanyettu kizetta ol cik karuka eet neci
kadak!”

290boddek Peturu ki toniak ugge, “Abunna ladun ming kongoole Tamutadden
kommog eet ci diiri.

keete ci een talakec.

310dong zin Tamutadden nonno kar kuk karik kavvu atte cinne azzo kize Alaan
ki Tirizoit, kar woye enne kaanyik olli Israilo koboddai zinzetti bacinowe kar
kalalek nogo.

32Keegginna zin bbacak kaale neko, kar zin bodok Vongizi ci Alile bali aanyik
Tamutadden ol wak ongoole nonno.”

33Baling ovvo nege aziye zoz necu niko, avaracit nege oroot, orong abarik
kuruwet nogo kadaito.

34Maije da Varacisoc ci een zara Gamaliel, ci een demezoit ci lotinnou, ongoole

reena doyoit.

35]zek zin enne ol lokika ne, “Olli Israilo, inonit di arrak gii ci kar orongnyu
utuguzzek ol neko jurrum.
36Imma erkinya balik ke, iyela bali eeti ci een zara Theudos ele, azi ne een enne

eet ci riili buk, kar ol cik eeggin obet wec kunuwet nonno. Uruwe zin enne, kar
ol ciginnek dook kazante kizzi gii imma to.

gaala olli orogjowe. Aggamit bodok ol cik meelek demzinet cinne. Kar vurrta
uruwet bodok ol nonno kadak, kar ol balik orkor ki nonno ke azzante dook.

38Kannekkung zin zoze necu ne, utungtek ol neko do, aanycik koot, ming een
linglingon icima demzinet cinneng ci eet ci diiri, ngen atin azze dakdak.

39Maije ming een ngati Tamutaddeno, illoi gool ci kar ibilizte nogo udut, abarik
amudannu eletti ming oyohonnu ki Tamutadden.”

40Jtak zoz cinne zinzetti ciggek. Utuyya zin nege toniak ecito kar kibiccet nogo
allene. Uduktak nogo annek ne, ma o0zozu zoz ci obod ki Yesu dee, kar kanycik
nogo koot.

#1lyokta zin toniaha lokika talninta eci nege agga ming apirna nege zare cik
Yesu.

42Kar zin gon odohize ovvo reene ci Ceez wa Tamutaddeno ki ceezinne, ci iréng
nege abiliz demzinet ki uwai kaviyak cik abunna Yesu ci een Kiristo.

Buk wa Toniau 6

Atahaltta nuyaha ol turgerem cik enger dainet
Imma iinyawe neke, bali otorye nuyaha cik eeggin Yaud ke, nuyaha balik o0zoz
Girik ke adangto ki nuyak balik 0zoz Aramaik, eci ngaai ciggek boyek irong
amuda dainet wak enger ol gon odohize ko.
2Ma zin zoze necu utuyya toniaha omoto ki rama nuyak dook ngatode kar kizeto
ne, “Irong abunna ming kibbez naga linglingon ci kuwahek ol zoz ci
Tamutaddeno kar abarik kengerit dainet.

3Gotonogga, atahaltta ol ugge turgerem ngatinnong cik anyak Vongiz ki genyiz
kar naga kanycik nogo linglingon cu

“abunna naga kanyik eletti ciggac lawinet ki uwai zoz ci Tamutaddeno.”

5Atalit koole zoz cu dook. Atahaltta zin nege Stephen eet ci anyak tuwenet ki

Vongiz ci Alile; ki bodok ol ciko, Vilip, Porocorus, Nicanor, Timon, Parmenas, ki
Nicolas wa bali elema zoz ci Yaudo, akku enne orge ci een Antiyok.

6Anyakttak ol neko toniak, kar nege kalayek nogo Tamutadden ngati atadek
azzin.

’Iddera zin zoz ci Tamutaddeno ol cik meelek. Otorye nuyaha cik elemna zoz ci
Yesu zee bak ovvo meele giir Jerusalema. Aartik ol cik meelek wawaco tuwenet
cinneng zoz ci Yesu.

Aggame Stepheni
8Een da Stepheni eet ci anyak deten ki komiz ci Tamutaddeno, utuguwek enne
ol kaal cik aanyik ootti cik ollu kamaliltte ki bodok kaal cik avula.

9Adang zin da ol uggak nonno, eeggin ol neke Yaud cik orogjok cik Alikzandria
ki Cyrene ki looccok cik Cilicia ki Asia, arumo nege Ceeze wa Lawinto, ci awu ol
kize nginti ol cik iréng eeggin duccak. Akatte ol neko adangto ki Stephen,
10abarik iréng nege uule kadangit nonno zoze ci genyizo ki Vongiz ci Alile ozoze
enne ko.

0ot zin itabit ol ugge kar kivita kovolongte Stephen kizeto ne, “Kizikta naga
Stephen ming odom Muses ki Tamutadden.”

12]zocit zin nege ol ki loddikire ki demezzok wak lotinnou. Aggamit Stephen kar
kootte olle lokika.
13Anyaktta zin bbacak cik een volongnyok ugge Kkivita kovolongte Stephen

kizeto ne, “Ozoz odohize eeti necu kaal cik gerzek akati Ceez wa Tamutaddeno
alile ki lotinnok wak Musesi.

14Kizikta naga nonno ming ozoz iiten imma alib atin Yesu wa Nazereti ngin neci
kar kutuhu keer bali aanyyet Musesi agit ke.”

15Egelemit zin ol balik aavtte lokika ke dook Stephen oroot, kar kicinnet ngum
cinne ming ogon kiwagon ngum ci anjilo.

Buk wa Toniau 7
Uwai ci Stepheni
1Jjjin zin alaani ci addikire wawaco Stephen, azi ne, “Ma dim zoz cu een dede?”

20bodek zin Stepheni izek nogo ne, “Gotonogga ki beetiganik, izikttang annit

aave looce ci Mesopotamia, ngati ngen kuk orge ci een Haran.

3Annek Tamutadden Aburaham ne, ‘“Tungek orog cunne ki boor cigunnek looc,
kar bit looce ci kokko atin anna kiyelekin.’

#“‘Utungek zin enne looc ci Chaldean kar kuk kavvu orge ci een Haran. Baling
adak baatinne, uluk zin Aburahami uk abak looce ci abakku niga iyoko ko.

5Iréng zin Tamutadden aanyik nonno gii imma looce cu, illoi rok nginti arike
zoc. Abarik zin Tamutadden annek nonno ne, inneta ki dooli cigunnek ki dooli
cik dooli cigunnek ovvo atin aragiz looc cu, maije nunun da iréng Aburahami
anyak dolec.

6Annek Tamutadden bodok nonno ne, ‘Ovvo atin dooli cik dooli cigunnek
eeggin idongi looce ci iréng een cinneng, ovvo atin nege eeggin duccak erkinya
obet wec (400)

’Maije atin anna kedezi ol nek aanyik nogo kizeto duccak ke, imma vurrta ovvo
atin nege iyowa looce neci kar kalayya annita ngatu.’

8Aanyik zin enne Aburaham olom ci ettede vicavica. Itirra zin Aburahami
ngerinne Isako, baling izeto iinya ciginnek turge, etted zin vicavica. Ize Isako
beeti Yakobo, okko Yakobo een beeti tatuget wak eeggin omoto ki rama ko.

9“Eci jijitiggok emederan gotoni cinneng wa een zara Yosevo, utuyyek nege
nonno Masir kuk kize ducait. Abarik zin Tamutadden ngen azunne Yosevo,

10kar keela nonno kaale cik gerzek dook. Aanyik Tamutadden Yosevo genyiz ci
z0z0, kar zin alaani ci Masiro katal nonno, atahala nonno Kkize eet ci abal Masir
ki ol ceeze cinne dook.

11“Baling adak magiz looc ci Masiro ki Kanaan dook, ipirta zin beetiggac oroot,
eci izzi gii ci adak nege to.

12Baling izik Yakobo azi ne, anyak labi Masira, ittona dooli ciginnek een
beetiggac wet wa een oo.

I3Imma wet wa rama, uduwak Yosevo gotonoggi ele cinne, agga zin alaani boor
ci Yosevo.

14Tizek zin Yosevo gotonoggi ne, oot anyaktta baba Yakobo ki boor dook Masir,
eeggin da ol neke moten turgerem Kki tur dook.

15Ulucce zin Yakobo ki boor dook oot Masire, ngin wa adakne enne ki beetiggac
ke.

16Qboddai zin nege eletti neko dook rok orog ci een zara Shechem kar zin
kaartik ngilom ci bali uuta Aburahami ngati dooli cik Hamori, orge ci een
Shechem.

17“Baling ize ojon ii bali aduwak Tamutadden Aburaham zoz ke, otorte ol ciggac
Masira izeto meele giir.

18Atahaltta zin ol cik Masiro alaan ci een jor kabal nogo, iréng zin alaani neci
agga Yosevo.

dooli cik macik ngen arritai jor abunna ming ovvo adai.

20“Itirrai bali Musesi erkite ci aminye ol olli Israilo ko, irez bali Tamutadden
Muses oroot. Uzute zin yaatinne nonno nyelowi cik een iiyo ko ceeze ci
baatinne.

2llmma bali vurrta, utungtek Muses looc, ikiya zin buweenyi alaano umuda
nonno kar kuk kanyak kize dolec cinne.

22Edemezit zin nege Muses genyiz ci olli Masiro kar bodok kanyak komiz zoza
ki linglingona.

23“Baling ize erkinya cik Musesi moten wec, odola enne kar keeron kuk Kkicin
boor ciginnek Israil.

24Imma goola icin eet ci Masiro ming aminye eet ci Israilo, uk zin Musesi eela
eet neci kar kuruk eet ci Masiro ko kadak.

25Inon Musesi azi ne ovvo atin ol ciginnek agga ming anyaha Tamutadden
nonno kar kikiya kangara nogo, abarik nege ir6ng agga gii imma.

26Imma iiten ci reng, umuda Musesi ol rama cik Israilo ming oyoho. Orong zin
enne kaganiz nogo, annek ne, ‘Dooli, eegginnu niga ol code, ma oyohonu
gaganiko?’

27“Imma eeti code aminye gooni ko, ojokor Muses, kar kizek ne, ‘Ngene ci aanyi
innet ize alaan ci ettedi zoz cinnang?

280rongi iyoko ruwa ki bali ming arui inna eet bali Masiro kadak ke?’

29Baling izik Musesi zoz necu niko, ivir zin uk abak looce ci ol cik een Midian,
abak nginati kitira logoz ciginnek een rama.

30“Baling edeca Muses erkinya moten wec bodok, iyelek anjilo Muses ele zare
ci atuze kiwagon gwaa ngati ojono ki bee ci een Sinai.

31Baling icin Musesi gwoo neci, amalile nonno oo niko. Baling okko enne okko
ojonun orong kar Kkicin, izik enne muluk ci Manyi:

32Keeni anna Tamutadden ci baatunne, Tamutadden ci Aburahami,
Tamutadden ci Isako ki ci Yakobo.” Otongoole zin Musesi irdng ngen orong kar
kicin gwoo neci.

33“Kar zin Manyi kizek nonno ne, ‘Ma akkunni ojonun rok ngintu, aara caava
cigunnek, eci alile nginti abilne inna ko.

34Kicina anna dede piryanzet ci ol cigannik Masire. Kiziya anna uluwa cinneng,
kakkunak anna looc kar kikiya keela nogo. lyoko zin, jjja, kittonni atin anna
innet mire bit Masire.’

35“Een necu Muses bali abure ol ke kar bali kizettek nonno ne, ‘Ngene ci aanyi
innet ize alaan ci ettedi zoz cinnang?’ Itton zin Tamutadden abarik nonno kize
eet ci abal kar bodok keela nogo ngati anjilo bali iyowak nonno garuwe zare
bali atuze kiwagon gwaa ke.

36Ulugai enne nogo Masira kar kutugu kaal cik amalile ol ootti ki kaal cik avula
Masire, kar bodok Nyatapare ci Mari, kar balala erkinya cik een moten wec.
37“Uduwak Musesi eliya ol cik Israilo, annek ne, ‘Ittonakkung atin Manyi
Tamutadden aritoit ci zoz cinne orgene cunnong ki iyoko anna ko.’

38Alut bali Musesi ol balala, ki anjilo ci ozozek nonno biye ci Sinai, ki beetiggac
kar zin enne uruba genyiz ci iyoko aduwakket enne agita ko.

39“Utuburet beetiggac kar kotongooltte nonno. Abarik zin utuburet nonno,
imma zinzettinne ciggek orong kimirte koot Masire.

Zoz ci Tamutaddeno Tennette “

Wicliffe

© 2019 Wycliffe Bible Translators, Inc.



283

40Uduktak zin nege Aaron, annek ne, ‘Dimaneket tamutaddenet cik atin ovvo
oowa ngatinnang, eci iréng kaggayya nyaa ci iinak gotonet Muses wa bali
anyahannet Masira!’

#1Een neci iiten bali ovvo nege adiman todoyoit kize tamutadden ci ogon ki
moolti ke. Anyaktta kaal ciggek kar kapaktek wawa kar kutuguzzo kwoor ci
atalne gii ci adiman nege azzine ciggek.

42Iréng zin Tamutadden ngen edeconik nogo kar kaanyik nogo kalac koor,
nyelok ki munyuny kize tamutaddenet ciggek! Aave zoz necu eherye buwe ci
arittou kete: “Olli Israilo bai, anyaktang da niga annit wawac ki muci

erkinya moten wec balala?

430dongtu niga aduwe ci tamutadden ci een zara Molech, ki munyunyoc ci
tamutadden cunnong Rephan,

adingdingannu tamutaddenet wak adimanai azzine.

Iyoko zin, kaanyung atin oot izet idongi’ looce ci reeni many kommog Babilon.
44“Anyak bali jijitiggac Ceez wa Tamutaddeno een titi balala buk. Adimanai ki
bali ming aduwak Tamutadden Muses ke, goole bali icinne enne ke.

ngati ovvo nege orkore ki Joshua rok looc bali ottowe Tamutadden ol ke. Avvu
titi looce neci zee rok iiten bali okko Davide abale looc ke.

46“Kar zin Tamutadden katalo ngati alaan Davide oroot, eci enne orong
keteehenyek Ceez Tamutadden ci Yakobo.

47Abarik zin ize ngerinne Solomon ci okko eenycek Tamutadden Ceez wa
Lawinto.

48“lyoko zin, irong Manyi wa Ommog Veelek abak ceezinne cik eenyet eeti ci
diiri. Ki baling uduwa aritoiti ke:

49“Een tamu-kengi lecer cinanni, kar looci kize nginti aavtte zoona cigannik.
Eenycika woye atin niga annit ceez ci ogon ku? azi Manyi icima aave atin nginti
kiyebeze anna nga?

50Annit ci keenyca kaal cik tamu-kenga ki loota ko dook.’

51“Niga ol cik okkomi ootti kak kar bodok kiditeung iina! Ogonnu niga ki
52Anyak dede da aritoit ci ngen jijituggok kigidet? Uruwet abarik nege arittok
wak aduwa zoz ci akkunne Eeti wa Abunna Ode tok. Iyoko zin adayau niga
nonno kar bodok uruwet nonno kadak,

>3niga ol balik anyonikkung lotinnowa balik udukta anjilonya ke kar abarik
bodok irong ongoolinnu lotinnok neke.”

Ovvocit ol Stephen biyene

>4Baling iziyyet ol wak etted zoz ko zoz ci Stepheni niko, utuburtek nonno nong
oroot, kar zin kubbucet ngatinne.

>5Imma bali Stepheni anyak Vongiz ci Alile jurrum, egelem tamu-keng kar Kicin
dingdingon ci Tamutaddeno, ki Yesu ming abile ngati Tamutaddeno atte ci azzo.

6Kar zin Stepheni kuduwak nogo zoz ci icin enne, “Izikto da jurrum! Kicina
tamu-keng ming ooye kar zin Ngerrti Eeto abile atte ci azzo ngati
Tamutaddeno.”

57Egerenyit zin ol neko oroot muluwe ci appwe kar koot ngatinne niko,

S8utugurret zin ol nonno ootte orog abanyca kar zin kovoccit biyene. Kar zin
bbacaha karta ruumani ciggek kanyakta kivita kujuktek zoo cik eet ci een zara
Saul.

>9Baling ovvocit nege Stephen, alawo zin enne, azi ne, “Manyi Yesu, bite vongiz
cinanni.”

60Kar zin kuduk looc kakatek uzungtinne kar kutulu, “Manyi, ma edezi nogo
munyene cik ogon nege ko.” Baling ming okko enne aduwa zoz necu niko,
etteda zinin adaha.

Buk wa Toniau 8
1Aave bali Sauli nginati, kar kelema zoz ci aruwe ol Stephen kadak.
Igidde ol cik keleciak kar zin nege kazante

Imma iitene neci ize gidenet appwa kelecie ci aave Jerusalema, azzante zin ol
dook looce ci Judeya ki Samariya, kize toniak do cik ngen aavtte.

2Adac ol wak Tamutaddeno Stephen nege do kar zin kartik uluwa.

3Maije zin Sauli akate azan olli kelecio. Okko ceezinne ecode ecode, kar
kutugura odot ki ngaai karik nogo lagam.

Vilip Samariya
“Imma ol balik azzante ke uwak kaviyak cik abunna ngati ovvoye nege dook.
5Uluce Vilipi uk orge ci aave Samariya kar zin kuwahek ol zoz ci Kiristo nginati.

6Ma baling iziyyet koole Vilip kar bodok kicinnet kaal cik avula balik utugu enne
ke, izikto zin nege jurrum zoze ci 0zoz enne.

’Iyokta kuulo ngati ol cik meelek, Angaruyye ol cik meelek nganynganyik ki
wak ngooltik zoona.

8Anyak baliye talninet ci appwe oroot orge neci.
Simone wa aruk agura

9Anyak eet imma ci een zara Simone aruk agura orgato, aanyik zoz cinne ol
dook kamaliltte ootti. Odong ele azi ne, een enne eet imma ci addikiri oroot,

10kar ol dook wak riilik ki wak iréng riile, kiziyet zoz cinne oroot azi ne, “Een
eeti cu komiz ci Tamutaddeno, awu ol azi ne Komiz wa Addikire.”

HUnuwet nege nonno eci enne ogon Kaal cik aanyik nogo kamaliltte ootti nginti
reeni.

12Ma zin baling iziyyet nege Vilip ngati uwahek ol kaviyak cik abunna baalinte
ci Tamutaddeno ki doiz ci zar cik Yesu Kiristo, kar kutuwet zoz neci, aggamit
zin ol cik macik ki ngaai batitimo.

13Elema Simone eliya buk Yesu, kar zin enne aggama batitimo buk. Avvu ngati
Vilipi ojonun, ukulek jeen oroot kaale cik avula acin enne ogon Vilipi.

14Ma baling iziyyet toniaha Jerusalema ming elemtta olli Samariya zoz ci
Tamutaddeno, ittonit nege Peturu ki Jon koot ngatinneng.

15Baling ovvo nege arawa, alayek ol Tamutadden kar abunna ming aruba
Vongiz ci Alile,

l6eci Vongizi ci Alile ngen kitak eet imma ngatinneng; eci nege bali aggam
batitimo zare cik Manyi Yesu.

17Kar zin Peturu ki Jon kataddek azzin ciggek nogo, kar zin nege kaggamta
Vongiz ci Alile niko.

anyik zin enne Peturu ki Jon orobiya

19kar kize ne, “Icang annit buk arizet cunnong ko kar abunna ming katadek
anna eet imma azzit kar Vongizi ci Alile kitak nonno buk.”

200bodek Peturu nonno: “Anyik bai orobiya cigunnek kiditai ki innet dook, eci
inna inoni azi ne, uuta woye inna muci ci Tamutaddeno orobiyai!

21lr6ng inna anyai linglingon imma ngatu, eci zinin cunne iréng abunna ngume
ci Tamutaddeno.

22Tura munyen cigunnek kar la Manyi. Alalneki atin woye enne inneta inoninte
ci anyai inna zinine cunne.

23Kacinni anna anyai inna mozinet kar bodok kecebti munyena cigunnek.”

240bodek Simone nonno, “Alayeang Manyi annit kar abunna zoz ci aduwannu
niga ko iréng atin innakan.”

25Baling uwaktek nege ol zoz ci Manyi Yesu, imirrte Peturu ki Jon ovvo
Jerusalema, kar goola kuwaktek ol cik meelek kaviyak cik abunna orogjowe cik
meelek Samariya.

Vilip ki eet ci een Ethiopia
26]lyoko zin, iizek anjilo ci Manyi Vilip ne, “Bit goole ci idoliya gool wa balalo
aluce Jerusalema okko ki orog ci Gaza.”

27Uk zin enne akate wet, imma zin goola urumto ki eet ci Ethiopio
addikire, aggam orobiya ci ngaa ci een Candace alaan ci Ethiopio. Oboda eeti
necu Jerusalema ngati okko enne baliye adingdingan Tamutadden,

28imma goola ngati okkoye ceeza, avvu toromile cinne kar kikeb buk ci aritoit
[saya.

29Uduwak Vongizi Vilip, annek ne, “Bit toromile neci kar avvu ojonun.”

30Uk Vilipi rok toromile kar zin kizik ming ikeb eeti neci buk ci aritoit Isaya. [jjin
zin Vilipi nonno, “Agga inna zoz ci ikebi inna ko?”

310bodek zin enne Vilip, annek ne, “Kagga woye anna ku ming iréng eeti imma
aduwakan?” Utu zin enne Vilip kar kavvuto ki nonno.

32]keb bali eeti ci Ethiopio zoz cu Warage ci Tamutaddeno: “Ovvoye ol nonno
kiwagon azzeti ci ovvo ol otodongi, kiwagon nyoon ci etted ol ima aave liim,
ngen zin enne koo utug cinne.

33Anyak ol nonno gerzet, irong etted lokiko cinne jurrum. Ngene woye ci 0zoz
z0z ci biilet cinne? Eci uruwet ol nonno loota ngatu.”

34jjin zin eeti ci Ethiopio Vilip, “Nger duwakan, ozoz aritoiti ngene, nonno yo
eet imma da?”

35AKkate zin Vilipi Warage ci Tamutaddeno ngatu kar kuduwak nonno kaviyak
cik abunna obod ki Yesu.

36Ma baling ngen nege owo ke, umudda maam ugge, kar zin eeti ci Ethiopio kize
ne, “Cinno, maam iciko, ma woye ming aggameka batitimo?”

37ljjin Vilipi nonno annek ne, “Ming elema inna dede zinine cunne dook,
kaggameki woye anna innet batitimo labak.” lizek zin enne Vilip, “Katuwe anna,
een Yesu Kiristo Ngerrti Tamutaddeno.”

38Kar zin eeti ci Ethiopio ko kuduwak eet ci amacuc toromile ko Kkibil. Ittozzo
zin nege maam kar zin Vilipi kaggamek nonno batitimo.

39Baling ovvo nege iyowa maame, ikiya Vongizi ci Manyi uwe Vilip dakdak ci
irong ngen eeti ci Ethiopio acin nonno dee, abarik zin enne atalne jeena ngati
owoye.

40Uk zin Vilipi iyelai orge ci een Azotus kar zin koto orogjowe uwahek ol zoz ci
Tamutaddeno zee kuzuca enne orog ci een Kesarea.

Buk wa Toniau 9

Utuhu Sauli zinin elema zoz ci Yesu
(Buk wa Toniau 22:6-16; 26:12-18)

INgen zin abarik Sauli emena agid nuyak cik Manyi dee. Uk enne ngati alaan ci
addikire wawaco

Zkar kijjin waraga ci ittonik loddikire cik aavtte orge ci een zara Damascus, kar
abunna ming amuda enne ngaai icima odot cik annu zoz ci Manyi Yesu, okko
enne okkoye nogo lagama Jerusalema.

3Baling ojongoz enne Damascus, ataman niko icin tukulec tamu-kenga ci
aburuk nonno.

4Uyuwe enne niko, kar kizik muluk ci 0zozik nonno annek ne, “Saul, Saul, nyaa
inna ming agida annita ko?”

5ljjin zin Sauli nonno, annek ne, “Eeni inna ngene, ddikiryoit?”
Obodek zin Yesu nonno, annek ne, “Annit Yesu ci agidi inna ko.”

6“Iyoko zin, tinga jeena bit orgato, okko atin eeti imma aduwaki gii ci ladun
okko inna ogoni.”

’Imma ol balik eron ki Saul ke ibilet liim, abarik zin nege aziye muluk ci ir6ng
buk acin rok eet imma buk.

8Itinga Sauli loota, baling okko enne oo ebere, abarik zin iréng enne ngen acine.
Aggamit ol nonno azzit rok Damascus.

91ze Sauli ruben iinya iiyo ci iréng buk adakye icima aude.

10Anyak bali nuyait imma ci een zara Ananiyas ci Damascusi. Utu Manyi Yesu
nonno onozowe, “Ananiyas!”

Obodek zin enne, azi ne, “liny, Manyi!”

HJizek Manyi nonno ne, “Bit ceeze ci Judasi goole wa okko top kar jin eet ci een
zara Saul akku orge ci azi zar ne Tarasis, eci enne alaye.

120kko onozowe ciginnek icin enne eet ci een Ananiyas ming akku kar karik
azzit cinne nonno kar enne Kicine niko.”

130bodek zin Ananiyasi nonno, “Manyi, kiziya anna zoz ci obod ki eet cu ki kaal
cik gerzek utuguwek enne nuyak cigunnek Jerusalema.

14AKkku zin enne ngintu komize ci alaat cik olli wawaco kar keceb ol dook wak
annu zoz cunne.”

15Annek zin Manyi Ananiyas ne, “Tinga jeena bito! Een Sauli eet ci katahala anna
kize eet ci uwahek idongi ki alaat ciggek ki ol cik Israilo kaviyak cigannik
abunna.

16Kiyelek atin anna nonno gool ci okko enne apirnane zoze cinanni.”

17Uk zin Ananiyasi itto ceezto. Atadek azzin ciginnek Saul, “Gotona, ittonana
Manyi Yesu, bali iyeleki ele goola ngati inna akkunne ke kar abunna ming
kalaweki anna Tamutadden kar cine labak, kar bodok ruba Vongiz ci Alile.”

18Ataman niko, itazzo kaala cik ogon ki tabbalanga cik ulugtak eberene cik
Sauli, kar zin enne kicine niko dee. Itinga zin enne kar kaggama batitimo,

19kar baling okko enne adak dainet ugge, oboda ele cinne okkom kak.
Uwak Sauli Damascusa ki Jerusalema

Anyak Sauli iinya cik meelek ki nuyak Damascusa.

20Uwak gon bodok enne Ceezinne wak Lawinto azi ne, een Yesu Ngerrti
Tamutaddeno.
21Imma ol balik aziye nonno ke, amaliltte ootti, azi ne, “Ir6ng eeti cu een eet bali

aruk nuyak wak Yesu Jerusalema ko ci awu zar neko ko? Akku enne kar kikiya
keceb ol lagama kar kanyik alaat cik olli wawaco.”

22Anyak Sauli komiz ci uwahe zoz ci Tamutaddeno kamaliltte ootti cik Yaud
wak abak Damascusa eci Sauli azi ne, een Yesu, Kiristo.

23Baling edeca Sauli iinya cik meelek, orongit Yaudi kar kuruwet nonno kadak,
24abarik zin Sauli agga zoz cinneng. Ebekce nege kaal tup arana orong kar
kuruwet nonno.

25Ulugunyyet nuyaha ciginnek nonno bali baal aartik dhongku ci addikire kar
kittonnit ngati volongi dilata.

26Baling ikiyak enne Jerusalem, orong kavvuto ki nuyak, otongooltte zin nege
dook nonno, irong nege atu ming een Sauli nuyait dede.

27Uwe zin Barnabasi nonno kar kanyahak nuyak. Uduwak Barnabasi nogo gool
bali acine Sauli Manyi ngati enne erone ke, kar bodok Manyi kozozek nonno, ki
uwai bali uwahe enne zare cik Yesu Damascusa ngati ir6ng ongoolinne gii
imma.

28Avvuto zin Sauli ki nogo labak Jerusalema, 0zoz kodok oo kak zare cik Manyi
Yesu.

290zozo kar bodok kadangto ki Yaud wak agga zoz ci Giriyo, orongit zin
kuruwet nonno.

30Baling ovvo gotonoggja agga zoz necu, ootte zin nonno rok Kesarea Kkar zin
kittonnit kuk orge ci een Tarasis.

31Avvuto ol wak atuwe labak looce ci Judeya, Galili, ki Samariya. Okkom kelecia
ne kak, aanyik Vongizi ci Alile nogo komiz, otorte zin nege izeto meele kar zin
nege kabaito ngati ongoolinne Manyi.

Atiriz Peturu eet ci nyangnyangi

32Baling eron Peturu orogjowe ke, okko bali enne acin ol wak atuwe orge ci een
zara Lydda.

33Uk uruba eet ci een zara Anyes, nyangnyangi zoona oong kweena erkinya
turge.

34Utu zin Peturu nonno, annek ne, “Anyes, angaruwi Yesu Kiristo inneta. Tinga
jeena luc kween cunne.” Ataman niko itinga Anyesi.

35Baling ovvo ol dook wak abak orge ci een Lydda ki Sharon ko acin zoz necu,
unuwet zin Manyi Yesu.

Uruguz Peturu Dorkas daiza

36Anyak nuyait imma ci ngaaye een zara Tabita, azi keng cik zar ciginnek ne
Dorkas, akku enne orge ci een zara Joppa, ogon da gon kaal cik abunna kar
bodok keela ol wak amati.

37Imma iiten neci omor enne oroot kar kadak, utunyyet ol ele cinne kar zin
kabaktek ceez ci atadonik imma taddena.

38Aave bali Lydda ojonun ki Joppa; ma baling ovvo nuyaha aziye azi ne, aave
Peturu Lyddakte, ittonit zin ol rama kar kilaltek nonno, “Nger, ijja ataman!”

39Imirrte Peturu oot ki nogo, baling okko enne azuca, ootte ol nonno caato.
Ibilet ngaai wak boyek dook aburuk nonno, alu kar kiyeltek nonno ruumani
balik adiman Dorkasi bali ngen aruge aavtte ki nogo ke.

400ttok Peturu nogo dook koot reena; kar zin enne akatek uzungtti looc kar
kalawo. Kar zin kutuhuwe Kkicin ngaa ci adak ko, kar kize ne, “Tabita, tinga
jeena.” 0o Tabita ebere ciginnek, bali okko enne acin Peturu itinga kar kavvu
jeena

#1Eela Peturu nonno kitinga jeena. Utu zin enne ol wak atuwe, ki ngaai cik boyek
kar zin kiyelek nogo Dorkas ming aruge.

42Aggawe zoz necu Joppakte dook, kar zin ol cik meelek kutuwet Manyi Yesu.

43Avvu Peturu ngati een Joppa doyoit ki Simone wagon ododo kwaa ko.

Buk wa Toniau 10
Awa Korneliosi Peturu

lAnyak bali eet ci een ddikiryoit ci aciiru een zara Kornelio balik akannek ol
aciir neke kizeto zara Italiya, kar enne kabak orge ci een Kesarea.

2Een Korneliosi ki ollinne dook ol cik ongoole Tamutadden, eela enne ol cik
apirna kar gon kala Tamutadden odohize.

3Imma bali iiten imma ngati okko ki yomon, een ii iiyo, anyak da Kornelio
onozzok, icin enne anjilo ci Tamutaddeno, ci akkunnak nonno kar kize ne,
“Kornelio!”

“Egelem zin Kornelio nonno bbaritona. Kar zin kijjino, “Nya, ddikiryoit?”

Obodek zin anjilo nonno, annek ne, “Uzucca lawinet cunne ki muci wak eelanne
inna ol wak amati ko Tamutadden.

Slyoko zin, itton ol ugge koot rok Joppa kanyakta eet ci een zara Simone wa
bodok een zara uggak Peturu.

6Aavtte enne ki Simone wagon ododo kwaa, abak ojonun ki nyatapar ci addikire
kQ."

’Baling okko amire anjilo ci 0zozek nonno ko, utu Korneliosi duccak ciginnek
eeggin rama Kki aciiroc cinne code zinino.

800obek nogo kaal dook kar zin kitton koot Joppakte.

Onozzok cik Peturu

Bali iiten ci reng, ngati ize yomon, ojongozit nege Joppa, uk Peturu ottod
loruhun tadden kar kalawo.

10Adak nonno magiz orong zin gii ci kar enne kadak, imma baling ngen ol
adiman dainet ke, aggamtta nonno ungnyaha kar kanyak onozzok.

HImma ngati adungne, acin tamu-keng onozowe ming ooye, kar gii ci ogon ki
ruum ci anyak ngeeto wec, aluccak looc.

12Anyak ruum neci elegje dook cik anyak zoo wec, ki wak avuvut kengtinne
loota ki iballi wak tamu-kengo.

13]zik Peturu muluk ci annek nonno ne, “Peturu, tinga jeena, ruk elegje neko kar
dau.”

140bodek Peturu nonno annek ne, “Dede Manyi, iréng een niko, ngen anna
kadak gii ci ngoronyi iréng olli Yaudo adai.”

150zozek mului bodok nonno dee, annek ne, “Ma azi dainet ugge cik adiman
Tamutadden kizizec ko ne, eeggin ngoronye.”

160bodonik zoz necu lak iiyo, kar zin ataman niko imiroi Tamutadden ruum
neci uwe tamu-kenga.

17Ma baling ngen Peturu amalile oo, orong enne kagga keng ci onozzok neke,
urubta zin ol balik ittona Korneliosi ke ceez ci Simone kar zin Kibilet arana.

18[jjinto zin azi ne, “Abak Simone wa een zara uggak Peturu ko ngatu?”
19Baling ngen Peturu inon zoz ci obod ki onozzok, izek Vongizi ci Alile nonno
ne, “Simone, orongnyi ol cik een iiyo inneta.

20lyoko, tinga jeena luce bit ngatinneng. Ma agigani wet ki nogo, annit ci
kittonna nogo.”

21Uluce Peturu kar kizek ol neke ne, “Annit ci orongnyu niga ko. Nyaa ming
avvunnu niga ko?”

220boddek zin nege, “Kavvunna naga ngati Korneliosi wa een ddikiryoit ci
aciiru. Een enne eet ci ongoole Tamutadden, ongoole olli Yaudo nonno dook
oroot. Uduwak anjilo wa alile Tamutaddeno nonno, annek ne, ijja inna rok ceez
cinne kar abunna enne okko aziye zoz ci aduwa inna.”

23Aanyik zin Peturu erennok ciginnek kataguzzo kaal.

Peturu ceeze ci Korneliosi

Bali ngerretin ci reng, itingazzo Peturu ki nogo, inyamanit gotonoggeti uggak
cik atuwe nogo Joppakte.

24Imma iiten ci reng, arayya Kesarea. Ere bali Korneliosi nogo, kar enne kutuwa
boor cinne ki gonoggi.

25Baling okko Peturu iizo ceezto, urumek Korneliosi nonno gool kar zin kakatek
uzungtti looc kar kidingdingan nonno.

26Aggam zin Peturu nonno azzin, kar kizek ne “Tinga jeena, keeni anna eet ci
diiri!”
27Baling ngen nege 0zozo, itto Peturu ceezto aruba koole ci appwe oroot.

28Kar kizek nogo ne: “Aggayyu niga jurrum keere ci olli Yaudo iréng abunna
ming karume icima kivon idongenit ki iyoko anna ko. Abarik zin Tamutadden
iyeleya onozowe, ma awu eet imma azi ne ngoronya.

291yoko zin, kelema anna kar kikiya, eci iréng buk kaburi zoz cunne, korongi zin
iyoko kagga zoz ci awuya inna annita?”

300bodek zin Korneliosi nonno: “linya balik een wec ovvo ke, kala bali anna
Tamutadden ceeze cinanni koor cu, ii iiyo yomona. Ataman neko ibil eeti imma
ci ataltali ruumani ngume cinanni

3lkar kize ne, ‘Kornelio, izik Tamutadden lawinet cunne ki muci wak eelanne
inna ol wak amati ko.

32]lyoko, itton ol ugge koot rok Joppa ngati eet ci een zara Simone wa awu ol
bodok kize Peturu. Aave enne ceeze ci Simone wagon ododo kwaa ko, abak
nyatapare ci addikire titima.’

kaavtiya naga ngatu ngume ci Tamutaddeno dook korongnya kizikta kaal dook
cik aduwaki Manyi abunna ming aduwakket agita.”

34Akate zin Peturu ozoza: “Dede, kacinni, iréng Tamutadden ahal ol

35abarik elemna ol wak ongoole nonno kar kutuguzzo kaal cik abunna loocowe
dook.

36Aggayyu niga zoz ci ittonak Tamutadden olli Israilo, aduwak kaviyak cik
abunna anyaha gano, ngati Yesu Kiristo, wa een Manyi ci ollu dook.

37 Aggayyu niga bodok kaal balik iinak olli Judeya dook ke, akane looce ci Galili
baling uwahek Joni ol zoz ci batitimo.

38Aanyik Tamutadden Yesu Vongiz ci Alile ki komiz, ki gool ci aluce enne looc
ogon kaal cik abunna kar bodok enne kangaru ol wak anyak kuulo cik
loryentak, eci Tamutadden aave ngatinne.

39“Keegginna naga bbacak cik kaal dook cik ogon enne looce ci Yaudo ki
Jerusalema. Aruk nege nonno kadak keete ci een talakec,

40imma Tamutadden itingawe nonno daiza inyawe cik een iiyo kurug kar ol
Kicinnet.

#1Iréng ol dook acin nonno, abarik een bbacak wak atahala Tamutadden baliye
ladun ki agit ol balik kadaktowa kar bodok kuudewa ki nonno baling itinga
enne daiza ke.

42Aduwakket agit Tamutadden kar kuwakteya ol jurrum zoz ci een Yesu Alaan
ci etted zoz ci ol cik adaito ki ol wak ngen aruge.

430zoz baliye arittowa dook zoz ci obod ki Yesu, ming atu eeti imma nonno,
alalnek Tamutadden eet neci munyen zare ciginnek.”

Zoz ci Tamutaddeno Tennette “

Wicliffe

© 2019 Wycliffe Bible Translators, Inc.



293

#4Baling ngen Peturu 0zoz zoz necu, ikiyak Vongizi ci Alile ol balik aziye zoz ci
Tamutaddeno ke dook.

45Ukultek ol balik atuwe een Yaud etted wucic vicavica orkora ki Peturu ke jeen,
eci Vongizi ci Alile ikiyak ol cik iréng een Yaud buk.

46Aziye nege nogo 0zoz utugettine cik aavtte do do kar kinnatit Tamutadden.
Kar zin Peturu kize ne,

47“Illoi woye eet imma ci alam ol ciko ngati aggame batitimo maame. Ikiyak
Vongizi ci Alile nogo ki iyoko ming kanyak naga ko.”

48Uduwak zin enne nogo kar kaggamit batitimo zare cik Yesu Kiristo. Ijjinnet
zin nege Peturu kar abunna ming aave iinya ugge doyoit ki nogo.

Buk wa Toniau 11
Oobek Peturu linglingon cinne ol

lIziyyet toniaha ki gotonogget wak atuwe Judeya dook zoz ci elemane ol cik
irong een Yaud zoz ci Tamutaddeno.

2Baling okko Peturu rok Jerusalem, adangit ol wak atuwe etted wucic vicaviccet
ko nonno,

3azine, “Uuwu inna ceezinne cik ol cik irong een Yaud kar bodok adakto ki nogo
ngatode.”

4Uduwak zin Peturu nogo zoz dook jurrum: Annek ne,

>“Kaave baliye anna orge ci een Joppa, kala Tamutadden, imma bali ngati
kalawe Tamutadden, aggamtta ungnyaha, ki nginti kacinni onozzok neko.
Kacinni gii ci ogon ki ruum ci addikire ci anyak ngeeto wec aluccai tamu-kenga
akkunnak nginti kaave anna.

6Baling okko kacinni ecito, kacinni elegje wak lootu anyak zoo wec, ki elegje
wak zarak, ki wak avuvuti, ki bodok iballi wak tamu-kengo.

7Kar kizik muluk ci azi ne, ‘Peturu tinga jeena, ruk kar dau.’

8“Kobodek anna nonno, kannek ne, ‘Dede Manyi, ngen gii imma ci iréng alile
icima ngoronyi kitto utug cinanni.’

9“Obodonik mului tamu-kenga dee, ‘Ma awu gii imma ci ngoronyi baliye, imma
iyoko idiman Tamutadden Kilili.’

10Innaka zoz necu annit lak iiyo, kar zin kimire kuk tamu-kenga dee.

11“Ataman niko kacinni abarik ol iiyo cik ittonai orge ci een Kesarea ibilet ceeze
bali kaave anna Kke.

12Anneka Vongizi ci Alile ne, ma aburi, oot ki ol nek eeggin iiyo ko. Korkortta
zin anna ki gotonogget ciko, eeggin nege torkonom ko kar Kittoza ceez ci
Korneliosi ngatode ki nogo.

13Uduwait zin enne gool ci acine anjilo ci iyelek nonno ele ceeze cinne kar kize
ne, ‘Itton duccak koot rok Joppa ngati Simone wa een zara uggak Peturu.
14Anyahakkung atin enne iget kaviyak cik ovvo atin niga ceeza dook arubannu
tirizenet.’

15“Baling kakate anna kozoza, ikiyak nogo Vongizi ci Alile ki iyoko ming inaket
agit bali oowa ke.

16Kar zin anna kinona zoz bali uduwa Manyi Yesu ke: ‘Aggamek Joni ol batitimo
maame, maijje atin Tamutadden aggamekkung batitimo Vongize ci Alile.’
17Ming aanyik Tamutadden nogo muci necu ele ki iyoko naga wak katu zoz ci
Manyi Yesu ko, keeni anna ngene kar kutubur Tamutadden ko?”

18Baling ming ovvo nege aziye zoz cu, irdng zin nege ngen adang Peturu, abarik
innatit Tamutadden, kar kizeto ne, “Kar zin anyik Tamutadden ol cik eeggin
idongi kuturta munyen ciggek kar kanyait ruget ci aave udut ko buk.”

Kelecia orge ci een Antiyok

19Azzante ol balik agidde zoze ci Stepheni ke, oot rok looc ci een Phoenicia,
Cyprus ki orog ci een Antiyok, uwahek Yaud do zoz ci Yesu.

20Imma ol uggak wak balik aavtte ngati aburuk maama een Cyprus ki orog ci
een Cyrene, oot ngati een Antiyok kar kakatte uwaktek ol cik iréng een Yaud
kaviyak cik abunna obod ki Manyi Yesu.

21Aave bali komizi ci Manyi ki nogo, utuwet ol cik meelek kar zin kunuwet
Manyi Yesu.

22]ziyyet olli kelecio kaviyak neko Jerusalema, kar zin kittonnit Barnabas kuk
rok Antiyok.

23Baling arawa enne kar Kkicin deten ci Tamutaddeno, atal oroot kar zin
kuduwak nogo abunna ming abile dede zoze ci Manyi zinzettinne ciggek dook.

24Een bali enne eet ci abunna, anyak Vongiz ci Alile ki tuwenet, ivittak ol cik
meelek oroot Manyi Yesu.

25Uk zin Barnabasi orge ci een Tarasis okko orong Saul,

26Baling umuda enne nonno, anyahak zin nonno rok Antiyok. Edecca Sauli ki
Barnabas erkit ngati edemez ol cik meelek kelecio. Akane ol Antiyokte arrak
kar kutuwec nuyak zare cik een Kiristian.

27Imma ii cu ulucai arittowa uggak Jerusalema oot rok Antiyok.

8lmma code ngatinneng ci een zara Agabas, itinga jeena Vongize ci
Tamutaddeno kar kuduwa zoz ci azi ne, edeca atin magiz looccok cik Romi ko
dook. Akane zoz necu erkite bali abale Claudiusi alaani ci addikire looc.

29Kar zin nuyaha, nege dook arizete cinneng, orongit kar keelta gotonogget wak
atuwe aavtte looce ci Judeya.

30Ulutta zin nege kaal ciggek Kkar Kijjinnet Barnabas ki Saul abunna ovvo anyike
ol cik addikire muci ciggek ko.

Buk wa Toniau 12
Pirnanet ci ol wak atuwe
Imma iitene neci, akate alaani Herodi igid ol wak atuwe arik lagam.
2Aanyik aciir ciginnek kuruwet Jemis wa een gotoni Jon ko nyatubata kadak.
3Baling okko enne acin atalne olli Yaudo, odola zin orong kaggam Peturu buk.

Aggam zin nonno iitene wa adahe olli Yaudo kwoor wa Umunet wak irong
Amukecari.

“Baling eceb enne nonno aarik lagam, kar zin kanyik aciir cik eeggin omoto ki
torkonom kebeit nonno. Orong Herodi kar kanyaha Peturu orgen ci ollu dook
ming edecca liten wa Vardanginto atidic.

>Baling ngen Peturu aave lagama, alawek olli kelecio nonno Tamutadden oroot.

Eelai Peturu

°Imma bali baal ming ngen alaani Herodi kanyahak nonno lokiko ke, adunge
bali Peturu orgene ci aciir cik een rama, ecebje enne ziiye cik een rama, ovvo
bodok aciiri uggak ebek aran ci lagamo.

’Ataman niko, ikiya anjilo ci Manyi atukul lagam kize voor per. Otomowe enne
Peturu kar abunna ingazi, kar kizek ne, “Tinga jeena ataman!” Ki nginti iina ziiya
ngati Peturu niko.

8lizek zin anjilo nonno ne, “Burucek ruumani ki caava cigunnek.” Utugu Peturu
ki ming aduwak anjilo nonno ke. Kar bodok Anjilo kizek nonno ne, “Dima ruum
wa malkinto kar zin nuwan.”

Unu zin Peturu anjilo niko. Abarik zin Peturu ngen kagga ming een zoz ci
aduwa anjilo ko dede, inon enne azi ne een iyoko onozzok.

100zoroc nege aciir wak eeggin ootti ki wak anuwonik ebekce ko, kar zin kivitak
aran wa adimanai ziiye. Baling ovvo nege azuca, oowe arani neci do, kar zin
nege koot. Ming ovvo owo goola doyoit utungek anjilo nonno looc dakdak.

1Bali vurrta, ikiya Peturu agga zoz neci, kar kize ne, “Iyoko zin kaggawa anna
ming een Manyi ci ittona anjilo cinne kikiya keelawa annit azzine cik Herodi ki
kaal dook balik gerzek orong olli Yaudo ogonika annit ke.”

zara uggak cik Joni, Marko. Een necu nginti alutene ol cik atuwe meelek kar
kalayo.

13Baling arawa Peturu ceez ci Mariya, otoktowan aran, Kar zin ducaiti ci ngaaye
een zara Rhoda uk orong koo aran.

14Baling agga enne muluk ci Peturu, atalo zin enne oroot, abarik imire iréng
ngen oo aran, kar kegereny kize ne, “Aave Peturu arana!”

15Annek ol nonno ne, “Adaki innet ngamoni.” Baling adang enne nogo annek ne,
een dede, kar zin nege kizeto ne, “Een iyoko anjilo cinne.”

16Maije Peturu ngen otoktowan aran niko, baling ovvo nege oo aran kar
kicinnet nonno, amaliltte zin ootti ciggek.

17Annek Peturu nogo ne, ijaktte liim, kar zin koobek nogo gool ci aarane Manyi
nonno lagama. Kar kizek nogo ne, “Uduktak Jemis ki gotonogget zoz cu.” Kar zin
enne kuk ngamani.

18Bali ngerret, ming ovvo aciiri balik ebekce lagama ke ingazi, ukultek jeen, kar
kizeto ne, “Nya ci akuk Peturu!”

19Baling aanyik Herodi ol ciginnek koronggit nonno kar ir6ng amuda nonno.
Ucub zin enne aciir balik ebekce ke kar kaanyik nogo kurukte kadaito.

Daiz ci Herodi
Kar zin Herodi kitinga looce ci een Judeya kuk rok orog ci een Kesarea kar
kavvu nginati doyoit.

20Iréng bali Herodi ki olli Tyre ki Sidon abak jurrum; ivita ol kar kavvuto ki
nonno ngatode. Baling ovvo nege aggawo ki Blastus wa een ducait ci alaano, kar
zin nege Kkijjinnet zoz ci anyaha gano, eci nege iriyo gon looc ci Herodi.

2llmma iitene ci ovvo nege arumo, itim Herodi ruumani ciginnek alaanzetu,
avvu zin enne lecera kar kozozik ol.

22Egerenyit zin ol, azi ne, “Een necu muluk ci tamutaddeno, iréng een eet ci
diiri!”

23Ataman niko, eci Herodi ir6ng adingdingan Tamutadden, aanyik zin anjilo ci
Manyi nonno kaggam morizi, kar uluta kadait nonno kadak.

24Maije zoz ci Tamutaddeno otorye odohize kuzuca ol cik meelek.

25Baling edecca Barnabasi ki Saul linglingon ci anyike nege ol cik atuwe muci
Jerusalema, imirtte zin oot Antiyokte ki Jon wa een zara uggak Marko.

Buk wa Toniau 13
Ittonte Sauli ki Barnabas

lAnyak baliye kelecia ci aave orge ci Antiyoki arittok ki demezzok ciko:
Barnabas, Simone wa een zara uggak ne Niger, ki Lucius wa Cyrene, ki Manaen
wa bali ingazi ki alaan Herod Antipas ngatode bali ngen eeggin dooli ke, kar zin
Saul.

2Imma ngati bali alawe nege Manyi kar bodok Kiyayo, ize Vongizi ci Alile ne,
“Atahaltta Saul ki Barnabas kutuguzzo linglingon bali kawak anna nogo ladun
k@lﬂ

3Baling ovvo nege edeca iyawinet ki lawinet, ataddek azzin nogo kar zin
Kittonnit koot.
Uwait Barnabasi ki Saul orge ci een Cyprus

“Itton Vongizi ci Alile Saul ki Barnabas kuluce koot orge ci een Seleucia kar zin
keronit ibowa koot orog ci aburuk maama een Cyprus.

5Baling arayya nege orog ci een zara Salamis, uwaktek ol zoz ci Tamutaddeno
Ceeze wa Lawinto Yaudo. Aavtte bali nege ki Jon kar keela nogo buk.

%Eron zin nege ngati aburuk maama ko dook kar Kkivitak orog ci een zara
Paphos, urumto zin nege ki eet ci Yaudo een zara Bar-Yesu gon aruk agura kar
bodok kize aritoit ci volongo,

’een enne gooni Sergius Paulus wa een ddikiryoit ci gaala cik Romi, eet ci egenyi
oroot. Utu zin ddikiryoiti Barnabas ki Saul eci enne orong kizik zoz ci
Tamutaddeno.

8Imma Bar-Yesu wa aruk agura, een zara uggak Elymas, abure zoz cinneng,
abarik orong kalam ddikiryoit ngati atuwe zoz ci Yesu.

Imma zin Sauli wa een bodok zara uggak Paulo ko, anyak Vongiz ci Alile,
egelem zin enne Elymas eet wa aruk agura ko, kar kize ne,

10“Eenj inna dolec ci loryento kar bodok ize moddenit ci kaal cik abunna dook.
Anyai inna baiz ci alute ol ki ci alabane kaal cik ollu. Alami woye inna gool wa
abunna Manyi?

Hlyoko zin, omoze Manyi ngatunne. Okko inna eeni ruben arrak doyoit, irong

kubung nonno, kar enne kize ruben, orong eet imma kaggam nonno azzine.

12Baling icin ddikiryoiti kaal neko, utuwo zin enne, eci amalile nonno oo
demzinte ci obod ki Manyi Yesu.

Uwak ci Paulo Antiyokte

13[tingazzo zin Paulo ki gonoggi orge ci een Paphos eron ibowa oot orge ci Perga
looce ci Pamphylia, ngati bali utungek Joni nogo kar kuk kimire kuk Jerusalema.

4Imma Pergakte, oot bodok looce ci Pisidian orge ci een Antiyok. Kar litene wa
Yubzento ittozzo Ceez wa Lawinto kar zin kavvuto loota.

15Baling edecca nege kebinet lotinnok cik Musesi Ki arittok, kar zin ol wak abal
Ceez wa Lawinto ko kuduktak nogo zoz ci azi ne, “Gotonogget, ming anyakku
tilowinet ci ilottu o], ivita ozozit labak.”

16]tinga zin Paulo, kar arrak kodong azzin kar kozozik ol, kize ne, “Izikttang
annita, olli Israilo ki ol wak iréng een Yaud atu Tamutadden!

nege Masira, kar zin komize cinne, ulugai enne nogo Masira,
18yzute enne nogo balala erkinya moten wec,

19alib Tamutadden looccok turgerem looce ci een Kanaan, kar kaanyik looc neci

200gone kaala neko dook erkinyai cik een obet wec ki moten tur (450). “Ma bali
vurrta, aanyik Tamutadden nogo ol cik etted zoz zee kikiya iiteni ci aritoit ci
een Samwel.

21[jjinnet zin ol Tamutadden orongit alaan, aanyik zin enne nogo Saul ngerrti
Kisha, wa akku biilete ci Benjamini wa bali abal looc erkinya moten wec.

22Baling okko Tamutadden aara Saul alaanzeta, aragizek Davide kize alaan
cinneng. Uduwak Tamutadden nogo zoz ci obod ki Davide: ‘Kumuda anna
Davide ngerrti Jesse, een eet ci kirezi anna oroot; ogon atin kaal cik korongi
anna nonno kutugu dook.’

23“Imma zin biilete ci Davide, anyahak atin Tamutadden olli Israilo Tirizoit
Yesu, ki bali uduwa enne ke.

24Baling ngen Yesu kikiya, uwahek Joni olli Israilo dook kar kuturta munyen ki
ggaminet batitimo.

25Baling orong Joni kedeca linglingon cinne, kar kize ne, ‘Inonnu niga keeni
anna ngene? Irong anna keeni wa ode bali uduwa Manyi ke. Illoi, abarik enne
akku vurrte cinanni, ommogja enne annita, irong woye anna keeni ducait
cinne.’

26“Gotonogga, doolik Aburahami, ki ol wak iréng een Yaud ongoole
Tamutadden ko, izikttang da jurrum, ittonait Manyi agit dook kaviyak cik
tirizento ko.

27Imma zin olli Jerusalemi ki loddikire ciggek irong elemna Yesu, abarik abure
nonno, akat zin zoz bali udukta arrittowa ikeb ol odohize litene wa Yubzento
ko moolet.

28]réng zin nege amuda zoz ci gerze kar kurukte Yesu kadak, ijjinnet zin abarik
nege Pilato abunna ming aruk Yesu kadak.

29Baling ovvo nege aruk Yesu Kkeete ci een talakec kadak kar zin nege kartik
nonno ilomi.
30Maijje zin Tamutadden itingawe nonno daiza,

3limma iinya cik meelek iyelek enne ele cinne ol balik orkor ki nonno looce ci
Galili rok Jerusalem. Eeggin zin iyoko ol neko bbacak cik ol ciggac.

ke,

33ikiya akat moolet ngatinna dooli ciginnek, eci itingawe enne Yesu daiza. Ki
iyoko ming eherye buwe wa Caliwono zoc rama, azi Tamutadden ne: “Eeni inna
Ngeranni; kiize anna wazin cu Baatunne.’

34Dede, itingawe Tamutadden Yesu daiza, iréng adai udut kumu loowa, eherye
zoz necu azi Tamutadden ne: “Kaanyung atin anna iget zoz ci alile ki
mayuwenet ci een dede bali kuduwaha anna Davide ke.’

35Eherye zin bodok ngamani azi ne: “Iréng inna anyik ele ci Eet wa Alile Ode
tok kumu loowa.’

36“Utugu Davide linglingon ci Tamutaddeno baling ngen enne aruge ke, baling
okko enne adaj, adayek ol nonno ki bali ming ada ol jijitiginnek ke, kar zin enne
kadak kumu iloma.

37Imma Eeti ci ingane Tamutadden daiza ko, irong atin ele cinne amuwe iloma.

38“lyoko zin, niga gotonogga, korongi abunna ming aggayyu alalnek
Tamutadden munyen ciggac zoze ci Yesu.

3%9Imma zin ngati eet ci atu nonno izzec munyena, irong lotinnowa cik Musesi
uule kar kalaleung.

40Uzutte eletti, egenyyit, ma anyikku zoz bali udukta arrittowa ke Kkize ci
inakung igeta:

41“Izikto niga wak aminyu ol ko,

ukultek jeen kar adaito, eci anna Tamutadden kokko kogonni gii imma iinyawe
neko irong atin niga atuyyu, ming uduwaung eeti imma iget nunun.”

42Baling edeca Paulo zoz, itingazzo ki Barnabas, utungtek Ceez wa Lawinto looc,

kar zin ol kuduktak nogo kivita kozozit dee kaale cik 0zoz Paulo litene wa
Yubzento okko atin akku ke.

43Baling ovvo ol azanne, unuwet ol cik meelek eeggin Yaud ki idongi wak
utuhuye kizeto Yaud ko nogo, kar zin Paulo ki Barnabas izektek nogo ne, “Avvut
labak detente ci Tamutaddeno.”

44Imma litene wa Yubzento reng, ivita ol cik meelek iziyyet zoz ci Manyi Yesu.
45Baling ovvo Yaudi acin koole, anyait meder kar zin kozozit gerzet zoze ci 0zoz
Paulo.

460boddek zin bodok Paulo ki Barnabas mazeta: Korongnya arrak naga
kudukttaung iget zoz ci Tamutaddeno. Ma iyoko ming aburnnu ko, iyela zoz
necu azi ne, iréng niga orongnyu baiz wa aave udut, kovvo zin naga kuwaheka
ol cik iréng eeggin Yaud.

47Een zoz necu ci aduwakket agit Manyi Tamutadden: “Kaanyi innet ize tukulec
ci ol cik irdng eeggin Yaud, kar inna nyahak tirizenet looccok dook.”

48Baling iziyyet ol cik irong eeggin Yaud zoz necu, ataltto oroot kar zin
kidingdinganit zoz ci Manyi; kar ol dook wak atahalak Tamutadden kurubta
baiz ci aave udut ko, kutuwet.

491ddera zoz ci Manyi looc dook.

50Maije olli Yaudo oot ulutet odot wak riilik ki ngaai wak riilik ongoole
Tamutadden. Elemtta nege kar kigidet Paulo ki Barnabas, kar zin kotoit nogo
looce cinneng.

S1Utururta zin nege todowa zone Kize neci gii ci iyela ming abure nege nong
ngatinneng, kar zin nege koot orge ci een zara Iconium.

52Anyait zin nuyaha talninet ki Vongiz ci Alile.

Buk wa Toniau 14
Paulo ki Barnabas orge ci een Iconium

Imma orge ci een Iconium, oot Paulo ki Barnabas Ceeze wa Lawinto kiwagon
ladun. Uwaktek ol zoz ci Yesu jurrum kutuwet Yaudi ki ol cik irong eeggin Yaud
meelek giir.

Maije Yaud wak iréng atuwe, alabta ol cik iréng eeggin Yaud Kkitingta
kavaraccit ngati ol wak atuwe.

3Avvuto Paulo ki Barnabas nginati iinya cik meelek, uwahek nege ol zoz ci
Manyi Yesu, aanyik enne nogo kutuguzzo kaal cik avula meelek giir, iyela necu
een kaviyaha ciginnek dede.

“Engerto ol cik Iconiumi; unuwet uggak Yaud cik iréng atuwe, ovvo uggak annu
toniak.

50zoza ol wak eeggin idongi ki Yaud, ki loddikire ciggek ngatode zoz ci adawe
nege Paulo ki Barnabas, orong kar kovoccit nogo biyene.

6Iziyyet Paulo ki Barnabas zoz neci kar zin kiviret koot looce ci Lycaonian
orogjowe cik een zara Lystra ki Derbe ki orogjok nek aburuk neke dook,

’ngati uwahek nege ol kaviyak cik abunna.

Paulo ki Barnabas orge ci een Lystra ki Derbe

8Imma orge ci een Lystra ko, anyak da eet ci nyangnyangi zoona ngen koto udut,
arritai da enne ogon niko ladun.

9Baling uwak Paulo azikne da enne. Baling icin Paulo nonno een eet ci anyak
tuwenet orong kangaruwe,

10kar zin kutu nonno, izek ne, “Tinga jeena zoone cigunnek!” Baling okko eeti
aziye, itinga jeena ingoz kar zin koto labak.

1Baling icinnet koole neci gii ci ogon Paulo, ozozzit utuge cinneng Lycaonian,
azi ne, “Ivittak tamutaddeneta looc kiwagon ol cik diirik!”

12Akattek zin nege Barnabas zar cik tamutadden cinneng Zeos, ovvo akannek
Paulo zar cik tamutadden cinneng Hermes.

130kko eeti ci wawaco Zeosi, ci aave bali ceez cinne lawinto orog abanyca,
anyahak enne olenya cik aimek enne erec aran, eci enne ki koole orong
kapaktek wawa Paulo ki Barnabas.

14Baling iziyyet toniaha Barnabasi ki Paulo zoz necu, omozte kar zin kereccit
ruumani ciggek, imma ngatu egerenyit oroot, azi ne,

15“Gotonogget! Ma ogonnu kaal neko. Keegginna naga ol cik diirik ki iyoko niga
ko. Kanyahakung kaviyak cik abunna, kar utungtek kaal cik gerzek ko looc,
utuguz kaal cik abunna Tamutaddeno, wa bali eenyca tamu-keng ki looc, eenyca
nyatapar ci addikire ki kaal cik aavtte ecito dook.

16Aanyik baliye Tamutadden ol cik lootu dook kutuguzzo kaal cik orong zinzetti
ciggek kutuguzzo.

17Maije nunun ming iréng niga aggayyu nonno; utugu enne kaal cik abunna,
aanyung tamu ci iina tamu-kenga ko, aanyung dainet cik meelek, nonno bodok
ci aanyung ataltto.”

18Imma zin zoze necu, uulet toniaha kar kalamit ol ngati oronge kar kapaktek
nogo wawac.

19Ulutet loddikire uggak cik een Yaud avvu orogjowe cik een Antiyok ki Iconium
kar kutuyya ootti cik ollu. Ovvocit zin ol Paulo biyene kar kutugurtek orog
abanyca, inon nege azi ne, adaha.

20Baling ovvo nuyaha abile aburuk nonno, itinga Paulo imire uk orgato. Okko
iiten ci reng, itingazzo enne ki Barnabas oot orge ci een Derbe.

Imirrte Paulo ki Barnabas oot rok Antiyok Syriakte
21Uwait kaviyak cik abunna ngati een Derbe, kar ol cik meelek kutuwet zoz ci

Manyi Yesu. Imirrte zin Paulo ki Barnabas oot orogjowe cik Lystra, ki [conium
ki Antiyok,

22edemez nuyak kar bodok kuduktak nogo kokkomit kak tuwente cinneng.
Annek nege nuyak ne, “Abunna ladun ming kamuda pirnanet ci appwe kar
Kittoz baalinet ci Tamutaddeno.”

23Atahaltta Paulo ki Barnabas loddikire ugge kelecianyai dook kabalit gonoggi,
kar zin nege kalayo kiyayo ngati alawek nogo Manyi ci aarik nege zinzetti ciggek
ko.

24]yoit Paulo ki Barnabas looce ci een Pisidia oot looce ci een zara Pamphylia,

2500t uwaktek ol zoz ci Yesu orge ci een Perga, kar zin bodok kuluce oot orge ci
een Attalia.

26Imma bali vurrta, obodda ibowa Attaliakte kar koot orge ci een Antiyok looce
ci een Syria, ngin bali atahala nogo Vongizi ci Alile detinte ci Tamutaddeno kar
kaanyik nogo kutuguzzo linglingon ci iyoko edecca nege ko.

27Baling arayya nege Antiyok, utuyya ol wak atuwe dook kar kuduktak kaal cik
utuguwek Tamutadden nogo ki bodok ol wak irong een Yaud utuwet Yesu.

28 Avvuto zin nege ki nuyak iinya cik meelek giir Antiyokte.

Buk wa Toniau 15
Uwai Jerusalema
Ulucai zin ol uggak looce ci Judeya avvunak orog ci een Antiyok kar Kkivita

kedemezit gotonogget, annek ne, “Ming irong niga etteddu wucic vicaviccet ki
baling edemez Musesi lotinnowe ke, irong amudannu tirizenet.”

2Utuburet Paulo ki Barnabas nong oroot kar kadangto ki nogo. Atahaltta zin
loddikire cik keleciak Paulo ki Barnabas ki ol ugge wak atuwe, kar kittonnit
nogo koot rok Jerusalem, koot kicinnet toniak ki loddikire zoze necu.

3Baling ovvo ol cik atahaltai ko ovvo, iyok nege goole ci looc ci Phoenicia ki
Samariya, aduwak ol zoz ci elemtta ol cik iréng eeggin Yaud Yesu. Aanyik
kaviyaha neko ol wak atuwe dook katalto.

“Baling ivittak Paulo ki Barnabas Jerusalem, aggamtta zin ol cik keleciak, toniak
ki loddikire nogo, kar zin kuduktak nogo kaal dook cik ogonik Tamutadden ol
cik irong eeggin Yaud linglingone ci ogon nege.

SMaije ol uggak wak atuwe wak annu zoz ci Varacis, itingazzo jeena kar Kizeto
ne, “Aanycik ol cik irong eeggin Yaud dook ladun kettedit wucic vicaviccet, kar
bodok kotongooltte lotinnok wak Musesi.”

6Ulutte zin toniaha ki loddikire wak kelecia Jerusalema kar kozozit zoz neci.

’Baling ozozit ol zoz necu oroot, itinga Peturu jeena kar kozozek nogo, annek
ne, “Gotonogga, aggayyu niga baliye atahala Tamutadden annit orgene cunnong
kar ol wak iréng eeggin Yaud kiziyet kaviyak cik abunna Yesu kar kutuwet.

8Imma Tamutadden wa agga zinzetti cik ollu dook, iyelekket agit ngati bali
anyike enne ol wak irong eeggin Yaud Vongiz ci Alile, ki baling aanyet enne agit
ke.

9Katubo naga dook ngume cinne, eci enne adiman zinzetti ciggek kizeto caale
tuwente ci anyak nege.
10yoko zin, nya ming atimanu Tamutadden anyikku nuyak kaal cik adingdinge,

Hlréng zin een niko! Katuyya naga eci zoze ci deten ci Manyitinna Yesu kurubta
naga tirizenet, ki iyoko nege buk.”

12[jjakte ol dook liim, ngati azzikne nege Paulo ki Barnabas aduwak nogo kaal
cik avula utuguwek Tamutadden ol cik iréng eeggin Yaud linglingone ci
utuguzzo nege.

13Baling edecca Paulo ki Barnabas zoz, itinga Jemisi jeena ozoza: “Gotonogget,
izikttang.

140obekket Simone zoz wa akkunake Tamutadden ol cik ir6ng een Yaud, orong
kanyaha ol neko ugge kizeto ciginnek.

150rkor zozowa cik arittou ki zoz cu, ki ming eherye uduwa Tamutadden:

16““Okko vurrta kokko atin anna koboda, kar kidiman alaanzet ci Davide bodok.
Ming egerzanne baliye nunun, kadimani atin anna dee, kar atin anna kidiman
jurrum,

17kar ol wak ngen aavtte, ovvo atin orong Manyi, kar ol wak iréong een Yaud
dook agga zar cigannik, azi Manyi ci ogon kaal ciko’

18agga buullowa zoz necu bali reena.

19“Een zin necu zoz cinanni, gerza ming kaanyik ol wak iréng een Yaud
nongitton ming orong kutuwet Tamutaddeno.

20Abarik kuduktak nogo gerza ming adak dainet cik aanyik ol todoyyok ki
bodok aliyakzet, ki dainet elegit ci adale icima ci anyak biye.

21Eci lotinnowa cik Musesi uwakte baliye erkinya cik meelek orogjowe dook,
ngen zin ol rok iyoko ikeb Ceezinne wak Lawinto, litene wa Yubzento odohize
dee.”

Waraga ci ittonak ol wak atuwe iréng eeggin Yaud

220dolta zin toniaha ki loddikire ki ol cik keleciak dook, kar katahalta ol ugge
ciggek kar Kkittonnit koot orge ci een Antiyok ki Paulo ki Barnabas. Ahala nege
Judas wa een zara uggak ne Barsabbas ki Silas, eeggin nege loddikire cik ol wak
atuwe.

23Anyak nege ki waraga ci eherye azi ne: Toniak ki loddikire, gotonoggu,
Keherakkung iget ol wak irong een Yaud atuwe orge ci Antiyok, ki looc ci Syria
ki Cilicia: Kizzayung dook!

24Kazikna niko zoz ci ovvo ol uggak baliye aanyung utuburet nong demzinte
cinneng, amire agit cik kittonanna nogo!

25Kelemtta zin naga dook kar katahalta ol ugge ngatinnang kar kittontta kivita
ki gonogget cik zinzetti ciggak Barnabas ki Paulo,

26palik abaza eletti ciggek linglingonte ci Manyitinna Yesu Kiristo.

27lyoko zin, Kkittonanna Judas ki Silas abunna oobekkung keng ci waraga ci
keherya naga ko.

28Abarik kazi ne, abunna ngati Vongiz ci Alile ki ngatinna ming iréng kaanyung
lotinnok ci okkomi kommog ciko:

29Ma adakku dainet cik amuci ol tamutadden ci adimanai azzine, ma adakku
iding ci ngen anyak biye icima elegit ci adal ol, ma eegginnu aliyak. Ogonnu atin
jurrum ming azunnu lotinnok neko. Oot labak.

30Ulucce ol ciko oot orge ci een Antiyok ngin bali ittone ol nogo ke, utuya olli
kelecio kar kaanycik waraga bali anyaha nege ke.

31Baling ovvo ol ikeb waraga neci, atalne nege oroot.

320zozzit zin Judasi ki Silas balik eeggin arittok ke oroot, ilot nogo kar abunna
okkomi tuwenta.

33Baling avvuto nege nginati iinya ugge cik meelek, ittonit zin ol nogo Kimirte
koot Jerusalema labak.

34Maije Silasi avvu iréng ngen amire.
35Avvuto zin Paulo ki Barnabas Antiyokte, kar nege ki ol ugge cik meelek
kedemezit ol kar bodok kuwaktek nogo zoz ci Manyi Yesu.

Engerto Paulo ki Barnabas

36Imma bali iinya ugge, annek Paulo Barnabas ne, “Ize wet kimirte koo
orogjowe balik kuwahek ol kaviyak wak Manyi Yesu abunna ke, koo kicinnet
gotonogget ki ngonogget ming aavtte ucca nege tuwenta ku.”

370rong zin Barnabasi kar kuwe Jon wa een zara uggak ne Marko buk,

38imma zin Paulo abure eci bali Joni odotek nogo looc, looce ci Pamphylia, ngen
enne Kilinglinget ki nogo ngatode.

39Adangto zin nege oroot, kengerto. Uwe Barnabasi Marko, otoddit ibo oot
looce ci aburuk maama een Cyprus,

40Alayek ol cik atuwe nogo Tamutadden kar zin Paulo kengera Silas kar zin
korkorrit buk.

#1lyok nege loocowe cik Syria ki Cilicia, aduwak olli Tamutaddeno kokkomit
tuwenta kak.

Buk wa Toniau 16
llinglinget Timoteyo ki Paulo ki Silas ngatode

10ot Paulo ki Silas rok orog ci een Derbe kar bodok koot rok orog ci een Lystra
abahe nuyaiti ci een zara Timoteyo, een yaatinne Yaud kar bodok atuwe, okko
baatinne een Girik.

2Atali ol wak atuwe aavtte orogjowe cik Lystra ki Iconium Timoteyo oroot.

30rong zin Paulo Timoteyo korkorrit ki nogo kar zin ketted nonno vicavica zoze
wa aduwa keer ci Yaudo, eci ol dook agga een baatinne eet ci een Girik.
“Baling eronit nege orogjowe, oobtek ol waraga bali ittona toniaha Ki
loddikire Jerusalema ke, abunna ming azunne.
50vvo zin ol cik atuwe okkomi kak tuwenta, kar ol kotorte kelecianyai odohize
kizeto meele.

Onozzok cik Paulo orge ci een Troas
6Eronit Paulo ki Silas ki Timoteyo, iyok nege looce ci Phrygia ki Galatia, eci
Vongizi ci Alile annek nogo ne, ma anyik nogo kuwaktek zoz ci Yesu looc ci Asia.

’Baling arayya nege lokore ci looc ci een Mysia, orong nege Kkittozzo looc ci
Bithynia, maije bodok Vongizi ci Yesu irong anyike nogo koot.

8Etteddit zin nege ozoroc looc ci Mysia kar kuluce koot orge ci een Troas.

9Imma bali baal, acin Paulo onozowe eet ci looc ci een zara Macedonia, ilalek
nonno, annek ne, “Ijjak Macedonia kar eelaweta.”

10Baling icin enne onozzok neke, kodoltawa naga lak code korongnya kootta
looce ci Macedonia. Kaggayya niko ming awuyet Tamutadden agit kar
kuwakteya kaviyak cik abunna nogo.

Elema ngaa ci een Lydia zoz ci Yesu

11Kotodda naga ibo Troakte kozoroya kootta looce ci aburuk maama een
Samothrace, kar iiten ci reng karayya orog ci Neapolis.

I2Imma nginati kootta orge ci een zara Philippi, ngin bali aavtte ol cik een Roma
orog ci addikire aave looce ci Macedonia. Kavvuta nginati iinya ugge.

3Imma litene wa Yubzento, kootta naga titime ci moru, korongnya nginti
lawinto. Kavvutta loota kozozikka ngaai wak alute nginati ke.

14Ngaane nek azikne ke, een imma zara Lydia ci orog ci een Thyatira, utene da
gon ruumani cik een lodding adak orobiya cik meelek. Een da gon enne ngaa ci
ala Tamutadden, oo Manyi zinin cinne abunna aziye zoz ci aduwa Paulo.

15Baling aggamtek nege nonno Ki ol cik ceez cinne dook batitimo, utuwet zin
enne agita ceeze cinne. Annekket ne, “Ming aanyang niga annit kize eet ci atu
Manyi Yesuy, ivita avvut ceeze cinanni.” Kelemtta naga zoz cinne, kar kootta iye
niko.

Ecebit ol Paulo ki Silas

16Bali iiten imma goola ngati kovvoya ngin wa lawinto, kurumtowa ki ducait ci
ngaaye anyak kuuloc ci anyike nonno kuduwa zoz ci okko atin reena iina.
Amuda enne linglingone necu orobiya cik meelek aanyik macigi.

17Unu dolec necu Paulo ki agita, egereny jeena, azi ne, “Eeggin ol ciko duccak
cik Tamutadden wa Ommog Veelek, aduwakkung gool ci tirizento.”

180zoz enne niko iinya cik meelek. Uuc zinin ci Paulo kar kutuhuwe kizek
kuuloc ne, “Zare cik Yesu Kiristo, kaduwaki, iyowa ngati dolec cu!” Iyowa
kuuloci neci ataman niko.

Silas kar kootte ngati loddikire baala.

20Anyakttak nogo ol wak addikire etted lokiko, kar izektek ne, “Eeggin ol ciko
Yaud, aanycik nege orog cinna kanyak nyili.

21Anyahakket keerani cik gerzek kizeto ciggac olli Romi, abunna ming kelemi
icima kalinglinge.”

22J]utai koole dook kar kodomit Paulo ki Silas, kar zin ol wak addikire etted
lokiko ko kuduktak koole kaarta ruumani ciggek, kar kuruwet keene.

23Baling uruwet nege Paulo ki Silas oroot, okolttek zin nogo lagam. Kar zin
kuduktak ddikiryoit ci lagamo kebek nogo jurrum.

24Baling aggama enne zoz neci, ujukek zin enne nogo lagam kar keceb zoo
ciggek oroot.

ZSImma baalin kenga, alac Paulo ki Silas Tamutadden kar bodok kebenit
longnyok, maije gonoggja lagama aziye niko.

26Ataman niko, ikiya kirikiri otomowe lolanya cik lagamo. Qoye tatugeta cik
lagamo dook, artai baru balik ecebine nege ke dook.

27Ming okko ddikiryoiti ci ebek ol lagama ingazi orong Kicin ol, amuda tatuget
ming ooye. Inon azi ne iviret ol wak ecebje ecito ko dook, idima zin nyatubat
cinne orong kakat ele.

28Maije da Paulo acin niko, kar zin kegerenyek nonno, annek ne, “Ma arui ele
cunne! Kaavtiya naga dook ngatu.”

291jjin zin ddikiryoiti urez ci atukule lagam, ayik enne ngati abbarite kar zin
kuyuwe kakatek uzungtinne ngati Paulo ki Silas.

30Kar zin enne kanyahak nogo reenun, Kkar kijjin kize ne, “Ddikiryyok, kutugu
ucca anna nya kar kumuda tirizenet?”

310boddek nege, annek ne, “Nyak tuwenet ngati Manyi Yesu, kar inna ki ol wak
ceez cunne urubta tirizenet.”

32Uwaktek zin nege nonno zoz ci Manyi ki ol wak abak ceeze cinne dook.

33Imma baalin neci ele, utuny ddikiryoiti ngoddocet ciggek, kar nege
kaggamtek nonno batitimo ki ol ciginnek dook.

34Anyahak zin ddikiryoiti neci nogo ceez cinne kar kaanyik dainet. Atalo oroot,
eci enne Ki ol ciginnek dook utuwet Tamutadden.

35Imma ngerretin ci reng, ittonta loddikire wak etted lokiko ko aciir ugge kivita
kuduktak ddikiryoit ci lagamo, izektek ne, “Ooga ol wak ecebje ko.”

37Maije Paulo izek nonno ne: “Ibiccet ol agita zuwa ci ngen Kkettedit lokiko cinna,
ming nunun keegginna naga olli Romi, kar kujuktet lagam. Orong iyoko nege
koogtaita agit lomuk? Irong een niko! Anyik nogo elettine kivita kinyamanteta.”
3800t aciiri neke uduktak loddikire cik lokiko, ukultek nege jeen ming ovvo
agga eeggin Paulo ki Silas ol cik Romi.

39Kar zin kivita kilaltek Paulo ki Silas kalalek nogo. Inyamanit zin nogo lagama
koot kutungttek orog looc.

40Baling ovvo Paulo ki Silas iyowa lagama, oot ceeze ci Lydia, ngin wa ovvo nege
arumo ki ol wak atuwe, kar zin nege Kitilozo nogo. Kar zin koot niko.

Buk wa Toniau 17
Paulo ki Silas Teselonikakte

IEronit zin Paulo Ki Silas, iyok orge ci een Amphipolis ki Apollonia kuluce koot
orge ci een Teselonika nginti anyak Ceez wa Lawinto Yaudo.

2Kiwagon keere cinne ladun, uk Paulo Ceeze wa Lawinto, imma litene wa
Yubzento een iiyo, uduwak enne ol ungec ci zoz wa eherye Warage ci
Tamutaddeno,

3oobek nogo pirnanet ci Kiristo ki nginti okko enne ingazi daiza. Annek nogo
ne, “Yesu ci kaduwakkung anna ko, een enne Kiristo.”

“Elemtta ol uggak cik eeggin Yaud balik aziye Paulo ki Silas ke zoz ci Yesu, ki
bodok koole ci appwe irédng eeggin Yaud cik ongoole Tamutadden ki ngaai ugge
wak riilik.

5Anyait zin Yaudi uggak meder, ulutta ol wak gerzek goolowe, kar zin kivita